
Matiyu 1:1

Ure ku wre ku nggo
Matiyu
a charr
Ure ku meme

A si Matiyu, nggo isa ima yi i si di
‘IniiAtiko,”uwayo a charr ungbamvu
unggo ku. Matiyu a si uni kpa inklo
imimi nggo anishirr a karr ma, na a
ka undu umaku du na gru ga Yesu.
Nu ungbamvu ku Marrku tuku uku
Luka ku, a yo ma di, Levi.

Na asese ka kuchi ka Abachi a da
zuna angu ka abi kpa are ba ukyekye
du ba a da zu du uwa a taka tu
Kristi (Mezaya), ‘Uni kpa ttungo wa,’
nggo a taka nga ni hru ittu ihehe.
Matiyu a charr ku aba ako ambarr,
ani Yahuda ngga Ure ku wre unggo
ku. A charr wre ku bu tsarr ba di
Yesu anu Nazareti, uwa yo a s1 Kristi,
Uni kpa ttungo wa. Na bu tsarr ba
nggo ittu i unkplassu yi i se nggo.
Matiyu a ssu tsarr ba zizi mi di Yesu
yo a si Kristi, uni hru ittu i unkplassu
wa, nggo a charr zu ni itu ima yi na
Azhi Akuku ka. Uwa a si ni ima yo,
ungbamvu ku Matiyu unggo ku uku
yo u zi Azhi Ahehe ka bi na akuku
ka. Ungbamvu ku ure kakami di
inkindirr yi nggo abi kpa are ba a da
diisonga niichinggoikanga ba.

Uwa ti so bre ungbamvu unggo ku,
uwa shirr atu ni wo nggo Matiyu a
re di Yesu yo a si Kristi, uttu a atuttu,
na si Atiko a atitiko ba. Na are angga
ka wemi nggo a tsarr di Yesu a si
Uvuvurr a Abachi, imba di inta mi i
kpa ma meme ni kuttu ni gbyarr ku
asa ki Atiko Uni kpa inta ttungo.
Ature na ankla ka nggo ase

Ifurr i Yesu yi tuku undu umaku

1:1—4:25

Itsarr niituiigbre 5:1—7:29

Itsarr na aseki tankpami, assurr

are tuku are ankpinkpi 8:1—

18:35 . .
Ikuma nu Urushalima tuku ighye

utu ikikre yi 19:1—23:39

1:10 Amoni: Niirrirrii Girrkiisayiiri Emo.

Matiyu 1:13

Arekanggoabikpaarebaadadia
songanggo 24:1-25:46

Ittu tuku itasi niibe i Yesu yi 26:1—
28:20

Abdchi ma ba Yesu ba
(Luka 3:23-38)
1 Uwanggo yo a si are ka uga ku

Yesu Kristi ka. Yesu a zhi nu uki ku
uttu Doda, u Doda a zhi nu uki ku

Ibrayi. Uwanggo yo a si asa a abachi
mawa.
2Tbrayi a si aki a Ishaku.

Ishaku a si aki a Yakubu.
Yakubu a si aki a Yahuda
na amuyirr ba.

3Yahuda a si aki a Perrezi tuku Zerra,
(Ayirr ambarr wa a si Tama).
Perrezi a si aki a Hezroni.
Hezroni a si aki a Ramu.
4Ramu a si aki a Aminada.
Aminada a si aki a Nashoni.
Nashoni a si aki a Salimo.
5Salimo a si aki a Bowazi.
(Ayirr ama wa yo a si Raha).
Bowazi a siaki a Obedi.
(Ayirr ama wa yo a si Rutu.)
Obedi a si aki a Jesi.
6Jesi a si aki a Doda.
Doda a si aki a Solomo,
(Ayirr ama wa yo a si Basheba,
ayamba a Urriya.)

7Solomo a si aki a Rehobowa.
Rehobowa a si aki a Abija.

Abija a si aki a Asa.
8 Asa a si aki a Jehoshafa.
Jehoshafa a si aki a Jehorramu.
Jehorramu a si aki a Uziya.
9Uziya a si aki a Jotamu.
Jotamu a si aki a Ahazi.
Ahazi a si aki a Hezekiya.
10Hezekiya a si aki a Manase.
Manase a si aki a Amoni™.
Amoni a si aki a Josiya.
Josiya a si aki a Jekoniya

na amuyirr ba.

(Na ase ka nggo a vi anu

Israila baigarryi

na ko nu Babilo.)

12Nu ugo ku igarr ku nu Babilo:

Jekoniya a si aki a Sheyalitiye.
Sheyalitiye a si aki a Zerrubabe.
13Zerrubabe a si aki a Abiyudu.



Matiyu 1:14

Abiyudu a si aki a Eliyaki.
Eliyaki a si aki a Azorr.

14 Azorr a si aki a Zado.
Zado a si aki a Akimu.
Akimu a si aki a Eliyudu.

15 Eliyudu a si aki a Eliyaza.
Eliyaza a si aki a Matani.

Matani a si aki a Yakubu.
16 Yakubu a si aki a Isuhu.
Isuhu yo a si unuru a Maryamu
wa.
Maryamu a si ayirr Yesu wa.

Ayo Yesu yo di Kristi.

17 Meme nggo, bazhi ni Ibrayi ku,
kuma nu uttu Doda ku a si uka uwurr
nu une. Na bazhi nu uttu Doda ku ko
nu nggo a vi anu Israila ba na kuma
nu Babilo a si uka uwurr nu une, na
bazhi nu nggo anu Israila ba a kazhi
nu Babilo nga ni ingri i Kristif yi, a si
uka uwurr nu une.

IngriiYesuyi
(Luka 2:1-7)

18 Ingri i Yesu Kristi inggi i si ma
mi: Ayirr a Yesu wa a si Maryamu.
A go ma zu ku ugo numa a ri Isuhu.
Nggo Isuhu a nise gri ma nga ni iko
ima, aba a gru kakye Maryamu a se ni
ine. A silzhiiAbachiiyoina ukyekye
ukuma. 19 Isuhu uruma wa, a si ni
ikru isisu i Abachi ni isisurr ima, na
kye 1 si ta wre uwa bu ba Maryamu
nggarr la na azhi hen, mre na ssu
anko du uwa ta ka ma du, du anishirr
si hi hen.

20 Nggo Isuhu a ni so ri amarr
akama meme, unitu a Atiko wa a
nga na ku nu uzhila, ni da ku dj,
“Isuhu, uhanma a Doda, si kru isisu
1 ba Maryamu ki uwami hen. Kye,
uvuvurr wa nggo a se ni ine ima yi
nggo a zhi ni Izhi i Abachi. Si ka ma
du hen. 21 A ta ngri uvuvurr unuru.
Nggo a ti ngri uvuvurr wa, uwa bhu
yo ma di Yesu. Kye, uwa yo a taka ni
kpa anishirr ama ba ttungo ni ila ure
imbarr yi.”

22 Ziza, inkindirr inggi yi i ta si
meme, wre ku ure ku u bu kurr
meme yo nggo Atiko a du Abi kpa are

Matiyu 2:6

ama ba a nga ni da ku zu ni ikuchi yi
nggo. 23“Kye, uva wanggo nggo a nise
hi unuru kye a ta hru ine na ta ngri
uvuvurr unuru, aba ta yo isa ima yi
di Imanuwe,” inkpiiisaima inggiisi,
“Abachi a se ni inta ba.”

24Tsuhu a kasi ni ina yi nggo, na na
inkindirr yi nggo unitu a Atiko wa a
da ku nggo. Na gru ku gri Maryamu
na nga ni iko ima ki uwama. 25 Bazhi
nu nggo a di to ikpa yi nga ni ingri
1 uzuma yi, Isuhu a nise hi ma ki
ayamba kye. Uwa a ni ngri nggo,
Isuhu a yo uvuvurr wa di Yesu.

2

Abichirr banggo a zhi

na anza ambre

1 A ngri Yesu nu Betalami na anga
ka Yahudiya, ni ivi yi nggo Hirridu
nggo a su uttu unkpi a atuttu ba na
anga akama. Azhibarr anuma nggo
aba gru kakye anishirr nggo a hi
inkindirr niituiintsintse a gru zhina
anza ambre mu na nga nu Urushal-
ima, 2na ni zhi ba di, “A ngri uvuvurr
wanggo wa nu momonggo, nggo a da

diatakanisiuttuaanuYahuda? Inta
ihiintsintseimayizhinaanzaambre

mu ni nga nye ghyarr ku asa.”
3 Nggo uttu Hirridu a wo meme,
isisurr i1 vri ma kakami, anishirr ba

wemi nu Urushalima a wo na vri
meme. 4 Uttu wa a du ba yo ku

ankpinkpye abikye ba na abitsarr
Are ba, na ni zhi ba di, “A da di a taka
ngri Kristi wa nu momonggo?”

5 Aba a da ku di, “Nu Betalami, na
anga ka Yahudiya, né ta si nggo Mika,
uni kpa are Abachi wa a charr nggo,
da di,

6« ‘Betalami nggo a si
ni imimi i Yahuda,
nu nggo a kye uwa
kpachirr mi ni ighu yi na
anga ka Yahuda ka,
uwa si unkpi mu niigbuiYahuda
yi.
Nu nggo nu umi umuwa

T 1:17 Kristi: Kristi tuku Mezaya si inkpi ure iyiyirr ima yo. A si di unushirr wa nggo a hla ma zu
i Abachi ku undu unuma. Kristi a si ni irrirrii ure i anu Girrki “Kristos.” Mezaya zhi ni irrirri i anu

Ibraniya “Mesiyas.”

ku yo a taka gri ankpye ssuzzu,

ankpye uwama yo a taka

gri ittu i anishirr a mungga bu
Israila ba.” ”*

7 Uttu Hirridu a yo anishirr angga
ba kakuma, na ku zhi ba sharrina wo
attuttu ka nggo a hi intsintse yi nggo.
8 Na ddu ba di, “Kuma nu Betalami ku
zhauvuvurr wakye. Nggoimbaitihi
ma imba bu kanga nida kiingga, wre
ki ingga mi bu kuma ku kuttu ghyarr
ku asa.”

9Nggo a wo uttu wa kre, na gru vu

anko wa a so kuma nu Betalami na
gru hi intsintse yi nggo aba asogayi

zhina anza ambre wa i nggurr huzzu

ba. I so ku ba ichi ku kukri nu unto
ku nggo uvuvurr wa a se. 10 Nggo a

sa ashishi ni intsintse yi, na gru so
nyarr, na me nyarr kakami. 11 Nggo
a mirri ni iko yi na hi uvuvurr wa na
ayirr ama wa, Maryamu, na kuttu na
chi ma. Na nu ma iki iwre, nggo i
si i atuttu, ni ta si ivi inkpu inklo i
la nzarrnzarr nggo a yo yi di izinar-
riya, na aga a inkinkurr wa nggo a
di hun ingba wre aba yo wa di far-
rkinse tuku marr 12 Abachi a ghye ku

anishirr bi zhi na anza ambre ba utu
nu uzhila ni ibittu di a bu si kakuma
nu uttu Hirridu ku zizo hen. Aba a
wo meme na ka ga anko anuma mu

na kakuma na ako ambarr ka.

Ikru kuma nu Masarr yi

13 Nu ugo ku nggo abichirr ba a
kakuma, unitu a Atiko numa a nga ni
Isuhu ku nu uzhila ni da ku di, “Gru,
ba uvuvurr wa na ayirr wa ni kru ku
sharri nu Masarr. Kye uttu Hirridu
a ta gru zha anko a itsi ma ngu. Ku
so nabo ingga nggo taka da ku uwa
azhibarr wa nggo uwa taka gri ma ni
kanga.”

14 Nggo Isuhu a wo meme na gru
ba uvuvurr wa tuku ayirr wa, na ga
ibittu kuma nu Masarr, 15 na ku so
nabo yo ka ma ku Hirridu ni ittu.
Abachi a na meme, wre ku anishirr
a bu hi di inkindirr yi nggo abi kpa
are ba a da yi nggo i bu si ure ujiji di,
“Ingga yo uzumu wa zhi nu Masarr.”

* 2:6 Kye zizo Mika 5:2.

Matiyu 3:2

Ibaiingi ankparr amumarr
16 Hirridu kye anko a abichirr

angga ba nggo a zhi na anza ambre
lankarr. Na gru nu unfu ku zizo, na
gru yo abi ta iku ba na da ba di a
bu ngi ankparr amumarr aniru ba
ase aha kaji nu Betalami tuku ighu
i kago yi. Uttu wa na meme ni itu yi
inkindirr yinggo a wo zhina abichirr
ba ba na azhibarr a imeme wa nggo
intsintse yii huzzu. 17Ina imaita du
ure ku Irrimiya uni kpa are wa u kurr
meme yo nu nggo a charr di,
18“A wo ukorr nu Rama,

ukorr ku iyi.
A si Rahila nggo a ko yl amarr ma;

aba a ddu ma di a bu ba ttungo,

uwa ka iba ttungo yi,

amumarr ngga a ki ku.”r

Ikanga 1 anu Isuhu yi zhi nu
Masarr o
19 Nu ugo ku nggo uttu Hirridu a

ttu, unitu a Atiko wa a nga ni da ku
Isuhu zizo nu uzhila uwa a nise nu
Masarr 20di, “Gru, ba uvuvurr wa na
ayirr wa ni kakuma ni Israila. Kye,
abangga ba nggo a so di zha anko a
ingu ma wa a ki kre ba.”

21 Tsuhu gru ba uvuvurr wa na
ayirr wa na kakuma ni Israila.
22 Nggo Isuhu wo du uvuvurr a
Hirridu wanggo nggo a yo ma du
Akelayo, uwa yo a hun ni imburr i
aki yi nu Yahudiya, isisu i ki Isuhu
ni kuma nabo. Abachi a re na ku

zizo nu uzhila di a bu kakuma na
anga ka Galili mu. 23 Uwa kakuma

ku so ni ighu wanggo nggo a yo ma
du Nazareti, meme nggo inkindirr
yi nggo abi kpa are ba a da i bu si
ure ujiji di, “A taka yo ma du anu
Nazareti.”

3

Ibre areiYohana
uni zzu na amasirr
(Marrku 1:1-8;
Yohana 1:19-28)
1Ni ivi yi nggo Yohana uni zzu na
amasirr wa a gru ku di da ure ku
Abachi na ankpuji a Yahudiya wa 2di,

Luka 3:1-18;

T 2:18 Kye zizo Irrimiya 31:15.

“Imba kasarr ni ila ure imba yi, kye
ittuiAbachiyiiki ywhiywhirr!” 3Uni
kpa are wa, nggo a yo ma di Ishaya, a
re niituiYohanaiyo da di,

“Undurr numa a sodu _
hantu na ankpuji di,

‘Ssu anko wa bi ku Atiko wa.
Na anko wa ki ntto nggo
a taka ni wre ku uzirr!’ ”*

4Yohana a di surr ikiyinggo anayi
ni infunfu i alakurrmi, na di lo upri
unggakpa na anklampi. Ila ima yi1i
su izl tuku utu ku anisso. 5 Anishirr

di gru zhi nu Urushalima na nga

na ku. Abanu di gru zhi na anga ka
Yahudiya ka namri. Anishirr banu
a di zhi ni ighu yi nggo kago inyi nu
Joda wa. 6 A nga ni di bre ila ure
imbarr yi, uwa zzu ba na amasirr ni
inyi nu Joda wa.

7Nggo Yohana a hi anu Farrisi na
anu Sadusi shishemi nggo so nga di
a bu ni zzu ba na amasirr, na ddu
ba di, “Imba inkirr i andanda aniwa!
Unggonggo da ki imba di imba bu
kru iha yi nggo Abachi a ta du yi
nga ni imba ba nggo? 8 Imba bu na
aseki ka nggo a ta tsarr anishirr di
imba i ka isisurr sarr ni ila ure imba
yi. 91da imba yi di Ibrayi nggo a si
abachi amba, sisi ima nggi i ta kpa
imba ttungo ni iha yi nggo i so nga
hen. Abachi a se nu ukyekye ku ka
angbinta angga ka ki ku Ibrayi ahan
ma! 10Tbre amu i Abachi yi ku abi la
urebaitaisindtasinggoakakaiwra
inggi sa niizhizhi inkinkurr ta tse ba.
Meme nggo, unkunkurr ku nggo u si
klo inkpinkpo iwre hen, aba a ta tse
ku ta yo, na ta sarr ku tu nu uru.

11“Ingga zzu imba na amasirr, wre
ku anishirr bu hi di imba i ka ba
ttungo niila ure imba yi ba. Uwang%o
nggo SO nga nu ugo umungga a

ni zzu imba ni Izhi i Abachi i Iwre
yi tuku uru kye ma. Uwama a mri

ingga kakami, nggo ingga si ma uni
vu anggakpaza ama ka gri ku hen.
12 A se nu umumu ku nggo a taka ni
ze ingbingbiiki yi. Na ta vu ingbingbi
izizi yi ku surr nu iwurr, na ta vu
intinturr yisurr nuurukurisese ku.”

* 33 Kye zizo Ishaya 40:3.

Matiyu 4:6

Yohana a zzu Yesu na amasirr
(Marrku 1:9-11; Luka 3:21-22)

13Na attuttuakamaiYesu agrunga
zhi na anga ka Galili ka, na ji kuma
ni Yohana ku nu unddu inyi ku Joda
ku, di a bu ku zzu ma na amasirr.
14Yohana a zha anko wa nggo uwa ta

na du ma ka amarr ama ka sarr na
kakuma, na ddu ma di, “Nggo ingga

nggo kakuma nu uwa yo ku du uwa bu
ku zzuingga, uwa kanganiingga ku?”

15Yesu a ddu ma di, “Du yi si meme
ziza nggo. Meme yo nggo inta ta na
undu ku nggo Abachi a turr inta di
inta bu nga ni na ku nggo.” Yohana
kye na kpanye na zzu ma na amasirr
wa

16 Nggo Yohana a zzu Yesu kre, Yesu
ta ko huzzu na amasirr wa, mre un-
kplassu ku u bwu, i Yesu kakye na
hi Izhi i Abachi yi i so ji zzu na ta si
anddu, ni ji so ku. 17 Ukorr u zhi nu
unkplassu ni da di, “Uwanggo yo a
su Uzumu wa nggo ingga i kpanye na
ku. Isisurr mungga yiidinyarr na ku
kakami.”

4

Itsarr Yesu kye yi
(Marrku 1:12-13; Luka 4:1-13)
11zhii Abachiyiigri Yesu kuma na
ankpuji nggo Umimi wa a ta ku tsarr
ma kye. 2Yesu a ku so ki ivi iso ine
(40) ni ibittu iso ine (40), sama ni iri
ila, iyo ki ma kakami. 3Umimi wa gru
nga na ku na ni ddu ma di, “Uwa ti da

du uwa su Uvuvurr a Abachi uwa bu
ka angbinta angga ka ki ankpinkpri

unfonfo.”

4 Yesu ddu ma di, “Ungbamvu ku
Abachi ku u da di, ‘A si si inkindirr i
iri iyo mre 1 ta du anishirr so tsitsirr
hen, a si are ka nggo Abachi a da ka,
aka yo a ta du anishirr so tsitsirr.’ ”

5> Nabo yo, Umimi wa a gri Yesu
kuma nu Urushalima, Igbu ni Wre
wa, na gri ma ku sa na anvinvri a Uki
Unkpi ku Ibarr Abachi ku, 6 na ddu
ma di, “Uwa ti du uwa su Uvuvurr a
Abachi, uwa bu tu ji nu nggo. Ung-
bamvu ku Abachi ku mi u da di:

“‘Abachi a ta turr abitu ama ba du ba
jinga nu uwa ku.

Aba ta ni ko uwa kpa nu ussu na
ango ambarr ka,

na si ta kpanye na du uwa nggurr uza

ni angbinta hen.”™ ”

7Yesu a ddu ma di, “Ungbamvu ku
Abachi ku u da zizo di, ‘Si tsarr Atiko
wa nggo si Abachi muwa kye hen.” ”

8 Nu ugo kuma, uwa gri Yesu
na kuma ni ighre numa, nggo
a ta kakami, na ku so tsarr ma
inkpinkpye tuku iwre i ingbingbru
yi. 9 Umimi wa a ddu Yesu di, “Nggo
uwa ti kuttu ni gbyarr ki ingga asa,
ingga ta nu uwa aseki angga ka
namri.”

10 Yesu ddu ma di, “Chi share ni
ingga ku, uwa Isheta! Kye, ungbamvu
ku Abachi ku u da di, ‘Uwa bu kuttu
ni ghyarr ku Atiko asa, uwa yo a si
Abachi amuwa wa na nkpama, ni bu
gauwayomre.”

11 Umimi wa kru share na du Yesu
na abubo wa. Abitu ba Abachi ba a
nga ni zi ma.

Yesu a na undu umaku imeme ku
nu Galili
(Marrku 1:14-15; Luka 4:14-15)

12 Nggo Yesu a wo di uttu Hirridu

a du ba vu Yohana ku harr nu uki,
na gru kakuma nu Galili. 13 Na si so
nu Nazareti zizo hen, na gru kuma
ku so nu Kapanahu hinga ni inyi
nu Galili wa na anga ka nu Zebulu
tuku Nafitali. 14 A na meme, wre
ku inkindirr yi nggo uni kpa are a
Abachi wa, Ishaya a da i bu kurr
meme yo. Ishaya a da di,
15“Igbu nu Zebulu tuku

Nafitali,
nu unddu inyi ku, nu

ugugarr ku inyi nu Joda,
nu Galili, ighu a anishirr angga

ba nggo a si si anu Yahuda hen!
16 Anishirr ba nggo a di so ni ibwu

ashishi ambarr ka ta bwu, aba ta

kye hi.
Anishirr ba nggo a di so ni ibwu tuku
niiyuiittu,
abubo wa talaba.”

Matiyu 4:25

17Zhina azhibarr ama wa Yesu gru
di da ba ure ku Abachi ku di, “Imba
kasarr ni ila ure imba yi. Kye ittu i
Abachi yi i si ywhiywhirr mi!”

Yesu yo abiga ma abi meme ba
(Marrku 1:16-20; Luka 5:1-11)

18 Nggo Yesu a so zirr ga unddu ku
inyinu Galili wa, na ku hi amuya aha
banu. Uyirr wa a si Sima, nggo a di
yo ma di Biturr, uyirr wa a si Andoro.

A siabiviikiklana so surr azhizhi ka
vi ikikla ka ni inyi wa. 19 Yesu ddu ba

di, “Imba ga ingga yi, ni di ingga tsarr
imbanggo imba ta gri anishirr nga ni
ingga kuna tasinggoimba diviikikla
yi.” 20Nggo a wo meme na gru ankpa
yirr ga ma, na ka azhizhi ka vi ikikla
ambarr ka du.

21Nggo Yesu a so zirr ga inyi wa, na
ku hi amuya aha abanu, Yakubu tuku
Yohana, amumarr bu Zabadi aba a

rri so nu uddu na aki ambarr wa
Zabadi, na so zi azhizhi ambarr ka.

Yesu a ddu ba di a bu ga ma. 22 Aba
ka uddu ku du na aki ambarr wa, na
ga Yesu ankpa yirr.

Yesu a tsarr, na bre are na du abi
lolo awre
(Luka 6:17-19)

23 Yesu a zirr kago anga ka Galili
ka na di tsarr ba na aki ka issubi ka,

na so di bre ba Ure ku wre ku ni
itu 1 ittu 1 Abachi yi, na du anishirr

banu nggo se ni ivri a wre. 24 Ure
umaku u bwa kago anga ka Sirriya
ka. Anishirr a gru vu abi lolo na
nkanka na nga na ku. Abanu sa abi
la, na abi se na anazhi, na abi tsi
ankparr, na abangga ba nggo ukpa
ku u ttu ga anga yirr. Yesu du ba
a wre namri. 25Ima yo du anishirr
shishemi a ga ma zhi na anga ka
Galili ka na anga ka Igbu Iwurr yi
nggo a yo yi di Dekapoli, na kuma
nu Urushalima, tuku Yahudiya, tuku
ighuyinggoisinuugugarr kuinyi nu
Joda wa.

)

Ure ku nggo Yesu a bre ba ni igbre
wa

* 4:6 Kye zizo Asarr 91:11-12. T 4:16 Kye zizo Ishaya 9:1-2.

1Na azhibarr numa nggo, Yesu a hi
nggo anishirr ba a so nggurr bi, na
gru kuma ni ine i ighre yi, na ku ji
so. Abiga ma ba a nga ni so kago ma,
2uwa gru so tsarr ba. Uwanggo yo sa
are ka nggo a tsarr ba:

(Luka 6:20-23)

3“Abangga banggo a hi di aba a klon-
yarr

na age ka Abachi, Abachi a yo ba
angu azizi.
Abachinggo a hru ba ki Uttu am-

barr!
4 Abangga ba nggo a so ba azhittu,

Abachi a yo ba angu azizi.

Abachi taka nu ba isu isisurr!
> Abangga ba nggo a hru atu ambarr

wa nggi, Abachi a yo ba angu
azizi,
ingbingbru yiita si ba imbarr!

6 Abangga ba nggo a yo itu di aba ta
na inkindirr yi nggo Abachi a
zha di a bu na yi, Abachi a yo
ba angu azizi.

Abachi taka nu ba inkindirr yi
nggo a zha yi!

7 Abi ki itito na atu a banu, Abachi a
yo ba angu azizi.

Abachi taka ni kye ba na ashishi
ka itito!

8 Abangga ba nggo isisurr imbarr yi
i sama na ankizhi, Abachi a yo
ba angu azizi.

Anishirr abama a taka hi Abachi!

9 Abi zi anishirr duba a so zizi, Abachi
ayo ba angu azizi.

Abachi a taka ni kye ba ki amarr
mal!

10 Abangga ba nggo a ki ba iha nu

nggo a so di na inkindirr yi
nggo Abachi a zha, Abachiayo
ba angu azizi.

Abachinggo a hru ba ki Uttu am-
barr!”

11 “Anishirr a ti re ndanda na atu
amba, na ki imba iha, na bre imu
mi na atu amba, nu nggo imba so ga
ingga nggo, meme yo nggo Abachi a
yo kimba angu azizi. 12 A ti na ki
imba meme, imba bi me nyarr ni bri
nyarr yi, azadi amba ka a kri mwe nu
unkplassu. Kye a na ku abi kpa are

banggo a ku kiimbaichiiha yimeme
yo.ﬂ

Ima tukuilaiuru
(Marrku 9:50; Luka 14:34-35)

13“Imba yo siné ta siimaiingbing-
bruyi. Nggo imarriima yiti ka nado,
aba ta na yi kingginggi na di yi ka ni
marr zizo? Ima i ma sa nu undu zizo,
aba ta ka yi kahre na cha na aza.”

14 “Imba se na ta si azhi wa nggo
a la ku anishirr ba kago ni ingbing-
bru inggi yi. Igblt wa nggo a me ma
ni itu yi igbre, ka si ka sharri hen.
15 Unushirr ka si yo uru ni ingba nu
uru na ba ungabu a ttu hen. Iya, a
ta ba ma sa nu ssu, du ma la kago ku
anishirr ba ni iko yi we. 16 Na anko
ayiyirr ama yo, imba bu du ina uzizi
imba yi la ku anishirr na ta si uru ku
nggo a ta hi ku we, wre ba bu gbyarr
ku Aki amba nu unkplassu wa asa.”

Itsarr niituiAre ka Musa ka

17“Imba bu si kye di ingga nga nye
ka Are ka nggo Musa na abi kpa are
ba a tsarr imba glo hen. Ingga si nga
1 ka ka glo mu hen. Ingga nga nge
du ka su jiji. 18 Imba bu hi di nu
nggo unkplassu ni imimi ta se, inkpi
yirr ntsi a si ta tsu yi glo nu umi ku
Are ka hen, bazhi ziza kuma ni ikikre
i aseki yi. 19 Meme nggo, undurr
wa nggo ti kpa inkpi ure ivintsi iyirr
chirr, na tsarr abanu du ba na meme,

uwa taka su uvuntsi ni Ittu 1 Abachl
yi. Nu ungo numa ku, undurr wa

nggo a ti kru isisu i ure ku Abachi ku,
na tsarr abanu mi du ba meme, uwa
taka kpa inkpinkpye nu unkplassu.
20 Ingga nggo ko da ki imba, imba ta
siyoisisurr imba yi ni ga Abachi mri
abitsarr na are ba, na anu Farrisi ba,
ni ta si na inkindirr yi nggo Abachi
zha diimbabunayihen, imba si taka
rriniittuiunkplassu yi hen.”

Itsarr niitu i unfu
(Luka 12:57-59)
21“Imba wo nggo a bre ku anishirr
ni ikuchi yi di, ‘Si ngu unushirr hen.
Undurr wa nggo ti na meme a ta
gri ma kuma nu unto ki ibre amu.’
227iza, ingga ko da ki imba di, undurr

wa nggo ti ki unfu nu uzayirr uniga,
aba ta gri ma kuma ni ibre amu. Un-
durr wa nggo ti marr uzayirr uniga di
a sama nu undu, aba ta gri ma ko na
Akaba anu Yahuda wa, wre ba bu ku
bre amu na ku. Undurr wa nggo ti yo
uzayirr uniga di a su urrurru, Abachi
ta yo ma nu uru ku ki iha sese.”

23 “Ni ima yo, uwa ti gri inkindirr
ta ku yo na agbugba a Abachi wa, ni
ti ssu hi di uwa kpala ku uzumbirr
uniga numa, 24uwa bu du inkindirr yi
nggo uwa i gri nga nggo ni kru ka ku
ssubi nu uzumbirr uniga wa ku bari,
ni kanga ni to inkindirr yi na age ka
Abachi.”

25 “Unushirr ti gri ure nga ni itu
muwa na gri uwa kuma nu unto ki
ibre amu, uwa zha ni ssubi na ku ni
du azhi wa nise nggo imba ta kuma
nu unto ku ibre amu ku. Nggo uwa ti
si na meme hen, uwa ta ba uwa sa ku
uni bre amu wa na ango, uwa ta kpa
uwa nu abi lo ukpa ba du ba kpa uwa
ku ttu nu uki. 26 Nabo yo, uwa ta kri,
aba ta se iko muwa yi tsatsarr ku nu
ba, ingga ko da ku uwa.”

Itsarr niituiikurr iga

27 “Imba wo nggo a da di, ‘Si zha
ayamba a unuma hen.’ 28 Ziza nggo,
ingga ko da ki imba di, undurr wa
nggo ti kakye ayamba ni isisurr iha
du uwa ka zha wa ki ayamba ama,
uwa kpala. 29 A ti si ingbishi muwa i
ungo ri nggi ta du uwa kpala, uwa ttu
yitayo glo! I ta wre sha uwa bu sama
nu unto numa nu ukpa muwa ku, nu
nggo uwa tarrinu urunamri. 30 A tisi
ungo ri muwanggo u ta du uwa kpala,
uwa bu ttu ku ta yo glo. Ita wre sha
uwa bu sama nu unto numa nu ukpa
muwa du ku nggo uwa bu rri nu uru
namri.”

Itsarr niituiihan ayamba
(Matiyu 19:9; Marrku 10:11-12;
Luka 16:18)

31 “Ni ikuchi yi, imba wo nggo a di
da di, ‘Undurr wa nggo a ti du uwa
ta han uwama, uwa bu nu ma ung-
bamvu ku ingu igarr’ 32 Ziza nggo,
ingga ko da ki imba di, unuru ta sivu

uwama nikurr iganu unurunuma ku
hen, uwa bu si han ma hen. Uwa ti
han ma, ihan ima i ta du ma ku garr
unuru numa, ina ima i si ikpala. U
undurr wa nggo ti garr ayamba wa,
uwa mi a kpala.”

Itsarr niituiishi azhi

33 “Imba di wo nggo a di da ku
anishirr ni ikuchi yi di, ‘Si na ki na
angu aha ni inkindirr yi nggo uwa
da di uwa ta na ku Abachi hen. Na,
na ta si nggo uwa ka da ni imeme
ba.’ 34Ziza nggo, ingga ko da ki imba
di, imba bu si di shi azhi mi mrem-

remu hen. Imba bu si shi azhi nu
unkplassu hen. Kye u su unto ki iso

ku Abachi. 35 Ni si shi azhi ni imimi
hen. Kye i su ku unto ku sa aza. Ni
si shi azhi nu Urushalima hen, kye a
su igbu wanggo nggo Uttu unkpi wa
a so gri ma nggo. 36 Imba bu si shi
azhi na atu a imba hen, nggo imba si
hi ina infunfutu iyirr kaki ikikla ka
ishishirr hen. 37 Imba ti kpanye ku
inkindirr, imba da di, ‘Yo-o.” Imba ti
kisa, imba da di, ‘Iya.” Inkindirr yi
nggo ti mri meme izhi nu umimi wa
ku.

Itsarr niituiihan unka
(Luka 6:29-30)

38 “Imba wo nu nggo a da na Are
ka Musa ka da di, ‘Unushirr ti turr
ku uwa ishishi iyirr, uwa turr ku
ima iyirr yi meme. Uwa a ti ttu ku
uwa inyirr iyirr, uwa ttu iyirr ima
yi meme.” 39 Ziza nggo, ingga ko da
ki imba di, unushirr a ti na ki imba

undanda imba bu si di imba ta na ku
undanda han hen. Iya, si na meme

hen. Undurr ti nggurr uwa nu unga
uyirr, uwa bu ka unuma ku sarr ku.
40Undurr wa nggo ti gri uwa na kuma
na abubo a bre amu, du uwa zha
ankru muwa avutsa ka umi ka, uwa
ttu ankru muwa ankpi ka abi ka nu
ma kye. 41 Undurr wa nggo a ti sa
uwa unggangga du uwa bu zirr ga
ma imirr iyir, uwa bu ga ma imirr
iha. 42 Undurr ti barr uwa inkindirr
numa, uwa bu nu ma. Undurr ti zhi
uwa uhla, uwa bu nu ma.

Kpanye ni uni karr wa ku
(Luka 6:27-28, 32-36)

43 “Imba wo nggo a di da di, ‘Kpa-
nye ni uni girr amuwa ku, ni karr uni
karr uwa.! 44 Ingga ko da ki imba dj,
imba bu kpanye na abangga ba nggo
a karr imba, ni barr ku abangga ba
nggo a ki imba iha. 45 Na meme, wre

ku imba bu tsarr atu amba ki amu-
marr ajiji ba Aki amba nu unkplassu.

Uwa yo a di du azhi wa la, na du

ahru a ku ku anishirr andanda ba na
azizi ba wemi. 46 Imba ti kpanye na

abangga banggo a kpanye niimba yo
ba mre, imba ka kpa azadi na Abachi
ku? Kye abikpa inkloiimimiyibami
a di na meme! 47 Imba ti chi abangga
ba nggo a di kpanye ni imba yo ba
mre, imba na sa angginggi hehe? Kye
diabi ingbingbru bamia dinameme
yo! 48Ina uzizi imba yiibu sama ni
ikikre, né ta singgo uzizi ku Aki amba
nu unkplassu wa u sama ni ikikre
nggo.

6

Yesu a tsarr niituiiziabi ha
1“Imba bu na ndindi. Nggo imba
ti ta na inkindirr izizi, imba si na
na ashishi ka anishirr, wre ba bu hi
imba hen. Imba ti na meme, imba
si ta kpa azadi na Aki amba nu un-
kplassu wa ku hen.

2 “Nggo imba ti ta nu abi iha
inkindirr, imba si vri unddu na ta
si nggo abi na aseki wre ku anishirr
a bu hi ba a di na nggo hen. A di
vri ingba na aki ka issubi ka tuku na
atsutsu ka ighu, wre ku anishirr a bu
hi ba na nu ba inkpinkpye. Ingga da
ki imba ure ujiji, abi na abama a ka
kuchi kpa azadi ambarr ka ba. 3 Nggo
uwa ti zi undurr ni inkindirr, uwa bu

si du undurr unuma mi hi du uwa
nggo i zi undurr ni inkindirr inggi yi

hen. 4 Du izi muwa yi si sharri. Aki
muwa nggo, uwa yo hi inkindirr yi
nggo uwa nasharri. Uwa yo tanu uwa
azadi amuwa ka.

Itsarr niituyiibarr
(Luka11:2-4)
5“Nggo imba ti barr, imba si na ina

i abi na aseki wre ku anishirr a bu hi
ba hen. A dinyarrigrukrina ashishi

ka anishirr na aki ka ibarr ka tuku na
atu anko ka igbu ka na barr hantu,

wre ku anishirr bu hi ba. Ingga ko
da ki imba a ka kpa azadi ambarr ka

ba. 6Imba ti ta barr imba bu mirri
ko nu umi uki ni han anko ka ni barr
Aki amba wa nggo so sharri. Aki

amba wa nggo a so sharri na so wo
imba nggo a ta ni imba azadi amba
ka. 7Uwa ti ta barr uwa si so bre are
ka gigye na ta sa abangga ba nggo a si
hi Abachihen, na kye da Abachitawo
ibarrimbarr yinggo ikrikaba. 8Imba
si na ina imbarr yi hen. Kye imba ti
nise bwu angu mi, Aki amba wa a hi
inkindirr yi nggo imba ko zha yi.
9“Imba ka bi barr ma mi:
“‘Aki munta wa nggo se
nu nkplassu,
di inta griisa muwa yi ndindji,
19nga ni hru iso munta yi ziza nggo,
du anishirr we a kru isisu imuwa ni
ingbingbruyi
ndtasinggoadinanuunkplassu
nggo.
11 Ni inta ila iri imunta yi ni ivivi yi.
12 Ni nggurr ila ure munta yi zhi ki
inta,
na tasinggo inta dinggurr zhi ku
abangga ba nggo a di kpala ki

inta.
13Sidiinta jakununggo a ti tsarr inta

kye hen, ni

kpa inta ttungo na ango ka Umimi
14Imba tinggurr zhi ku abangga nggo
akpala kiimba, Aki amba wa nggo so
nu unkplassu ta nggurr ila ure imba
yi zhi ki imba. 15 Imba ta si nggurr
zhi ku abanu hen, Aki amba wa si
ta nggurr ila ure imba yi zhi ki imba
hen.

Itsarr niitu yiivu angu gri
16 “Nggo imba ti su nu umi ku ivu
angu, imba bu si cha ashishi ni kye
gbo na ta si nggo abi na aseki ba na

* 6:13 Angbamvu ka kuchi anuma ka a charr yo di: ittt nu ukyekye tuku inkpinkpye a si amuwa ase

na ase. Duyi si meme yo.

abi ba a di na, wre ku anishirr bu
hi ba hen. A di na ukpa umbarr ku
ki ttuttu na kye gbo da anishirr bu
hi di aba ko vu angu gri. Ingga ko
da ki imba a ka kpa azadi ambarr ka
ba. 17 Nggo uwa ti vu angu, uwa ngla
ashishi muwa ka ni varr itu muwa yi,
18 meme nggo, undurr a si ta hi du
uwa so vu angu hen. Aki amba wa
nggo undurr si di hi ma na ashishi
hen,uwa yo a ta hi du uwa so vu angu
na ta nu uwa azadi amuwa ka.

Izu aseki ka iwre nu unkplassu
(Luka 12:33-34)

19481 zu ki itu muwa aseki ka iwre
ni ingbingbru inggi yi hen, a ta ri
ambu, ka ri izzu, ka abayi ta hlo
abubo wa nggarr na vu ka. 20 Meme
nggo, uwa bu zu aseki ka iwre amuwa
ka nu unkplassu nu unto ku nggo i
si ta ri ambu, ka ri izzu, ka abayi ta
ku hlo nggarr na vu ka hen. 21 Unto
ku nggo aseki ka iwre muwa ka kurr
nggo, isisurr imuwa yiitase nabo yo.

22“Ashishi a sina ta siingba nu uru
ku ukpa ku. Ashishi muwa Kka ti sa
akyekye, ukpa muwa ku uta la wre.
23Nggo ashishi muwa ka ti sa amimi,
u ukpa muwa ku we u ta shi ibwu.
Ni ima, ila uru yi nggo i so la ku uwa,
uwa kye hiitisiibwu, ibwuimaita si
kingginggi?

Iga Abachi tuku aseki ka ingbing-
bru ka
(Luka 16:13;12:22-31)

24 “Unushirr uyirr ka si na undu
ku atitiko aha hen. A ta karr uyirr
wa na ta kpanye nu unuma wa, na
ta kru isisu i uyirr na ta ka uyirr wa.
Na anko ayiyirr ama yo, uwa ka si ba
itu imuwa ni narrnarr ku undu ku
Abachi tuku izha inklo hen.

25“Ima yo di ingga i da di, imba bu
siriamarr ka inkindirr yi nggo imba
tarikaimba ta so, ka iki yinggo imba
ta surr ttu ukpa hen. Iso tsitsirr i si
mri ila hen? Imba kye ukpa umba
ku si wre na iki isurr hen? 26 Kye
aminche ba nggo so di bwa kago, a
si di ttu ikiri, ka di hwa vu ku surr

ni iwurr hen. Uwa sa Aki amba nu
unkplassu wa yo a so di nu ba iri.

Imba si mriaminche ba hen? 27 Imba
kye diiriamarrnggika turr ase kaiso

tsitsirr amba ka chi kuma ki imba ni
ichi?
28 “Angginggi du imba so ri amarr

ka iki isurr? Kye ighyarr iki iwre kye

""" Isi di na
undu inkindirr hen, ni si di warr iki
isurr ku atu ambarr hen. 29 Di ingga
da ki imba, Uttu Solomo mi nggo a se
na aseki ka ingbingbru ka namri, a si
wre ikye na ta si ugbyarr ki inggi yi
hen. 30 Abachi nggo di surr ku agiga
ka ankru, agiga angga ka nggo a kri
ari, ambre a ka kparri nu uru. Imba
kye a sita niimba ikiisurr mri meme
hen? Iyo isisurr imba yi na Abachi
ku i si ntsimi! 31 Imba bu si gru so
ri amarr di, ‘Ila imunta yii ta zhi nu
momonggo hen. Ka inkindirr yi nggo
inta ta so, ka ankru ka nggo inta ta
surr?’ 32 Abangga ba yo sa aseki ka
nggo anishirr ba nggo si hi Abachi
hen, a so di yo isisurr. AKki imba
wa nu unkplassu wa a hi di imba
so zha aseki akama. 33 Meme nggo,
imba bu yo isisurr ni ittu i Abachi yi
tuku inkindirr yi nggo a da di a bu
na yi nggo. Uwa ta ni imba inkpu
aseki yi namri. 3¢ Meme imba bu si ri
amarr ka ambre hen, ambre ta se na

amarr ka ituima. Sibaivriiazhibarr
anuma gri ku ttu ku anuma hen.

7

Ibre are ni itu unuma

(Luka 6:37-38,41-42)
1“Uwa bu si bre are ni itu i unuma
hen, wre ku Abachi abu si bre amu ni
itu muwa meme hen. 2Na ta si nggo

uwa bre amu ni itu i unuma aba a ta
bre ni itu muwa meme. Agbugba wa

nggo imba di tsarr ku abanu na wa,

Abachi a ta tsarr ki imba na ama yo
meme.

3 “Uwa so kye uvu unkunka ku
nggo u rri ku uzumbirr ni ishishi ni
kpamusu nu inkpunkpu unkunkurr
yli nggo i kri ku uwa ni ishishi.

4 Uwa sama ni ishisha nggo uwa ddu
uzumbirr di, ‘Di ingga ttu ku uwa
unkunka ni ishishi,” nggo inkpunkpu
unkunkurr ikurr ku uwa ni ishishi?

5 Uwa ni na aseki ba na abi wre
ku anishirr a bu hi, ttu inkpunkpu

unkunkurr imuwa yi glo wre ku
ishishi yi i bu hla, bari nittu ku
uzumbirr wa unkunka umaku.

6 “Imba si nu amiyo inkindirr yi
nggoisiiAbachihen,nggo atakasarr
na ta imba. Si ba inkindirr yi nggo si
iwre zu ku anikpama hen, wre ba ta
cha yi na aza na kasarr na nga imba
hre.

Barr; zha, ni nggurr anko
(Luka 11:9-13)

7“Imba ti zhi, aba a ta niimba. Zha,
imba ta hi. Nggurr anko wa, aba a
ta bwu ki imba. 8 Undurr wa nggo a
ti zhi, uwa ta kpa; undurr wa nggo a
ti zha, uwa ta hi; undurr wa nggo ti
nggurr anko, aba a ta bwu ku.

9 “Nu umi umba akiki, unggonggo
ka nu uzuma ingbinta nggo uvuvurr
wa ti zhi ma ila? 10 Ka unggo uvu-
vurr ka ti barr uwa ikikla uwa ta nu
ma iwd? 11 Nu ndanda umba ku mi,
imba hi ini amumarr amba ba aseki
azizi. Nggi Aki amba wa nggo se nu
unkplassu ka na ki ngginggi? A ta nu
abangga ba nggo barr ma inkindirr
iwre! 12 Na ku abanu na ta si nggo

uwa zha da abanu bi na ku uwa.
Uwanggo yo si itsarr yi we na Are ka

Musa ka tuku nggo abi kpa are ba a
da.

Anko aha ka
(Luka 13:24)

13 “Rri ga ankonki wa nggo iywirr
yi i si montonto. Kye ankonki wa
nggo ta grianishirr kumanuuruama
yo su akplankpla na wre izirr. An-
ishirr shishemi a so ga wa. 14 Anko
a kuma ni iso i1 asese wa a si iywirr
mi, na so montonto, na vri ni iga.
Anishirr ntsimi yo a zha wa hi.

Unkunkurr ni inkpinkpo
imayi
(Luka 6:43-44)

15 “Imba bi si so ba kahre hen, abi
kpa are bi imu a se. A di nga niimba
ba na na ché na ta si aminta, Nu umi
umbarr ku aba sa aniche. 16 Imba hi
ba na aseki ka nggo a so na. Unke

u si di klo ingginggo hen. Ire a si di

klo ibwa hen. 17 Unkunkurr ki iwre u
di klo inkpinkpo iwre, unkunkurr ku

nggo u si undanda u di klo inkpinkpo

indanda. 18 Unkunkurr ki iwre u
si di klo inkpinkpo ndanda hen, un-

kunkurr undanda si klo inkpinkpo
iwre hen. 19 Unkunkurr ku nggo ta si
klo inkpinkpo iwre hen, a ta tse ku ta
yo na murr uru yo na ku, du ku u rri
glo. 20Meme yo, aseki ka nggo abi kpa
are biimu ba a so na ka, aseki akama
yo ata diimbaihida a siabiimu.

Ingga si hi uwa hen
(Luka 13:25-27)

21 “A si su undurr wa nggo ti yo
ingga di, ‘Atiko, Atiko’ nggo a ta rri
niittui Aki mungga wa nu unkplassu
hen. Abanggabanggo a sianishirrba
Abachi ba, aba yo si anishirr ba nggo
a so di na inkindirr yi nggo Abachi
nu unkplassu zha di a bu na yi. 22 Na
Azhibarr a Ibre Amu wa, abanu taka
ddu ingga di, ‘Atiko, Atiko! Kye inta i
bre ku anishirr Ure ku wre ku Abachi
ku ni isa muwa ni han izhi ndanda

huzzu ku anishirr ni isa muwa ni
na aseki ka ikagri shishemi’ 23 Ingga

ta ddu ba di, ‘Chi ka ki ingga, imba
amimi anishirr. Ingga si hi imba
hen!’

Abime ako ahaba: Ukrizhizhituku
urrurru
(Luka 6:47-49)

24“T si meme yo, undurr wa nggo ti
wo ure mungga ku na na inkindirr yi
nggo ingga tsarr ma, uwa si na ta si
unushirr wa nggo a me iko ima yi ni
ingbinta. 25 Nggo ahru wa ku i inyi
wa ssu unddunddu u go kakami ni
iko yi, iko yi si jaku hen, nggo a me yi
ni ingbinta. 26 Undurr wa nggo a wo
ure mungga ku na si na né ta si nggo
ingga da hen, a si nd ta si urrurru
unushirr wa nggo me iko ima yiniitu
i ugbuhun. 27 Nggo ahru wa ku, inyi
wa ssu, unddunddu ku u go kakami
ni iko yi, iko yi ji jaku ku ankpu!”
Yesu a tsarr nu ukyekye

28 Nggo Yesu kre ibre ba are ka,
anishirr ba a ku ayisurr ni itsarr yi

nggo a so tsarr ba. 29 A tsarr ba na ta

si uttu mu, na sitsarr na ta si abitsarr
are bu Musa ba hen.

8

Yesu du uni lo ishi wa wre
(Marrku 1:40-45; Luka 5:12-16)

1 Nggo Yesu kaji zhi ni igbre wa,
akpukpa anishirr a ga ma. 2Uni lo
ishi numa nga na ku ni kuttu ku na
age na da di, “Atiko, uwa ti kpanye,
uwa bu di ingga wre.”

3 Yesu a na ungo sa na ku na da
di, “Ingga kpanye. Uwa bu wre!” Nu
unto ku ishi yi i huzzu ku. 41 Yesu
dduma di, “Si da ku undurr inkindirr
inggi yi hen. Tsi kuma ku tsarr itu
muwa nu unikye wa ku, ni na aseki
ka nggo Musa a da di abangga ba
nggo a wre nu ulolo ku ishi a bu dina
nggo, wre ku anishirr a bu hidiishii
ssuzzu ku nu ukpa.”

Yesu du ugarr a uni ta iku anu
Roma wa wre
(Luka 7:1-10)
> Nggo Yesu mirri nu Kapanahu,
ankpye abi ta iku numa nggo so gri
anishirr ukri uyirr, a zirr nga na
ku, ni ko barr ma di, 6 “Atiko, ugarr
amungga nggo a kurr ki kurr mu ni
iko. A se ni ivri kakami na ka si gi ki

tsa hen.” _ _
7Yesu ddu ma di, “Ingga bu nga ni

dumawre?”
8 Ankpye abi ta iku wa ddu Yesu

di, “Atiko, ingga klonyarr nggo uwa
kakuma ni iko mungga, kri ni inggya
ni da ure yo mre, ugarr amungga wa
ta wre. 9Ingga mi ko na undu nu
ungo ku unuma nggo sa ankpye ni
ingga ku, ni so gri abi ta iku abanu.
Ingga ti ddu unuma di, ‘Kuma!” uwa
kuma. Ingga ti ddu unuma di, ‘Nga!’
uwa nga. Nggo ingga ti ddu ugarr
mungga di, ‘Na inggi yi!” uwa na yi.”
10Nggo Yesu a wo ma na ku ayisurr
na kasarr na ddu abangga ba nggo
a ko ga ma di, “Ingga da ki imba,
ni Israila mi ingga nise hi uni yo
isisurr ma mi kye. 11 Kye yi, ingga
da ki imba, anishirr shishemi taka
nga zhi na anza ambre, abanu ta zhi

* 817 Kye zizo Ishaya 53:4.

na anza a inghahru, na ta nga ni so
ni Ibrayi, Ishaku, tuku Yakubu ku,
na ri, na nyarr ni imburr inkpi yi
tuku abangga ba nggo si anishirr ba
Abachiba. 12 Abangga banggo abayo

ka sianishirr ba Abachiba abatasarr
turr aba yo surr ni ibwu, nabo yo aba

ta ku so yi na ta anyinyirr.”

13Yesu ddu ankpye abi ta iku wa di,
“Kuma ni iko, ugarr muwa a ta wre
nunggo uwa kpanye.” Ugarraugowa
wre keke na ta si nggo Yesu da.

Yesu du anishirr shishemi wre
(Marrku 1:29-34; Luka 4:38-41)

14 Nggo Yesu a mirri ni iko i Biturr
na hi ayimbarr wa a vri na kurr ko
wri kpakpa nu uki. 15 Na ki ungo sa
ku nu ungo, ukpa ku u wre ku, uwa
gruna zzu ba ila.

16 Ni ingbahru ima yi, aba gri ku
Yesu abi ku anazhi ndanda shishemi,
uwa du ba wre wemi. 17 Aseki angga
ka wemi a si nd ta su nggo Abachi a
da na angu ka Ishaya uni kpa are wa
da di,

“A ba iklonyarr munta yi

nu ulolo munta ku glo.

”*

Abangga ba nggo da di aba ta ga

Yesu
(Luka 9:57-62)

18 Nggo Yesu hi akpa anishirr wa ni
ka ma yo na atsutsu, na da ku abiga
ama ba dia bu cha ko nuugugarr inyi
numa ku. 19 Unitsarr are numa a nga
na ku ni ddu ma di, “Unitsarr, ingga
ta ga uwa kuma nu unto ku nggo uwa
ti kuma.”

20 Yesu a ddu ma di, “Anihon a se
na ahon, aminche a se ni ako, ingga

Uvuvurr a Unushirr i sama nu unto
ku ji kurr ni sa itu.”

21Unuma nu umi ku abiga ma ba a
ddu ma di, “Atiko, di ingga ku zzu aki
mungga nggo bari.”

22Yesu ddu ma di, “Ga mi, ni du abi
ki a zzu ambarr bi ki.”

Yesu a du unddunddu u ji kurr
(Marrku 4:35-41; Luka 8:22-25)
23 Yesu mirri nu uddu unkpi, abiga
ma ba a rri ga ma. 24 Na gru kakye

unddunddu numa gru so go kakami

na amasirr wa. Unddunddu ku u kri
kakami ni ta ankinkirr ka amasirr ka,
nu ba uddu ku hlo kasarr ashishi. I
Yesu so kurr ina. 25 Abiga ma ba gru

ku si ma di, “Atiko, kpa inta ttungo!
Inta ta gu!”

26 Yesu a ddu ba di, “Imba ki isisu
1 angginggi meme? Iyo isisurr imba
yi 1 si ntsimi!” Na gru kri na glo
unddunddu ku, amasirr wa a ji kurr,

unddunddu ku tuku ankinkirr ka
amasirr ka a ji kurr.

27 Anishirr ba nu uddu ku a kye na
ku ayisurr na da di, “Uwanggo a si
ibibi unushirr ita inggi? Unddunddu

tuku ankinkirr ka amasirr mi a wo
mal”

Yesu a han anazhi ssuzzu ku an-
ishirr aha
(Marrku 5:1-20; Luka 8:26-39)

28 Nggo Yesu cha amasirr a kri ni
inkla yirr wa, na kuma nu unddu inyi
ku, hinga ni igbu nu Gadarra, na ji
ga anko wa na anga akama. Anishirr
aha banu abi di tsi ankparr agru zhi
na abe na nga na ku. Anishirr angga
ba a ki isisu na se na anazhi na atu
ambarr wa, na di han anishirr, ni
ga anko ama wa. 29 Nggo a hi Yesu
na nggarr iyi di, “Uwa zha angginggi
ni inta ba Uvuvurr a Abachi. Uwa
nye tsutsarr inta du azhibarr wa nise
ma?”

30 Inkirr i anikpama a kri so ri
ywhiywhirr mi nabo. 31 Anazhi ba
barr Yesu di, “Uwa ti ta han inta
huzzu, uwa bu turr inta ku surr ku
anikpama angga ba.”

32 Yesu ddu ba di, “Kuma!” Aba
huzzu kru ko ku rri ku anikpama
ba. Anikpama ba a kru ji ni igbre
wa ku sarr kusurr ni inyi wa na ki
nabo. 33 Abi ho anikpama ba a kru
rri kuma nu umi ighu ku, ku bre ba
ure kuma ni inkindirr yi nggo ila na
abi ku anazhi ba na anikpama ba.
34 Anishirr abi ighbu ba wemi a gru
kuma ni Yesu ku, a ku hi ma nggo,
na tsi ku ango di a bu share na anga
ambarr ka.

9

Yesu du ugo wa nggo a ttu ga anga
ayirr awre

(Marrku 2:1-12; Luka 5:17-26)

1Yesu ka rri nu uddu ku ni inyi ni

kriniinkla yirr wa na cha kakuma ni
ighu wa nggo a di so. 2 Anishirr banu
a ba ugo numa nggo ukpa ku ttu nu
utakpa gri na nga ni Yesu ku. Nggo
Yesu a hiiyoisisurrimbarr yi, na ddu
ugo uni lo wa di, “Iziya, vu isisurr,
Abachi nggurr ila ure muwa yi zhi.”

3 Abitsarr na are ba re ni ikpa di,
“Ugo nggo a ba du uwa si Abachi!
Wanggo a si imarr na Abachi ku!”

4 Yesu hi amarr ambarr ka, na
da di, “Angginggi du imba i ri
amarr ndanda ni isisurr imba yi?
5> Watanggo si inkindirr ivitsa, ingga
bu da di, ‘A nggurr ila ure imuwa yi
zhi,’ ka ingga bu di, ‘Gru zirr’? 6 Ingga
ta tsarr imba di Uvuvurr a Unushirr
a se nu ukyekye ku nggurr ila ure zhi
ni ingbingbru inggi yi.” Na kasarr na
ddu uni lo wa di, “Gru, ba abubo a
ikurr amuwa ni kuma ni iko!” 7Ugo
wa gru na ba abubo a ikurr ama wa
na kuma ni iko. & Nggo anishirr ba a
hi meme, isisu i ki ba, aba nyarr ku
Abachi, nggo a nu anishirr ukyekye
ukuma.

Yesu yo Matiyu
(Marrku 2:13-17; Luka 5:27-32)
9Nggo Yesu a du unto kuma na ko
kuma, na ku hi ugo numa nggo a yo
ma du Matiyu, uwa a so nu uki ku
kpa inklo imimi ku, nadduma di, “Ga
mi.” U Matiyu a gru ga ma.

10 A sha so ntsi, i Yesu na abiga ma
ba a kuma ku so ri ila ni ingbahru
ni iko i Matiyu. Abi kpa inklo imimi
na abila ure abanu a se nabo meme.
11 Nggo anu Farrisi ba a hi meme na
zhi abiga ma ba di, “Angginggi du
unitsarr amba wa a sorina abilaure
tuku abi kpa inklo imimi ba?”

12 Nggo a so wo ba na gru da di,
“Abangga ba nggo a silo hen a si di
zha uni ni ahun hen. Abilo ngga a di
zha unini ahun, 13Imba kuma ku zhi
kye, ure unggo ku u da di angginggi,
nggo a ti da di, ‘Ingga zha di imba bu

si abi ki itito, ni si zha ito aseki inggi
hen.” Ingga si nga nye yo abi sama ni
ila hen. Ingga nye yo abila ure.”

Izhiniituiivu angu gri
(Marrku 2:18-22; Luka 5:33-39)

14 Mre abiga bu Yohana uni zzu na
amasirr ba a gru nga ni zhi Yesu dj,
“Inta na anu Farrisi ba di vu angu,
anggi mu du abiga amuwa ba sidivu
angu meme hen?”

151 Yesu ddu ba di, “Imba kye i ka
wre, ikpikpa i uni garr hehe a bu so
ni iyo, uni garr wa a ni se na ba? Iya!
Ikasiwre meme hen! Azhibarr wa so
nga nggo a taka ba uni garr hehe wa
miwa glo na ba, aba taka vu angu.

16“A sidibauprinkruuhehe awarr
sa ku ankru akuku hen. Nggo upri
nkru uhehe ku ti ngahre glo, i in-
gahre yi ta kri kakami na ankru kuku
ka. 17 Ka undurr ka si ba ahi ahehe
kasurr nu unggakpa ku zu ahi ukuku
hen. Uwanggo nggo a tina meme, ahi
ahehe wa a ta tsi unggakpa ukuku ku
nggarr na kuhre, unggakpa ku u ta
sama nu undu zizo. Meme nggo, a ta
surr ahiahehe nuunggakpakuzu ahi
uhehe, aba aha mi ta kurr zizi.”

Uva a ankpye tuku ayamba wa
nggo a sa ku Yesu ungo na ankru
(Marrku 5:21-43; Luka 8:40-56)

18 Nggo Yesu a ni ko re na ba, ugo
numa a siankpye mu nu uki ku issubi
ku, a gru nga ni kuttu ku Yesu na aza,
na da di, “Uva mu nggo ttu ziza, ga mi
ku sa ungo muwa ku na ku du ma a
tasi ki ingga.” 19 Yesu na abiga ma ba
a gru ga ma kuma.

20 U ayamba numa nggo a so di ji
ayiyi ki ase awurr na aha, a gru ga
Yesu nu ugo, ku vu ku utu ku ankru
ku. 21 Ayamba wa da ni isisurr ima
di, “Ingga ti sa ungo na ankru amaka,
ingga ta wre.”

22Yesu kasarr na hi ma, na ddu ma
di, “Ayamba, vu isisurr! Iyo isisurr
imuwa nggi 1 du uwa i wre.” Na
ankpu ayirr ayamba wa a wre.

231 Yesu rri kuma ni iko i ankpye yi.
Na ku hi ba a so ba azhittu na nggurr
ungo na anguna so yi kadada. 24 Yesu

adduba di, “Huzzu, imba wemi! Uva
wa a si ttu hen, a so kurr si ina mu!”
Abawemime ma. 25Nggo anishirr ba
a huzzu ku kri na abi ka, uwa mirri
ku vu uva wa nu ungo gi, uwa a tasi.
26 Ure ukuma u kago na anga akama.

Yesu du aba kreshi aha wre

27 Yesu gru nabo, na ta so kuma,
anishirr aha banu aba akreshi a gru
so gama, naso duhantudi, “Uvuvurr
a Doda, kye inta na ashishi ka itito!”

28 Nggo Yesu mirri ni iko yi, aba
kreshi bangga ba a ga ma, uwa a ddu
ba di, “Imba kpanye di ingga i ka du
imba wre?”

Aba kpanye di, “Yo-o, Atiko!”

291 Yesu ki ungo sa ba na ashishi na
dadi, “Duyisindtasiiyoisisurrimba
yi!” 30 Ashishi ka a bwuba. I Yesu gha
ba utu kakami di, “Si bre ku anishirr
hen!” 31 Aba ka na kuma ku bre kago
ku anishirr na anga akama.

Yesuduugowanggoasidire hena
wre
32 Nggo aba kreshi aha ba a so
share, anishirr abanu a gri ku uni
ku anazhi numa nggo a si di re hen.

33 Nu unto ku Yesu han izhi ndanda
yi huzzu ku, uwa gru ko re. Anishirr

ba nggo a se nu unto ku a ku ayisurr,
nada di, “Inta nise hi inkindirr numa
ma mi kye ni Israila.”

34 Anu Farrisi ba gru ko re di, “Ugo
nggo, a su uttu a aninkindirr, aba yo
anu ma ukyekye ku han izhi ndanda
huzzu ku anishirr.”

Itito i ki Yesu na akpukpa anishirr

a
351 Yesu zirr kago igbu inkpinkpi
ni itsitsa yi. Na di tsarr ure ku na

aki ka ibarr ambarr ka na di bre ba
Ure ku wre ku ni itu ittu i Abachi yi.

Na du anishirr a wre ni ilolo ni ivri
imbarr yi. 36 Nggo Yesu a hi akpukpa
anishirr wa, itito i ki ma na ba, nggo
a so kada na sama nu undurr ni zi
ba. A zzu na ta si aminta ba nggo a
sama na akikye. 37 Na ddu abiga ma
di, “Ikiri yi kri kaba abi hwa ba a si
ntsimi. 38 Imba barr akikye ni 114 wa

nidu ma turr abu undu du ba ku hwa
ikiri yi vu nga ni iko.”

10

Yesu hla abi ko na angu awurr na

aha
(Marrku 3:13-19; Luka 6:12-16)

1 Mre i Yesu yo abiga ma awurr na
aha ba nggurr bi, na nu ba ukyekye
ku han izhi ndanda huzzu, na du

anishirr wre niilolo ni ivri imbarr yi
we.

2 Uwanggo yo a si asa a abi ko na
angu ba. Uni meme wa asi Sima
(nggo a yo ma di Biturr) tuku uzayirr
wa Andoro; U Yakubu tuku uzayirr
wa Yohana, amumarr bu Zabadi; 3 U
Filibu tuku Batolomi; U Toma tuku
Matiyu, uni kpa inklo i imimi wa; U
Yakubu uvuvurr a Alifiyo, U Tadawo;
4 U Sima, nggo a se na amarr ka
ako ambarr ka kakami, tuku Judasi

Iskariyoti nggo a vu Yesu nu ba tsi
ngu.

Yesu a tu abi ko na angu ama ba
di a bu ku na undu umaku
(Marrku 6:7-13; Luka 9:1-6)

>Yesu tuawurr na aha anggaba, na
gha ba utu di, “Imba bu si rri kuma
ni ighu i abangga ba nggo a si si ani
Yahuda hen, ni si rri ni ighu nggi yi
nggo anu Samarriya a so hen. 6Imba
kuma na anu Israila ba nggo a si na
ta si aminta ngga a nado. 7 Kuma ku
bre ba ure ku Abachi di, ‘Abachi a ka
kuchi gri imba ki Uttu amba ba!” 8 Ni
du abi vri ba a wre, abi ki ba tasi, ni
du abilo ishi ba a wre, ni han anazhi
ssuzzu ku anishirr. Ingga ni imba
ukyekye ukuma ni si kpa inkindirr ni
imba ba hen, imba mi bu zi abanu
ni si kpa inkindirr na ba hen. 9 Si
gri inklo hen. 10 Si gri ambu hen, ka
ankru, ka anggakpaza, ka amfarr a
uzirr hen. A ti ta zi imba ni inkindirr,
1m}13a si ka hen. Iwre abu undu ba bu
riila

11 “Imba ti rri ni ighbu unkpi ka

uvutsa, imba zha unushirr uzizi ni
kuso ni iko ima yi ma na azhibarr wa
nggo imba ta du ighbu wa. 12 Iko yi
nggoimba tirri, imba chibadj, ‘Ingga

chi imba ni isa i Abachi.’ 13 Abi iko
ba ti kpa imba, isu imba yi i ta so

na ba; aba ti ka imba, imba gri isu
imba yi ni ka huzzu. 14Inkla inggi yi

nggo 1 ta si kpa imba hen, ka a ta si
wo imba hen, nggo imba ti ta huzzu
ni iko yi, ka ighbu wa, imba ttu ihurr
yi na aza amba ka surr ba. 15Ingga
ko da ki imba su ure ujiji mu di, iha
yi nggo 1 taka ni kuttu anishirr bu
Sodomu tuku Gomorra na azhibarr
a ibre amu wa, 1 taka su ntsimi mri
inggi yi nggo i taka ni kuttu ighu
uwamal!

Yesu a gha ku abi ko na angu
amaba utu
(Marrku 13:9-13; Luka 21:12-17)
“Imba kye, ingga turr imba

huzzu na ta sa aminta nu umi ku
aniche. Meme nggo, imba bu zirr

ndindi né ta sa aniwd ngga, ni na ché
sama ni ila né ta sa ananddu ngga.
17 Imba bu zirr ndindi, ni bu hi di
anishirr ta gri imba kuma ni into i
ibre amu, na ta hlo imba na aki ka
ibarr ambarr ka. 18 Ni itu imungga
aba ta gri imba kuma na abi gri ighu
ba ba na atuttu. Uwama yo sa anko
wa nggo imba ta da ba Ure ku wre
ku, ni ta da ku abangga ba nggo a si si
ani Yahuda hen meme. 19Nggo a ti vi
imba griko na ba, imba siwrikpakpa
ni inkindirr yi nggo imba ta da hen.
Abachi nggo ta ni imba inkindirr yi
nggo imba ta da nu unto ukuma. 20 A
si si imba ngga ta re hen, a si Izhi i
Abachiyimu takpaure kure kiimba.

21 “Imuyirr ta vu imuyirr nu ba a
tsi ngi, akiki ta vi amumarr ambarr
nu ba tsingi. Amumarr ta tsi na akiki
ambarr nata dubangiba. 22 Anishirr
namri, ta ka imba ni isa mungga,
uwanggo nggo ti kri ngbangba ku
ma ni ikikre yi, Abachi taka kpa ma
ttungo. 23 A ti na ki imba ndanda mi
ni igbu wanggo, imba kuma ni igbu
numa. Jiji mu, ingga ko da ki imba,
imba sita zirr igbu i Israila yi kre bari
ingga Uvuvurr a Unushirr kanga hen.

24 “Uvuvurr uni bre 31 mri unitsarr
ama wa hen, ka ugarr a si mri atiko

ama hen. 25 A si inkindirr izizi uvu-
vurr unibre a buhiinkindirr na ta su
unitsarr ama wa. A tiyo atakye niiko

wa du Belzebulu, abatayo anishirr bi
iko ma ba ki abata ngga?

~Uwanggo nggo imba ta kru ma

Isisu
(Luka 12:2-7)

26 “Ni ima yo imba bu si kru isisu
imbarr yi hen. Inkindirr yi nggo i
sharri 1 ta huzzu na abi, inkindirr yi
nggo a ttu yi sharri nggo anishirr ta
hi yi. 27 Inkindirr yi nggo ingga da
ki imba sharri ni ibwu, imba bu ku
da yi huzzu ku anishirr du ba wo.
Inkindirr yi nggo ingga bre ki imba
zhazha imba ku hun kri na atu a iko

ni du hantu du anishirr wo. 28 Imba
si kru isisu i anishirr ba nggo se nu

ukyekye ku ngu ampu ikpa wa na ka
singu izhiimba yi hen. Undurr uyirr
wa nggo imba ta kru ma uwanggo a
su uwanggo nggo a ka ngu ukpa ku
tuku izhi yi nu uru ku rri asese ku
nggo. 29 Anishirr ba namri a hidi a
di re ananddu aha angalanzirr yirr
yo mre? Anddu ayirr a si di ttu sama
ni ihi i Abachi hen. 30 Abachi a hi
di infunfutu imba yi i si ibirr nggi.
31 Ni ima yo, imba bu si kru isisu i
inkindirr hen, uwa se nu undu mri
ananddu shishemi!

Ibre ku abanu ure ni itu i Kristi
(Luka 12:8-9)

~ 32“Imba ti bre ku abanu di imba
1 si amungga, ingga mi ta da ku Aki

amungga nu unkplassu di imba si
abiga amungga. 33 Imba ti di imba i
si hiingga hen, ingga mi ta da ku Aki
amungga wa nu unkplassu di imba i
sisiamungga hen.

Iso ziziisama, a siita iku
(Luka 12:51-53; 14:26-27)
34“Imba si kye di ingga gri ki imba
isu isisurr mu ni ingbingbru inggi yi
hen, ingga si gri ki imba isu isisurr
mu hen, ingga nga ki imba ni iku.
35Inggangaidu
“‘“uvuvurr ki iku na aki ku,
uva na ayirr ku,
ayamba a uvuvurr na ayimbarr ku.
36 Uni kri angba achi nu unushirr
ku ta zhi nu umi ku iko ima
1yo.’
37 “Undurr wa nggo ti kpanye na
aki ku ka na ayirr ku mri ingga,

* 10:36 Kye zizo Mika 7:6.

uwa si ma uniga ingga hen. Undurr
wa nggo ti kpanye nu uzuma ku, ka
uva ma, uwa si ma uniga ingga hen.
38 Undurr wa nggo ta si ba unkunkurr
umaku na ga anko amungga wa hen,
uwa sima unigaingga hen. 39Undurr
wa nggo ti kri ngbangba du uwa ta so
tsitsirr, uwa ta ttu. Undurr wa nggo
ti ka itu ima na ga ingga, uwa ta so
tsitsirr.

Azadi ka uni la ure
(Marrku 9:41)

40 “Undurr wa nggo ti kpa imba,
uwa kpa siingga. Undurr wa nggo ti
kpa ingga, uwa kpa si Abachi nggo tu
ingga. 41 Undurr wa nggo ti kpa uni
kpa are a Abachina hidia suunikpa
are a Abachi, uwa taka kpa azadi ka
nggo a kpa uni kpa are a Abachi wa.
Unushirr wa nggo ti kpa unushirr
uzizi nggo hi di a su unushirr uzizi,
uwa ta kpa azadi ka unushirr uni na
uzizi. 42 Undurr wa nggo ti nu amwe
atsitsa abi ga ingga ba amasirr a iso,
nunggoahidiasogasiingga, undurr
wama a se na azadi ama.”

11

Abitu ba nggo a zhi nu Yohana uni

zzuna amasirr wa ku
(Luka 7:18-35)

1 Nggo Yesu a re kre na awurr na
aha abiga ma ba, na gru share nu
unto kuma ku, ku so tsarr ba na bre
ba are ka ni ighu igaga yi na anga
akama.

2 Nggo Yohana uni zzu na amasirr
wa a kri nu uki kuiharr ku, na wo are
ka nggo Kristi so na ka, na tu abiga
ama ba na ku, 3na da ba di a bu ku
zhi ma di, “Uwa yo su uwanggo nggo
a ta kanga wa, ka inta bu kye anko a
unuma mu?”

41 Yesu a ka sa ba di, “Kakuma
ku bre ku Yohana inkindirr yi nggo
imba ni wo na aseki ka nggo imba hi

na ashishi amba. 5 Aba kreshi a hi
abubo, abi gho na ampi a gru zirr, abi

lo ishi a wre, aba agbatu a wo ure,
abi ki a tasi, abi iha a wo Ure ku wre
ku. 6 Abangga ba nggo kri ngbangba,

Abachi a yo ba angu azizi, na si ta
jaku ni itu i aseki ka nggo ingga na
nggo hen!”

7 Nggo Abiga Yohana ba a ka so
kuma, Yesu gru so bre ku akpa an-
ishirr wa ure niituiYohana di, “Imba
di kuma ku di kye sa angginggi na
ankpuji wa? Itu i ihihru nggo und-
dunddu u go i vu darr? 8 Uwa ta si si
meme hen, imba i di kuma ku di kye
sa angginggi? Unushirr wa nggo surr
iki izizi i ankpinkpye nggo? Abi so
na ando a uttu ngga a di surr iki ima
9Tmba da ki i ingga, imba i kuma ku di
kye sa angginggi? Uni kpa are wa yo?
E-e! Imba hi di undurr wa nggo imba
ku hi & mri uni kpa are. 19 Yohana yo
suundurr uwamawanggo a charr da
na angbamvu ka di, Abachi da dji,
“‘Ingga ta tu unitu amungga wa,

du ma kuchi ku bu na anko wa

ssubi ku uwa.™

11 Di ingga da ki imba: A nise ngri
unushirr ni ingbingbru inggi yi nggo
a mri Yohana uni zzu na amasirr. U
wanggo nggo su uvuntsi ni 1ttu 1 un-
kplassu yi a mri Yohana. 12 Bazhi na
azhibarr a imeme wa nggo Yohana

uni zzu na amasirr wa a huzzu bre
ba Ure ku wre ku nga ziza, ittu i un-

kplassu yi i so kuchi kyekye mi ni du
anishirr ba a di zha di aba a ta kpa
yi nu ngbrengbre. 13 Nggo Yohana a
nise nga, abi kpa are ba, na Are ka
Musa ka a bre are niituilttuiAbachi
yi. 14 Imba ti kpanye ni inkindirr
yi nggo are ka a da nggo, imba ta
kpanye di, Yohana yo a si Iliya, nggo
a daingaima yi. 15 Undurr wa nggo ti
se na atu ka iwo ure, uwa bu wo!

16 “Ziza, ingga ka tsarr anishirr bu
ziza ba kye na angginggi? Asenatasi
amumarr ngga na abubo airro. Inkla
numa du inkla numa, na so du akpa
da di:

17 ‘Inta nggurr inggingga di imba bu

i_mba’si rro hen.
Inta i ba azhittu,

imba siyl hen!

* 11:10 Kye zizo Malachi 3:1.

18 Nggo Yohana a nye, sama ni iri ka
iso inkindirr, anishirr a bre di, ‘A se
na anazhi ni itu!” 19 Ingga Uvuvurr a
Unushirr i nga ni di ri ni so, aba bre
di, ‘Kye ugo ni iri na so ahi kpekpe
wanggo na yi! Ikpikpa i abi kpa inklo
1imimi na abi la ure!” Nggo anishirr
a ta se ni ihi i Abachi, ihi yiita tsarr
Abachiyiitadu anishirr ahii ina wre
imayi.”

Igbuiyi nggo i ka ikpanye ni Yesu
(Luka 10:13-15)

20 Anishirr ba nggo Yesu a na aseki
ka ku ayisurr shishemi na ba nggo a
ka ikpa ure ku Yesu ku, na kuchi ni
ila ure imbarr yi. Ni ima yo, Yesu
ki unfu na ba na da di, 21 “I taka
vri ki imba kakami, uwa Korrazi, nu
uwa mi Betsada, uje umba! Aseki ka
ikagri ka nggo ingga i na ka ni imba
ba, ka di ingga i na ka su nu Taya
nggo tuku Sido," anishirr abama ka
vu angbanja iki ndanda a surr, na
surr inturu nu ukpa, du yi tsarr da
aba a ka ba ttungo ni ila ure imbarr
yi ngbangbamu ba! 22Ingga nggo ko
da ki imba, na Azhibarr a Ibre Amu
wa, Abachi a taka kye Taya tuku Sido

na ashishi ka itito mri imba! 23 Uwa
ta si imba anu Kapanahu, imba kye

di Abachi a ta kpa imba hun kuma nu
unkplassu? Iya, a ta turr imba surr
nu abubo aiso abi kiwa. Kadiingga i
na aseki ka kagrikanggoinggainaka
ni imba ba su nu Sodomu,* ka si ma
ighuuwama a nikri ari! 24Ingganggo
ko da kiimba, na azhibarr a ibre amu
wa, Abachi a taka ni kye Sodomu na
ashishi ka itito mri imba!”

Nganikpaisuisisurr niingga ku
(Luka 10:21-22)

25 Na attuttu akama, Yesu a da ba
di, “Aki, Atiko nu unkplassu tuku im-
imi, ingga nyarr ku uwa, nggo uwa ka
aseki ka ngga ka sharri ku abi ihi ba,
tuku abi bre angbamvu ba, ni kpanye
ni tsarr anishirr ba nggo a kye ba
ki amumarr. 26 I si meme yo Aki

T 11:21 Taya tuku Sido: Igbu yi nggo amimi anishirr a so na yi.

¥ 11:23 Sodomu: Igbtt wa nggo Abachi & tu ma nu uru ku umimi ku anishirr ku nggo.

mungga, nggo uwa kye iwre ku uwa,
ni na meme.

27 “Aki mungga wa a ni ingga
ukyekye ku na aseki ka we. Undurr
si ma ni hi Uvuvurr wa sama ni hi
Abachi hen. Undurr si ma ni hi
Aki wa sa nu Uvuvurr wa hen, na
abangga banggo Uvuvurr wa kpanye
na tsarr ba Aki wa.

28 “Imba nga yi ni ingga ku, imba
weminggo so ki iha, imba nggo so gri
iki i ri kakami, ingga ta ni imba isu
isisurr. 29 Imba ka atu amba wa ni
ingga ni ga itsarr mungga yi. Ingga
su ché, ni sidi kriitu hen, meme nggo
imba ta kpa isu isisurr ku atu a imba.
30 Unkunkurr mungga ku u si vri iba
hen. Itsarr imungga i si tsi hen.”

12

IzhiniituiAzhibarr a Isu wa
(Marrku 2:23-28; Luka 6:1-5)

INi ivivi ima yi, na Azhibarr a Isu
anu Yahuda wa i Yesu na abiga ma
ba a gru ko zirr ba ni izzuzzu i ikiri.
Iyo ki abiga ma ba, aba gru so mi ato
a ikiri wa so ta. 2 Nggo anu Farrisi
abanu a kri na hi ba ni so na meme
yi, na zhi Yesu di, “Kye na! Abiga
amuwa ba a so na inkindirr yi nggo
are amunta ka da di i si iwre aba bu
na yina Azhibarr a Isu wa hen.”

3 Yesu kasarr na sa ba di, “Imba
nise bre nu ungbamvu ku, inkindirr
yi nggo Uttu Doda a na nggo iyo ki
ma na abiga ma ba? 4 Uttu Doda a
mirri ko nu uki ku Abachi ku, uwa
na abiga ma ba na ku vu unfonfo wa
nggo a gri ga ku Abachi ku ta. Are
amunta ka a si kpanye aba bu na

meme hen. Unfonfo uwama a kurr
ku abikye aba yo na nkpambarr nu

unto bubo ukuma. 5 Imba nise bre
unto unggo ku nu ungbhamvu ku Are

ka Musa ka nggo da di, abikye ba di

na undu nu Uki ku barr ku i si wre
aba buna na Azhibarr a Isu wa, nggo

are ka a si kpanye hen? A si kye ina
imbarr ima ki ila ure hen. ¢ Ingga
ko da ki imba di undurr wa nggo mri
Uki Unkpi ku barr Abachi ku a kri ni
inggya. 7 Angbamvu ka Abachi ka a
da di, ‘Ingga zha di imba bu si abi

ki itito, ni si zha ito aseki inggi hen.’
Imba si hi ankpi are akama hen. Ka
di imba hi ka, imba ka si bre amu
ku abangga ba nggo a si na inkindirr
indanda hen. 8 Ingga Uvuvurr a Un-
ushirr yo sa Atiko a Azhibarr a Isu
wa.”

Ugo nu unka ungo wa
(Marrku 3:1-6; Luka 6:6-11)
9 Nggo Yesu a du unto kuma na

kuma nu uki ku issubi umbarr
unuma ku, na ku hi 10ugo numa nggo

ungo umaku u sharr kre. Anishirr
abanu kri nabo na so gbye Yesu di
a bu na inkindirr indanda, wre ba
ka vu ma da a kpala. Aba zhi ma dj,
“Are munta ka a kpanye di i wre aba
du %}pushirr a wre na Azhibarr a Isu
wa?

11 Yesu a zhi ba di, “Unggonggo
nu umi umba ku ivinta ama ka jaku
nu unkaharr na Azhibarr a Isu wa,
uwa ka si ku vu ma gba huzzu hen?
12 ITmba kye unushirr si mri ivinta
hen? Meme nggo, iwre a bu na wre
na Azhibarr a Isuwa.”

13 Yesu ddu ugo nu unka ungo wa

di, “Na ungo ku.”

Ugo wa na ungo ku u wre keke, nu
kaki kyekye na ta si ungo uyirr ku.
14 Anu Farrisi ba a huzzu ku re bi
nggo aba a ta na na ngu Yesu.

Uwanggo nggo Abachi a hla ma
15 Nggo Yesu a wo di a so zha anko

a ingu ma, na gru share nu unto

ukuma. Anishirr shishemi a ga ma.

Uwa du abi vri ba we a wre, 16 na

gba ba utu di a bu si bre ku anishirr

du uwa a si unggonggo hen. 17 A na
charr nu ungbamvu ku uni kpa are

wa Ishaya di:

18 “Uwanggo yo a su uvurr iko wa
nggo ingga i hla ma ni kpanye
na ku,

isisurr imungga yi i si na ku
kakami.

Ingga i ta nu ma Izhi imungga yi,

uwa ta ni da kago ku anishirr
ingbingbru inggi yi we.

19 A si taka ri anta ka hantu hen,

ka zirr na di hantu na atu anko
hen.
20 A si ta murr uguga ku nggo u vu
kachi hen, na sita zhi
irrirri iru yi nggo i ko ki ywhiy-
. whirr i zhi hen.
A ta di kri na hi ba ni bre amu ka yo
narrnarr bari.
21Tsa ima yi taka si inkindirr iyo
isisurr ku anishirr we.”*

Yesu tuku uttu anazhi wa
(Marrku 3:20-30; Luka 11:14-23)

22 Nu ugo kuma, aba gru gri ugo
numa nggo a di ku anazhi, na se na
akreshi, na si na agbatu, na nga ni
Yesu ku. Yesu ni du ma wre, uwa gru
re na hi. 23 Anishirr ba we nggo a kri
nabo a hi inkindirr yi nggo Yesu na yi
na ku ayisurr na da di, “Ugo nggo wa
ka su Uvuvurr a Doda jiji mu?”

24 Nggo anu Farrisi ba wo ure
ukuma na da di, “Ugo nggo so han
izhi ndanda yi huzzu nu ukyekye ku
Belzebulu, uttu a anazhi yo mre.”

25 Nggo Yesu kri na ko hi amarr
ambarr ka, na ddu ba di, “Ittu yi nggo
ti ga akpa i ta jaku. Igbu1 wa nggo a ti
ga so na nkanka na so vi ni ikpa a si
ta tanko hen. Iko inggi yi nggo1ti ga
sonankankana kri di tsini ikpa isita

tanko hen. 26Isheta kiituima a ti han
Isheta, na ti so tsiniituima ku, ittu yi

ta kri kingginggi? 27 Ingga ti han izhi
ndanda yi nu ukyekye ku Belzebulu,
abiga amba ba mu a di han ba nu
ukyekye ku unggonggo? Abiga amba

ba ta da ki imba di imba na ndanda
mi. 28 Ingga ti han izhi ndanda yi nu

ukyekye ku Izhi i Abachi i na ima i
tsarr di, Ittu i Abachi yiika nga ba ni
imba ba.

29 “Di ingga tsarr imba ure numa.

Undurr wa nggo a ti du uwa a ta ku
ki ayi ni iko i unushirr ukyekye, uwa
ta ku vu ma lo zu bari na vu iki yi.
30“Undurr wa nggo ta siso ziingga
gri anishirr nga na Abachi ku hen,
uwa si uni karr ingga. Undurr wa
nggo ta si si uni ssubi ni ingga ku
hen, uwa si uni se hre. 31 Meme yo,
ingga ko da ki imba, inkindirr yi nggo

* 12:21 Kye zizo Ishaya 41:1-4.

unushirr ti na, tuku ida indanda mi
aba ta nggurr yi zhi ku. Uwa a ta
si nggo unushirr a da ure undanda
ni itu i Izhi Iwre yi, a si ta nggurr
zhi ku hen. 32 Undurr wa nggo ti

da ure undanda ni itu i Uvuvurr a
Unushirr, aba ta nggurr zhi ku. Uwa

ta si Izhi Iwre yi, undurr wa nggo ti
da ure undanda ni itu ima yi, aba si
ta nggurr zhi ku ziza, ka na ase ka so
nga ka hen.

Unkunkurr ni inkpinkpo ima yi
(Luka 6:43-45)

33 “Unkunkurr ku nggo ti wre u di
klo inkpinkpo i iwre. Unkunkurr ku
nggo u su undanda, inkpinkpo ima
yiisita wre hen. A di hiiwre i un-
kunkurr ni inkpinkpo ima yi. 34Imba
inkirr i aniwa andanda. Nu nggo
isisurr imba yi i si imimi, imba ka
na kingginggi ni da ure uzizi na angu
amba ka? Angu ka di da si inkindirr
yinggo tsarr ssu ni isisurr i unushirr.

35 Unushirr uzizi di da ure uzizizhini
isisurr ima izizi yi. Umimi unushirr a

di da ure undanda zhi ni isisurr ima
imimiyi. 36Imbabuhi di na Azhibarr

a Ibre Amu a Abachi wa, anishirr a
taka bre inkindirr indanda yi wemi
nggo a re tankpami nggo. 37 Ubarr
angu umuwa nggo taka lo uwa, ka
kpa uwa ttungo.”

_ Anu Farrisiba ko zha di a bu na ba
inkindirr ikagri
(Marrku8:11-12; Luka 11:29-32)

38 Abitsarr na Are ba na anu Farrisi
abanu a gru re ni Yesu ku di, “Unit-

sarr, inta zha du uwa bu na inkindirr
numa ikagri di inta hi.”

39 Yesu a ddu ba di, “Anishirr
amimi na abi la ure ba ari ba, aba
yo a zha di a bu na ba inkindirr ik-
agri. Undurr a si ta na ba inkindirr
ikagri iyirr mi hen. Inkindirr i ikagri
yi nggo ingga ta tsarr imba inggi i
si ikagri 1 Yunana uni kpa are wa.
40 Nggo imba wo di Yunana a rri so
ki ivi itarr ni ibittu itarr nu umi ine
ku ampu ikikla, Uvuvurr a Unushirr
mi meme a taka rri so ni imimi ki ivi
itarr ni ibittu itarr. 41 Na Azhibarr a

Ibre Amu wa, anishirr bu Nineve a
taka grukriniimba anishirr baariba
ba, na ta da di imba i kpala. Nggo a
wo ure ku Abachi nu Yunana ku, na
kasarr ni ila ure imbarr yi. Di ingga
da kiimba, undurr numa se niinggya
nggo a mri Yunana inkpinkpye! 42Na
Azhibarr a Ibre Amu a Abachi wa,
ayamba wa nggo su uttu nu Sheba a
taka gru kriniimba anishirr baariba
ba, na ta da di imba i kpala, nggo a di
gru zhi ni igbu ama wa ghagbamu a
nga, ni di shirr ku uttu Solomo atu na
are krizhizhi ka nggo a di re. Ingga

ko da ki imba di undurr numa se
ni inggya, nggo mri uttu Solomo ni

inkpinkpye!

Ikangaiizhi ndanda yi
(Luka 11:24-26)

43 “Nggo izhi ndanda ti huzzu ku
unushirr nggo, i di rri na ankpuji
tankpami ku di zha unto ki iso. Nggo
izhiyiiti ku zhalankarr, 441 di da di,
‘Ingga taka kuma ku kye iko yi nggo
ingga i ka du.”’ I ti ka ku hi iko yi
kurr gigyemi, ni wre aba ssu yi bi na
abubo a iso. %5 1zhi yi i di huzzu ku
gri anazhi numa atangba nggo a mri
ma undanda, aba ta nga ni so nabo
ndo. Nggo a ti mirri ku ji so ba, ugo
wa di kaki ankalanttu mri nggo a di
se ni imeme yi. I taka si meme yo na
amimi anishirr ba ari ba ba.”

Ayirr na amuyirr bi Yesu ba
(Marrku 3:31-35; Luka 8:19-21)

46 Nggo Yesu ni ko re na akpa an-
ishirr wa ku, ayirr ama wa, Maryamu
ndo na amuyirr ba a nga ni kri na
abi, na ko zha di aba ta re na ku.
47 Undurr numa da ku Yesu di, “Kye,
ayirr amuwa ndo na amuyirr amuwa
ﬁa a kri na abi, di aba ta re nu uwa

u.”

48 Yesu ka sa ku ugo wa di, “A
Su unggonggo sa ayirr amungga na
amuyirr amungga?” 49 Na na ungo
tsarr abiga ma ba, na da di, “Abangga
ba yo sa ayirr amungga na amuyirr
amungga ba! 50 Undurr wa nggo ti
na inkindirr yi nggo Aki amungga wa
nu unkplassu zha di a bu na yi, uwa

yO a si uzayirr amungga, nu uvayirr
amungga, na ayirr amungga wa.”

13

Assurre a ugo ni ttu ikiri wa
(Marrku 4:1-9; Luka 8:4-8)
1 Azhibarr ayiyirr ama wa i Yesu
a gru huzzu ni iko yi na ji ko ku so
nu unddu inyi ku na ta tsarr anishirr
ba. 2 Anishirr ba nggo nga na ku a kri
mwe kakami, uwa gru rri ku ji so nu
uddu ku nu umi ku amasirr ku, na du
anishirr ba wemi nu unddu ku. 3 Na

so bre ba are shishemi na assurre di:
“Unido numa nggo huzzu ku ttu ikiri.

4 Nggo a hi ingbingbi kiri yi, inuma
yi 1 kusurr na anko, aminche nga ni
ta yi ri. 5Inuma yi kusurr na ako
han, nggo imimi yi i si ntsimi. Ikiri
yi i zzu hanhan mi, nggo imimi yi i
si kri ji kuma nu umi hen. ¢ Nggo
azhi wa huzzu, na tu, ikiri yi i ki nu
nggo injinja yi so fafami. 7 Inuma yi
kusurr ni intto, intto yi furr ni turr yi.
8 Ingbingbi numa i kusurr ni imimi
izizi, ni zzu, ni hurr, ni na ingbingbi,
ato numa wa a ma ayirr yirr, anuma
wa iso titani, ato numa wa iso titarr.
9 Undurr wa nggo ti se na atu ka iwo
ure, uwa bu wo!”

Inkindirr yi nggo du Yesu a re ku
anishirr ba na assurre
(Marrku4:10-12; Luka 8:9-10)

10 Abiga bi Yesu ba a nga na ku, ni
zhi ma di, “Angginggi du uwa re ku
anishirr ba na assurre?”

11 Uwa ddu ba di, “A ka tsarr imba
aseki ka nggo a sha ka sharri ni itu
1 Ittu 1 Unkplassu yi ba. Uwa a ta si
abanu ba na anko, a sha aseki angga
ka sharri ba. 12 Undurr wa nggo a
hi inkindirr, Abachi a ta nu ma ihi
zizo kakami, du ma se na yi shishemi.
Uwa a ta su undurr wa nggo si hi
inkindirr hen, Abachi a ta vu ma kpa
ihi ivintsi yi nggo a se na yi mi glo.
13 Inkindirr yi nggo i du ingga re na
ba na assurre i si nggo:

“‘A ko kye, na si kye hi hen;
na sowo, nasivu grihen, nasihi
inkindirr hen.

14Ure ku nggo Ishaya uni kpa are wa
a da ujakuna atu ambarr wa di:
“‘Imba ta di wo ni so di wo mu yo;
ni ta di kye ni so di kye mu yo.
15 Isisurr i anishirr angga ba i tsi
kyekye;
atu ambarr ka a si wo ure hen,
ashishi ambarr ka a kattu.
Wre ba a si ta kye hi na ashishi am-
barr ka hen,
nasitawonaatuambarr ka hen,
na si ta ri amarr hi ni isisurr
imbarr yi hen,
na si ta kanga ni ingga ku,
ni di ingga du ba wre ni ivri im-
barr yi hen.”™
16 Abachi a na wre ki imba nu nggo
a du ashishi amba ka a kye hi, na du
atu amba ka a wo ure. 17Ingga so da
ki imba ure ujiji mu di abi kpa are
shishemi na abi na wre abi kuchi ba
nggo a zha ihi inkindirr inggi yi nggo
imba i hi na si hi yi hen, na zha iwo
inkindirr yi nggo imba i wo na si wo
yihen.

Yesudaba inkpii

assurre a uni do wa
(Marrku4:13-20; Luka 8:11-15)

18 “Imba wo yi, ki, uwanggo yo
si inkpi i assurre a uni do wa:
19 Abangga ba nggo wo ure ku ni itu
Ittu 1 Unkplassu yi, na si hi inkpi yi
hen, a si na ta si ingbingbi ikiri yi
nggo kusurr na anko, mre umimi wa
nga ni vu ba kpa inkindirr yi nggo
a tsarr ba na yi glo. 20 Ingbingbi
ikiri yi nggo i kusurr na ako han Kka,
abangga sianishirr ba nggo a kpa ure
ku korrmina nyarr nggo a wo ku. 21U
ku sirriba niisisurr tanko hen. Nggo
ivri, ka iha numa ti nga ba ni itu i
ure yi, aba ka ko nu ugo. 22Uwa ta
si ikiri inggi yi nggo i kusurr ni intto
yi, abangga a si abangga ba nggo a
wo ure ku, ivriiizharr ikiingbingbru
inggi yi, ni ivriisisurr na aseki, a turr
ure ku huzzu ni isisurr imbarr yi du

ku si na undu hen. 23 Uwa ta si ikiri
1ngg1 nggo i kusurr ni imimi i iwre

y1 abangga a si abangga ba nggo a

* 13115 Kye zizo Ishaya 6:9-10.

wo ure ku na hi inkpi yi. Aba yo
ato ambarr wa di klo inkpinkpo, ato
numa ayirr yirr mriinkindirr yinggo
a ttu nggo, abanu ato iso tani, abanu
ato iso tarr.”

Assurre a uwri
24 Yesu tsarr ba na assurre numa
zizo di: “Ittuinkplassuisinatasiugo

numa nggo a gri ingbingbi kiri ima
izizi ku hi ni 114 ima. 25 Ni ibittu, nggo
anishirr rri ni kurr, uni karr ma a gri

ibibi uwri ndanda ku hi ku nu umi ku
kiri ku, na kuma nado. 26 Nggo ikiri

yi furr ni ko hru ni ko surr ingbingbi,
aba kakye akpukparr wa a gru ko

furr huzzu. ' L
27 “Amirr iko ba akikye uni 114 wa

ku da ku di, ‘Ankpye, uwa gri ing-
bingbi ikiri iwre nggi ku ttu ni 114 yi,
uwri u zhi nu momo mu?’

28“Uwa a ddu ba dj, ‘A su uni karr
unushirr nggo na meme.’

“Amirr iko ba zhi ma di, ‘Uwa zha
inta bu ku kpo uwri ku kahre?’

29“Uwa a kisa ba di, ‘Iya, nggoimba
ti di imba ta ku kpo uwri ku kahre,
imba ta kpo ikiri yi kye. 30 Du ikiri yi
nu uwrikrindo mi, manuuga. Ingga
tadakuabiihwabanuugadubasarr

uwri Ku ssubi na lo ku zu na ambwa
na ambwa, wre nggo a taka yo uru,

na ta hwa ikiri yi gri ku surr ni iwurr
amunggawa.’ ”

Assurre a ingbingbii mosita
(Marrku 4:30-32; Luka 13:18-19)
31 Yesu gru so tsarr ba na assurre

numa zizo di: “Ittu i unkplassu yi1i si
na ta siingbingbi i unkunkurr numa
nggo a yo ku dumosita nggo unushirr
gri ku ttu ni 114 ima. 32 Ingbingbi ima
iyo di siivintsi yi mri kakami nu umi
ku ingbingbi i inkinkurr yi we. Aba ti
ttu yiidi zzu, ni furr. U ku yo di kaki
unkunkurr unkpi ku nggo aminche
bu unkplassu ba ku di hun so na me
ako niinggingga ima yi.”

Assurre a imbimbru iyisti wa
(Luka 13:20-21)

33Yesu da ba assurre numa zizo di:
“Ittuiunkplassu yisi mami: Ayamba

T 13:33 Iyisti: Imbimbru hun yi nggo i di du unfonfo a si.

numa nggo a du uwa a ta na unfonfo
na sha imbimbru iyistit ntsi kasurr ni
imbimbru ikpu na aghugba, na han
yiba zu, imbimbruikpu yiigru sissu
na agbugba wa.”

Inkindirr yi nggo du Yesu na undu
na assurre
(Marrku 4:33-34)

34Yesu na undu na assurre niitsarr
anishirr ba aseki ka we. A si di da
ba inkindirr numa gigyemi sama na

assurre hen. 35A dinabamemenéta
singgo uni kpa are wa a da di:
“Ingga ta re na assurre nggo ingga ti

ta re na anishirr ba.
Ingga ta da ba inkindirr yinggo a

sha yi sharri ba bazhi nu nggo
a naingbingbru yi mu nggo.

Yesu daba inkpii

assurre auwriwa

36 Nggo Yesu gru rri kuma nu umi
iko, na du anishirr ba, abiga ma ba
gru kuma na ku, ku da di, “Bre ki inta
inkpiiassurre a uwri wa.”

371 Yesu ka sa ba di, “Ugo wa nggo
a hi ingbingbi ikiri i zizi yi nggo a su
Uvuvurr a Unushirr. 38114 yi inggi su
ingbingbru yi. Ingbingbi ikiri zizi yi
inggi sa anishirr ba we nggo a kaki

anishirr bi ittu ba. Uwri ku u si
abangga ba nggo a sa abu umimi wa.

39 Unikarr wa nggo kuma ku hi uwri
ku nggo asi Isheta. Thwa inggi i si ivi
iikikre yi, abi ihwa abangga sa abitu
ba Abachi ba.

40 “N4a ta si nggo a ta nggurr uwri
ku bi na tu ku nu uruy, i taka si meme
41 Ingga Uvuvurr a Unushirr taka tu
abitu amungga ba dubaku hla glonu
umi ki Ittu mungga ku anishirr ba we
nggo di na ku abanu anko a ikuhre
we, na dina aseki amimi. 42 A taka vu
ba surr nu uru unkpi, nabo yo aba ta
yi, na ta anyinyirr. 43 Anishirr bi na
wre ba ta la zanzarr zzu azhi mu ni
ittu i Aki ambarr yi. Undurr wa nggo
ti se na atu ka iwo ure, uwa bu wo.

_ Assurre ainkindirr itsi anta
yinggo kurr sharri

¥ 13:35 Kye zizo Asarr 78:2.

44 “Ittu 1 unkplassu yi i si na ta si
inkindirr i tsi anta nggi nggo undurr
gri ku sharri ni 114&. Nggo undurr
numa a ku hi yi na ttu yi kuma ku
sharri zizo, na nyarr na kru ku vu
aseki ka nggo a zu ni iko ima yi a re
namri, na kakuma ku re 11d ima yi.

Assurre a ingbinta iwre yi
45 “Ittu 1 unkplassu yi zizo i si na
ta si uni re iki nggo di zha angbinta
ka tsi anta. 46 Nggo ku hi iyirr inuma
nggo 1 tsi anta kakami, na kakuma
ku vu aseki ka nggo a se na ka ni iko
ima nggo a re tsatsarr, na kuma ku re
ingbinta yi.
Assurre a azhizhi ka vi ikikla
47 “Zizo, Ittu i Abachi yi, i zzu na
ta si izhizhi i vi ikikla, nggo di yo ni
inyi na vi ikikla na nkanka. 48 Nggo
1 ti ssu, abi vi ikikla ba a gha yi na
azhizhi ssuzzu na abi, na ji so na
hla izizi yi surr ni ighigba, na vu in-
danda yi kahre. 491 taka si meme
yo na azhibarr a ikikre wa. Abitu ba
Abachi ba a taka nga ni ddu anishirr

amimi ba ki nanka na anishirr azizi
ba. 50 Abitu ba Abachi ba a taka ta
anishirr amimi ba tu surr nu uru.
Nabo yo aba taka yi na ta anyinyirr

kuivri.”
Arejiji akuku na ahehe
51Yesu a zhi ba di, “Imba ssu aseki
angga ka hi we?”
.Aba kpanye ku di, “Yo-o, inta ssu ka

1we.”
52Yesu ddu ba di, “Inkpi inggi si di
abitsarr na Are ba we, nggo a ka tsarr
ba Are ka Ittu i Unkplassu yi ba a si
na ta si akikye ni iko wa nggo a vu
aseki hehe na akuku huzzu nu uki ku
zu aseki umaku.”

A ka Yesu nu Nazareti
(Marrku 6:1-6; Luka 4:16-30)
53Nggo Yesu a bre assurr are angga
ka kre na gru chi ka na anga ka ighu
akama. 54 Na kuma ni igbu ni ngri

ama wa. Na ku so tsarr anishirr ba
ure ku Abachi ku nu uki ku issubi
ku. Aba kye itsarr ima yi na vu angu

gri, na zhi di, “Unggonggo a nu ugo
nggoihiinggiyinuukyekye ku ina iki

ikagri yi? 55 Wanggo si su uvuvurr a
unitarr wa yo hen? A si yo ayirr wa
yo di Maryamu hen, nggo amuyirr ba
yo a si anu Yakubu, Isuhu, Sima tuku
Yahuda hen? 56 Amuyirr animba ba
wemmi a si so ni inta ba ni inggya hen?
Ugo nggo kpa ukyekye ni ihi inggi yi
zhi nu momonggo?” 57 Aba a kpa vri
ku kakami na ka ikpanye na ku.

I Yesu ddu ba di, “A di kye uni kpa
are ssu nu ungo na abi, na di kpa ma
chirr ni ighbu ama tuku ni iko ima.”
58 Na si na aseki ka ikagri shishemi
nabo hen, nggo anishirr ba a si yo
isisurr na ku hen.

14

Ittu i Yohana uni zzu na amasirr

a
(Marrku 6:14-29; Luka 9:7-9)
1A siniiviima yi u Hirridu uttu nu
Galili wa, a wo ure ni itu i Yesu. 2Na
da ku anishirr ba nggo a di so na ku
undu nggo di, “Mi uwanggo a ta su
Yohana uni zzu na amasirr wa yo a
tasi na kanga. Ima yo i du ma a se nu
ukyekye ku na aseki ka ikagri angga

ka.”
3Hirridu yo a du ba vu Yohana uni

ZZU na amasirr wa, na lo ma na ache
na harr ma ni itu i Hirridiya, ayamba
a Filibu uzayirr wa. 4 Yohana a da ku
di: “I si ta wre uwa bu hru Hirridiya
ki uwami hen.” 5 Hirridu a ka ngu
Yohana ba, na so kru isisu di anishirr
ba a ta tsi kputtu, nggo a hidi anishirr
ba a kpanye di Yohana a su uni kpa

are a Abachi.

6 Nggo azhibarr a ingri a Hirridu
wa ama, uwa na iga. Uva a Hirridiya
wa a nga ni rro na age ka anishirr
ankpinkpye ba na su ku Hirridu
isisurr, 7uwa da di, “Ingga shi ku uwa
azhi, inkindirr yi nggo uwa ti zhi yi
ingga ta nu uwa na yi.” 8 Ayirr a uva
wa a ddu ma di a bu da di, “Gri ki
ingga ituiYohana unizzu na amasirr
wa ni inggya na agbugba zizami!”
91Isisurr vriuttu wa, uwa kye ishi azhi
1ima yi, niishishaiabichirr ba, nada
ku abi ta iku ba di a bu na inkindirr
yi nggo uva wa a da nggo. 19 Mre aba
ku ttu itu i Yohana yi nu uki ku iharr

w

ku. 11 Na gri itu yi na agbugba ga ku
uva wa, uwa kpa yi ga ku ayirr wa.
12 Abiga bu Yohana ba kuma ku ba
ankpunkpru ukpa wa gri ku zzu, na
ku da ku Yesu inkindirr yi nggo i la
nggo.

Yesu a ho anishirr ukri ukywi

(Marrku 6:30-44; Luka 9:10-17;
Yohana 6:1-14)

13 Nggo Yesu a wo ure ku ittu i
Yohana yi, na gru na abiga ama ba
nayi ku rri nu uddu na kuma na
abubo wa nggo anishirr a sama na
wa. Anishirr ba a wo meme nggo na
grussuzzuniighuimbarryia ga Yesu
naaza. 14#Nggo Yesu a ssuzzunu uddu
ku na hi akpa anishirr wa a kri bi ma,
itito ki ma na ba, uwa du abu ulolo ba
wre ni ilo imbarr yi.

15Nggo ingbahru yi so ki, abiga ma
ba nga ni da ku di, “Ingbahru i so
ki, inggya asi ankpuji. Undurr a si
di so ni inggya hen. Du anishirr ba
kuma ku re ila nu umi igbu ku, ku atu
ambarr.”

16 Yesu a ddu ba di, “I si ta wre aba
bu kuma hen. Imba ku atu amba bu
nu ba inkindirr i iri!”

17 Aba ka da ku di, “Ivi ila yi nggo
inta i se na yi, a si unfonfo ukywi yo
ni ikikla iha mre.”

18 T Yesu a ddu ba di, “Gri ba ga
ki ngga.” 19 Na da ku anishirr ba di
a bu kuso na agiga ka. Na ki ungo
kpa unfonfo ukywiwa niikiklaihayi,
na kye hun kuma nu unkplassu, na
nyarr ku Abachi. Na mi unfonfo wa
ki ankpunkpu a nu abiga ma ba, aba
kpa nu anishirr ba. 20 Anishirr ba we
a rishi. Abiga ma ba vu ankpunkpu
ka nggo a ji ssu pwi ni isisa iwurr ni
iha. 21 A si bre amba na amumarr
kye hen, anishirr banggo a risianiru
ukri ukywi.

Yesu zirr na atu ka amasirr
(Marrku 6:45-52; Yohana 6:15-21)

22 Nggo anishirr ba a ri kre ma yo i
Yesu a du abiga ma ba ku rri nu uddu
ku na bu kuchi kuma nu ugugarr inyi
numa ku. Uwa a ka so na yo anishirr
ba anko bari. 22Nggo a du anishirr ba
kuma, na hun kuma ni ighre wa na

nkima ku barr. Nu nggo ingbahru i
ki, i Yesu se nabo na nkima, 24 uddu
ku uka ta anko ni inyi wa ba, und-
dunddu gru so go, ni turr uddu ku
kakuma nu ugo, ankinkirr ka gru ni
so nggurr nu uddu ku.

25Nggo ambre ka a nise nggarr kre,
iYesu arrina ba, na ko zirr na atu ka
amasirr ka. 26 Nggo abiga ma ba a hi
ma ni so zirr na amasirr wa, isisu ki
ba. Aba da di, “A si uzhi!” Na nggarr
angu yi hantu ku isisu.

271 Yesu bwu angu re na ba keke
di, “Vu isisurr! A siingga, si kru isisu
hen!”

28 Biturr ddu ma di, “Atiko a ta su
uwa yo jiji, uwa di ingga mi zirr na
atu ka amasirr ka ni nga nu uwa ku.”

291 Yesu yo ma di, “Nga!”

I Biturr gru huzzu nu uddu ku

na ko zirr na atu ka amasirr ka na
ko kuma ni Yesu ku. 30 Nggo a
hi unddunddu ku tuku ankinkirr ka
amasirr ka, isisu ki ma, uwa gru so ji
rri na amasirr wa. Na nggarr angu yi
di, “Kpa ingga ttungo, Atiko!”

31 Mre i Yesu na ungo na ko ma vu,
na ddu ma di, “Uwa na kingginggi
ni di iyo isisurr imuwa yi i si ntsimi.
Angginggi du uwa na isisurr imuwa
yikiiha?”

32 Aba aha mi a mirri nu uddu ku
unddunddu ku u kukri. 33 Abiga ma

ba nu umi ku uddu ku a kuttu na ddu
Yesu di, “Uwa su Uvuvurr a Abachi
JL”

Yesu a du abi lo wre nu Genesareti
(Marrku 6:53-56)

34 A cha inyi wa kuma nu ugugarr
ku Genesareti. 35 Nggo anishirr ba
nabo a hi di a si Yesu, na da ku an-
ishirr ba kago korrmi na anga kama
we, aba gru gri abi lolo wemi na nga

na ku di a buni du ba wre. 36 Na barr
ma di a bu kpanye na du abi vri ba

sa ango nu utu nkru uma uku yo mre.
Abangga ba nggo a sa ungo na ku we
a wre ni ivri imbarr yi we.

* 1519 Kye zizo Ishaya 29:13.

Itsarr i dabdchi ba ani Yahuda
(Marrku 7:1-13)

1Mre abanu nu umi ku anu Farrisi
ba na abitsarr na Are ka Musa ba, a
grunga zhinu Urushalima ni Yesu ku
na ni zhi ma di, 2“Sa angginggi abiga
amuwa ba a ka iwo na kpa itsarr i
abachi yi chirr? Na si di ngla ango
ambarr ka bari na ri hen!”

31 Yesu a ddu ba di, “Angginggi di
imba ka iwo ure ku Abachi ku ni so
ga iba imba yi? 4 Abachi da di, ‘Kye
aki amuwa na ayirr muwa ssu nu
ungo. Undurr wa nggo ti marr aki ka
ayirr, aba bu ngu ma.” 5 Imba yo di
da di, unushirr wa nggo a ddu aki ka
ayirr di, ‘Ingga se ni inkindirr yi nggo
ingga ka zi uwa, uwa su nggo ingga 1
ka ka yi nu Abachi mu ba.” 6 Imba i

tsarr undurr uwama di a bu sinu aki
ka ayirr wa inkpinkpye hen. Meme

nggo imba cha ure ku Abachi ku ku
iba imba yi. 7 Imba abi na aseki ba
na abi, wre ku anishirr bu kye imbal!
Ishayaunikpaarewaadaureujijina
atu amba wa di.
8 “ ‘Anishirr angga ba wemi a so di
gbyarr ki
ingga asa ba na angu gigyemi,
isisurr imbarr yi i ta anko ni
ingga ku.
91ga imbarr yii si iruku,
nu nggo imba so tsarr are ka
nggo anishirr ngga a na Ka,

aka a kaki are!”*”

Aseki ka nggo di na unushirr ki
ndanda
(Marrku 7:14-23)
10T Yesu yo akpukpa anishirr wa
chi ki ywhiywhirr na ddu ba di,
“Imba wo ni ssu hi yi! 11 A si si
inkindirr yi nggo mirri ku unushirr
na angu inggi i di na unushirr ki
umimi hen, a si inkindirr yi nggo i di
huzzu ku unushirr na angu inggi di
na ma ki ndanda.”
12 Abiga ma ba gru nga ni da ku dji,

“UwahidianuFarrisiba so vriisisurr
niitsarr muwa inggi yi?”

13 Yesu a ka sa ba di, “Unkunkurr
ku nggo a ta si si aki mungga wa nu
unkplassu nggo a ttu ku hen, aba ta
kpo ku ta yo. 14 Kpamusu na ba yi!

A si abitsarr anko aba kreshi. Un-
akreshishi ti tsarr unakreshishi anko
aba aha mi a ta kuhre nu udduddu.”

151 Biturr a da di, “Ure kuma shi ki
inta ibwu. Da ki inta inkpi i assurre
amawa.”

16 Yesu a zhi ba di, “Imba nise kye
hi? 17 Imba hi di, inkindirr yi nggo
unushirr ta ri yi ko nu umi ine a
di ja yi hre? 18 Inkindirr yi nggo ti
huzzu na angu ka unushirr i di zhi
si ni isisurr. Ima yo di na ma ki un-
danda. 19 Aseki ka nggo di ssuzzu zhi
niisisurriunushirr aka yo a si amarr
ndanda, ingu unushirr, izha amba
ni izha aniru, ni na aseki ndanda
anuma ka. Iki ayi, ni iki imu, ni ki
amparr. 20 Abangga ba yo si aseki ka
nggo di na unushirr ki ndanda. Uwa
a ti su ure ki iri sa ni ingla angu na ta
si nggo a da, ima si di na unushirr ki
umimi hen.”

Iyo isisurr i ayamba
(Marrku 7:24-30)

21T Yesu du unto ukuma na gru
kuma na anga ka nggo su ywhiy-
whirr ni igbu nu Taya tuku Sido.
22 Ayamba nu Kenanu numa, nggo
so na anga akama a gru nga na ku,
ni so yi na barr ma hantu di, “Atiko,
Uvuvurr a Doda, kye ingga na ashishi
ka itito! Uva mu nggo a ku anazhi,
aba so ki ma iha kakami.”

23] Yesu si da inkindirr hen. Abiga
ma ba nga ni barr ma di, “Du ayamba
wa kuma! Kye wa so ga inta na so yi
han inta atu!”

241 Yesu a ka sa ku di, “A tu ingga
na aminta abi nado bu Israila ba yo
ba mre.”

25 Mre ayamba wa nga ni kuttu ku
na aza di, “Atiko, zi ingga!”

261 Yesu sa ku di, “I si ta wre aba bu
bailaiamumarr yi nu amiyo hen.”

27 Ayamba wa kpanye ku di, “I si
meme yo, Atiko. Amiyo ba mi di ri
imbimbru yi nggo di kuhre zhi na
ango ka akiko ambarr wa.”

28] Yesu da ku di, “Uwa sa ayamba
a iyo isisurr kakami! A ta na ku uwa
inkindirr yinggouwa so zhayinggo.”
Keke uva ma wa a wre.

Yesu du anishirr shishemi a wre

29 Nggo Yesu gru share na anga
akama na ji kuma nu unddu inyi ku
Galili ku, na hun ku ji so ni ighre
numa. 30 Akpukpa anishirr a gri abi
ki ga anga ayirr, na aba kreshi, na abi
nganaango,naabaagbatu, naabivri
na nkanka ni zu ku Yesu na ashishi,
uwa du ba wemi a wre. 31 Nggo an-
ishirr ba hi inkindirr ima yi na ku
ayisurr nggo aba agbatu a so re, abi
nga na ango a wre, abi ki na aza a
gru zirr, aba kreshi a kye hi. Anishirr
ba wemi gru so gbyarr ku Abachi a
Israila wa asa.

Yesu ho anishirr ukriune
(Marrku 8:1-10)

32Yesu yo abiga ma ba chi kuma na
ku ddu ba di, “Anishirr angga ba a lo
ingga isisurr, utarr ambarr nggo aria
so di ga ingga sama ni iri inkindirr. I
si ta wre ingga du ba kuma sama ni
iho ba hen, wre ku abanu bu si zzu
ma lankarr na anko hen.”

33 Abiga ma ba a zhi ma di, “Inta
ta hi inkindirr i iri nu momonggo ni
nu anishirr angga ba we na ankpuji
anggowa?”

34 T Yesu zhi ba di, “Imba se na
ankpinkpri unfonfo abirr ngga?”

Aba ddu ma di, “Unfonfo utangba
ni imwi ikikla ntsi.”

351 Yesu a ddu anishirr ba di a bu
kuso ni imimi yi. 36 Na vu unfonfo
utangba wa ni ikikla yi, na nyarr
ku Abachi, na mi ba ki ankpunkpu,
na ka nu abiga ma ba. Aba kpa
ga ku anishirr ba. 37 Anishirr ba
wemi a ri na shi. Abiga ba a vu
ankpunkpu ka nggo a ji ssu ni isisa
itangba. 38 Anishirr ba nggo a se ni
iri ima a si aniru ukri une, aba si bre
amba na amumarr kye hen. 391 Yesu
a du anishirr ba a ga kuma, na gru rri
nu uddu ku, na cha kuma na anga ka
Magada.

Izha inkindirr i ikagri
(Marrku 8:11-13; Luka 12:54-56)

1 Anu Farrisi banu na anu Sadusi a
nga, da aba ta ni tsarr Yesu kye, na ni

zhi ma di a bu na ba inkindirr numa
i ikagri zhi nu unkplassu. 2 Nggo i
Yesu addubadi, “Nggo ingbahru ti ki,
unkplassu ku di kaki ususarr; imba di
da di, ‘Inta ta hi unddunddu ki iwre.’
3 Nggo ambre ka ti nggarr imba hi
akpa ka nggo a gre na shirr imba di
da di, ‘Ahru ta ku ari.” Imba ti kye
unkplassu ku, imba di da inkindirr ni
itu i ikasarr i abubo yi. Imba sama

ni inkindirr i ida ni itu i asekl ka
nggo a so la ni ivi inggi yi. 4Imba

amimi anishirr, imba zha inkindirr i
ikagringgo ta tsarr imbanggo, nisita
kpanye hen! Inkindirr i ikagri inggi
1 si iyirr yo nggo ingga ta ni imba.
Inggiisiinkindirr yinggo ananiivii
Yunana® yi.” Nggo & da ba meme kre
na gru share.

Yesu gba ba utu ni itu i itsarr i anu
Farrisi na anu Sadusi yi
(Marrku 8:14-21)

5 Abiga Yesu ba acha kuma nu gu-
garr ku nyi numa ku na kpamusu ni
griinkindirriiri, nggo a chakumanu
ugugarr ku inyi unuma ku. 6 Nggo a
cha, i Yesu ddu ba di, “Imba vu ukpa
grinisoghyeniituiiyistiianuFarrisi
na anu Sadusi ba.”

7 Aba gru so re ni ikpa imbarr di,
“A da meme nggo inta si gri unfonfo

hen.”
81 Yesu a kye amarr ambarr ka

hi, na ku zhi ba di, “Imba anishirr
abi yo isisurr ntsimi, sa angginggi du
imba i so re meme ni ikpa di imba
sama nu unfonfo? 9Imba nise kye hi?
Imba si di ssu hi ankpinkpri unfonfo
akywi ka nggo anishirr ukri ukywi ba
a ri na shi hen? Imba vu inkpinkpo
ikadu yi ssu ni isisa ibirr nggi? 10Ka
ankpinkpri atangba ka nggo anishirr
ukri une ba a ri shi na kadu, imba vu
inkpinkpo yi ssu ni isisa ibirr nggi?
11 Angginggi ttu ki imba isisurr yi du

imba si hi di ingga si so re ni itu i
unfonfo mu hen? Imba vu ukpa gri
nisogbyeniituiiyistiianuFarrisina
anu Sadusiwa!” 12Mre abiga ma ba a
hi di a si so gha ba utu di a bu kye atu
ambarr na imbimbru iyisti wa nggo

a dina undu na wa ni na unfonfo mu
hen, a ko re ba si ni itu i itsarr i anu
Farrisi na anu Sadusi yimu.

Biturr da ba undurr
wa nggo asi Yesu

(Marrku 8:27-30; Luka 9:18-21)

13 Yesu kuma na anga numa wa
nggo su ywhiywhirr nu Kayisarriya
Filipiya, na ku zhi abiga ma ba dj,
“Anishirr ba a da di Uvuvurr a Un-
ushirr a su unggonggo?”

14 Aba da di, “Abanu a da di Yohana
uni zzu na amasirr, a abanu di Iliya,
abanudilrrimiya, ka uyirr nu umiku
abi kpa are ba.”

151 Yesu zhi ba di, “Imba na? Imba
da diingga su unggo?”

16 T Sima Biturr da di, “Uwa yo su
Kristi wa, Uvuvurr a Abachi uni so
sese wa.

171 Yesu da ku di, “Abachi a yo angu
azizikuuwa, Sima uvuvurr a Yohana.
Ure unggo ku u si nga nu uwa ku

zhi na amarr ka unushirr hen, Aki
amungga nu unkplassuuwayo a turr

ku nga ku uwa. 18 Meme nggo ingga
ko da ku uwa, uwa si ingbinta, Biturr.
Ni itu i ingbinta inggi iyo ingga ta
me uki ku nggurr bi umungga ku
nggo ittu mi si taka tsi ku nggarr hen.
19Ingga ta nu uwa inkpe ibwu anko a
1ittuiunkplassuyi. Inkindirr yi nggo
imba ti ka yi ttu ni imimi aba ta ka yi
ttu nu unkplassu, i inkindirr yi nggo
imba ti bwu yi niimimi aba ta bwu yi
nu unkplassu.” 20Na gha ku abiga ma

ba utukakamidiabusidakuundurr
di uwa yo su Kristi hen.

_ Yesudaureniituiihatukuittuima

yi

(Marrku 8:31-9:1; Luka 9:22-27)
21 Bazhi na azhibarr ama wa, Yesu
a gru di da huzzu ku abiga ma ba
di, “Ingga ta kuma nu Urushalima.

16:4 NiiviiYunana: IkurriYunana yikiiviitarr nu umi ine ku ikikla wa i si né ta si nggo Yesu a ki
iviitarr niibe. Ure ku Yunana ku u se nu ungbamvu ku Yunana ku.

Abi gri anishirr ba, na ankpinkpye
abikye bana abitsarr Are ka Musa ba,
a ta ku ki ingga iha. Na ta ngu ingga,
unu utarr wa ingga ta tasi.”

221 Biturr yo ma ka ki na anga ayirr
na glo ma di, “Abachi bu ka yi ka ku
uwama, Atiko! Du yi si si meme nu

'71

uwa ku hen!

23 T Yesu kakye na ddu Biturr di,
“Chi share ki ingga ni inggya uwa
Isheta. Uwa sikiingga utakpu kukarr
uza, nggo amarr amuwa angga ka a
si nga zhi na Abachi ku hen, a zhi nu

unushirr ku.” . .
24 T Yesu da ku abiga ma ba di,

“Undurr wa nggo a ti du uwa a ta
ga ingga, uwa bu ka itu ima, na ba
unkunkurr ku kpa unushirr umaku
na gaingga. 23 Undurr wa nggo ti zha
du uwa ta kpa itu ima ttungo, uwa si
ta so sese hen, undurr wa nggo a ti ba
ituima a ni ku ingga, uwa a ta kpa iso
sese. 26 Unushirr a ta kpa angginggi
nggo a ti vu aseki ka ingbingbru ka
angga ka we na ssu izhi iso tsitsirr
ima yi? Uwa ta han sa angginggi na
bu gri itu ima yi kanga? 27 Kye, ingga
Uvuvurr a Unushirr i ki ywhiywhirr
1 nga ni inkpinkpye i Aki ama yi, na
abitu ama ba, ni ta ni nu anishirr
we azadi ambarr ka. 28 Ingga ko da
ki imba jiji mu di abanu nggo kri ni
inggya a taka hi Uvuvurr a Unushirr
ninga ni ittu ima yi bari na ka ki.”

17

Ika ukpa sarr i Yesu yi
(Marrku 9:2-13; Luka 9:28-36)

1 Nu ugo ku ivi itani, i Yesu a yo
anu Biturr tuku Yakubu u Yohana,
uzayirr a Yakubu wa, na gri ba na
hun kuma ni igbre unkpi numa, na
kuso na akpa ambarr. 2 Nggo a
so, na gru hi ukpa ku Yesu ku u
kasarr. Ashishi ama ka a grusolazzu
azhi. Ankru ama ka a gru kaki akikla
pyarr. 3 Abiga ma atarr ba a so mre
na kakye anu Musa tuku Iliya a kri so
re na ku.

4 Biturr a gru bwu angu re ni Yesu
ku di, “Atiko, 1 wre kakami nggo inta
se niinggya. Uwa ti kpanye, ingga ta

tarr aburr atarr, iyirr muwa, iyirr ku
Musa, iyirr ku Iliya.”

5Nggo Biturr nise re kre, akpa ka la
inge na ji ni ttu ba. Aba wo ukorr nu
umi ku akpa ka u da di, “Uwanggo yo
su Uzumu wa, nggo Ingga inyarr ma
ni isisurr kakami. Imba wo ma yi!”

6 Nggo abiga ma ba a wo ukorr ku,

isisu ki ba kakami aba kuhre na ka
ashishi ambarr ka ttu ni imimi. 71
Yesu zirr nganisaungonabadi, “Gru

yi! Imba si kru isisu hen!” 8 Aba gru
na si hi undurr zizo hen, uwa si Yesu
yo krina ankpa ma.

9 Nggo a so ji ni ighre wa, i Yesu
a gba ba utu di, “Imba si da ku un-
durr inkindirr yinggo imba hiyihen,
du ingga Uvuvurr a Unushirr ka tasi
bari.”

10 Abiga ma ba a zhi ma dj,
“Angginggi du abitsarr na Are ka
Musa ba a di da di Iliya nggo ta nga
kuchi ku Kristi?”

11Yesuaddubadi, “A da suure ujiji
di Iliya yo a ta nga kuchi na taka ni
na aseki ka we ssubi. 12 Di ingga da
ki imba yi, Iliya a ka nga ba, anishirr
si hi ma hen, na ni na ku inkindirr
yi nggo isisurr imbarr yii da ba. Na
ta ni ki ingga Uvuvurr a Unushirr iha
meme yo na ango ambarr ka.”

13 Abigamabaahidiasoresiniitu
i Yohana uni zzu na amasirr wa yo.

Yesu a du uvuvurr ni ku anazhi wa
wre
(Marrku 9:14-29; Luka 9:37-43a)
14Nggo Yesuna abiga ma atarr ba a
kaji nga na anishirr ba ba, ugo numa
a nga ni kuttu ku na aza, 15 na da di,
“Atiko, Ki itito nu uzumu wa ku. A di
tsi ankparr na ki iha kakami. Ankpu
numa uwa di jaku nu uru, ankpu
numa na amasirr. 16 Ingga gri ma ni
nga na abiga amuwa ba ba, aba si du
ma wre hen.”
17TYesu a ddu ba di, “Imba anishirr
abi ka iwo na abi sama ni ikpanye!
Imba zha di ingga bu so ni imba ba
kuma nita nggo bari? Imba zha di
ingga bu na imba kingginggi yi? Gri
ki ingga uvuvurr wa!” 18 Nggo a gri

uvuvurr wa na nga na ku, uwa ng-
garr ito ni izhi yi ku, i huzzu kuma
ni du uvuvurr wa, uvuvurr wa a wre
keke nu unto ku.

19 Abiga ba anga ni Yesu ku na ni
zhi ma nayi di, “Angginggi du inta
han izhi yi huzzu lankarr?”

20 T Yesu ddu ba di, “Su nggo iyo
isisurr imba yi i si ntsimi. Di ingga
yi 1 ti si ivintsi na ta si ingbingbi i
unkunkurr yinggo a yo ku du mosita,
imba ti ddu ighre wanggo di, ‘Gru chi
ka ni inggya kuma ni inkla inggi yi.’
Uwa a ta gru chi kuma. Inkindirr
numa 1 si ta tsi ki imba hen. [
21 Anazhi angga ba si di huzzu sama
ni ibarr tuku ivu angu kye hen.”]

Yesuda ba ittuima yi zizo
(Marrku 9:30-32; Luka 9:43b-45)
22 Nggo abiga ma ba a ku nggurr
bi nu Galili i Yesu da ba di, “A ki
ywhiywhirr i vu Uvuvurr a Unushirr
ni na ango ka anishirr ba. 23 Aba ta
ngu ma; uwa taka tasi nu utarr wa.”
Isisurr i abiga ma yi i kaki ndanda.

Ihaninklo i Uki ku Ibarr yi

24 Nggo a nga nu Kapanahu, abanu
abi kpa inklo i1 Uki ku Ibarr ba a nga
ni zhi Biturr di, “Unitsarr amba wa a
di han inklo i Uki ku Ibarr yi?”

25 Biturr kpanye ba di, “A si meme
yo, a di han yi.”

Nggo Biturr a mirri niiko yina nise
da inkindirr, Yesu kuchi zhi ma di,
“Amarr amuwa ka a da kingginggi
Sima? Atuttu abi imimi ba a di kpa
inklo i imimi yi nu unggonggo ku?
Abi ighu ba, ka si na aba bi ba?”

26T Biturr da ku da a ku di kpa yina
abi igbu ba ba.

I Yesu da di, “Meme nggo, anishirr
abi igbu ba a si di han inklo yi hen.
27 Si di inta kpala ba hen. Kuma
ni inyi wa ku yo akwarr. Ikikla
ni imeme wa nggo uwa ti vu, uwa
bwu angu ama ka kye, uwa ta hi
inkpinkpri inklo, uwa ttu yi han inklo
imungga niimuwa.”

18

Unggonggo si ankpye ni ittu i un-
kplassu yi?
(Marrku 9:33-37; Luka 9:46-48)

1 Na attuttu ama wa abiga bu Yesu
ba anggurr bina nganaku, ni zhima
di, “Unggonggo si ankpye wa ni Ittu i
unkplassu yi?”

21 Yesu kasarr na yo inkparr uvu-
vurr numa gri nga ni ichi imbarr.
3 Na da di: “Ingga da ki imba, imba
ta si kasarr ni kaki na ta si amumarr
atsitsa hen, imba si ta rri ni Ittu i
unkplassu yi hen. 4 Undurr wanggo
ti ka itu ima yi ta yo ni imimi na kaki
na ta si uvuvurr wanggo wa, uwa yo
si ankpye ni Ittu i unkplassu yi.

5 “Undurr wa nggo ti kpa uyirr ma
miniisaimungga, uwa a kpa siingga
yo.

Kru inkindirr yi nggo i ta du tuwa i
la ure
(Marrku 9:42-48; Luka 17:1-2)

6 “Undurr wa nggo ti du uyirr nu
umi ku amu atsitsa angga ba nggo
kpanye ni ingga ku a la ure, 1 ta wre
aba bu klo ku undurr uwama ununa
niito na ba ma tuyo ni inyi du ma gu.
7 Uje ku anishirr abi ingbingbru ba,
nu nggo aseki shishemi a se nggo ta
du ba ala ure. Aseki akamaatala. U
uje ku undurr wa nggo duyiila.

8“A ta suungo, ka uza umuwa nggo
u ta du uwa jaku ni iga yi, uwa gye ku
ta yo. Uje ku abangga ba nggo a ta du

anishirr ba la ure. I ta wre uwa bu rri
niiso sese yi sama nu ungo ka uza, nu

nggo a ta ba uwa tu yo nu uru ku rri
sese, Uwa se na ango na aza aha. 9 Ata
si ishishi nggi ti du uwa jaku ni iga
yi, uwa ttu yi ta yo glo, i ta wre uwa
bu rri ni iso sese yi ni ishishi iyirr nu
nggo a bu tu uwa yo nu uru ku asese
na ashishi aha.

Assurre a ivinta ni nado wa
(Luka 15:3-7)

10 “Imba bu si kpa atsitsa angga ba
chirr hen. Ingga da ki imba, a se na
abitu ambarr nu unkplassu a di kri
ikri inggi na age ka Aki amunta wa
nu unkplassu. [ 11 Ingga Uvuvurr a

Unushirr 1 nga ikpa abi nado ba yo
ttungo.]

12 “Imba kye kingginggi, unushirr
wa nggo a se na aminta ayirr yirr,
uyirr nu umi umbarr ku a ti nado

na? Uwa a si ta ka aminta iso itirr na
atirr ba (99) du ni ighre wa, na kuma

ku zha uyirr wanggo hen. 13 Uwa
a ti zha ma hi, ingga ko da ki imba,
unushirr uwama a ta se ni inyarr
kakami ni itu i ivinta uyirr uwama
mri iso itirr na atirr ba (99) nggo si
nado ku hen. 14 Na anko ayiyirr ama
yo, Aki amungga wa nu unkplassu
mi a si di kpanye di uyirr nu umi ku
atsitsa angga ba a bu nado hen.

Uzumbirr ti kpala ku uwa.

15 “Nggo uzumbirr ti kpala ku uwa,
kuma ku da ku ila ima yi, imba aha
yo. A ti wo uwa na kpanye ni ila ure
ima yi, uwa gri ma kanga na anko.
16 Nggo a ti ka iwo uwa, uwa bu yo
unushirr uyirr ka aha du ba ga uwa.
‘Inkindirr yi nggo anishirr aha ka
atarr a ti hi yiisi meme yo jiji,’ na ta
si nggo ungbamvu ku Abachi u da.*
17Uwa ti si wo imba hen, uwa bu gri
ure ku ni kuma nu uki ku nggurr bi
ku Abachi ku, uwa a ti kisa na aba
Abachi ba ba zizo, uwa kye ma ki
unushirr wanggo nggo a si si uniga

hen.
18’ “Ingga ko da ki imba ure ujiji,

inkindirr yi nggo imba ti ka yi ni
ingbingbru inggi yi aba a ta ka yi nu
unkplassu. Inkindirr yi nggo imba ti
kpanye na yi ni ingbingbru inggi yi
aba a ta kpanye na yi nu unkplassu.

19 “Ingga ko da ki imba zizo, unto
ku nggo imba aha ni ingbingbru yi ti
kpanye ni inkindirr iyirr nggo barr
ni itu ima yi, Aki amungga wa nu un-
kplassu a ta na ki imba na yi. 20 Unto
ku nggo anishirr aha ka atarr a ti
nggurr bi ni isa imungga, ingga se na
banabo.”

Assurre a ugarr wa nggo si di ng-

gurr zhi hen

21 Biturr kuma ku zhi Yesu di,
“Atiko, u uzumburr a ti so kpala

* 18:16 Kye zizo Are Ka Zizo 19:15.

ki ingga, ingga bu nggurr zhi ku ki
inkpo ibirr nggi? Ankpu itangba?”
22Yesuddumadi, “Iya! Asisiinkpo
itangba hen. A si ankpu iso tangba ki
ankpu tangba.
23 “Meme nggo, ure unggo ku ut-
sarr di Ittuiunkplassu inggisi ma mi:
“Azhibarr numa nggo uttu numa
gru yo amirr iko ama ba, na da ba
di a bu tsarr ma aseki ka nggo uwa
agabanaka. 24 A sonameme nggo,
aba a gri uyirr nu umi umbarr ku
na rri kuma na ku, di a ri ba inklo

shishemi. 25 Uvuvurr iko wa sama
ni inklo yi nggo ka ma ihan uhla

ukuma. Uttu wa a da dia bubama
ku re ki ugarr, kye na ayamba ama

wa na amumarr ba ni inkindirr yi
nggo a se na yi, wre ba bu han uhla

ku.
26 “Uvuvurr iko wa a ji jaku na

agbuzzu na age ka uttu ka, na barr
di, ‘Ingga ko barr uwa, vu isisurr ni
ingga ku. Ingga ta han ku uwa na yi
we!” 27 Uttu wa Kki itito na ku, na ka

uhla ku du ku na du ma kuma.
28 “Nggo uvuvurr iko wa huzzu na

kuma nu uvuvurr iko unuma nggo a
so ga ma inklo ntsi. Na ku ma ma
vu ni ito di, ‘Han ingga inklo yi nggo
ingga so ga uwa nggo!’

23 “Uvuvurr iko wa a jaku ni imimi
na barr ma di, ‘Vu isisurr ni ingga ku,
ingga ta han uwa na yi wel’

30“Uwa ka na kisa, na ba ma ku nu

ba a ttu nu uki di a ti han uwa inklo
yi bari. 31 Nggo inkpu amirr iko yi a

kye inkindirr ima yi i vri ba isisurr
kakami, na kakuma ku da ku uttu wa
aseki ka wemi nggo a la.

32 “Uttu wa a tu ba a yo uvurr iko
wa, na ddu ma di, ‘Uwa ugarr un-
danda! Nggo uwa barr ingga, ingga
nggurr uhla umuwa ku izhi ku uwa
we. 33 Uwa mi ka nggurr zhi ku
ukpami uvuvurr iko wa meme, né
ta si nggo ingga nggurr zhi ku uwa.’
34 Uttu wa vri isisurr na ku kakami,
na du ba gri ma ku harr, na ki ma iha

du ma han uhla ku we bari.” .
351 Yesu kre assurre wa na da di,
“Aki mungga nu unkplassu ta na ki

imba meme yo, nggo imba si di ng-
gurr zhi ku amuyirr amba ba zhi ni
isisurr hen.”

19

Yesu tsarrniituiinguigarr
(Marrku 10:1-12)

1 Nggo Yesu kre ibre are angga ka
na gru nu Galili kuma nu ugugarr ku
Inyi nu Joda wa na anga ka Yahudiya
ka. 2 Akpukpa anishirr shishemi a ga
ma, uwa ku du ba wre nabo.

3 Anu Farrisi abanu a nga ni zha
anko di aba a ta tirr ma kye, na ku
zhi ma di, “Are amunta ka kpanye
di unuru a bu han ayamba ama ni
ikpala yi nggo isisurr ima i da ku?”

41 Yesu ddu ba di, “Imba nise bre
nu ungbhamvu ku nggo u da di, ni
imeme yi Abachi a na ba unuru tuku
ayamba? 5 Abachi a da di, ‘Ni ima
yo, unuru a ta ka aki tuku ayirr du
na nggurr itu bi nu uwama ku, aba
aha mi a ta kaki na ta si ukpa uyirr’
6Bazhiziza aba a sita si aha zizo hen,
atasuuyirr yomre. Inkindirr yinggo
Abachi zi yi bi, unushirr bu si ga yi ki
na nkanka hen.”

7 Anu Farrisi ba zhi ma di, “Anggi

mu du Musa a da du unuru a ti ta han
uwama, uwa bu nu ma ungbamvu ku

ingu igarr na han ma share?”

81 Yesu a ddu ba di, “Musa a kpa-
nye ki imba ni ingu igarr ku ika iwo
imba. Uwa a si si meme yo ni imeme
yi nggo Abachi a na ingbingbru yi
hen. 91Ingga da ki imba, undurr wa
nggo ti han uwama nu ure numa,
nggo si si ure ku iga aniru hen, na ku
garr unuma, uwa mi a la ure ku izha
amba.”

10 Abigamaba adadi, “Ikasimeme
yo ku unuru tuku ayamba, anishirr
ka di so mu sa niigarr i ka wre sha.”

1171 Yesu da di, “A si si anishirr
we mu ka kpanye ni itsarr inggi yi
hen. Itsarr inggi yii sii anishirr ba
nggo Abachi a hla ba na nu ba na
yi. 12 Aseki a se shishemi nggo ka si
du aniru garr hen. Abanu a ngri ba
meme yo, abanu anishirr mu na ba ki
meme. Abanu ka igarryiniituilttui

unkplassu yi. Undurr wa nggo ti kye
1 wre ku uwa a bu kpa itsarr inggi yi
uwa bu kpa yi.”

Yesu yo ku amumarr angu ka iwre
(Marrku 10:13-16; Luka 18:15-17)

13 Anishirr banu a gri amumarr
atsitsa nga ni Yesu ku di a bu ni sa
ba ungo ni itu na bu barr Abachi ku
amumarr ba. Abiga ma ba a han
anishirr ba.

141 Yesu ddu ba di, “Imba du amu-
marr ba du ba nga ni ingga ku ni si
han ba yi hen, kye Ittu i unkplassu
yi i sii anishirr ba nggo se na ta sa
amumarr.” 15 Na sa ku amumarr ba
ungo na atu na share nabo.

Uvuvurr nze wa nggo a se na aseki
ka ingbingbru ka
(Marrku 10:17-31; Luka 18:18-30)

16 Mre ugo numa gru ko ku zhi Yesu
di, “Unitsarr uzizi, inkindirr i ta inggi
isiiwre kakaminggo ingga ta na yini
kpa iso sese?”

17T Yesu zhi ma di, “Angginggi
du uwa zhi ingga inkindirr iwre?
Abachi yo na nkpama si uzizi. Nggo
uwa ti zha du uwa ta so sese, uwa kru
isisuiare ka Abachi ka.”

18 Ugo wa zhi Yesu di, “Are ka ta ka
ngga?”’

Yesu bre ku di, “Si ngu unushirr
hen. Sizha amba hen. Sikiayihen. Si
krikuununuugo gigyemihen. 19Kru
isisu i aki amuwa tuku ayirr amuwa,
nikpanye nuunigirramuwakunéta
si nggo uwa kpanye ni itu muwa.”

20 Ugo wa da ku di, “Ingga di kru
isisu ankpi are akama we. Angginggi
ingga ka na zizo?”

2171 Yesu ddu ma di, “Uwa ti zha du
uwa ta so sama ni ila ure, uwa bu ku
vu aseki amuwa ka re, ni ka inklo yi
ga ku abi iha. Uwa ta se na aseki nu
unkplassu, ni nga ni ga ngga.”

22 Nggo uvuvurr nze wa a wo
meme, na ka share gho mi, nu nggo

a se na aseki kakami. .
231 Yesu kasarr na ddu abiga ma

ba di, “Ingga da ki imba, irri ni
ttu 1 kplassu yi taka tsi kakami ku
uwanggo nggo a se na aseki ka ing-
bingbru ka shishemi nggo. 24Ingga



Matiyu 19:25

da ki imba zizo, i taka tsi ku unaseki
shishemi uwa bu rri ni Ittu i Abachi
yi, mri nggo alakurrmi a bu rri ni

iywirr i anurr.”

25Nggo abiga ma ba a wo meme na
ku ayisurr kakami. Na zhi ma di, “Ati
si meme, unggonggo ta firr huzzu?”

26 T Yesu kye ba girr na da di, “A
si inkindirr i itsi ku unushirr, u na
Abachi ku inkindirr i tsi mriisama.”

271 Biturr a gru re ni Yesu ku di,
“Kye, inta nggo i ka aseki amunta
ka du ni ga uwa. Inta ta kpa sa
angginggi?”

28Yesu a ddu ba di, “Imba bu hi jiji
mu di na ase ka nggo Abachi a taka
ka ingbingbru yi ki ihehe, ingga Uvu-
vurr a Unushirr taka so ni imburr
ima inkpiyi, imba abi ga ingga awurr
na aha ba (12) taka hun so ni imburr
1 atuttu awurr na aha, ni taka gri iga
iwurr ni iha i Israila yi. 29 Undurr
wa nggo a ka ako du, na amuyirr
aniru na amba, na aki na ayirr, na
amumarr, ni izzuzzu, ni itu imungga
a taka kpa iki inggi yi shishemi na ta
kpaizhiiiso sese. 30 Abanu shishemi
nggo sa abi imeme a taka kaki abu
ugo, abanu shishemi nggo si abu ugo
a taka kaki abi imeme.”

20

Abuundu baniilayi

1Yesu kuchi ni da ba di, “Ittu i Un-
kplassu inggi i si ma mi: Na azhibarr
numa ugo uni do unuma a han huzzu
niigambre, ku zha anishirr abu undu
nggo ta ni na ku undu niila. 2Na kpa-
nye du uwa ta han ba azadi ambarr
ka undu ka, dinarri* iyirr na azhi, na
turr ba kuma ni ila yi.

3“Na gru kuma nu udu ni ikarrfe
itirr 1 ambre na ku hi abanu kri gi-
gyemi. 4Uwa ddu ba di, ‘Imba mi ga
ba kuma niilayi, inggaita han imba
inkindirr yi nggo iwre.” 5> Aba mi ga
ba kuma niila yi.

“Uwa huzzu kuma zizo na azhi na
atsutsu tuku nggo azhi wa kasarr ba
na ku na meme yo zizo. 6 Nggo azhi

wa ko ji zha ikarrfe ikywi i ingbahru
uwa ko nu udu ku, na ku hi anishirr

ba a vu abubo wa kri nu unto ku. Na
zhi ba di, ‘Imba kri ngu azhi wa yo

gigyemina angginggi?’ ”
7 Aba da di, “ ‘Undurr si ba inta nu

undu hen.’
“Uwa a ddu ba di, ‘Imba ga abanu

ba ku na ki ingga undu niila yi.’

8 “Ni ingbahru, akikye ni ila wa da
ku uni kye abu undu wa di, ‘Yo abu
undu ba ni han ba inklo imbarr yi.
Han zhi na abi ikikre ba ba ku kre na
abiimeme ba.’

9“Abanggabanggo a vu ba ni ikywi
ingbahru yi a kpa dinarri iyiyirr.
10 Abangga ba nggo a vu ba kuchi, a
kye da a ta han ba mri, uwa han ba
dinarri iyiyirr yo. 11 Aba kpa inklo
imbarr yi na ta inttorr nu uni vu ba
nu undu wa ku. 12 A da di, ‘Anishirr
angga ba nggo a vu ba ni ikikre yi a
na undu ku ki awa ayirr yo, inta nggo
1 gri undu zhi na ambre mu ku azhi,
uwa han ba narrnarr niinta nggo ssu
azhi ma ni kre!’

13 “Akikye wa a ddu uyirr am-
barr wa di, ‘Wo ukpamu, ingga si

ka imba mri hen. Inta ki iza ni
imba, imba kpanye di imba ta na

undu ku azhi ayirr ni itu i dinarri
iyirr. 14 Ziza imba kpa inklo imba
ni kuma yi. Isisurr imungga nggi
di ingga bu nu abi ikikre angga ba
inkindirr yi nggo iwre ingga bu nu
ba narrnarr ni imba. 15 Imba kye
ingga sa nu ukyekye ku na undu ni
inklo imungga yi na ta si nggo isisurr
imungga i da ki ingga? Ka imba ki
ishishi mu, nu nggo ingga ina wre ku
abanu nggo?’”

16 Ni ikikre yi i Yesu a da di, “I
si meme yo. Abi ikikre ba ta kaki
abi imeme, abi imeme ba ta kaki abi
ikikre.”

Yesu da ba ittu ima yi inkpu itarr
(Marrku 10:32-34; Luka 18:31-34)

17 Nggo Yesu gru ko kuma nu
Urushalima, na yo abiga ma awurr
na aha ba (12) kaki na anga ayirr
na re na ba sharri, nggo a so kuma

20:2 Dinarri: Unushirr a ti na undu ku azhi yirr ni ila i unuma, aba a di han ma inklo dinarri uyirr.

di, 18 “Wo vyi, inta ko kuma nu
Urushalima, nggo a ta ku ba Uvuvurr
a Unushirr nu ankpinkpye abikye ba,

na abitsarr na Are ba. Aba ta vu ma
di a la ure ku nggo uma a bu ngu ma.

19 Na ta ba ma nu anishirr ba nggo a
sisianuIsraila hen, abatasarrname
ma, na hlo ma, na ta kpa ma ngu nu
unkunkurr. Nu ugo ku ivi itarr uwa
ta tasi.”

Ayamba a barr ku amarr ma
(Marrku 10:35-45)

20 Ayamba a Zabadi wa a grunga ni
Yesu ku na amarr ma aha, ni kuttu ku
na aza na barr ma di a bu zi uwa.

21Yesu zhiba di, “Imba zha diingga
bu na ki imba angginggi?”

Ayamba wa da di, “Kpanye kiingga
du uwa taka du amumarr amungga
anggabaahamia so kuuwa uyirr wa
nu ungo ri, uyirr wa nu ungo mla ni
ittu imuwa yi.”

221 Yesu ddu ba di, “Imba mi si hi
inkindirr yi nggo imba so zha yi hen.
Imba ka so nu umplango ku iha ku
nggo ingga ta ko ki ywhiywhirr iso?”

Amumarr ba kpanye di, “Inta ka

7

SO.
23 Yesu ddu ba di, “Imba ta so nu
umplango mungga ku jiji. Ingga
sama nu ukyekye ku hla abangga
ba nggo a taka so ki ingga nu ungo
ri tuku nu ungo mla. Into ima i
kurr ku anishirr abangga banggo Aki
amungga a na zu ba.”

24 Nggo abiga ma awurr abanu ba
a wo na ki unfu na amuya aha angga
ba ba. 251 Yesu yo ba nggurr bi nu
unto uyirr, na ddu ba di, “Imba hi di
abi gri anishirr bi ingbingbru ba a se
nu ukyekye kakami na atu a anishirr
ambarr ba. Ankpinkpye ambarr ba
a di tsarr ba ukyekye kakami. 261
si taka si meme yo ni imba ba hen.
Uyirr nu umi umba ku nggo ti zha
du uwa taka si ankpye, uwa bu na
ki uvuvurr iko. 27 Meme yo, uyirr
nu umi umba ku nggo ti zha du uwa
a taka si uni imeme, uwa bu na ki
ugarr, 28 na ta si Uvuvurr a Unushirr
wa a singa di anishirr mu bu ni na ku

* 21:5 Kye zizo Ishaya 62:11; Zakarriya 9:9.

undu hen, a nga nye na ku anishirr
undu na bi nu ba itu ima yi, wre ku
bu kpa anishirr shishemi ttungo.”

Yesu a du aba kreshi aha a wre
(Marrku 10:46-52; Luka 18:35-43)

29 Nggo Yesu na abiga ma ba a ko
huzzu nu Jerriko, anishirr shishemi a
gaba. 30 Aba kreshiaha abanuasonu
unddu ku anko kuna wo di Yesunggo
so vu sarr, na gru ko du hantu dj,
“Atiko, Uvuvurr a Doda, kakye inta
na ashishi ka itito!”

31 Anishirr ba a nggarr ito na ba na
ddu ba di a bu ba ttungo. Aba ka na
du hantu mri di, “Atiko, Uvuvurr a
Doda! Kakye inta na ashishi ka itito!”

321 Yesu kukri na yo ba, na zhi ba
di, “Imba zha di ingga bu na ki imba
angginggi?”

33 Aba da di, “Ankpye, di inta kye
hi!”

34 Ttito i ki Yesu na ba, uwa sa
ba ungo na ashishi ka, inkpu iyirr
ashishi ka a bwu ba, aba kye hi, na ga
ma.

21

Yesu mirri nu Urushalima
(Marrku 11:1-11; Luka 19:28-40;
Yohana 12:12-19)

1 Nggo Yesu na abiga ma ba a ki
ywhiywhirr nu Urushalima na nga ni
ighbu nu Betifegi nggo a si ni Ighre nu
Olivu. Nabo i Yesu yo abiga ma aha
na tu ba kuchi 2 di, “Imba kuma ni
ighu wanggo nggo a si ki inta ni ichi.
Ni imirri imba, imba ta hi ba lo ayirr
jjaki ndo nu uvuvurr, imba ddu ba
gri ki ingga. 3 Undurr a ti zhi imba
inkindirr imba da ku di, ‘Atiko wa a
ko zha ba.’ Ankpa ayirr, uwa ta du
imba gri ijaki yi ni kuma.”

4 A na meme wre ku ure ku uni kpa
are wa u bu si ujiji di,
>“Da ku anishirr bu Zayo ba,

‘Kye, uttu amba wa nggo a ko nga
. niimba ba!
A gri itu ima yi ki nggi na hun si ni
jjaki nggi,

na so nga nu uvuvurr ijaki.’ ”*

6 Abiga ma ba ko kuna né ta singgo
Yesu adabadiabukuna. 7A griijaki
wa nu uvuvurr wa na nga na ku, na
ddu iki isurr imbarr yi sa ku ijaki yi
nu ugo, i Yesu hun so. 8 Akpa anishirr
shishemia dduikiisurrimbarryiala
na anko wa. Abanu a wa angbamvu

surr na anko. 9 Anishirr abanu a ku
ku Yesuichi, abanu a so ga manuugo

na so du hantu di,

“Hosana!t Gbyarr ku Uvuvurr a
Doda asa!”

“Abachi a yo angu azizi ku uwanggo
nggo a nga ni isa i Atiko yi in-
yarr!”i

“Hosana! Inyarr isii Abachi nu un-
kplassu!”

10 Nggo Yesu mirri nu Urushalima,
igbu wa namringgurr ttu, anishirr ba
gru zhi di, “Uwanggo su unggonggo?”

11 Akpa anishirr wa a da ba di,
“Uwanggo yo su Yesu uni kpa are wa,
nggo nga zhi ni ighu nu Nazareti na
anga ka Galili.”

Yesu kuma nu Uki ku Ibarr ku
(Marrku 11:15-19; Luka 19:45-48;
Yohana 2:13-22)

12 Yesu rri kuma nu Uki Unkpi ku
Ibarr Abachi ku, ku han anishirr ba
we nggo a nga ni so re iki na abangga
ba nggo a gri iki ire na nga nabo. Na
turr imburr inkpinkpiiabi sarr inklo
yi tuku imburr iso i abi re ananddu
kahre. 13 Na ddu ba di, “A charr nu
Ungbamvu ku Abachi ku di, Abachi a
da di, ‘A ta di yo Iko imungga yi di iko
iibarr’ Imba ka yi ki unto ku sharri
ku abayi!”$

14 Aba kreshi ba na abi gho na ampi
ba a nga ni Yesu ku nu Uki ku Ibarr
ku, uwa du ba wre. 15 Ankpinkpye
abikye ba na abitsarr na Are ba a ki
unfu nggo a hi aseki ka ikagri ka nggo
Yesu a so na, amumarr a ko du hantu
nu Uki ku Ibarr ku di, “Inyarr i si i
Uvuvurr a Doda!” 16 Aba zhi Yesu di,
“Uwa wo inkindirr yi nggo amumarr
abangga ba a so da yi?”

Yesu kpanye ba di, “Ingga so wo.
Imba nise bre ungbamvu unggo ku
kye, nggo u da dji,

“ Uwa yo a tsarr ankparr amumarr
anko a inyarr ku Abachi.” ”

171 Yesu ka ba du na huzzu ni igbu
wa kuma ni ighu nu Betani, na ku so
ibittu yi nabo.

Yesu ayo ku ibwa wa angu ndanda
(Marrku 11:12-14, 20-24)

18 Na ambre bwu nggo Yesu so

kakuma nu umi igbu ku, iyo iki ma.

19 Uwa ahi ibwa nu unddu anko ku
na garr kuma ni ichi yi, na si ku hi

inkpinkpo na ku hen, a si angbungba
yomre,iYesuadduunkunkurr ku di,
“Uwa si taka klo zizo hen!” ITbwa wa
a ho keke.

20 Abiga ma ba a hi na ku ayisurr di,
“Sa anggi mu ibwa wa a ttu hanhan
mi?”

211 Yesu a ddu ba di, “Di ingga da
kiimba, imba ti yo isisurr imba yi we
ni si na amarr amba kaki aha hen,
imba ta na inkindirr yi nggo ingga na
ki ibwa wa. Uwa a si ta si ima yo
mre hen, imba ta se nu ukyekye ku
da ku igbre di, ‘Gru kuma ku jaku ni
inyi,’ uwa ta gru. 22Imba ti kpanye na
Abachi ku, imba ta kpa inkindirr yi
nggo imba so barr zha yi na ku nggo.”

Izhiniituiukyekye ku ina aseki ku
Yesu ku
(Marrku 11:27-33; Luka 20:1-8)

23 Nggo Yesu a mirri ku so tsarr nu
Uki ku Ibarr ku, ankpinkpye abikye
ba na akikre anishirr ba a nga ni zhi
ma di, “Ukyekye ku ina aseki angga
ka u zhi ku uwa nu momonggo? A su
unggonggo nu uwa ukyekye ukuma?”

241 Yesu ka sa ba di, “Di ingga zhi
imba izhi iyirr inggi. Imba ti da ki
ingga, ingga ta da ki imba undurr
wa nggo a ni ingga ukyekye ku na
aseki ka. 25 Yohana a kpa ukyekye

ku zzu anishirr na amasirr ku zhi nu
momonggo? U zhi na Abachi ku ka u

zhi nu unushirr ku?”

T 21:9 Hosana: Niimeme yi, ani Yahuda ngga a ti ko barr Abachi, aba di da meme di Abachi bu zi ba.

Ziza nggo, a ti ko ghyarr ku Abachi asa nggo aba da meme.

Kye zizo Ishaya 56:7; Irrimiya 7:11.

i 21:9 Kyezizo Asarr 118:26. S 21:13

Aba gru so re ku ikpa imbarr di,
“Inta ta da di angginggi? Inta ti da di,
‘A kpa ku zhi na Abachi ku,” uwa ta
zhi inta di anggi mu du inta ka ikpa
ure ku Yohana ku? 261Inta ti da di a
kpa ukyekye ku zhi nu unushirr ku,
inta ko kru isisu i inkindirr yi nggo
anishirr abanu ta na, nggo a kpanye
wemi di Yohana a su uni kpa are.”

27 Mre na ka da ku Yesu di, “Inta si
hihen.” _ o
I Yesu a ddu ba di, “Ingga mi si ta

da kiimba undurr wa nggo a niingga
ukyekye ku na aseki ka hen.”

Assurre a amumarr aha ba
28 Yesu zhi ba di, “Ziza, imba kye

kingginggi? Ugo numa nggo na asese
a se na amumarr aha. Na yo ununku
wanaddumadi, ‘Uzumukuma kuna
kiingga unduniila ari.’ ”

29 Uvuvurr wa ddu ma di, “Ingga si
ta ko hen.” Na sha so ntsi na gru ka
amarr ama ka sarr na kuma ni ila yi.

30“Mre ugo wa a kye na ddu uzuma
uvutsawadiabukunakuunduniila
yi. Uvuvurr wa a kpanye di, ‘Yo-o, aki
mungga, ingga ta kuma,’ na si kuma
hen. 31Uwatanggo nu umiumbarr ku
a nainkindirr yi nggo aki ambarr wa
zha?”

Aba da di, “Ununku wa.”

Yesu a ddu ba di, “Ingga da ki
imba, abi kpa inklo i imimi ba ni ind-
dunddu a ta ba mirri ni Ittu i Abachi
yi kuchi na du imba. 32 Yohana uni
zzunaamasirr wa a nganitsarrimba
anko a iwre wa nggo imba bu ga wa,
imba si kpanye na ku hen. Abi kpa

inklo imimiba ni inddunddu a wo na
kpa ure umaku. Ima mi si du isisurr

imba yi i kasarr ni du imba kpa ure
umaku hen.”

Assurre a abido niila ba
(Marrku 12:1-12; Luka 20:9-19)

33 Yesu kuchi ni da di, “Imba wo
assurre anuma nggo zizo. Ugo numa
nggo a do ila na ttu unkunkurr ku
grepu ni ila yi, na harr ila yi na acha
kago, na ya udduddu unkpi ku nggo
a ta di hin ama a unkunkurr wa surr,
na me unto ku nggo a ta di hun kri
na kye ila yi kago. Na ba yi nu abi do

* 21:42 Kye zizo Asarr 118:22-23.

abanu di a bu kye ku na yi, na kuma
nu uzirr ku ta anko ni igbu numa.
34 Nggo ivi i iywhe yi i ma, uwa tu
amirr iko ama ba kuma na abi do ba
ba, di a bu ku kpa ku inkpinkpo yi.

35 “Abi do ba a ku vu amirr iko ba,
na hlo uyirr wa, na ngu unuma wa,
na ta unuma wa ngu na angbinta.
36 Ugo wa a sidina ba hen, nasarr tu

amirr iko abanu kuma na ba zizo mri
abi imeme ba, aba ku na ba meme

yo. 37 Ni ikikre yi, uwa tu uzuma wa

kuma na ba, na kye di, a ta ku kye
uzuma wa ssu nu ungo.

38 “Nggo abi do ba a hi uzuma wa,
na re ni ikpa di, ‘Uwanggo yo su
uzuma wa nggo aki wa taka ttu na ka
ila yi du ku nggo. Imba nga di inta ni
ngu ma, ni griila yi!’ 39 Aba ni vu ma,
na ba ma huzzu ku tsi ngu na abi ka
ila ka.”

40Yesu zhi ba di, “Ziza, nggo akikye
niilawatinga, uwataninaabidoba
kingginggi?”

41 Aba a ddu ma di, “A ta du ba ngi
amimi anishirr abama gbigbi, na ta
ba ila yi nu abanu, nggo a taka di nu
ma inkindirr yi nggo su ku ima ni ivi
iihwa yi.”

42Yesu ddu ba di, “Imba nise bre nu
unto unggo ku kye nu Ungbamvu ku
Abachi ku?

“‘Ingbinta yinggo abime ba akayidi
isiwre hen
ima iyo di kaki itu i ibarr iko yi.
A si Atiko nggo na meme,
iwre ikye kakami na ashishi
amunta!”

43 “Ingga da ki imba, a ta kpa Ittu
i Abachi glo ni imba ba, na ta ka yi
nu anishirr ba nggo ta na inkindirr yi
nggo Abachi a zha diabunakunayi.
44 Undurr wa nggo ti jaku ni ingbinta
nggi yi, uwa ta mi ki ankpunkpu.
Undurr wa nggo ingbinta inggi yi 1
ti ji jaku ku nu ukpa, 1 ta ko ma ki

imbimbru.”

45 Ankpinkpye abikye ba na anu
Farrisi ba a ko wo assurre wa, nggo
Yesu ko bre ba, na hi di a so re na atu
ambarr yo, 46 na gru so zha anko wa
nggo aba a ta na na vu ma. Isisu so

ki ba na anishirr ba nggo a kpanye di
Yesu a su uni kpa are.

22

Assurre aigaithru ayamba wa
(Luka 14:15-24)

1Yesunaundu na assurre na so bre

ku anishirr ba are ka zizo, 2na da di:

“Ittu i unkplassu inggi si ma mi: Uttu
numanggo atanaigaihrukuuzuma
ayamba. 3 Na a tu amirr iko ama ba
du ba a ga daku anishirr banggo a nu
ba angbamvu ka iga ka di a bu nga ni
iga yiki, aba ka inga yi.

4 “Uwa tu_amirr iko abanu kuma
na abangga ba nggo a yo ba ni iga yi
di, ‘Ari yo si iga yi, a ka han ilando
inkpinkpi iga yi ba, ila yi i ka wri ba.
Imba nga niiga yikil’

> “Anishirr ba nggo a da ba iga yi
a si kakye ba hen, na kuma ni indu
imbarr mu, abanu ko ni1l4, abanu ko

nu udu. % Abanu ba a vu amirr iko
ba hlo na ngi ba. 7 Uttu wa ki unfu,

na tu abi ta iku ama ba, du ba ku ngi
anishirr abi ngi amirr iko ama ba na
tu ako ambarr ka nu uru.

8 “Na kuso na yo amirr iko ama ba
zizo na da ba di, ‘Iga imungga yiima
ba, anishirr ba nggo ingga yo ba a si
ma abi nga hen. 9Ziza, imba ga rri
nu umi ighu ku, ku ga krina atu anko
ka ighbu ka ni yo anishirr tankpa nggo
imba hi du ba nga ni iga yi.’ 10 Amirr
iko ba ga rri nu umi ighu ku, ku di yo
anishirr banggo aba hinggo, azizina
andanda, uki ku iga ku u tsarr ssu na
anishirr.

11“Uttu wa mirri ku so kye abichirr
ba, na ku sa ashishi nu ugo unuma
ku a si surr ankru ka gri ayamba ka
na ba hen. 12 Uttu wa zhi ma di,
‘Ukpamu, uwa zhi nu momonggo ni
mirriniinggyanisisurr ankrukaigri
ayamba ka na ba hen?”” Ugo wa kri
ngbangbami. 13 Uttu wa da ku amirr
iko ama ba di, ‘Imba vumalo ango ka
na aza, ni ba ma ku tu yo ni ibwu yi
na abi. Nabo yo anishirr a ta yi, na ta
anyinyirr.’ ”

141 Yesu da ni ikikre yi di, “A yo
shishemi na hla ntsimi yo.”

Izhiniituiihaninklo i imimiyi
(Marrku 12:13-17; Luka 20:20-26)
15 Anu Farrisi ba a huzzu ku nggurr
bi na na anko wa nggo aba ta tirr
Yesu, wre ku a bu da inkindirr inuma
indanda aba ka vu ma. 16 Na tu abiga

ambarr ba na anishirr abu Hirridu
abanu ba na ku di, “Unitsarr, inta hi

uwa di da su ure ujiji. Uwa di tsarr ure
ujiji ni tsarr inkindirr yi nggo Abachi
a zha di anishirr a bu na. Uwa si di
kakye ure ku nggo anishirr so di da
ni itu imuwa hen, nggo uwa di na ku
anishirr narrnarr. 17 Dakiinta amarr
amuwa ka, Are ka a kpanye di a bu
han inklo imimi yi ku Kayisa (Uttu
unkpi nu Roma wa) ka a kisa?”

18 Yesu a hi amarr ndanda ambarr
ka, na zhi ba di, “Imba abi na aseki
wre ku anishirr a bu hi! Imba so
tirr ingga na angginggi? 19 Tsarr
ingga inkpinkpri inklo yi nggo a di
han inklo imimi yi na yi!” Aba gri
inkpinkpri inklo dinarri iyirr ga ko.
20 Uwa zhi ba di, “A charr si iyu
ashishi ka unggonggo tuku isa i ung-
gonggo ni inklo yi?”

21 Aba da di, “Uttu Kayisa.”

I Yesu ddu ba di, “Iwre, a bu han
ku Uttu Kayisa inkindirr yi nggo i
si 1 Uttu Kayisa, na bu nu Abachi
inkindirr yi nggo i sii Abachi.”

22 Nggo a wo meme, na ku ayisurr
na duma na ga share na du ma nabo.

Izhiniituiitasi
(Marrku12:18-27; Luka 20:27-40)
23Na azhibarr ayiyirr ama wa, anu
Sadusi abanu, nggo a si kpanye nu
ure ku itasi ku hen, a nga ni Yesu
ku. 24 A nga ni zhi ma di, “Unitsarr,
Musa a charr di unushirr wa nggo
a ti garr ayamba na ttu sama ni ita
uzayirr wa a bu hru ayamba na ako
wa, wre ba bu ngri amumarr ni isa i
uni ttu wa. 25Ziza, amugo abanu a sa
atangba nggo a di so ni inggya. Un-
unku ambarr wa a garr na ttu sama
niita na ka ayamba wa du ku uzayirr
unu uha wa. 26 Uzayirr unu uha wa
mi meme ni ttu na ka ayamba wa

du ku unu utarr ambarr wa. A so ki
meme yo kuma nu unu tangba wa ku.

27Niikikre yi ayamba wa ni ttu ga ba.
28 Ziza, uwa bu da ki inta, nggo abi
ki ba taka tasi, ayamba ama a taka si
a uwatanggo, nggo aba atangba mi a
griwa?”

29Yesuaddubadi, “Imbairiamarr
amba akamandanda mi. Asinunggo
imba si hi ungbamvu ku Abachi ku
yo hen, ni si hi ukyekye ku Abachi ku
hen. 30 Nggo Abachi a taka du abi ki
ba taka tasi, a taka zzu na ta si abitu
ba Abachi ba nu unkplassu. Aniru na
amba a sitaka garrhen. 31 Imbasibre
inkindirr yi nggo a da ni itu i abi tasi
ba hen? Abachi a da di, 32‘A si ingga
yo si Abachi a Ibrayi ni si Abachi a

Ishaku tuku Abachi a Yakubu.” A si
Abachiyo si Abachi a abi so tsitsirr ni

sisi Abachi a abi ki hen.”
33 Nggo anishirr ba a wo meme na
ku ayisurr ni itsarr ima yi.

Ure unkpi ku nggo mriare ka we
(Marrku 12:28-34; Luka 10:25-28)
34Nggo anu Farrisi ba a wo di Yesu
a ku ba anu Sadusi ba nggurr nu ure,
na ku nggurr bi. 35 Uyirr nu umi
umbarr ku a si unitsarr na Are, na
kuma ku tirr Yesu kye ni izhi di:

36 “Unitsarr, uwatanggo a si ure
unkpi ku nggo u mri Are ka we?”
371 Yesu a ddu ma di, “ ‘Kpanye na
Atiko, Abachi amuwa wa ku niisisurr
imuwa yi na amarr muwa ka namri.’
38 Uwanggo yo a si ure ku meme un-
kpi ku na are ka nggo se ankpinkpi
sha na are ka. 3° Ure ku uhakuusina
ta si ku imeme ku di, ‘Kpanye ni uni
girr amuwa wa ku na ta si nggo uwa
kpanye ni itu muwa.” 40 Are ka Musa
ka we tuku itsarriabikpa are yi, a ku
yina are aha angga ka yo.”

Izhiniitu i Kristi wa
(Marrku 12:35-37; Luka 20:41-44)

41 Nggo anu Farrisi banu a nggurr
bi, i Yesu a zhi ba di, 42 “Angginggi si
amarr amba ka ni itu i Kristi wa? A
su uhanma a unggonggo?”

Aba da di, “A suuhanma a Doda.”

* 22:44 Kye zizo Asarr 110:1.

43 Yesu ddu ba di, “Anggi mu du
Doda a yo ma di ‘Atiko’? Doda, nu
ukyekye ku Izhi a da di,
44+ ‘Atiko wa ddu Atiko amungga wa

di:
“Jiso nu ungo ri umungga,
di ingga ka abi karr uwa ba
surr niimimjiduuwa vu azasana

babari’ 7" o
45 Doda ka ti yo Kristi wa ki ‘Atiko’, u

Kristi wa ka na kingginggi na gru si
ku Doda uhanma?”

46 Unushirr uyirr mi a si hi
inkindirr yi nggo a taka sa ku Yesu

hen. Bazhi na azhibarr ama wa aba
kru izhi ma are zizo.

23

Yesu gba ba utu ni itu i abitsarr na
Are na anu Farrisi ba
(Marrku 12:38-39; Luka 11:43, 46;
20:45-46)
1Yesu a gru re na akpa anishirr wa
kye na abiga ma ba ba di, 2 “Abitsarr
na Are ba na anu Farrisi aba yo sa
abangga ba nggo a kpanye ba di a bu
bre inkindirr yi nggo Are ka Musa ka
a da. 3 Meme nggo imba bu kpa ni
na undu ni inkindirr yi nggo a da di
imba bu na, ni si ga uzirr umbarr ku
hen. Kye a si di na inkindirr yi nggo
a so tsarr di a bu na hen. 4 A di lo ku
anishirr iki yi nggo ri nu umpa, ni vri
ba igri, na si ri amarr ka ki uvuvurr
ungo mi a zi ba igri iki yi hen.
5 “A di na aseki ambarr ka wemi

wre ku anishirr mu a bu a hi ba.
Uwa a ta si anu Farrisi na abitsarr

ba nanko, abama a di na*ambu ka
ibarr ambarr ka ki ankpinkpi, na di
du inkinkru imbarr yi i ta ji nanka.
6 A di zha into iso inkpinkpi ni into i
iga tuku na aki ka issubi ka. 7 Na di

zha di anishirr bu chi ba na kuttu nu
udu, na di zha di anishirr bu yo ba dj,

‘Unitsarr’.

8 “Uwa a ta si imba nanko, i si wre
aba bu yo unuma ki ‘Unitsarr’ hen,
nggo imba namri siimuyirr. Unitsarr
amba wa a si uyirr yo. 9 Imba bu si
yo undurr ni imimi inggi yi di ‘Akt,

* 23:5 Ambu ka ibarr: Inggakpa yi nggo ani Yahuda a di surr

angbamvu ka Abachi ane nu umi. Abanu ba a di lo inggakpa imbarr ni ichi tuku nu ungo mla di

anishirr a bu hi di aba a si abiga kakami.

hen. Kye, Aki amba wa a si uyirr yo
nu unkplassu. 101 si wre aba bu yo
imba di‘Ankpye’ hen. Kye, Ankpye ni
griimba wa a siKristi yo. 11 Unkpiwa
nu umi umba ku a bu su ugarr amba
we. 12Undurr wa nggo a ti gi itu ima,
aba ta gri ma kaji. Undurr wa nggo a
ti griituima ji, aba ta gi ma ki tsa.

Yesu a glo abitsarr are tuku anu
Farrisiba
(Marrku 12:40; Luka 11:37-52;
20:47)
13 “Uje umba imba abitsarr Are ba

ni imba anu Farrisi ba. Imba abi na
asekiwre ku anishirr a bu hi! Imba di
harr anko ka mirriniIttuiunkplassu

yi! Imba ku atu imba si mirri kuma
hen, ni si kpanye di abanu nggo a so
zha a bu rri kuma hen. [ 14 Uje umba,
abitsarr Are ni imba anu Farrisi ba.
Imba abi na aseki, wre ku anishirr a
buhi! Imba dikaamba ba ako ba mri,
ni di barr tanko di anishirr a bu kye
imba ki anishirr azizi. Niima yo, iha
indanda yi mu ta kri bi imba ku ina
ima.]

15 “Uje umba, imba abitsarr na Are

ba ni imba anu Farrisi ba! Imba abi
na_aseki wre ku_ anishirr a bu hi!
Imba di zirr ga abi ni di cha inyi di

imba di zha unushirr uyirr mi nggo a
ta kasarr ga imba na anko amba wa.
Nggo imba ti nga vu unushirr uyirr,
imba di na ma ki ndanda, ma nggo a
bu yo ma nu unto ki iha nu uru ku rri
sese, mri atu amba wa mi.

16 “Uje umba, imba abitsarr anko

ba kreshi! Imba tsarr di, ‘Unushirr a
ti shi azhi ni isa 1 Uki Unkpi ku Ibarr

Abachi ku, azhi akama a si ka gigye.
Uwa ti shi azhi ni izinarriya yi nggo
u kurr nu Uki Unkpi ku Ibarr Abachi
ku, uwa bu na inkindirr yi nggo a da

zu na azhi akama.’” 17 Dudurr imba
abakreshi! Uwatanggo a mrikiimba,

izinarriya yi, ka Uki ku Ibarr ku nggo
u na izinarriya yi ki ku Abachi izizi?
18 Ni di tsarr di, ‘Undurr wa nggo
ti shi azhi na akikre ka ito ka, uwa
a kpala ni ishi azhi ima yi, uwa ti
shi azhi ni inkindirr yi nggo a gri yi

nga na akikre ka, azhi akama a si ka
gigye.” 19 Akreshi amba ka! A si king-
ginggi, uwatanggo a sha? Inkindirr
yi nggo uwa gri yi nga, ka akikre
ka nggo a na inkindirr yi ssubi ku
Abachi? 20 Meme nggo, unushirr a ti

shi azhi na akikre ka uwa so shi azhi
na asekikanggo asona akikre kando

na akikre ka mi. 21 Uwa ti shi azhi
nu Uki ku Ibarr ku, uwa so shi azhi
akama kye na Abachi nggo a so nu
umi. 22 Undurr wa nggo ti shi azhi nu
unkplassu, uwa so zhi azhi ni imburr
1 Abachi yi tuku Abachi wa nggo a so
nayi.

23“Uje umba, imba abitsarr na Are

ba ni imba anu Farrisi ba! Imba abi
na_aseki wre ku anishirr a bu hi!
Imba di zha di imba ta di nu Abachi
inkindirr iyirr nu umiku aseki awurr

ka kye na amwi angbamvu ka nggo
a di surr ni inyi mi. Ni si ga aseki
ankpinkpi ka nu ure ku Abachi ujiji
ku hen. Aseki akama ngga a si, ina
wre ku anishirr, ni itito, ni ikru isisu
1 Abachi. Abangga ba yo si aseki ka
nggo a wre imba bu na ka ni si ka

atsitsa abanu ba du hen. 24 Imba
di tsarr anishirr anko, ni sa aba
akreshishi. Imba sin ta si unushirr
wanggonggo a ttuivinchi glona ama,

na sarr so alakurrmif a ttu mri nu
umi ku ama ku! .
25“Uje umba, imba abitsarr Are ba

tuku imba anu Farrisi ba! Imba abi
na_aseki wre ku anishirr a bu hi!
Imba di ngla aseki ka iso amasirr ka

tuku igbigba iri yi ba na abi, ni di du
umi umbarr ku. Imba i se na aseki
ka nggo imba i ka anishirr ngga mri
ni ikpa ka, ni so di na aseki ka nggo a
wre ku atu amba yo mre. 26 Imba anu
Farrisi ba akreshi! Hi inkindirr yi
nggo se nu umi ku agbugba ku kuchi
bari, abi ka mi a ta wre kye!

27“Uje umba, imba abitsarr Are na

anu Farrisi! Imba abi na aseki wre
ku anishirr a bu hi! Imba si n ta si
abe ka nggo a zharr kaki akikla, nggo

a wre ikye ba na abi, na gri attuttu

ka anishirr nu ubobo aseki nu umi.
28 Imba mi si meme yo, na abi imba
wre ikye na ashishi ka anishirr, u umi

T 23:24 Alakurrmi: Uwa i kpa vri kakami ku ivu sarr ivutsa, ni sarr la ure unkpi sha.

umba ku u tsarr ssu nu umimi ni di
na gigyemi di imba sa azizi.

29 “Uje umba, imba abitsarr Are

ba tuku imba anu Farrisi ba! Imba
abi na aseki wre ku anishirr a bu hi
imba! Imba me abe ka abi kpa are

ba wre kaba, ni zharr abe ka anishirr
ba nggo zirr zizi du ka wre, 30 ni bre
di, ‘Ka di inta i se na ase ka abdachi
amunta ba, inta ka si yo ungo na ba
ningiabikpa are ba hen.’ 31 Inaimba
yi mi 1 tsarr di imba si ahinhan ba
anishirr ba nggo a ngi abi kpa are ba
nggo! 32Imba si ba ttungo ni na aseki
andanda ka nggo abachi ambaba ana
zu na anko nggo hen!

33 “Imba inkirr i aniwd andanda!
Imba amumarr aniibi! Abachiakalo
imba ku ila ure imba yi ba, angginggi
ta kpa imba ttungo nu uru ku rri sese
ku? 34Uwa a sini ima yi yo, ingga ta
turr abi kpa are, na abi bwu ashishi
na abitsarr nga ki imba. Imba ta
ngi inkpu yi, ni ta kpa inkpu yi ni
inkinkurr, ni ta hlo inkpu imbarr yi
na aki ka issubi ka, ni ta tsutsarr ba
ni ighu yi kago. 35 Ni ima yo, Abachi
taka ni zhiimba ayiyi a anishirr azizi
ba we, zhi ni ingu i Habila unushirr
uzizi uwama kuma ni ingu i Zakar-
riya, uvuvurr a Barrakiya wa nggo
imba i ngu ma na abi hinga nu unto
ku akikre ka ito ka nu Uki Unkpi ku
Ibarr Abachi ku. 36Ingga da ki imba
jiji mu di, aseki ka ngga ka wemi a
taka ngana atu aimba anishirr ba ari
ba!

Yesu a yi ku Urushalima
(Luka 13:34-35)

37 “Urushalima, imba anishirr bu
Urushalima! Imba i ngi abi kpa are
ba ni ta abangga ba nggo Abachi a
tu ba na angbinta. Ttuttumi, ingga
di zha anko wa nggo ingga ta nggurr
anishirr amuwa ba bi na ta si nggo
iviko a di nggurr amarr ma ba bi na
angba ama ka, imba si di kpanye hen!
38 Kye, Uki unkpi ku Ibarr Abachi
umba ku u ta kaki ako. 39 Ingga da ki
imba, bazhi ziza imba si ta hi ingga
zizo hen, kuma nu nggo imba taka

da di, ‘Abachi a yo angu azizi ku un-
ushirr wa nggo a nga niisaiAtiko yi.’

24

Yesu adabaitsinggarr i Uki Unkpi

ku Ibarr Abachi ku
(Marrku 13:1-2; Luka 21:5-6)

1Nggo Yesu a ssuzzu nu Uki Unkpi
ku Ibarr Abachi ku na so kuma abiga

ma ba a kuma ku tsarr ma ime i Uki
Unkpi ku Ibarr Abachi ku. 2 Uwa

kpanye ba di, “E-e, Imba hi ime inggi
yi? Ingga ko da ki imba, a taka turr yi
hre pempe. Ingbinta iyirr miisi taka
hun so ni ituiinuma hen.”

Iviiiha tuku itsutsarr
(Marrku 13:3-13; Luka 21:7-19)

3Nggo Yesu gru nabo na hun kuma
ku so ni Ighre nu Olivu wa, abiga ama
ba a nga sharri ni da ku na yi dj,
“Da ki inta, a taka na aseki angga ka
nita nggo? Sa angginggi taka tsarr
ingbingbru yiima ba.”

41 Yesu ddu ba di, “So di gbye, ni si

du undurr a re imba hen. > Anishirr
shishemi a taka nga ni isa imungga,

na ta ni da di, ‘Ingga yo si Kristi wa,’
na ta re anishirr shishemi du ba nga
anko. 6 Imba ta wo are ka iku ywhiy-
whirr tuku ugbagba. Meme mi imba
bu si du isisurr imba yi i gru hen.
Aseki akama a ti la meme mi, uwama
yo a si ta si ikikre yi hen. 7 Igbu ta tsi
niigbu, ittu ita ta iku ni ittu, iyo i ta ki,
imimi yi ta battu na ankla shishemi
kago. 8 Uwama a taka siiha imeme yi
bari, ni taka siné ta siine ingri nggi i
gru ku ayamba.

9“Aba ta vi imba nu ba gri ku tsut-
sarr na ngi. Ingbingbru yi namri ta
karr imba ni itu imungga. 10 Ni ivivi
ima yi, abanu shishemi a ta kakuma
nu ugo ni iga yi. Anishirr shishemi
a ta ki ku ikpa imu, abanu shishemi
a ta karr ikpa. 11 Abi kpa are abi
imu shishemi a ta gru huzzu na ta re
anishirr shishemi. 12 Nu nggo umimi
u ta kri mwe, ikpanye ni ikpa i an-
ishirr shishemi i ta su. 13 Undurr wa
nggo ti kri ngbangba kuma ni ikikre

yi, Abachi taka kpa ma ttungo. 4 A

taka da Ure ku wre ku Ittu i Abachi
yikago niingbingbru inggiyi, wre ku

anishirr we a bu wo ku kago bari i
ikikre yiita nga.
Iviiiha inkpiyi
(Marrku 13:14-23; Luka 21:20-24)
15 “Imba ti hi ‘Inkindirr indanda i
ankizhi yi,; nggo i ttu Gnké surr na
abubo a Abachi wa, na ta si nggo
Daniya uni kpa are wa a da. (Uni
bre wa a bu hi inkpi i ure ima yi.)*
16 Meme nggo, anishirr ba nggo a so
nu Yahudiya a bu kru kuma na aghre
ka. 17 Unushirr wa nggo a so ni itut
iko a bu si kru ji du uwa ta rri kuma

ku vu iki nu uki bari hen. 18 Undurr
wa nggo a kri ni 114 a bu si da du

uwa a ta kru kuma ni iko ku ba ankru
numa gri bari hen. 19Tha i ta se ku

amba ba nggo a hru ane ni ivi ima
yi, na amba ba nggo a gri amumarr
na ango! 20 Barr Abachi du ukru
unggo ku bu si ka si na aba, ka na
Azhibarr a Isu wa hen! 21 Kye iha i
ivi ima yi 1 taka vri mri iha yi nggo
imba nise hi yi kye bazhi ni imeme
1 ingbingbru yi nga ziza. Inkindirr
inuma 1 si taka mri inkindirr inggi yi
ndanda zizo hen. 22 A ka sama nu
nggo Abachi a tsu ivi ima yi ki ntsimi,
Unushirr uyirr mi ka si ka so tsitsirr
hen. Uwa si na atu a abangga ba
nggo Abachi hla ba nggo, aba yo a
du Abachi a ta tsu ivi ima yi ma mi.
23 Ni ivi ima yi, undurr ti ddu imba
di, ‘Kye Kristi wanggo ni inggya!” ka
da di, ‘Kye uwanggo nu unggu mu,’
imba bu si kpanye na ku hen. 24 Kye,
anu Kristi abi imu na abi kpa are abi
imu a ta gru huzzu na ta na aseki ka
ku ayisurr na ka ikagri, wre ba bu
re anishirr kye na anishirr ba nggo
Abachi a hla ba zu, nggo a ti hi anko.
25 Kye ingga i kuchi gha ki imba atu,
ni itu i inkindirr inggi yi ivi yiini se

ni ichi. . _ _
26 “Undurr ti re imba di, ‘Kye

uwanggo na ankpuji nggumu,’ imba

* 24:15 Kye zizo Daniya 9:27; 11:31; 12:11.

bu si kru kuma nabo hen, aba a
ti da di, ‘Kye, uwanggo kri nu umi
uki ni inggya,” imba bu si kpanye
hen. 27 Uvuvurr a Unushirr a taka
nggurr surr, nggo anishirr taka hi
ma kago ankpu ayirr zzu ni ta si ila
1 inge nggi nggo di la nu unkplassu
ku zhi na anza ambre kuma na anza
a ingbahru. 28 Nu unto ku nggo iku i
kurr, anangguru a di nggurr bi nabo.

Azhibarr a inga a Uvuvurr a Un-

ushirr wa
(Marrku 13:24-27; Luka 21:25-28)

“‘azhi wa taka nggurr ShlI‘I‘,

uhwa ku si ta la hen.
Intsintse yi ta kuhre

zhi nu unkplassu,

aseki ka unkplassu ka namri

taka battu.’s
30 “Ni ivi ima yi a taka hi inkindirr

yi nggo tsarr inga i Uvuvurr a Un-
ushirr yi na akpa. Anishirr bi ing-
bingbru ba wemi a taka yi, nggo a
taka hi Uvuvurr a Unushirr ni ko nga
na akpa ka unkplassu ka nu ukyekye
tuku inkpinkpye ima yi. 31 A taka
vri unddu unkpi ku nggo uwa a ta tu
abitu ama ba kuma kago ingbingbru
yi, aba ta kuma ku gri anishirr ama
bakagoniingbingbruyinggoakahla
ba ni nggurr bi ni inkla iyirr.

Inkindirr yi nggo ure ku ibwa ku u

so tsarr anishirr
(Marrku 13:28-31; Luka 21:29-33)
32“Du ibwa wa a tsarr imba. Nggo
anggingga ama ka a ti ta ko nggarr
angu, imba bu hi di ahru wa a ki
ywhiywhirr ba. 33 Na anko ayiyirr
ama yo, imba ti hi aseki angga ka a
la we, imba bu hi di ivi ikanga ima
yi ima ba. 34Ingga da ki imba ure
ujiji di aseki angga ka a taka la bari

anishirr ba ari ba wemi a taka vu
sarr. 35 Unkplassu ni imimi taka ka

nado, ure umungga ku u ta so sese.

T 24:17 Ttuiuki: Niikuchi yi, ani Yahuda ba a di na

akpukpa a ako amba wa du wa kurr, na di la aseki. Na ta si ki uki mu, aba a hun ku di barr Abachi na

di ka kurr mi nabo.

¥ 24:29 Kye zizo Ishaya 13:10; Ishaya 34:4.

Undurr si hi azhibarr ainga a Uvu-

vurr a Unushirr wa hen
(Marrku 13:32-37; Luka 17:26-30,
34-36)
36 “Undurr mi si hi azhibarr wa
nggo a taka na aseki angga ka hen.
Abitu ba Abachi ba nu unkplassu nu

uwa Uvuvurr a Abachi wa mi a si hi
hen. Aki uwa yo a hi azhibarr wa

na nkpama. 37 Azhi a inga a Uvu-
vurr a Unushirr wa a taka si na ta si
inkindirr yi nggo ila ni ivi i Nuhu yi.
38 Ni ivi yi nggo amasirr wa a nise ni
gu ttu abubo wa, anishirrasodirina
SO, aniruna amba a so di garr ikpa ku
ma naazhibarr wanggo Nuhu arrini
ijirrigi yi. 39 Na si hi inkindirr yi nggo
itala hen, mre na gru kakye amasirr
mu ko gu ba we. I taka si meme yo
nggo Uvuvurr a Unushirr a taka nga.
40 Niiviima yi, anishirr aha a taka ko
na undu ni 114, aba ta ba uyirr na ka
uyirr wa du. 41 Amba aha a taka kri
na abubo a iko, aba ta ba uyirr wa na
du uyirr wa.

42 “Ni ima yo, imba bu so gbye yi,
nggo imba si hi azhibarr wa nggo
Atiko amba wa a taka nga hen. 43Ka
di akikye ni iko wa ka hi nita nggo ni
ibittu yi unayi wa a ta nga ni iko ima,
a ka disotsitsirr na sikpanye dumaa
mirri ni iko yi hen. 44 Imba bu so ssu
shissu, kye Uvuvurr a Unushirr taka
gru nga na azhibarr wa nggo imba si
kye di a ta nga hen.

Uvurr iko uzizi tuku umimi wa
(Luka 12:41-48)

45 “A su unggonggo si uvuvurr iko
uwama nggo si uni wo ure na su
ukrizhizhi? Uwa yo suuwanggo nggo
akiko ma wa a nu ma inkpinkpye na
atu amirr iko abanu ba, di a ka bu nu
ba ila imbarr yi ttuttumi. 461 ta wre
ku uvuvurr iko uwama kakami, nggo
akiko ma wa a ti kanga ni hi ma, uwa
so na inkindirr yi nggo a da ku bari
na kuma! 47 Ingga da ki imba akiko
ma wa a ta ba ma a ki ankpye ni iko
ima wa we. 48 Ka di a si uvurr iko
umimi, ka da na amarr ama di, akiko
ama wa a sitakangakorrhen,4nata
di tsutsarr amirr iko abanu ba niihlo,

na ta gru ga abi iso ahi ku di so na ri
na ba. 50 Akiko a uvuvurr iko uwama
a ta gru nga azhibarr ayirr yo, nggo
uvuvurr iko wa a si so kye anko ama
wa hen, na azhibarr wa nggo a si hi

hen. 51 Akiko ama wa a ta ni hlo ma
kakami, na ta han ma share ku zu na
abubo a anishirr abi na aseki ba na
abiwre ku anishirr bu hi ba. Nabo yo

anishirr a ta ku di yl na ta anyinyirr.

25

Assurre a aniwa awurr ba

1 “Ni ivi ima Ittu i unkplassu yi i
taka si ma mi: Azhibarr numa nggo
aniwd abanu a sa awurr a gru vu
ingba i uru imbarr, na kuma ko ma
nu unigarr kuna anko. 2Akywibanu
umi umbarr ku a si arrurru, akywi
ba a si krizhizhi. 3 Arrurru ba a vu
ingba imbarr yi na si gri anye hen.
4 Akrizhizhiba griingbaimbarryina
grianye shishemissuniikiisurranye
imbarr yi. 3 Uni garr ayamba wa a so
nado, na si nga korr hen. Aniwd ba a
so dina gru kurr ina.

6 “Na atsutsu ibittu aba gru du di,
‘Uni garr ayamba wa a nga ba! Imba
nga ni ma na ku na anko!

7“Aniwa ba a gru awurr mi na ssu
ingba ambarr yi ki. & Arrurru ba a
ddu krizhizhi ba di, ‘Imba sha anye
amba wa ni inta yi, kye iru munta yi i
ko kazhi.’

9 “Akrizhizhi ba a kisa ba di, ‘Iya,
a si ta ma ki inta ni imba hen. Imba
kuma ku re amba.’

10 “Nggo arrurru ba kuma ko re

anye wa, uni garr wa a gru nga.
Aniwd akywi ba nggo a so bima a gru
rri ga ma kuma nu unto ku iga ku, na

ka anko wa ttu.

11“Nggo a ta so aniwd akywi ba a ku
kanga, ni ko nggurr anko di, ‘Ankpye,
ankpye! Bwu ki inta anko di inta
mirri!’

12“Uni garr wa a ddu ba di, ‘Ingga
da ki imba ure ujiji mu, ingga si hi
imba hen.””

131 Yesu da ba ni ikikre yi di, “Ni
ima yo imba bu so di ghye yi, nggo
imba si hi azhibarr a ikanga i Uvu-
vurr a Unushirr wa hen.”

Assurre a amirr iko atarr ba
(Luka 19:11-27)

14 Yesu da ba assurre anuma zizo
da di, “Inkindirr yi nggo a taka na yi

ni Ittu i unkplassu yii si na ta si nggo
ugo numa a kuma nu uzirr. Nggo
a gru ta kuma na yo amirr iko ama
ba na ga ba aseki ka iko ma ka di a
bu kye ku. 15 Ugo wa a hi ukyekye
umbarr ku bari na ka aseki ka du
ba. A nu unuma wa inklo abwubwu
akywi, na nu unuma wa uha, unu
utarr wa a kpa abwubwu ayirr. A
na meme Kkre na gru kuma nu uzirr
umaku. 16 Uwanggo wa nggo a kpa
abwubwu akywi ka a kuma ku re
aseki na ka re, na kpa amasirr ni itu
yi ki abwubwu akywi. 17 Uwanggo
nggo kpa abwubwu aha meme ku
kru hwri, na kpa amasirr abwubwu
aha. 18 Nggo unu utarr ambarr wa
nggo a nu ma abwubwu ayirr wa,
uwa gri inklo i atiko ama yi, ku ya
udduddu niimiminakawa yo sharri.

19 “Nggo atiko ambarr wa ku so ta
anko na gru kanga zhi nu uzirr ku, na
niyo ba zu du uwa ta wo inkindirr yi
nggo ananiinkloimayinggo anuba.
20 Uwanggo nggo a du ku abwubwu
akywi ka a gri ka nga na gri amasirr
nga kye ma, ni da di, ‘Ankpye, uwa
ni ingga abwubwu akywi, kye akywi
anuma ngga amasirr amungga wa.’

21“Akiko wa a ddu ma di, ‘Ingga chi
uwa nu undu! Uwa su uvurr iko uzizi
uni gri inkindirr wre. Nu nggo uwa
gri inkindirr ntsi inggi yi wre, ingga
fa nu twa aseki shishemi du ttwa kye
ki ingga na ka. Nga ni nyarr ndo ni
ingga kul’

22 “Uwa wanggo nggo a kpa ab-
wubwu aha ka a mirri nga ni da
di, ‘Ankpye, uwa ni ingga abwubwu
aha. Kye, amasirr amungga nggo
abwubwu aha’

23“Akikowa a ddu ma di, ‘Ingga chi
uwa nu undu! Uwa su uvurr iko uzizi
uni gri inkindirr wre. Nu nggo uwa
gri inkindirr ntsi inggi yi wre, ingga
ta nu uwa aseki shishemi du uwa kye
ki ingga na ka. Nga ni nyarr ndo ni
ingga kul’

24 “Uvurr iko wa nggo a nu ma ab-
wubwu ayirr wa, a nga ni ddu atiko
wa di, ‘Ankpye, ingga hi uwa 1 tsi
kakami. Uwa di hwa aseki ka nggo
uwa si ttu hen. Uwa di ssu ikiri yi bi
ni inkla yi nggo uwa 1 si ttu ikiri hen.
25Ingga 1 kru di inklo imuwa yi i ta
na ingga nado, ima yo di ingga gri yi
ku ya imimi ni sha yi sharri. Kye!
Uwanggo yo si inkindirr yi nggo uwa
niingga.’

26 “Akiko wa a ddu ma di, ‘Uwa un-

danda tuku ussussu uvurr iko. Uwa
hi di ingga di hwa aseki ka nu unto

ku nggo ingga si ttu hen, ni di ssu ikiri
yi bi ni inkla yi nggo ingga si ttu ikiri
hen? 27 E-e, a si meme yo, uwa ka gri
yikuma ku zu kiingga na abizu inklo
na amasirr ba ba, ingga kaniba yina
amasirr ni itu yi.

28 « ‘Kpa yi glo na ku, ka nu
uwanggo nggo a se na abwubwu
awurr ka. 29 Abangga ba nggo a se ni
inkindirr shishemi, a ta nu ba inuma
sa ni itu. Imbarr yi i ta kri mwe ba
shishemi. Uwa a ta si abangga ba
nggo a sama ni inkindirr na anko, a
ta vu ba kpa ivi ntsi inggi yi nggo a se
na yi. 30 Uwa ta su ankalanttu uvurr
iko wanggo, a ta ba ma tu ku tu yo
ni ibwu. Nabo yo uwa ta ku yi na ta
anyinyirr.’

Azhibarr iibre amu a ikikre wa

31 “Nggo Uvuvurr a Unushirr taka
nga nu ukyekye ku Ittu umaku na
abitu ba Abachi ba we na ku, uwa
taka so ni imburr ittu ni inkpinkpye
ima yi. 32 Anishirr ba ingbingbru ba
we taka nggurr bi na ku, uwa taka
ga ba ki aha, na ta si nggo uni ho
di hla aminta ba glo na amuwu ba.

33 Uvuvurr a Unushirr a ta zu aminta
ba nu ungo ri uma, na zu amuwu ba

nu ungo mla uma.

34“Mre uttu wa taka da ku abangga
ba nggo su nu ungo ri umaku di,
‘Aki mungga a yo ki imba angu azizi.
Imba nga ni kpa aseki azizi zhi na
Abachiku. Imbanganisonirindona
abubo a iso ni ittu wa nggo a na yi zu
ki imba zhi nu nggo a na ingbingbru

inggi yi. 3> Nggo iyo i ki ingga, imba
ni ingga iri. Uhre u ki ingga, imba ni
ingga amasirr a iso. Ingga i su uhehe
niimba ba, imba kpa ingga yo na ako
amba wa. 36 Ingga so ni inkpohorr,
imba niingga iki isurr. Nggo ingga lo,
imba fuingga. A griingga ku harr nu
uki, imba ku rri ni ingga ku.’

37“Azizi ba ta zhi ma di, ‘Atiko, inta
na ku uwa meme nita nggo? Inta hi
uwa nu momonggo, nggo uwa so ni
iyo nu uhre, inta nu uwa iri ni iso?
38 Uwa i su uhehe nita nggo inta kpa
uwa yo na ako munta wa, ka uwa sa
ni inkindirr isurr inta nu uwa ankru
surr? 39 Uwa 1 lo nita nggo ni kri
ni iharr nita nggo inta kuma nu uwa
ku?

40 “Uttu wa ta da di, ‘Ingga da ki
imba ure ujiji, nggo imba ti na ku
unuma nu umi ku amuyirr amba abi
iklonyarr angga ba nggo sa amuyirr
mungga ba, imba na si ki ingga yo!’

41 “Mre uttu wa a ta da ku abangga
banuungomladi, ITmbanggo Abachi
a sarr antinte a surr imba, chi share
ni ingga kuma ku rri nu uru ku nggo
a na ku sese mu zu ku umimi wa
na abitu ama ba. 421Iyo i ki ingga,
imba si ni ingga ila hen. Uhre u ki
ingga, imba si ni ingga amasirr iso
hen. 43 Ingga i su uhehe ni imba ba,
imba si kpa ingga hen. Ingga zirr ni
ihorr, imba siniingga inkindirr isurr
hen. Nggo ingga lo ni kri ni iharr,
imba si kuma Kku rri ni ingga ku hen.’

44 “Aba a ta da di, ‘Akiko, inta i hi
uwa nu momonggo ni iyo nu uhre ni
si nu uwa inkindirr iri, ka i iso hen?
Ka uwa nye ichirr, ka ihorr, ka uwa lo,
ka a gri uwa ko ku ttu nu uki, inta ka
iziuwa?

4 “Uttuwa atadabadi, ‘Ingga daki
imba ure ujiji, nggo imba ka izi uyirr
nu umiku antsintsiangga ba, imba ka
izisiinggayo.

46 “Abangga ba yo a ta turr ba surr

nu uru ku rri sese ku, uwa ta si abi na

x1/<vre ba a ta kuma nu unto ku iso sese
u.”

A zha anko a ingu Yesu

(Marrku 14:1-2; Luka 22:1-2;
Yohana 11:45-53)

1Nggo Yesu kre itsarr ba are angga
ka, na ddu abiga ma ba di, 2 “Imba hi
di a jiiviiha zhi ziza, aba a ta na Iga
i Ivu Sarr yi, nggo a ta ba Uvuvurr a
Unushirr nu abi karr ma ba du ba ku
kpa ma nu unkunkurr!”

3 Nggo ankpinkpye abikye ba na
akikre anishirr ba a nggurr biniiko i
Kayafa, ankpye unkpi abikye wa, 4na
so zha anko wa nggo aba ta na na vu
Yesu nayi ku tsi ngu. > Na da di, “Di
inta sina meme na azhibarr a iga wa
hen, wre ku anishirr ba bu si gru tsi
akputtu hen.”

Ayamba numa surr ku Yesu anye a
hun ingba wre nu Betani
(Marrku 14:3-9; Yohana 12:1-8)

6 Yesu a se ni iko i Sima nu Betani,
ugo wa nggo a ki iha nu ulolo ku ishi.
7 Nggo Yesu so ri ila nabo, ayamba
numa gru nga na ku na gri anye wa
nggo a ihun ingba wre na tsi anta ssu
na azhizha a alabasta, na gri wa ni
kasurr ku Yesu ni itu.

8 Abiga ma ba a kye na vri isisurr
na zhi ma di, “Uwa ka anye wa hre
gigyemi da angginggi? 9 Nggo a ka
ba anye anggo wa a re kpa inklo
shishemi gri ku ga ku abi iha!”

10T Yesu hi ivri imbarr yi na ddu ba
di, “Imba so tsutsarr ayamba anggo
wa na angginggi? A na ki ingga si
inkindirr izizi mu. 11 Abi iha ba ta
di so iso inggi ni imba ba. Uwa a
ta si ingga nanko, imba si ta di hi

ingga ttuttumi hen. 12 A surr ki ingga
anye anggo wa wre ku a bu ssu ukpa
munggakubizzuniibe. 13Ziza,ingga
da ki imba ure ujiji, unto ku nggo a ti

ta da Ure kuwre ku niitu i Yesu niin-
ghingbru inggi yi, aba ta da inkindirr

inggi yi nggo ayamba anggo wa a na
wre ku anishirr a bu si kpamusu na
ayamba wa hen.”

Yahuda kpa inklo na ba Yesu nu ba
(Marrku 14:10-11; Luka 22:3-6)

14 Mre uyirr nu umi ku awurr na
aha abiga Yesu ba, nggo a yo ma
di Judasi Iskariyoti, a gru kuma na
ankpinkpye abikye ba ba, 15 na ku
zhiba di, “Imba ta niingga angginggi
nggo ingga ti vu ugo nggo Yesu ni
imba?” Aba bre ankpinkpri azurrfa

ki iso itarr (30) a nu ma. 16 Bazhi nu
unto kuma, uwa gru di zha anko wa

nggo ta na na vu Yesu a nu ba.

YesurilgailvuSarryinaabigama
ba
(Marrku 14:12-21; Luka 22:7-13,
21-23; Yohana 13:21-30)
17 Na azhibarr a imeme wa a Iga i
Unfonfo ni Sama ni Iyisti wa, abiga
ma ba a nga ni zhi Yesu di, “Uwa

di inta bi ku ssu unto ki ku uwa nu
momonggo, nggo uwa ta ri Iga i Ivu

Sarr yi?”

18 Yesu a ddu ba di, “Kuma nu umi
igbu ku, imba ta ku hi ugo numa nggo,
imba ddu ma di, ‘Unitsarr wa a da di
azhibarr ama wa a nga ba, uwa na
abiga ma ba a ta na Iga i Ivu Sarr yi
ni iko muwa.” ” 19 Mre abiga ma ba
a kuma ku na na ta si nggo Yesu a da
ba na ku ssu inkindirr iri yi ki nabo,
nggo aba tarilgailvu Sarr yi.

20 Nggo ingbahru yi i ki, i Yesu na
abiga ma awurr na aha ba a ku ji so
na ta ko ri. 21 Nggo a so ri wa, i Yesu
gru da ba di, “Ingga da ki imba ure
ujiji, uyirr nu umi umba ku a ta ba
ingga nu abi karr ingga ba.”

22 Abiga ma ba mi a kpa ure ukuma
a vriisisurr kakami, na gru so zhi ma
na ayiyirr di, “A siingga? Atiko, uwa
sida diingga hen?”

231 Yesu da di, “Undurr wa nggo a
so yo ungo ku niingga ku na aghugba
wa a ta ba ingga re ba. 24 Uvuvurr
a Unushirr a ta ttu na ta si nggo a
charr da nu Ungbamvu ku Abachi ku.
Uje ku undurr uwama nggo a ta ba
Uvuvurr a Unushirr a re nggo! I ka
wre sha aba si ngri ma mi mremremi
hen!”

25 Judasi wanggo nggo a ta ba Yesu
are ba, a gru zhi meme di, “Unitsarr,
uwa si so da diingga hen?”

I'Yesuddumadi, “Na tasinggouwa
da ki itu muwa.”

Yesu ri ila ima i ikikre yi na abiga
mababa

(Marrku 14:22-26; Luka 22:14-20;
1 Korrintiya 11:23-25)

26 Nggo a ni so ri, i Yesu ba uvu
unga unfonfo gri nu ungo, na nyarr
ku Abachi, na mi ma, na ka nu abiga
ma ba di, “Kpa ta yi. Kye, uwanggo yo
su ukpa mungga ku.”

27Na ki ungo ba ukofi ku ahi ku, na
nyarr ku Abachi, na ka ku a nu ba dj,
“Imba kpa so yi we. 28 Ayiyi anggo yo
a lo ishi azhi i Abachi yi, ingga i ka
wa kahre, wre ku a bu nggurr ila ure
i anishirr shishemi zhi ba. 29 Ingga
da ki imba, bazhi ziza ingga si ta so
ususa ama™ a ugbyarr ku unkunkurr
anggo wa zizo hen, azhibarr wa nggo
ingga taka so wa ni imba ba ki ahehe
a taka siniittui Aki munta yi.”

30 Aba gru da usarr na hun kuma ni
Igbre nu Olivu wa.

Yesu da ba nggo Biturr a taka kisa
du uwa si hi ma hen
(Marrku 14:27-31; Luka 22:31-34;
Yohana 13:36-38)
31Yesu da ba di, “Ni ibittu i inggi yi
imba wemi ta kru nado ni ta ka ingga
dunatasinggo Ungbamvu ku Abachi

ku u da di: _ _
“‘Ingga ta ngu uni ka aminta wa,

aminta ba a ta ga nado.’
32 Nu ugo ku nggo ingga ti tasi, ingga
ta ku ki imba ichi kuma nu Galili.”
33 Biturr re ki Yesu di, “Abanu ba a
ti kru nado mi, ingga si ta kru ni ka

uwa du hen!” _
34Yesu a ddu Biturr di, “Ingga nggo

so da ku uwa di, agba wa ta nise tu
ni ibittu, uwa ta da ki ankpu atarr di
uwa si hiingga hen.”

35 Biturr da di, “I ti ta ma ki ingga i
ittu mi ndo nu uwa ku, ingga si ta da
meme hen!” Inkpu banu ba mi a da
meme na ku.

26:29 Ama: Yesu a so re ni itu i aseki ndanda ka nggo a ta ku ttu ma nggo di i si na ta si iso inkindirr

iri kpakpa nggi.

T 26:31 Kye zizo Zakarriya 13:7.

Yesu ku barr nu Getsemani
(Marrku 14:32-42; Luka 22:39-46)

36 Yesu na abiga ma ba kuma nu
unto ku nggo a yo ku di Getsemani,
uwa ku da badi, “Imbajisoniinggya,
ingga ta chi kuma ku barr.” 37 Na yo
Biturr grindo na amumarr bu Zabadi
ba aha mi. Na gru so wri kpakpa ku
iha yi nggo i so ku ni itu. 38 Na da ba
di, “Ivri yi nggo se niisisurr imungga,
i si kakami zzu di i ta ngu ingga mu.
Imba kuso ni inggya ni so gbye yi ndo
niingga ku.”

39Na chikuma ntsinajikuttuniim-
imi, na barr Abachi di, “Aki mungga,
uwa ti kpanye, uwa ka ama iha anggo
wa glo ki ingga! Ingga i si da di uwa
bu na na ta si nggo ingga da mu hen.
Na inkindirr yi nggo iwre ku uwa.”

40Nakanganaabigamaatarrbana
ni hi ba a so kurr ina, na ddu Biturr
di, “Angginggi di imba atarr mi i si
sha gbye ndo ni ingga ku ntsimi hen?
41 Imba so tsitsirr, ni so ghye yi, ni so
bibarr wre ku imba bu si ku ni la ure
hen. Kye, izhi imba yi i so zha ina

inkindirr yinggo iwre, ukpa umba ku
usu.”

42 Yesu kakuma ku barr zizo di,
“Aki mungga, uwa ti si kpanye di a bu
ka iha inggi yi glo ki ingga hen, uwa
bu na inkindirr yi nggo iwre ku uwa.”

43 Na kanga ni hi ba so kurr ina
yi zizo, nu nggo ina yi ghye ba na
ashishi kakami. 44 Yesu ka ba du na
kakuma ku barr zizo ankpu a utarr,
na ku da angu ayiyirr akama yo.

45 Na kanga na abiga ma ba ba, ni
da ba di, “Imba ni so kurr ina yi ni
so su mu? Kye! Azhi wa yo a ma ba
nggo a ta vu Uvuvurr a Unushirr sa
ku abi la ure na ango. 46 Imba gru yi
di inta kuma! Kye, uni ba ingga re ba
wa uwanggo a ko zirr nga!”

IvuiYesuyi

(Marrku 14:43-50; Luka 22:47-53;
Yohana 18:3-12)

47 Nggo Yesu ni so re na ba, u Ju-
dasi uyirr nu umi ku awurr na aha
ba a nggurr surr na akpa anishirr di
ga ma na gri injingba na ankpunkpu
inkinkurr, nggo ankpinkpye abikye

ba yo na akikre anishirr ba a tu ba.

48 Uni ba ma re ba wa a ka da ba
nggo uwa ta ku na di, “Ugo wa nggo

ingga ta ku nyarr ma vu gri, uwa a si
uyo. Imba i so zha. Imba bu vu ma!”
49 Mre Yahuda tsi kuma ku ddu Yesu
di, “Unitsarr, ingga chi uwa,” na kla
ma vu gri.

50 Yesu a ddu ma di, “Ukpamu,
kuchi ni ina inkindirr yi nggo i gri
uwa ngal!”

Mre, anishirr abanu ba nga ni vu
Yesu. 51 Uyirr nu umi ku abangga ba
nggo a di ga Yesu a ttu anjingba a sarr
kltl ugarr a ankpye unkpi abikye wa
utu.

52] Yesu a ddu ma di, “Ka anjingba
muwa ka yo nu uhorr ku. Abangga
ba nggo a ddu injinji a ta ki ni injinji
iyo. 53 Uwa si hi di ingga ka zha izi
na Aki amungga ku, ankpu ayirr a ka
turr ki ingga abitu ama ba shishemi
ji mri abi ta iku ankinkirr ankpinkpi
awurr na aha ba hen? 54 Ingga ti
na meme Ure ku Abachi ku ta na ki

uwama yo si inkindirr yinggo ada di
itakala?”

55> Na attuttu akama Yesu kasarr na
re na anishirr ba ba di, “Imba gri

injingba na ankpunkpu inkinkurr di
imba ta ni vu ingga zzu di ingga i si
unayi? Ni ivivi yi, ingga so di tsarr
imba nu Uki Unkpi ku Ibarr Abachi
ku, imba si vu ingga hen. 56 Aseki
angga ka a si meme, wre ku ure
ku nggo abi kpa are ba a charr na
Abiga ma ba wemi a kru nggarr nado
na ka ma du.

A gri Yesu kuma ni ibre amu na
Akaba anu Yahuda wa

(Marrku 14:53-65; Luka 22:54-55,
63-71; Yohana 18:13-14, 19-24)

57 Anishirr ba nggo a kuma ku vu
Yesu na gri ma kuma ni iko i Kayafa,
ankpye unkpi abikye wa, nu nggo
abitsarr na are ba na akikre anishirr
ba ku nggurr bi. 581 Biturr di ga ba
nu ugo kremu ku kri na akpla ka iko
1 ankpye unkpi abikye wa. Na ku ji
so na abi gbye iko ba ba, wre ku ka hi
inkindirr yi nggo a ta na ni Yesu ku.

59 Ankpinkpye abikye ba na
ankpinkpye abi Akaba anu Yahuda
ba a so zha anishirr shishemi nggo ta
ni ki imu niituima yi, wre ba a buvu
ma tsi ngu. %0 Na si hi anko ayirr mi
hen. Nunggo anishirr shishemia gru
huzzu ku bre are mini itu ima yi, aba
na, na na chankarr.

Ni ikikre yi, anishirr aha ngga
a mirri nga ni re are, 61 di, “Ugo
uwanggo wa a da di uwa se nu
ukyekye ku turr Uki Unkpi ku Ibarr

Abachi ku hre na vu ku me ni ivi
itarr.”

62 Ankpye unkpi abikye wa a gru
kri ki kri na zhi Yesu di, “Uwa si ta sa
ba hen? Uwa sama ni inkindirr ida na
are kanggo a so bre surr ku uwa?” 631
Yesu so ghangbami.

U ankpye unkpi abikye wa re na
ku zizo di, “Ingga barr uwa ni isa i
Abachi uni so sese wa, da ki inta, uwa
yo su Kristi, Uvuvurr a Abachi wa.”

64] Yesu a ddu ma di, “Na ta si nggo
uwa da. Ingga so da ki imba we, bazhi
ziza kuma niichi, imba ta hi Uvuvurr
a Unushirr ni so nuungo ri ku Abachi
ukyekye wa, ni ta hi ma so nga zhi na
akpa ka unkplassu ka!”

65 Nggo ankpye unkpi abikye wa
a wo ure ukuma na nga ankru ama
ka hre na da di, “Kye, a re na ta si
uwa nggo a si Abachi! Inta si ta zha

iwoinkindirr numa zhi nu undurr ku
zizo hen! Imba mi wo ure undanda
ku nggo a da ni itu i Abachi! 66 Imba

kye kinggi?”
Aba dadi, “Ala ure, a ta ttu.”

67 Anishirr ba nggo akrinabo a ddu

antinte surr ku Yesu na ashishina hlo
ma na ankpu ango. Abanu ba hlo ma,

68 na da di, “Tsarr inta du uwa si uni
kpa are, Kristi. Da ki inta undurr wa
nggo a nggurr uwa!”

Biturr a da du uwa si hi Yesu hen
(Marrku 14:66-72; Luka 22:56-62;
Yohana 18:15-18, 25-27)

69 Nggo Biturr so na akpla ka iko i
Ankpye Unkpi Abikye wa, uva ugarr
unuma a grungana banida di, “Uwa
mi a di ga Yesu a anu Galili wa.”

44 Matiyu 27:6

70 Uwa kisa na ashishi ambarr ka
di, “Ingga si hi inkindirr ima nggo
uwa so da hen.”

71 Na gru huzzu kukri na anko ak-
pla wa. Uva numa ku hi ma nabo na
da ku anishirr ba di, “Ugo nggo wa a
di ga Yesu anu Nazareti wa.”

721 Biturr kisa zizo di, “Ingga shi ki
imba azhi, ingga si hi ma hen!”

73 A sha so ntsi, anishirr ba nggo a
krinabo a grunga ni Biturr kuni ddu
umi ku anishirr ba nggo a di ga ugo
nggo, ure umuwa ku u tsarr inta di
uwa zhi nu Galili!”

74 1 Biturr a ddu ba di, “Ingga shi
azhi di ingga so da ure ujiji! Abachi
bu na ki ingga inkindirr indanda
nggo ingga ti se na ba! Ingga si hiugo
wama hen!”

Mre agba wa tu. 751 Biturr ssu hi
ida yi, nggo Yesu a da ku di, “Uwa ta
kisa du uwa si hi ingga hen ki inkpu
itarr bari agha wa taka tu.” Mre i
Biturr a gru huzzu ku yi kpokpomina
abl.

27

A gri Yesu na kuma nu Bilatu ku
(Marrku15:1; Luka 23:1-2; Yohana
18:28-32)

1 Ni igambre, ankpinkpye abikye
ba wemi na akikre anishirr ba a ng-
gurr bi na kpanye di a bu ngu Yesu.
2Nalomanaache gri na kuma, ku nu
Bilatu, ugona anu Roma wa.

Ittu i Yahuda yi
(Indu 1:18-19)

3 Nggo Yahuda, uni vu ma re ba
wa a hi di a kpanye di a ta ngu Yesu,
isisurr vri ma, uwa a vu azurrfa iso
tarr ku a gri ga ku ankpinkpye abikye

ba na akikre anishirr ba. 4Na ku ddu
ba di, “Ingga la ure, ni ba ugo nggo,

nggo a si na inkindirr hen i ni imba!”

Aba da di, “Ima si vri ki inta hen.
Uwama siikye imuwa mu!”

5 U Yahuda ka inklo yi ta yo ba ni
imimi yi nu Uki ku Ibarr ku na ka
share, ku klo itu ima, na ttu.

6 Ankpinkpye abikye ba a ba inklo
yina da di, “Uwanggo si inklo 1 ayiyi,



Matiyu 27:7 45

are amunta ka a si kpanye inta bu ka
yi yo na abubo a zu inklo wa nu uki
ku ibarr ku hen.” 7 Na re bi, na ba
inklo yi ku re abubo nu ugo uni me
impirr wa ku, na kawakiabuboazzu
abichirr. 8Ima yo du ba so di yo unto
ukuma di “Unto ku Ayiyi” nga na ari.
9 Meme nggo ure ku nggo Irrimiya
unikpaarewaadausuureujijidi, “A
ba azurrfaisotarr ka, nggo aniIsraila
ba a da di aba ta ni ni itu i Yesu nggo,
103 gri ku re abubo nu uni me impirr
wa ku, na ta si nggo Atiko wa a da ki

ingga nggo.”

Bilatu ku so zhi Yesu are
(Marrku 15:2-5; Luka 23:3-5;
Yohana 18:33-38)
11 Nggo a gri Yesu na nga na age ka
ugona wa, uwa zhi Yesu di, “Uwa yo

su uttu a anu Yahuda wa?”

Yesu kpanye ku di, “Na ta si nggo
uwa da.”

12 Ankpinkpye abikye ba na akikre
anishirr ba a bre are ka nggo a da
di a na surr ku, uwa si sa ba hen.
13 U Bilatu a zhi ma di, “Uwa si wo
aseki ka nggo a so bre niitu imuwa yi
hen?” 141 Yesu so nghangbami, na si
da inkindirr iyirr mi hen. Inkindirr
ima yi i du ugona wa a ku ayisurr
kakami.

Adiabungu Yesu

(Marrku 15:6-15; Luka 23:13-25;
Yohana 18:39—19:16)

15Bazhi ni ikuchi yi mu, azhibarr a
Iga i Ivu Sarr wa a ti ma, ugona wa
a di du ba ttu unushirr uyirr nggo a
harr ttungo ku anishirr. 16 Ni ivi ima
yi ugo numa a kri ni iharr, a hi ma
kakamidiasinidittoitsi,isaimayiri
Barraba. 17Nggo anishirr ba a nggurr
bi, i Bilatu a zhi ba di, “Ingga bu ttu
unggonggo ttungo ki imba? Ugo wa
nggo a ri Barraba, ka Yesu wa nggo a
yo ma di Kristi?” 18 Bilatu a zhi ba are
angga kana hi kakami di ankpinkpye
ba nggo a vu Yesu gri nga ku, nggo a
ki ishishi mu i Yesu yi.

19 Nggo Bilatu a so ni imburr inkpi
ibre amu yi, ayamba ama wa a tu ba
ni da ku di: “Ddu ango amuwa huzzu
ni itu i ugo nggo. Ugo wa sama ni ila.

Inggaikiiha nuulaundanda kakami
ni itu ima yi ni ibittu ari.”
20 Ankpinkpye abikye ba na akikre

anishirr ba a turr anishirr ba di a bu
da ku Bilatu di a bu ttu Barraba nggo

ttungo ba, na ngu Yesu.

21 U Bilatu zhi anishirr ba zizo di,
“Ingga bu ttu uwatanggo ttungo ki
imba nu umi ku anishirr aha angga
ba?”

Aba du vo di, “Barraba!”

22 Bilatu zhi ba di, “Ni bu na Yesu
wa nggo ri Kristi wa kingginggi?”

Aba da wemi di, “Kpa ma nu un-
kunkurr!” .

23U Bilatu zhi ba di, “A la anggi?”

Aba a du hantu kakami mriimeme
yidi, “Kpa ma nu unkunkurr!”

24 Nggo Bilatu a hi di uwa sama ni
inkindirr ina zizo, na kru di a ta gru
tsi kputtu, na du ba gri ku amasirr, na
kpa wa angla ango ama ka na ashishi
ka anishirr ba, na da di, “Ingga sama
nu ungo na ayiyi a unushirr wanggo.

'71

Uwama a si undu umba mu!
25 Anishirr ba wemi a du nu ukorr
uyirr di, “Du ayiyi ama wa a so na atu
amunta na amumarr amunta!”
26 U Bilatu ttu Barraba a ttungo ba,

na du ba a hlo Yesu, na ba ma nu ba
gri kuma ku kpa ngu.

Abitaikubaasarr Yesu
(Marrku 15:16-20; Yohana 19:2-3)

27 Abi ta iku bu ugona ba a gri Yesu
na rri kuma na ando a ugona wa,
na kuma ku harr ma yo na atsutsu
ndo ni inkpu abi ta iku ba. 28 Na
ttu ankru ama ka glo ku, na ku ba
ankru anuma asisarr nisurr ku. 29Na
ru intto ki anzi ni ttu ku ni itu, na
ba unflankurr ku izirr ni nga ku nu
ungo rikiuttu, na so kuttu na sarr ma
di, “Uttu anu Yahuda wa bu so sese!”
30 A na meme na bu sarr antinte surr
ma, na kpa unflankurr ku nu ungo

umaku ka nggurr ma ni itu ankpu
shishemi. 31 Nggo a sarr ma kre, na
ttu ankru ka glo ku na surr ku ankru

ama ka. Na gri ma huzzu ta ku kpa
ngu.

A kpa Yesu nu unkunkru

(Marrku 15:21-32; Luka 23:26-43;
Yohana 19:17-27)

32 Nggo a so huzzu ni ighu wa, na
ma nu ugo numa ku anu Sirrene a
yo ma di Sima, abi ta iku ba a nga
ma nggangga du ma a kpa ku Yesu
unkunkurr ku. 33 Na nga nu unto
unuma ku nggo a yo ku di Goligota
(Unto Ku Ukpahe Itu). 34 Nabo yo, abi

ta iku ba a nu Yesu™ahi a ri kpakpa.
Nggo Yesu a vu wa la kye, na ka.
35 Aba kpa ma nu unkunkurr ku, na
turr kye ku ni kpa na ga iki isurr ima
yi a ga. 36 Ni ikikre yi, na ku so ghye
ma. 37 Na charr ikpala ima yi a klo
ku niituiunkunkurr yidi, “UWANGGO
YO A SI YESU, UTTU A ANU YAHUDA WA.”
38 Abi ta iku ba a kpa abayi abanu
aha ndo ni Yesu ku, uyirr nu ungo ri,
u uyirr nu ungo mla. 39 Anishirr ba
nggo so zirr na anko a kye Yesu na
kpanye na atu na marr ma40di, “Uwa
yo bre ba du uwa ta hlo Uki Unkpi
ku Ibarr Abachi ku nggarr ni ta vu
ku me ni ivi itarr! Uwa ti da du uwa
su Uvuvurr a Abachi, uwa bu kpa itu
muwa ttungo ni ji nu unkunkurr ku
di inta kye!”

41 Ankpinkpye abikye ba, na abit-
sarr na are ba, na akikre anishirr ba
a da ku na me meme di, 42 “A hi ikpa
abanu mu ttungo, na si hi ikpa itu
ima ttungo hen? A si si uwa yo su
uttu a anu Israila wa hen? A tiji nu
unkunkurr ku nggo ku ziza, inta ta
kpanye nu ure ku umaku! 43 A kpa-
nye na Abachi ku na di yo itu ima ki
Uvuvurr a Abachi. Abachi a tikpanye
na ku, uwabu ttumajiziza!” 44 Abayi

banggo a kpa ba ndo na kumia marr
ma meme.

Ittu i Yesu yi
(Marrku 15:33-41; Luka 23:44-49;
Yohana 19:28-30)

45 Na azhi na atsutsu, abubo wa a
nggurr ibwu kago, ku ma ni ikarrfe
itarr i azhi. 46 Ni ikarrfe itarr yi,
i Yesu a bwu angu a yi di, “Eloyi,
Eloyi, lama sabachtani?” nggo si di,

“Abachi amungga, Abachi amungga,
a si anggi mu du uwa ka ingga du?”

47 Anishirr abanu ba nggo a kri
nabo na wo ma na da di, “A so yo
Hiyal!”

48 Mre uyirr ambarr wa a kru han-
han mi kuma ku ba usoso a yo nu
ususa ahi na gri ni lo ni itu i un-
flankurr na na hun kuma ku Yesu di
a bu so. 49 Abanu ba so da di, “Du ma
di inta so ni kye ka bu Iliya ta nga ni
ttu ma ji!”

50 MreiYesunggarr ayizizo, na ttu.

51 Upri nkru kut nggo u di klo nu
Uki Unkpikubarr Abachikuunggarr
ki anga uha ba, zhi na atu ji nga na
achi ka. Imimi yi i battu, angbinta ka
a nggarr. 52 Abe ka a bwu, anishirr
abanu abi ga Abachi nggo a ka ki ba
a tasi. 33Na ssuzzu na abe ka. Nu ugo
ku nggo Yesu a tasi, aba mirri kuma
nu umi ku igbu ni wre ku, anishirr
shishemi a hi ba.

54 Ankpye a abi ta iku wa na abi ta
iku ba nggo a so ghye Yesu a hi abubo
wa ni battu yi na aseki ka nggo a la
we, isisu ki ba kakami, aba da di, “Ugo

55 Amba shishemi nggo a so ga Yesu
zhi nu Galili na di zi ma undu ku, a
kri ghagbamu, na so kye. 56 Nu umi
umbarr ku nabo a si anu Maryamu
nggo zhi nu ighu nu Magadala, tuku
Maryamu ayirr a Yakubu tuku Isuhu,
ndo na ayamba a Zabadi wa nggo a si
ayirr a Yakubu tuku Yohana.

Izzu i Yesu yi

(Marrku 15:42-47; Luka 23:50-56;
Yohana 19:38-42)

57Ni ingbahru ima yi, u ugo numa,
a yo ma di Isuhu, nggo a se nu ungo
kakami na si anu Arrimatiya a nga.
Uwa mi a su uyirr nu umi ku abiga
Yesu ba. 58 A rri kuma nu Bilatu
ku, ku barr ma iku i Yesu yi. Bilatu
kpanye ku di a bu ku ba yi a nu ma.
59 Nggo Isuhu a kpa iku yi, na nga
ni nyarr yi nu upri inkru ku nggo a

* 27:34 Ahiari kpakpa: Ka bu a si ahi wa nggo a di surr ankpri ahun ka nggo a di ngu ukpa ku

unushirr, uwa a si wo ivri hen.

T 27:51 Upri nkru: Upri nkru ku harr abubo Ankpi Kakami wa ki
nanka anuma ka na Uki Unkpi ku Ibarr Abachi ku.

di nyarr iku na ku, 60 na gri iku yi
ku zzu ni ibe ima ihehe yi, nggo a
ya yi na anki ingbinta wa. Na nyi
ampu ingbinta wa nggo a si yarr a
nga ni ttu angu ankonki ka ibe Kka,
na share. 61 Maryamu nggo zhi nu
Magadala ndo ni Maryamu unuma
wa, a so nabo na so kye kuma ni ibe
yi.
Abi gbye ibe ba

62 Na azhibarr a uha wa, uwa si
AzhibarralsuaanuYahudawa, nggo
su nu ugo Azhibarr a issubi wa, u
ankpinkpye abikye ba na anu Farrisi
ba akunggurr binuBilatuku63nada
di, “Ankpye, inta ssu hi anuma ngga
ni itu i uni imu wanggo wa a ni di si
tsitsirr na di da ba di, ‘Ingga taka tasi
nu ugo ku ivi itarr.’ 64 Ni ima yo, uwa
bu ni abi ta iku du ba ku gbye ibe ima
yikiiviitarr diinta kye, wre ku abiga
ma ba a bu si ku ttu iku yi na ku bre
ku anishirr di a tasi hen. I imu ima yi
ta mriimeme yi.”

65 Bilatu a da ba di, “Imba ku du
ba a gbye ibe inggi yi kakami na ta si
nggo imba hi.” 66 Aba kuma ku huibe
yikagonaduabigbyebahunsonayi
na so ghye.

28

ItasiiYesu yi
(Marrku 16:1-10; Luka 24:1-12;
Yohana 20:1-10)

INuugo ku Azhibarr a Isuwa, nggo
ambre ka azhibarr a imeme ka a so
nggarr ni ighu, 1 Maryamu nggo zhi
nu Magadala tuku Maryamu unuma
wa, a gru da aba ta ku kye ibe yi.

2 Mre imimi yi i gru battu kakami.
Unitu a Abachi wa ji zhi nu un-
kplassu, na kuma ni ibe yi ku ngi ing-
binta yi glo na hun so na yi. 3 Ashishi

ka unitu ka_ a so la nzarrnzarr zzu
inge, ankru ka si akikla pyarr. 4Isisu

ki abi gbye ibe ba nggo a hi unitu wa,
aba a wri kpakpa na kuhre kurr zzu
aku mu.

> Unitu wa re na amba ba ba dj,
“Imba si kru isisu hen. Ingga hi imba
i so zha Yesu yo, nggo a kpa ma. 6 A
sise niinggya hen. A ka tasiba, na ta

singgo a da. Zirr nga ni inggya ni kye
unto kunggoayoma. “Narrma ku da
ku abiga ba di, ‘A ka tasi ni ibe yi ba,
na so ku ki imba ichi kuma nu Galili,
imba ta ku hi ma nabo!” Kye ingga i

ka da ki imba ba.”
8 Amba ba kru ki kru share ni ibe
yi, ni isisu ni inyarr, na kru ko ida ku

abiga ma ba. 9 Mre Yesu ma na ba na
ankona chibadi, “Ingga chiimba yi.”
Aba ku vu ma na aza na gbyarr ku
asa. 10Yesu ddu ba dj, “Si ki isisu hen.
Kuma ku da kuamuya amungga ba di
a bu kuma nu Galili. Nabo yo aba ta
ku hiingga.”

Ure ku abi gbye ibe ba

11 Nggo amba ba so ga anko wa,
abi ta iku ba nggo a di ghye ibe yi a
mirri kuma nu umi igbu ku, ku so bre
ku ankpinkpye abikye ba inkindirr yi
nggo ila we. 12 Ankpinkpye abikye ba
na akikre anishirr ba a nggurr bi na
ssu anko wa nggo abi ghye ibe ba sita

bre ku anishirr ure ukuma hen. Na
yo ba na ga ba inklo shishemi 13 di,

“Imba da ku anishirr ba di, ‘Abiga ma
aba yo a kuma ku ba iku yi ni ibittu
nggo inta so kurr ina.” 14 Ugona wa
ti wo ure ukuma, inta ta kri ki imba
nu ugo, di imba si hi inkindirr ni itu
yi hen. Imba ta sama ni ivri ni itu i
ire yi.” 15 Abi ghye ba a kpa inklo yi
nand natasinggo a da ba di a bu da.
Uwama yo suure kunggo ani Yahuda
ba so da ku nga zizami.

Yesu nggurr huzzu ku abiga ma ba

(Marrku 16:14-18; Luka 24:36-49;
Yohana 20:19-23; Indu 1:6-8)

16 Abiga ma awurr na ayirr ba a
kuma nu Galili, niighre wa nggo Yesu

a da ba di a bu kakuma. 17 Aba a
hi ma, na kuttu, na ghyarr ku asa.

Ni ihi ma ima yi mi, abanu ba se na

asusurr aha. 18 Yesu chi kuma na ba
na ddu ba di, “A ni ingga ukyekye we

nu unkplassu tuku ni imimi. 19 Ni
ima yo, imba bu kuma na anishirr
bi ingbingbru ba ba ni ku na ba ki
abiga amungga. Abangga ba nggo ti
kpa ure mungga ku, imba zzu ba na
amasirr niisaiAKkiyi, tukuiUvuvurr
yi tuku Izhi i Iwre yi, 20 ni tsarr ba

du ba na aseki ka wemi nggo ingga
i da ki imba. Kye, ingga ta di so ni
imba ba ttuttumi, ka ku ma ni ikikre i
ingbingbru yi.”

Matiyu 28:20

Ure ku wre ku nggo

Marrku
a charr
Ure ku meme

A si Marrku nggo isa ima numa yi
iri Yohana Marrku, uwa yo a charr
ungbamvu unggo ku. A si si uyirr
nu umi ku abiga Yesu awurr na aha

ba hen. Anu Bulu tuku Barrnaba a
gri ma ki uni zi ba nu uzirr ku bre

ure ku Abachi umbarr ku meme ku
(Indu 13:13) A kpanye di are ka nggo

Marrku a charr ka a vu ka zhi na
are ka Yesu ka nggo Biturr uni ko na

angu a Yesu wa a di bre ku anishirr
kago nggo. A zzu na ti Marrku yo
a si unghamvu ku meme ku nggo a
charr nggo. A charr aseki ka ikagri
ka nggo Yesu a na ka nu ungbamvu
unggo ku mri angbamvu ka are ka
wre anuma ka. A sicharr ingrii Yesu
yi nu umi hen, na kuchi charr izzu
Yesu na amasirr yi mu tuku undu
umaku mu.

Marrku & charr ure umaku wre ku
a bu nu abiga ba nu Roma ukyekye,

na bu du ba a hi di Yesu yo a si Kristi
(Mezaya). Marrku a tsarr krizhizhi
mi di Yesu Kristi & si uvuvurr 1ko na

nggurr ungbamvu ku ttu ni ittu tuku
igru niibe i Yesu yi.

Are ka nggo a charr ka nu ung-
bamvu unggo ku, tuku ankla ka
nggo a charr ka nggo

Yohana unizzunaamasirr wa tuku
1zzuna amasirriYesuyi1:1-13

Unduoku Yesu ku nu Galili 1:14—

Ikuma nu Urushalima yi tuku i
mirrina angu ankonkika ighu ka
10:1-11:25

Ivrinuumiigbu ku 11:27—-12:44

Arekanggoabikpaarebaadadia
songaniichi13:1-37

Ittu tuku itasi ni ibe i Yesu yi 14:1—
16:20

Yohana uni 2zzu anishirr na

* 12 Kye zizo Malachi 3:1.

amasirr wa a ssu anko wa bi
(Matiyu 3:1-12; Luka 3:1-18;
Yohana 1:19-28)
1 Uwanggo yo su Ure ku wre ku ni

itu 1 Yesu Kristi, Uvuvurr a Abachi
wa.

2Ure ku wre ku na ase ka kuchi ka
nggo Ishaya, uni kpa are ka Abachi
wa a charr da di Abachi da di,
“Ingga ta tu unitu mungga wa

du ma kuchi ku bi ssu anko wa bi
ku uwa.””

3“Undurr so du na ankpuji,

‘Ssu anko wa bi ku Atikowa.
Na wa ki ntto nggo a taka ni wre

ku uzirr!?” t
4 Unitu wa a si Yohana ni di zzu
anishirr na amasirr. A _di zirr na
ankpuji, na di zzu anishirr ba na

amasirr, na tsarr ba da di, “Imba du
ila ure imba yi, ni du ba zzu imba
na amasirr. Abachi ta nggurr ila
ure imba yi zhi ki imba.” 5 Anishirr
shishemi a nga zhi na anga ka nu
Yahudiya, na abanu azhinuumiigbu
ku Urushalima. A nga ni wo ure ku
Yohana ku, na da ila ure imbarr i,
uwa zzu ba na amasirr ni inyi nu
Joda. 6 Yohana a di surr ankru ka
nggo a na ka ni infunfu i alakurrmi,
na lo upri unggakpa na anklampi. A
di ta izi na di re utu ku anisso. 7 A

di tsarr anishirr ba da di: “Undurr
numa a songanu ugo mungga. A mri

ingga kakami. Izhizhi i anggakpaza
imayimi, ingga sima ni kukloniddu
ka hen. 8Ingga zzu imba na amasirr,

uwa ta ka ni zzu imba ni Izhi Iwre i
Abachi yi.”

Izzu na amasirr tuku itsarr
Yesu kye yi

(Matiyu 3:13—4:11; Luka 3:21-22;
4:1-13)

9 A siniiviima yoiYesu anga zhi
niigbu nu Nazareti, na anga ka Galili
ka,iYohananganizzumanaamasirr
ni inyi nu Joda wa. 10 Kakayirr, Yesu
a so huzzu zhi nu umi ka amasirr
ku, na hi unkplassu ku u bwu. A hi
Izhi Iwre i Abachi yi nga ni so ku nu
ukpa, ni izzu na sa anddu. 11 Aba wo

ukorr zhi nuunkplassu da di, “Uwa yo

T 1:3 Kye zizo Ishaya 40:3.

su Uvuvurr mungga wa nggo ingga
kpanye nu uwa ku. Izhi mungga yii
nyarr nu uwa ku kakami.”

12 Kakayirr i, Izhi Iwre i Abachi
yi nga ni du ma rri ko na ankpuji.
13 Nabo yo, uwa ku so ki ivi iso ine
Isheta a ku tsarr ma kye Abitu ba
Abachi ba ku so zi ma.

Yesu a yo abiga bi meme ba
(Matiyu4:12-22; Luka4:14-15; 5:1-
11)
14 A vu Yohana ku ttu nu uki, ni ivi
ima yinggo Yesu a kuma nu Galili, ku

so tsarr Ure ku wre ku Abachiku. 15A
ddubadi, “Iviyiingaba. IttuiAbachi
yiisiywhiywhirr mi. Imba kasarr ni
ila ure imba yi, ni kpanye nu Ure ku

'7’

wre ku! o
16 A ti ta so vu sarr nu unddu inyi

ku Galili ku, na hi anishirr aha bi vu
ikikla, Sima tuku Andoro uzayirr wa,
a so ta azhizhi ki vu ikikla ni inyi wa.
17Yesu a yo ba na ddu ba di, “Imba ga
ingga yi, ni di ingga tsarr imba nggo
imba ta gri anishirr nga ni ingga ku
na ta singgoimba di viikikla yi.” 18 A
wo meme, kakayirr, na du azhizhi
ambarr ka, na ga ma.

19 Na ti sha zirr a ko ntsi na hi
amuya aha abanu, Yakubu tuku
Yohana, amumarr bu Zabadi a so nu
umi ku uddu umbarr ku, na so na
azhizhi ambarr ka ssubi. 20 Kakayirr,
Yesu a ti sa ashishi na ba, na yo ba,

aba wo na ka aki ambarr wa Zabadi
du ndo na amirr iko abu undu ba na
ga Yesu.

Yesu a han izhi ndanda huzzu ku
ugo numa

(Luka 4:31-37)

21 Yesu na abiga ma ba, a nga nu
Kapanahu. Na Asabarri Azhibarr a
Isuanu Yahudawa, Yesuarrikokuso
tsarr nu uki ki issubi ku. 22 Anishirr
ba wo ma. Ayisurr ambarr wa jaku
ni itsarr ima yi. A si tsarr ba, na ta
si itsarr i abitsarr are ba hen. A so
tsarr ba kyekye mi zzu na ta si uwa

nggo sa akikye nu ure wa. 23 Nggo
a se nu uki ki issubi ku, ugo numa a
se ni izhi ndanda na nggarr angu yi
da di, 24 “Yesu anu Nazareti, uwa zha
angginggi ni inta ba? Uwa nga ingu
intamu? Ingga hiuwa. Uwayo su Uni
wre wa nggo zhi na Abachi ku!”

25Yesu a nggarr ito ni izhi ndanda
yi ku, da di, “Ttu angu muwa! Huzzu
ku ugo wa nu ukpa!” 26 Izhi ndanda
yiimriugo wa, ni du ma wrikpakpa,
ninggarr iyi, ni huzzu kuma.

27 Anishirr ba weminggo a krinabo
a ku ayisurr. Na so zhi ikpa am-
barr, da di, “Uwama sa angginggi?
Uwanggo a si itsarr ihehe mu? Ugo
wanggo a se nu ukyekye ki re ki izhi
ndanda, i wo ma!” 28 Nabo yo, ure ku
Yesu ku bwa kago hanhan mina anga
ka Galili ka.

Yesu du abivriba wre
(Matiyu 8:14-17; Luka 4:38-41)
29 Yesu na abiga ma ba ndo ni

Yakubu tuku Yohana huzzu nu uki ki
issubi ku, na kuma ni iko ini Sima

tuku Andoro. 30 Ukpa ku ayimbarr a
Sima wa u nggurr ssu. Nggo a ti mirri
aba da ku Yesu ivri ima yi. 31 Yesu rri
ko na ku, na ko ku vu ma nu ungo, na
gima gru. Ivriyiduma,uwa a gruna
zzu ba ila.

32 Ni ingbahru ima yi, azhi wa a ji
ba na klo gho, aba gri ku Yesu abi

lo na abi izhi ndanda. 33 Anishirr
shishemi abu Kapanahu ba shishemi

anga ni krina akpla ka iko ka. 34 Yesu
du anishirr ba nggo a se ni ilolo yi na
nkanka a wre, na han anazhi ndanda
yi huzzu ku anishirr shishemi nu
ukpa. Na si kpanye di anazhi ndanda
ba bu da inkindirr hen nu nggo aba
mi a hi ma.

Itsarri Yesu nu Galili
(Luka 4:42-44)

35 Ni igambre bwu, nggo abubo wa
niko suwriwri, Yesu gru huzzu ni iko
yi na ko ku so barr nu unto ku nggo
su ywi. 36 Sima na akpukpambarr ba

¥ 1:21 Asabarr, Azhibarr a Isu anu Yahuda wa: Azhibarr wa nggo anu Yahuda ba ku di barr Abachi
nggo. Uwa yo sa azhibarr wa nggo a ttu wa na da ku anu Yahuda ba di a bu ka bi so su na wa, na so
barr Abachi. A di bre azhibarr ambarr wa zhi na anza a ingbahru nu Ungo Kywi ku kre na azhibarr

Isati ni ingbahru.

a gru huzzu ku di zha ma. 37 Nggo a
ko ku hi ma, na da ku di, “Anishirr ba
namri a ko zha uwa.”

38 Yesu ddu ba di, “Di inta kuma ni
ighu numa yi meme, di ingga ki itu
mungga ku tsarr ba ure ku Abachi ku
nabo. Ima yo gri ingga nga.” 39 Yesu
na abiga ma ba di zirr kago ni ighu
1 Galili yi. Uwa ku di tsarr ba na aki

ka issubi ka na di han anazhi ndanda
huzzu ba.

Yesu adu uni lo ishi a wre
(Matiyu 8:1-4; Luka 5:12-16)

40 Uni lo ishi numa nga ni Yesu ku,
na ni kuttuna agbuzzu na barr ma di,
“Uwa ti kpanye, uwa di ingga wre.”

417tito i ti Yesu na ku. Yesu ti ungo
sana kunadi, “Ingga kpanye. Uwa bi
wre!” 42Ishi yi huzzu keke, uwa wre.

43-44Yesu gbha ku utu kakami di, “Si

da ku undurr inkindirr hen. Kuma
ku tsarr unikye wa ukpa muwa ku.

Uwa ti hi du uwa wre, uwa bu ni
Abachi aseki ka nggo Musa a da dji,
unilo ishi ta wre, uwa bu ni ka, na du

anishirr bu hi du uwa a wre ba.” Na
du ma kuma. 45 Nggo ugo wa huzzu

na so bre ku anishirr kago ankonki.
Ima yo du Yesu a si rri ko nu umiighu
ku na du anishirr hi ma hen. Na ku
di so ni into inggi nggo su ywi mi.
Anishirr ba zha ma ku hi na di kuma
na ku.

2

Yesu a duugonittuga
angayirr wa wre
(Matiyu 9:1-8; Luka 5:17-26)
1 A ki ivi numa ntsi, Yesu kanga nu
Kapanahu, anishirr ba a wo kago da
a se ni iko. 2 Anishirr shishemi a gru

ni ttu ma zu nu umi uki na ssu harr
anko wa ke na abi ka mi anko a mirri
ko na ku a sama. Yesu a so bre ba ure
ku Abachi. 3Nggo, Yesu a ni so bre ba

ure ku, anishirr ane, a ba ugo numa
nggo ukpa ku u ttu ywi, na nga na ku
di a bu ni du ma wre. 4Nggo, anishirr
ba a kri shishemi na harr anko wa,
aba si hi unto ki gri ma na rri ko hen.
Aba hun ni ituki yi na ngri anchirr ka
nu unto ku nggo Yesu a so, na to uni
vri wa nu utakpa ku ji nga ni inkla yi

nggo Yesu a se. > Nu nggo Yesu a kye
iyo isisurr imbarr yi na ku, na da ku
uni vri wa di, “Uzumu, ingga nggurr
ila ure muwa yi zhi ku uwa.”

6 Abitsarr nu ungbamvu ku are ku,
a se nabo, na so ta amarr ni isisurr
imbarr yi da di, 7 “Ugo nggo a da sa
angginggi meme? A re ndanda mi ni
itu yi Abachi! Unggonggo ka nggurr
ila ure i anishirr zhi ba. A sa Abachi
yo na kpa ma.”

8 Kakayirr, Yesu a hi ni izhi ma yi
inkindirr inggi nggo a so ta amarr
ni itu yi, na zhi ba di, “Sa angginggi
di imba ri amarr ka ma meme?
9 Uwatanggo tsi ki imba, ingga bu da
ku ugo uni lo wa di, ‘A nggurr ila
ure muwa yi zhi ku uwa, ka ingga
bu da ku, ‘Gru! Ba abubo a ikurr
amuwa, ni kuma?’ 10 Ingga ta tsarr
imba di, Ingga, Uvuvurr a Unushirr,
ingga se nu ukyekye ni ingbingbru yi
ki nggurr ila ure zhi.” Na da ku ugo
wa nggo ukpa ku ttu wa di, 11 “Ingga
da ku uwa, gru. Chi abubo a ikurr

amuwa ni kuma ni iko!” 12Na ashishi
ambarr ka, ugo wa gru kri, na chi

abubo a ikurr wa, na narr kuma. Ay-
isurr ku ba wemi. Aba gru ko gbyarr
ku Abachi asa na da di, “Inta nise hi
inkindirr numa ma mi!”

Yesu ayo Levi
(Matiyu 9:9-13; Luka 5:27-33)

13 Yesu a kakuma zizo nu unddu
inyi nu Galili wa. Anishirr ba a ddu
na nga na ku. Uwa gru ko tsarr ba.
14 A titako sarr ko, na hi uni kpa inklo
imimi numa, nggo a yo ma di, Levi,
uvuvurr a Alifiyo, uwa rri so nu uki
ku undu umaku. Yesu yo ma di, “Ga
mi!” Levi gru ga Yesu.

15 A sha so ntsi, Yesu gru kuma ni
iko yi Levi, ku so ri inkindirr. Abi
kpa inklo imimi ba na abi ka ikpa ure
ku Musa ku, a so ma mi ni Yesu na
abiga ma ba, na so ri ma mi nu unto
uyirr. 16 Anu Farrisi banu nu nggo a
sa abitsarr ba nu ungbamvu ku are
ku. A hi nunggo Yesu a sona sorina
abika ikpa ure ku Musa ku na abi kpa
inklo imimi ba; na zhi abiga ma ba dj,
“Angginggi du ma rina abi kpa inklo

imimi ba na ndanda anishirr angga
ba?”

17Nu nggo Yesu wo ba ni zhi yi, na
da ba di, “anishirr akyekye a si di zha
unahun hen, a sa abi lo ngga di zha
unahun. Ingga si nga nye i yo abi
sa ni ila ure hen, ingga nga nye i yo
andanda ba yo, du ba a kasarr ni ila
ure imbarr yi.”

Izhiniivu angu gri
(Matiyu 9:14-17; Luka 5:33-39)
18 Azhibarr numa nggo abiga bi

Yohana unizzuna amasirr wana anu
Farrisi ba a so vu angu. A banu nga

ni zhi Yesu di, “A sa angginggi abiga

bi Yohana uni zzu na amasirr wa na
abiga ba anu Farrisi ba di vu angu

gri, abiga amuwa ba si di vu angu gri
hen?”

19 Yesu ddu ba di, “Imba kye, i ka
wre ikpikpaiunihruayambahehe bi
so ni iyo? I ka si wre meme hen uwa
ta ni so na ba. 20 Azhibarr wa so nga
nggo a ta ka ni ba uni garr hehe wa
glo na ba, aba ta ka vu angu.

21 “Unggonggo ka ba upri inkru
uhehe warr sa na ankru kuku? Un-
durr wanggo nggo ta na meme, nggo
a ti ngla ankru ka upri hehe ku, ta
gbu nga glo, ingahre ima yi ta kri na
imeme yi. 22 Anishirr si di ba ahi
ahehe kasurr nu unggakpa ku zu ahi
ukuku hen. Uwanggo nggo a ti na
meme, ahi ahehe wa ta tsi unggakpa
ukuku kunggarr nakuhre, unggakpa
ku u ta sama nu undu. Meme nggo, a
ta surr ahi ahehe nu unggakpa ku zu
ahi uhehe, aba aha mi ta kurr zizi.”

Yesunggo sa Atiko a
Azhibarr aIsuwa
(Matiyu 12:1-8; Luka 6:1-5)

23 Asa Azhibarr a Isu anu Yahuda
wa, nggo Yesu a So zirr ni izzuzzu i
1k1r1 abiga ma ba a se na ku, na gru
so ngu ingbingbi ikiri yi ta. 24 Anu
Farrisi ba da ku Yesu di, “Kye, iba
munta yi si kpanye ni inkindirr vyi,
nggo abi bre amuwa ba a so na undu

na Azhibarr a Isu anu Yahuda wa
hen.”

25 Yesu ddu ba di, “Ingga hi imba
ka bre ba nggo uttu Doda na anishirr
amabaana, nunggoiyo yikibanggo.

26 Doda a ko ku rri nu uki ku Abachi
ku, na ri unfonfo wa nggo a gri nga

ni Iburr i nggurr bi yi Abachi yi.
(Inkindirr ma yi i si meme na attuttu
wa nggo Abiyata nggo a su ankpye
unkpi abikye anishirr ba Abachi ba.)
Niiba munta yiunikye yo na nkpama
diri ashiki kama. U Doda ri ka na tsu
nu abiga ma ba du ba kpa ri meme.”
27 Ni ikre ire yi, Yesu da ba di,

“Abachiana Azhibarr aIsuwakuun-
ushirr yo, na si na unushirr nggo ku

Azhibarr a Isu wa hen. 28 Ingga, Uvu-
vurr a Unushirr, Ingga yo sa Atiko a
Azhibarr a Isuwa.”

3

Ugo nu unka ungo wa a wre
(Matiyu 12:9-14; Luka 6:6-11)
1 Yesu ka rri ko na ba nu uki ki
issubi ku zizo. Ugo numa nggo su
nu unka ungo a se nu umi uki ku.

2Uwa sa Azhibarr a Isu anu Yahuda
wa. Anishirr banu rri kri na ko gbye

ma, da a ti ka na inkindirr numa aba
kanumaila, nasokye girrmi,di a ta
gru du ungo ku u wre ku ugo wa na

azhibarr a isu anu Yahuda wa. 3 Yesu
yo ugo nu unka ungo wa di, “Gru nga
niichi.”

4 Yesu zhi anishirr ba di, “Are ka
Musa ka di inta bu na angginggi na
Azhibarr a Isu wa? Di inta bu na
uzizi, ka inta buna umimi? Diinta bu
du unushirr so tsitsirr, ka inta bu ngi
anishirr?” Aba so ngbangbami na si
sa ku hen.

>Yesu ki unfu, na kye ba. Itito ki ma
ni ikri itu ambarr yi. Uwa kasarr na
ddu ugo uni vri wa di, “Na ungo ku!”
Ugo wa na ku, u wre ku zizo. 6§ Anu
Farrisi ba na anishirr ba Hirridu™ ba
huzzu ku ssubi na 4bi, nggo aba ta na
nangu Yesu.

Akpa anishirr di ga Yesu
(Matiyu 12:15-21)
7 Yesu na abiga ma ba gru so ji
kuma nuunddu inyi ku akpa anishirr

* 3:6 Anishirr ba Hirridu: Anishirr abanu nggo a di ga Hirridu na abi iko ama ba.

di ga ba. Akpa anishirr gru zhi na
anga ka Galili, abanu na anga ka
Yahudiya, & nu Urushalima, na anga
ka Idumiya, na anga ka inyi nu Joda,
na anga ka ighu Taya tuku Sido. A
gru shishemi na nga ni Yesu ku, da
aba ta ni wo na kye inkindirr yi nggo,
aba si di wo da a di na nggo. 9 Nggo
a kye anishirr ba kri garrza na da ku
abiga ma ba du a bi gri ku uwa uddu,
du ku anishirr ta ma uwa. 10 A du
abi vri shishemi wre, abi vri banu
ba ni ko nga ngi nga mu, na ko zha
anko nggo aba ka ka ungo sa na ku.
11 Ttuttumi abangga ba nggo se na
anazhindandaarrisobanuukpaati
hi ma, aba di jaku ni imimi na age ka
Yesu, na di ttu iyi hantu di, “Uwa yo
su Uvuvurr Abachi wa.” 12 Yesu gha
ki izhi ndanda yi utu di i bu si di ba
uwa da ku anishirr undurr du uwa su
unggonggo hen.

Yesu hla awurr na aha ba
(Matiyu 10:1-4; Luka 6:12-16)
13 Yesu hun kuma ni ighre numa
na yo anishirr ba nggo uwa kpanye
na ba na du ba hun ga ma. 14 Uwa

ku hla nu umi ambarr ku awurr
na aha ba, nggo a yo ba ki abi ko

na angu. Na da ba di, “Ingga hla
imba di imba taka bu se ni ingga
ku, ni di ingga bu tu imba ko na an-

ishirr ba nu ure ku Abachi ki iso sese
ku. 151Ingga ta nu imba ukyekye ki

han izhi ndanda.” 16 Abangga ba yo

sa asa a anishirr awurr na aha ba
nggo Yesu hla ba: Sima nggo Yesu

yo ma ki Biturr, 17 Yakubu tuku uza-
yirr wa Yohana, amumarr ba Zabadi,
nggo Yesu yo ba di Bonaji, (anishirr
bi inge.) 18 Andoro tuku Filibu,
u Batolomi, u Matiyu, u Toma, u
Yakubu uvuvurr a Alifiyo, Tadawo,
tuku Sima, nggo a se na amarr ka
ako ambarr ka. 19U Judasi Iskariyoti,
nggo vu Yesu nu ba tsi ngu nggo.

Yesu tu uttu ani inkindirr wa
(Matiyu 12:22-32; Luka 11:14-23;
12:10)
20 Yesu ko kuma ni iko, anishirr ba
bingana ku zizo. Nggo Yesu na abiga
ma ba si hiunto ki ji so na riikiri hen.

21Nggo amla ma ba wo na gru nga da
abanganye vuma gri kuma ni iko dj,
“Itu yi gbuddu ku!”

22 Abitsarr are ba nggo nga zhi
nu Urushalima da di, “Da su Isheta,
nggo a yo ma di, Belzebulu, uttu ani
inkindirr yi nggo nu ma ukyekye ki
han izhi ndanda yi.”

23 Yesu yo ba chinga nu ukpa uma
na da ba assurre numa, na zhi ba di,
“Isheta dihan Isheta? 24Igbu wanggo
ti ga ki na nkanka na so tsi ni ikpa,
a ta kre. 25Tko inggi nggo ti ga ki
na nkanka ni so tsi ni ikpa i si di kri
hen. 26Ittuyilshetati ga ki nankanka
ni so tsi ni ikpa 1 si ta kri hen, 1 ta
jaku ni kre. 27 Unayi ti ta rri ni iko yi
unushirr ukyekye, uwa ta ku vu ma
lo zu bari, na ki ayi ka. 28 Ingga so da
ki imba ure ujiji, a ta nggurr zhi ku
abiilaure,naabanggabanggodaare
andanda ni itu yi Abachi. 29 Abachi si
ta nggurr zhi ku unushirr wa nggo ti
da ure undanda ni itu yi Izhi Iwre yi
Abachi yi hen, ila ure ima yi i so sese
niituima.”

30 Inkindirr yi nggo Yesu da ba
meme, nggo abanu ba da da a se ni
izhi ndanda.

Ayirr na amuyirr bi Yesu
(Matiyu 12:46-50; Luka 8:19-21)

31 Ayirr a Yesu ndo na amuyirr ba
gru nga na ku. Na ni kukri na abi ka
iko ka nggo a so, na tu ba rri ko na ku
nu umi iko ku da abangga kri yo ma
na abi. 32 Akpa anishirr wa nggo rri
so na ku, adaku dj, “Ayirr muwa ndo
na amuyirr muwa so yo uwa na abi.”

33 Yesu zhi ba di, “Unggonggo
sa ayirr mungga na abata ngga sa
amuyirr mungga ba?”

34 Yesu kakye anishirr ba nggo so
ka ma yo na atsutsu, na tsarr ba dji,
“Kye yiabangga ba yo sa ana ayirr na
amuyirr mungga ba! 35 Undurr wa
nggo ti na inkindirr yi nggo Abachi
mungga da di a bu na yi, uwa yo a su
uzayirr nu uvayirr na ayirr mungga
wa.”

4

Assurre a uni ttu ikiri wa
(Matiyu 13:1-9; Luka 8:4-8)
1Yesu gru ko ku so tsarr anishirr ba
zizo nu unddu inyi ku Galili. Nggo a
ni ko tsarr ba, akpukpa anishirr ddu
na nga na ku, uwa gru rri so nu uddu

ku. Aba turr ku chirrintsi na amasirr
wa. Anishirr ba wemi kri nu unddu
inyi ku. 2Uwa tsarr ba aseki shishemi

na assurre, na da ba ni itsarr ima yi
di: 3“Woyi! Uni do numa nggo huzzu
ko ttu ingbingbiki. 4 Na so hi, inuma
yi ba kuhre na anko. Aminche ta yi
ri. 5 Ingbingbi ikiri numa yi kuhre
na abubo angbinta nggo imimi yi si
ntsimi, ni zzu hanhan mi, nu nggo
imimi su tsi mi. 6 Nunggo azhi wa ssu
natuaywiwa. Nggoizhizhiyiimbarr
yi iso fafami, i kru ni ki. 7 Ingbingbi
ikiri numa yi kusurr ni intto, nu nggo
1 to nggo intto yi turr yi, i si hru
ni na ingbingbi hen. 8 Ingbingbi ki
numa yi kusurr nu ubobo imimi, ni
zzu, ni furr korrmi, ni surr ingbingbi
shishemi. Ibanuisoititarr (30), ibanu
isoititani (60), ibanu ba ayiyirr yiyirr
(100).”

9 Ni ikikre yi uwa da ba di, “Wo vi,
uwanggo nggo ti se na atu ka iwo ure
uwa bu wo.”

Inkindirr yinggo i du
Yesu da assurre wa
(Matiyu 13:10-23; Luka 8:9-15)

10 Nggo Yesu se na ankpa ma,
abanu nggo a kri na so wo ma, a nga
na ku ndo na awurr na aha ba, di
a bu da ku aba inkpi i assurre yi.
11Yesu a da ba di, “Abachi tsarr imba
yo anazhi ba ittu i ima yi. Abanu ba
nggo a zhi na abi, a so wo su assurre
mu, 12da,

“ ‘Aba ta kye, na kye, na si ta hi zizi
hen.
Na ta shirr atu, na shirr atu, na si
ta vu inkpi inkindirr gri hen.
A ti hi na wo, aba taka ko na Abachi
ku, uwa ta nggurr ila ure im-
barr yi zhi ba!™* ”

13 Yesu zhi ba di, “Imba di imba si

hi inkpi i assurre wanggo wa hen?

* 412 Kye zizo Ishaya 6:9-10.

Imba ta na kingginggi ni ka hi inkpi
i assurre numa? 14 Ingbingbi ikiri
nggo uni ttu wa ku ttu yi nggo, iyo su
ure ku Abachi ku. 15 Anishirr banu
a si nd ta su ingbingbi ikiri yi nggo
1 kuhre na anko. Nu nggo a wo ure
ku, Isheta ka ku kpa ku glo na ba.
16 Anishirr banu a se na si ingbingbi
ikiringgo kusurr na ahan. Atiwoure
ku Abachi ku, aba kpanaango ahana
nyarr. 17Ure ku sa ni injinja ni isisurr
imbarryi, nunggoiha tikikaa ti karr
ba ni itu yi ure ku Abachi ku, aba di
ba ta yo hanhan mi. 18 Abanu ba zizo
asendsiingbingbiikiriyinggo kuhre
ni intto, abama wo ure ku Abachi ku,
19 amarr ambarr ka se kakami ni zha
aseki ka ingbingbru ka mu, ni izha
ashiki, na ba ingbingbru ni itu, di yi
rri ba niisisurr ni turr ure ku Abachi
ku huzzu, aba si surr ingbingbi hen.
20 Abanu ba ngga sina ta si ingbingbi
ikiri yi nggo kuhre nu ubobo imimi.
Aba yo wo ure ku na kpa ku gri, na
surr ingbingbi - abanu ba iso titarr
(30), abanu ba iso ititani (60), abanu
ayiyirr yiyirr (100).”

Assurre aingba nu uru
(Luka 8:16-18)

21 Yesu kuchi ni bre ba are ka di,
“Imba ka hi undurr unggonggo ka yo
uru ni ingba nu uru na ba agbugba
ttu ma, ka na ba ma yo na aza ka
agudu? Na si ba ma sa na adida du
ma la kago ni iko yi hen. 22 Inkindirr
yi nggo a ti na yi sharri a ta gri yi
huzzu nga na abil. Inkindirr yi nggo
atattuyizuabatabwuyizundende.
23Undurr wa nggo ta se na atu ka wo
ure, uwama wo!”

24 “Imba shirr atu yi. Agbugba
wa nggo imba di tsarr ku abanu
na wa, Abachi taka ni tsarr ssu ki
imba pwi na wa na kuhre awuwa.
25 Undurr wanggo nggo ta se ni
inkindirr kakami, aba ta tsu surr ku.
Uwanggo nggo se na yi ntsimi aba ta
kpa ivi ntsi ima yi nu unuma.”

ItsarrnituiittuiAbachiyi:

1. Assurre a ikiriyinggo furr

.26 Yesu kuchi ni bre ba are ka zizo
di, “Ittu i Abachi yi i zzu na ta su

unushirr nggo hi ibibi ikiri ni ila ima.
27Na azhini ibittu uwa si hi nggo ikiri
na ni so furr hen. 28 Imimi iyo du
ikiri zzu ni so furr ni hurr ni surr in-
gbingbi. Niimeme, ikiri di kri ahwi,
ni na atakpu, ni hurr ane, ni hurr, ni
surr ingbingbi. 29 Nu nggo uga ku ti
nggarr, ikiri yiiki iwri wri ba, atakye
wa ta ku han yia ssuzu.”

2. Assurre a ingbingbi mosita
(Matiyu 13:31-32, 34; Luka 13:18-
19)

30 Yesu a ddu ba di, “Inta ta da di
ittu 1 Abachi yi i si kingginggi? Inta
ka tsarr yi kye na assurre atanggo a
ta ma? 31Ittu yi Abachiyi zzu né ta
si ingbingbi unkunkurr numa nggi a
yo yi du mosita, iyo si ivintsi nu umi
ki ingbingbi inkinkurr yi ingbingbru
yi nggo a di ttu yi. 32Uwa di zzu na
furr ki unkunkurr unkpi mri inkpu
inkinkurr yi. Nu di na inggingga
shishemi aminu ni di so na na ako ni
1ssuima y1.”

33 Yesu di da ba are ama ka na as-
surre mu, na so di na undu na anko
kanggo a ta vu gri. 34 Ttuttumi uwa di
tsarr anishirr na assurre. Nggo uwa
ti ka ki na anga yirr, uwa vu ku bre
hre ku abiga ma ba.

Yesu du unddunddu ku ji kurr
(Matiyu 8:23-27; Luka 8:22-25)
35Niingbahruyi azhibarr ama wa,
Yesu da ku abiga ma ba di, “Di inta
kucha kuma nu ugugarr inyi numa
ku.” 36 Abiga ma ba du anishirr ba, na
rri ni Yesu ku nu uddu ku na gru ko
kuma. Nggo iddu numa mi se nu umi
ki inyi ku. 37 Nu nggo a ni se nu umi
inyi ku, unddunddu go kakami, nuvu
amasirr ki ywhiywhirr ssu nu uddu
ku. 38 Yesu so kurr ina nu ugo ku
uddu ku, na saituima yina angbanja
iki. Abiga ma ba si ma, na da ku dj,
“Unitsarr, i si ta vri ku uwa hen nggo
inta ti ki ziza?”
39 Yesu kasi na gru kri, na nggarr
ito nu unddunddu ku dj, “Ba ttungo!”

Na ddu amasirr wa di, “Kukri!” Und-
dunddu ku kukri, inyi wa ji kurr ywi.

40 Yesu kasarr na zhi ba di, “Imba
kru isisu ngginggi kakami meme?
Zizami, imba nise kpanye niingga ku
ni isisurr imba yi?”

41 Isisu i ki ba kakami, aba gru so
zhi ikpa di, “Uwanggo su unggonggo,
nu nggo unddunddu na amasirr mi a
wo ma?”

)

Yesu adu uni ku anazhi ndanda wa
wre
(Matiyu 8:28-34; Luka 8:26-39)
1Yesu na abiga ama ba, a cha kako
nu ugugarr inyi numa ku, na anga ka
nu Gerrasa. 2 Nggo Yesu ti ta ko ji
nu uddu ku, na kuma nu ugo numa
nggo se niizhi ndanda, na kruna nga
na ku. 3 Ugo wa se ni izhi ndanda
na di so na abe. Undurr sama nggo

ka vu ma zu na lo ma na achiche.
4 Ankpa shishemi a di lo ma aza na

ango ttuttumi, uwa di tsi ache ka hre
na mi ankpu inklo hre na aza ka. A
su ukyekye ku nggo undurr ka si vu

ma zu hen. > Na azhi ni ibittu uwa di
so zirr na abe ka na agbre ka, na so

di hantu na di nggarr ukpa umaku na
angbinta ka.

6 A kri ghagbamu na hi Yesu, na
kru nga ni jaku ku na agbuzzu ni
imimi, 7na nggarr iyi hantu di, “Yesu,
Uvuvurr a Abachi Unkpi Kakami wa,
uwa zha angginggi niingga ku? Ingga
barr uwa ni isa i Abachi si tsutsarr
ingga hen!” 8 A da meme nu nggo,
Yesu nggarr ito, ni izhi ndanda yi ku
di, “Izhi ndanda huzzu nu ugo nggo
ku!”

9 Yesu zhi ma di, “Isa muwa vyi i
ri unggonggo?” Uwa da ku di, “Isa
mungga yi i rri ‘Akpa.”™ Inta kri
shishemi.” 101zhi yi gri ibarr di a bu
si han aba huzzu ko ta anko hen.

11Na ko na meme anikpama ba kri
ri gagami na ba, nu unddu igbre ku
nabo. 12 Anazhibabarr Yesu di, “Turr
inta ko na anikpama ba di inta ku rri
so na aba.” 13 Yesu kpanye ba. Izhi

* 519 Akpa: Di a si shishemi. Akpa, na abi ta iku bu Roma ba ka ma aniru ukri kywi (5,000).

ndandayiihuzzukurrikuanikpama
ba. Akpa anikpama ba ama ukri uha
(2,000) mu na kru jina agbugbo ka ku
kusurr ni inyi wa, na so amasirr wa
na ki.

14 Abi ho anikpama ba kru ko
nu umi igbu tuku izzuzzu, ku bre

ku anishirr ure kuma. Anishirr ba
huzzu shishemi ta ku kye inkindirr

yi nggo i la. 15 Anishirr bi na nga
ni Yesu ku, na ku hi ugo wa nggo
izhi ndanda yi 1 rri so ku nu ukpa
nggo. Uwa so na amarr ama Kka
kanga ku zizi, na so surr angbhanja
iki. Isisu ki ba na ku. 16 Abangga
ba nggo ku hi inkindirr ima yi ko
ku so da ku anishirr inkindirr inggi
nggo la nu ugo ni izhi ndanda wa, ni
inkindirr yi nggo la na anikpama ba
ba. 17 Anishirr ba gru so barr Yesu di
a bu du anga ambarr ka.

18 Yesu ti ta ko rri nu uddu ku,
ugo wa nggo a han ku izhi ndanda
yi huzzu, a barr ma du uwa ta ga
ma. 19 Yesu kisa na ddu ma di, “Kuma
ni iko na anishirr muwa ba, ku da
ba inkindirr inggi nggo Abachina ku
uwa, ni itito yi inggi nggo Abachi se
na yi ni itu muwa nggo.” 20 Ugo wa
kuma, na ku di zirr kago, na ku di bre
ba ure ku na anga ka nggo a yo ka
di Dekapoli,’ nggo si di “Igbu iwurr.”
Anishirr ba namri wo na so vu angu

yo gri.

Yesu adu ayamba ni di ji ayiyi wa a
wre, uuva a Jarru wa tasi
(Matiyu 9:18-26; Luka 8:40-56)

21Nggo Yesu cha ko nu ugugarr inyi
numa ku nggo a zhi. Nu ugugarr
kuma, akpa anishirr bi na nga na ku.
22 Ugo numa nggo a yo ma du Jarru,
uyirr nu umi ku ankpinkpye ba nu
uki ki issubi ku, a ku nggurr surr, na
sa ashishi ni Yesu ku, na jaku ku na
aza. 23Na barr ma lolo, “Uva mungga
nggo ta ko ttu. Ga mi ni ku sa ungo
muwa ku na ku, du ma wre na so ki
ingga.” 24 Yesu gru ga ma.

Akpa anishirr ko ga Yesu na harr
ma hi harr na anga ka aha mi.
25 Ayamba numa nggo se nabo, nggo
dijiayiyi kakamiki ase awurr na aha
(12). 26 Nggo abi fu shishemi a ka fu

ma chankarr ba. Uwa ka vu iki ima
yi re nu ba tsatsarr ba, hi du uwa ta

wre mu, inkindirr yi so kaki ndanda
mu, ttuttumi. 27 Uwa wo ure ni itu i
Yesu na sha aza ngana anishirr banu
ugo ki Yesu, na sa ungo na ankru ka

Yesu ka. 28 Na ta amarr ni isisurr ima
di, “Ingga ti sa ungo na ankru ama ka,

ingga ta wre.” 29 A ti ki ungo ku sa na
ankru ka, ayiyi wa kukri keke. Uwa
hinu ukpa umaku du uwa wre niivri
ima yi ba.

30 Keke Yesu hi du ukyekye ki ifu

umaku u sha huzzu na ku. Uwa ka
kye anishirr ba, na zhi ba di, “Ung-

gonggo sa ungo na a ankru mungga
ka?”

31 Abiga ama ba ddu ma di, “Uwa
hi nu nggo anishirr ttu uwa, ni ka zhi
anggi mu, du unggonggo sa ungo ni
ingga ku?”

32 Yesu so kye kago du uwa ta hi
undurr uwanggo nggo a sa ungo na
ankru ka. 33 Ayamba wa hi inkindirr
inggi nggo ila ku, na gru huzzu, ni ku
ayisurr ni isisu, ni kuttu ku na aza,
na da ku inkindirr yi nggo ila na ku
tsatsarr. 34 Yesu ddu ma di, “Uva mu
iyo isisurr muwa inggi ni ingga ku
du uwa wre. Kuma ni isisurr muwa
lyirr, uwa wre ni ivri muwa yi ba.”

35 Nggo Yesu ni ko re na ku, abitu
zhi ni iko i Jarru, ankpye nu uki ki
issubi ku, a nga ni da ku di, “Uva mi
wa a ka ttu ba, si so tsutsarr unitsarr
wanggo ghami hen.”

36 Yesu wo, na si kpanye ba hen, na
dduugo wa di, “Sidiisisu ki uwa hen,
yo isisurr muwa yini ingga ku mre.”

37 Yesu si kpanye na du akpa an-
ishirr ga ma zizo hen, na du anu
Biturr, ni Yakubu, nu Yohana uwa
uzayirr Yakubu. 3% A ti ko rri ni
iko i Jarru, Yesu hi anishirr ba ni so
kadada, na so yi na ba azhittu hantu.

T 5:20 Dekapoli: Nggo si di “Igbt Iwurr.” Ni irrirri i Girrki a ri “Dekapoli.” Inkla ima i si ku amasirr a
krini inkla iyirr a Galili wa na anza ambre. Ni ikuchi yi, igbu iwurr nggi i di se nabo.

39 Yesu mirri ko ku zhi ba di, “ikada
imba yiisiiangginggi? Imba so yi
angginggi? Uva wa si ttu hen, a so
kurr siinamu.” 40 Aba gru so sarr ma.
Uwa han ba huzzu, na yo aki wa tuku
ayirr a uva ni ttu wa, na abiga ma ba
atarr mi, na rri ko nu uki ku nggo uva
wa kurr. 41 Yesu vu uva wa nu ungo
na ddu ma di, “Talita, kumi!” (nggo si
di, “Uva, ingga duuwabigru!”) 42Uva
wa nggo, a se na ase awurr na aha
(12), tudo gru krina zirr kago nu umi
ku uki ku. Anishirr ba nggo a rri kri
ni Yesu ku, a hi inkindirr yi nggo ila,
na kye na vu angu gri. 43 Yesu gha ba
utu da bi si bre ku anishirr hen, na da
ba da bi nu maila ri.

6

A ka Yesu anu Nazareti
(Matiyu 13:53-58; Luka 4:16-30)

1 Yesu na abiga ama ba a gru na
anga kama, na kakuma nu Nazareti,
ako ambarr ka, nggo a furr. 2 Na
Azhibarr a Isu anu Yahuda wa, uwa
gru ku so tsarr ba nu uki ki issubi
ku. Akpa anishirr nggo wo ma na
SO vu angu yo mre, na so zhi di kye
bari, “Ugo nggo wa kpa aseki kama
nu momonggo? Unggonggo nu ma
ihiima yi, na du ma so na iki yi ikagri
ma mi? 3 A si su unitarr wanggo yo
hen, uvuvurr a Maryamu wa? A sisu
uzayirr a Yakubu, Isuhu, nu Yahuda
tuku Sima hen? A si sa amuyirr ama
ba yo so ni inta ba ni ighu wanggo
hen?” Aba vri isisu na ku kakami, na
ka iwo ma.

4Yesu ddu ba di, “A di kye uni kpa
are a Abachi ssu nu ungo na abi. Na
di ka iwo uni kpa are a Abachi ni
ighu ama, amuyirr na amla ma, ni
iko imbarr.” 5 Yesu si na inkindirr
ikagri nabo hen, nggo a sa ungo yo
na anishirr abi vri abanu ba ntsi, aba
wre. 6 Ayisurr ku ba, ni ika iyo isisurr
imbarr yi.

Yesu atu abiga ma

awurr na aha ba
(Matiyu 10:5-15; Luka 9:1-6)

* 6:15 Kye zizo 1 Atuttu 17.

Yesu huzzu ko ku so tsarr baniighu
igaga yi nabo. 7 Yesu a yo awurr na
aha ba zu, na so tu ba na ahaha, na
nu ba ukyekye ki han izhi ndanda
huzzu. 8 Yesu nggurr ba di a bu gri
unflankurr ki ka ungo yo, na si gri
ila, na ambu, na bi si gri azo na ambu
ka inkinkru imbarr yi hen. 9 Yesu da
ba di a bu surr anggakpaza na si gri
inkinkru ki iha hen. 10Tko yi nggo
imba ta rri, imba ta so nabo yo ma
na azhibarr wa nggo imba ta ka du
ighu wa. 11 Imba ta ko ni ighu wa
nggo a si kpa imba hen, na si ta wo
ure kiimbaku hen, imba bi hiithurryi
na anggakpaza ka imba ka surr ba ni
kuma, ni du uwama su ba ure ki ikye.

12 Aba huzzu ko ku so bre ku an-
ishirr ure ku Abachi ku da abi du ila
ure imbarr yi. 13 Na han izhi ndanda

huzzu shishemi, na ka anye surr ku
abi vri ba ni itu, na du ba a wre.

Ittu i Yohana uni zzu na amasirr
(Matiyu 14:1-12; Luka 9:7-9)

14 Nggo uttu Hirridu wo aseki ka
nggo Yesu so na ka. Nu nggo anishirr
ba hi isa i Yesu kago ni ingbingbru yi
we. Abanu so da di, “Yohana uni zzu
anishirr wa yo tasi, ima yo du ma se
nu ukyekye ki na iki ikagri yi.”

15 Abanu kye da si Iliya™ uni kpa
are Abachi wa.

Abanu da, “A siuni kpa are Abachi
numa nu umi ku abi kpa are ba
Abachi abi nghangba ba.”

16 Nu nggo, uttu Hirridu wo ure ku
ma na da di, “Yohana wanggo nggo
ingga ttu ku itu nggo, uwa yo tasi.”

17 Uwa bumbri Hirridu wama yo
du abi lo ukpa ba vu Yohana ku
harr ku nu uki, na di Hirridiya,
ayamba ama bu nyarr. Hirridiya,
ayamba a uzayirr ungbangba Filibu
nggo ni ko so tsitsirr Hirridu ku kpa
ku ayamba ama wa. 18 Yohana ku
ddu Hirridu di, “A si ila ure uwa bi
kpa ayamba a uzumbirr ki ayamba
muwa!” 19 Hirridiya, gri Yohana ni
isisurr na so zha anko a ingu ma, na
si hi anko wa mu hen, nggo Hirridu
si kpanye hen. 20 Hirridu kye Yohana

ssu nu ungo kakami. Nggo a hi da a
su unushirr uzizi a Abachi nggo Izhi
Iwre 1 Abachi iso ku nu ukpa, na du
ba gri ko ku ttu to mi. A di zharr
iwo ma ttuttumi. Ivri ima yi su nu
nggo a ta wo ma iisisurr ima yidi vri
kakami.

21 Ni ikikre yi, Hirridiya hi anko
wa nggo a di zha wa, na azhibarr
a ingri a uttu Hirridu wa. Nggo
a na iga, ankpinkpye ba bi so na
ku, na ankpinkpye bi ta iku ba, na
ankpinkpye anishirr nu Galili. 22 Nu
nggo, uva a Hirridiya wa a rri na

atsutsu ka anishirr na rro. Irro ima
yi su ku uttu Hirridu ni ikpikpa ima

yiisisurr.
Uttuwa dduuvawadi, “Dakiingga
inkindirr yi nggo uwa zha yi, ingga
ta nu uwa na yi.” 23 Na da na shi
azhidi, “Da kiingga inkindirr yi nggo
uwa zha yi, ingga ta nu uwa na yi, ka
ingga ti ta nggarr ittu mungga y1 mi
narrnarr, ni nu uwa anga yirr wa.”
24Uva wa kru huzzu ko ku zhi ayirr
wa, “Ingga bi barr ma angginggi?”
Ayirr wa da ku dj, “Itu i Yohana uni

zzu anishirr na amasirr.”
25 Kakayirr, uva wa kru kako nu

uttu wa ku ni ibarr ima yi, “Zizami,
ingga zha du uwa bu ni ingga itu i
Yohana uni zzu na amasirr yi na ag-
bugba.”

26 Ure kuma di isisurr i uttu yii vri
kakami. Uwa sununggo a ka shi azhi
na anke ka ikpikpa ima yi ba, na si
kpanye na re ure hen. 27 Mre ankpa
yirr uttu wa tu uni ta iku numa wa nu
ure diabuku gri kuuwaituiYohana.
Ugo wa kuma, na ku sarrituiYohana
yi nu uki ki harr ku, 28 na gri itu yi
na nga na aghugba wa, ni ka nu uva
wa. Uva wa kpa yi ga ku ayirr wa.
29 Nu nggo, abiga bu Yohana ba wo
ure kuma na ni ba iku yi ku zzu.

Yesu ho anishirr ukri ukywi
(Matiyu 14:13-21; Luka 9:10-17;
Yohana 6:1-14)

30 Nu nggo, abi ko na angu abu
Yesu ba akanga zhi ni itu yi, na ni
harr Yesu yo na atsutsu na so bre
ku, inkindirr yi nggo aba ku na, ni

Marrku 6:44

itsarr yi nggo aba ku tsarr. 31 Anishirr
shishemi abi na so ko ni Yesu ku,
abanu so kakuma, na du Yesu na
abiga ma ba a si hi anko i ri inkindirr
hen. Uwa Yesu ka ddu ba di, “Di inta
huzzu ko nu unto ku nggo inta ta ku
so, ni di inta ku ttu unddunddu.”

32Meme, aba grurrinuudduku, na
so ko nu unto kunggo u su ywiywimi.
33 Akpukpa anishirr nggo hi ba ni so
kuma yi, na hi da sa aba yo, na gru
zhi ni igbu yi nu kukru ku gye ba
ichi nu unto ku nggo a so kuma wa.
34 Nggo Yesu ta ji na hi akpa anishirr
wa, itito ki ma na ba. Ima yo di, a
na zzu aminta ba nggo sama nu uni
ka ba. Mre na gru so tsarr ba aseki
shishemi.

35 Nu nggo, azhi wa so ku, abiga
ma ba da ku di, “Azhi wa so ku, inta
kri nu unto ku nggo ako sama. 36 Du
anishirr ba kuma ni izzuzzu igaga, ni
ighu igaga yi ku re inkindirr i ri na
ba.”

37 Yesu da ba di,
inkindirr iri.”

Aba da ku di, “E-e! Ila inggi nggo
inta ta nu anishirr angga ba, ka si
inklo mu shishemi, nggo i ka han
unushirr uda ki ihwa itandarr?”

38 Yesu zhi ba zizo, “Imba se na
ankpinkpri unfonfo abirr? Ku klo
kye.”

Nu nggo a ku kye ka na ni da ku dj,
“Ankpinkpri unfonfo akywi ni ikikla
iha.”

39 Yesu da ku abiga ma ba, di
a bu du anishirr ba ga so na an-
kla na ankla na agiga assussu Kka.
40 Anishirr ba wo na ga so na ankla
ka, abanu ayiyirr yiyirr abanu iso
ikywi kywi. 41 Yesu kpa ankpinkpri
unfonfo akywi ka ni ikikla iha yi, na
kye hun ko nu unkplassu, na nyarr
ku Abachi. Na mi ankpinkpri ka nu
abiga ma ba, di a bu kpa ga ku an-
ishirr ba, na ga ba ikikla yi kye ma.
42 Anishirr ba ri shina ka du. 43 Abiga
ma ba vu imbimbru ankpinkpri un-
fonfo yi ni ikikla yi ki isisa iwurr ni
iha. 44 Aniru ba nggo a se ni iri ima
yi, a su ukri ukywi (5,000).

“Imba nu ba

Yesu zirr na atu ka amasirr
(Matiyu 14:22-23; Yohana 6:15-21)

45 Ankpu yirr, Yesu da ku abiga ma
di a bu rri nu uddu ku, na bi kuchi ko
nu ugugarr inyi numa ku nu Betsada.
Yesu di inkpu anishirr yi kuma. 46 Nu
nggo a yo ba na anko na hun ko ku
ibarr ni ighre wa.

47 Ni ingbahru nggo, abiga ma ba
nu uddu ku a ka ku rri na atsutsu
inyi ka ba, Yesu ni kri ni imimi na
ankpa ma. 48 A kri ni ighre wa na
so hi abiga ma ba ni so darr uddu ku
chankarr, nggo unddunddu ku nga

naba narrnarr nu so turr ba ka ko nu
ugo. Uwa si ni gambre nggo agba a

imeme wa a tu ba, uwa gru so kuma
na ba na so zirr na atu ka amasirr ka,
na ta ko nggarr ba. 499 Nggo aba hi ma
niso zirr na atu ka amasirr ka, na kye
da suuzhimu, na hantu. 59 Aba wemi
hi ma na ki isisu.

Yesure na ba di, “Imba vu isisurr, si
kru isisu hen. A siingga.” 51 Narrina

banu uddu ku. Unddunddu ku kukri
ywi. Abiga ma ba ku ayisurr. 52Nggo

a si hi inkpi yi unfonfo wa nggo nu
anishirr ba du ba ri hen, inkindirr
ima yiiji ba ukpa. Ni du aba si kye
ure umaku hi hen.

Yesu du abu lolo ba
awre nu Genesareti
(Matiyu 14:34-36)

53 Nu nggo, a cha inyi wa kre, na
rri nu Genesareti, na ka uddu ku hirr
nabo. 3¢ Nu nggo, a huzzu nu uddu
ku, anishirr ba kye Yesu hi keke. 55Na
kru kago na anga kama ka, ku di
gri abi vri ba nu utakpa na nga na
ku. 56 Unto ku nggo Yesu ti kuma, ni
igbu itsitsa yi, ni inkpinkpi yi, tuku ni
izzuzzuyi, anishirrdivu abivribana
ko nu udu, na ku di barr ma di a bu
du ba sa ungo nu utu ankru umaku.
Abanggabanggo tisaungonaka, aba
di wre.

* 7:2 Ankizhi: Inkindirr inggi yi nggo itsarr i Musa yiida di a ka si gri ku Abachi na yi hen.
¥ 7:11 Kobani: Kobani si di inggi yi sii Abachi mu. Anu Farrisi ba na undu nu

Kye zizo Ishaya 29:13.

Ibaianu Farrisi
(Matiyu 15:1-9)

1Ni ivi numa, nggo a na iga i, anu
Farrisi ba a nga ndo na abanu abit-
sarr na Are ka bi iga ka, a nga zhi nu
Urushalima, na nga ni ssubi nu Yesu
ku. 2Nggonahiabigamaba,asoriila
na ankizhi* ka mi. Na si ngla ango ka
hen, na ta su nggo anu Yahuda ba di
na. 3 (Anu Yahuda ba, na anu Farrisi
ba wemi, a si di ri ila sama ni ngla
ango hen. A di ga ibai atiti imbarr yi
kakami. 4 A sidiriilanggo atinga zhi
nu udu hen, nggo a ti nga zhi nu udu
aba ta ni mi amasirr nu ukpa. Na di
gaibayingla ango yiniinglaigbigha
yi, niitsa, na ampirri, na aseki atsitsa
ka).

5Ni ima yo, anu Farrisi ba na abit-
sarr Are ba a zhi Yesu di, “Angginggi
da abiga muwa ba a si gaibaiatitiyi
hen? Na diriilana ankizhi, saningla
ango.”

6 Yesu ddu ba di, “Inkindirr yi nggo
Ishaya a da na atu a imba si jiji, imba

sa anishirr abi na aseki wre ku an-
ishirr a bu hi ba! Nggo a charr da di,

“ ‘Anishirr angga ba a ga ingga na
angu gigyemi,
isisurr ambarr yi i ta anko ni
ingga ku.
7 A so ga ingga gigyemi,
itsarr imbarr yi sa are ka an-
ishirr, na si su ure ku Abachi
hen.
8 Imba ka Are ka Abachi ka, zu na
anga yirr, ni ga iba i anishirr.”

9 Yesu a ddu ba di, “Imba se na
anko zizi ka ka Are ka Abachi ka wre
ki imba bu ga iba imba yi. 10 Nggo
Musa a charr da di, ‘Uwa bu kru isisu
i aki tuku ayirr muwa. Undurr a ti

da inkindirr indanda ni itu ati ama
wa, ka ayirr ama, aba bi ngu ma.’

11 Imba di tsarr du, undurr numa ti
se ni inkindirr yi nggo a ta zi ati tuku
ayirr, na da di, ‘Ashi! Inkini inggi yi
su Kobani#’ (i si i Abachi mu.) 121da

ure kuma wre ba bu ka izi akiki ambarr. A kye i wre sha aba bu zu inklo ni iru ambarr a Uki ku ibarr

ku, nggo a ta di zi abi iha ba.

ima vyi, i tsarr du uwa si ta zi ati tuku
ayirr muwa hen. 13 Imba so di tsarr
amumarr amba ba iba imba yi, ni
nggurr ugo yo ure ku Abachi ku. A
si si ima yo na ankpa ma hen, aseki
banusenggoimbasodinakameme.”

Aseki ka nggo na unushirr

kiundanda
(Matiyu 15:10-20)

14Yesu yo anishirr ba zizo, na da ba
di, “Imba bi shirr ki ingga atu wemi
yi, ni bi hi. 15 Inkindirr sama nggo
ka rri nu umi ine ku unushirr ni na
ma ki ndanda. Inkini nggo di huzzu
ni isisurr i unushirr, ima yo di na
unushirr ki ndanda na Abachi ku. [
16 Wo yi, undurr wa nggo a se na utu
ka iwo, uwa bu wo.”]

17 Nggo Yesu a du akpa anishirr
wa, na gru ni i ssubi yi, na rri ko
ni iko, abiga ma ba ko ku zhi ma,
inkpi 1 assurre wa nggo a da ba na
ku. 18 Uwa a zhi ba di, “Imba mi si hi
ankpi yi abanu ka hen? Imba mi si
kye hi meme hen? Inkini sama nggo

ka mirri ku unushirr ni ine ni na ma
ki ndanda na Abachi? 19Inkini ima yi

sirri ko ku niisisurr hen, irri ko ku si
niine mu, a simeme yonggo atajayi
huzzu.” (Are ka nggo Yesu a da ba, a
tsarr ba di ikiri i si zizi pempe).

20 Yesu da ba di, “Inkini inggi nggo
di huzzu zhi ni isisurr i unushirr,
ima yo di na unushirr ki ndanda na
Abachi ku. 21 Zhi nu umi Ki isisurr i
unushirr amarr ndanda a di huzzu,
na ka ma ki umimi, uni zha amba
tuku uni zha aniru, unayi, nu uni
ngi anishirr, 22 ni ittu ashishi, ni na
awurr, ni imu, ni izharr inkindirr, ni
issu, amparr, gi itu, urrurru. 23 Aseki
ndanda angga ka wemi, a di huzzu
zhi nu umi ki isisurr i unushirr, na di
na ma ki ndanda na Abachi ku.”

Ukyekye kuayambawanggo asisu
anu Yahuda hen
(Matiyu 15:21-28)

24 Yesu gru nu Galili, na kuma
ywhiywhirr ni igbu nu Taya tuku
Sido. Na ko ku rri ko ni iko numa, di
a bu si hi uwa hen, na si hi unto ki
isharri hen. 25 Ayamba numa nggo,

uva uvutsa ama a se ni izhi ndanda,
uwa wo inkindirr yi nggo Yesu so na,
na gru horr mi nga na ku, na ni jaku
ku na aza. 26 Ayamba wa a su anu
Girrki. A suunichirr mu, na si su anu
Yahuda hen. A ngri ma nu Fonisiya
nggo su na anga ka Sirriya. A nga ni
barr Yesu da bi ku han izhi ndanda yi
glo ku uva ma wa.

27 Yesu a ddu ayamba wa di, “Du
amumarr ba a ri kuchi. Isitawre a
bibailayiamumarr yitayokuamiyo
hen.”

28 Ayamba wa a kpanye di, “E-e,
Akikye, ka amiyo ba nggo di kurr na
aza ki imburr ka a di ri imbimbru ila
amumarr y1.”

29Yesu da ku di, “Nu ure muwa ku,
kakuma niiko, izhindandayiihuzzu
ku uva mi wa ba.”

30 Ayamba wa a huzzu kakuma ni
iko, na ko ku hi uva ma wa kurr na
abubo ikurr wa. Izhi ndanda yiika
huzzu ku jiji ba.

Yesu a du ugo wanggo nga atu na
nga anta a wre
(Matiyu 15:29-31)

31Yesu a gru na du anga ka Taya ka,
na zzu ba nu Sido, na rri ba na anga
ka ighu yi nggo a yo yi di Dekapoli
(Igbu Iwurr), na rri ni inyi nu Galili
wa. 32 Anishirr abanu a gri agbatu
ngana ku, nggo a si dire zizi hen. Na
ku barr Yesu di a bu ki ungo sa na ku
na duma a wre.

33 Yesu a gri ma na kako na anga
yirr, na ki imimarr ungo ima yi surr
ku na atu ka, na sarr antinte, na ki
ungo sa ku ni irrirri yi. 34 Na gi
ashishi kye unkplassu, na ttu und-
dunddu, na re ngbungbru, na da di,
“Efata!” (di, “Bwu!”). 35Keke, atu ka a
bwu ku. Inkini nggo dilo ku irrirri yi
gbuddu. Uwa a wo ure na re wre.

36 Yesu a gha ba atu, da bi si da ku
undurr inkindirr yi nggo uwa na yi
hen. Igha atu ima yi du ba so da ku

anishirr ba kakami. 37 Anishirr so wo
na vu angu gri, na da di, “A na aseki

ka wemi zizi. A da aba agbatu ba wo,
abinganta are wre!”

Yesu nu anishirr ukrine iri
(Matiyu 15:32-39)

1 Ni ivi ima, anishirr nggurr bi
shishemi. Nu nggo aba sama ni
inkindirr iri. Yesu a yo abiga ma, na
da ba di, 2 “Itito ki ingga na anishirr
angga ba. Utarr ambarr nggo ari ni
ingga ku, ziza a sa ni inkindirr iri.
3Ingga ti du ba kakuma ni iko niinga
aza mi, aba ta zzu tsi na anko kye,
abanu ba a zhi nu ugbagba mu.”

4 Abiga ma ba, a zhi ma di, “Nu
momonggo, inta ta hi inkindirr iri ni
ka nu anishirr angga ba na ankpuji
nggo?”’

5 Yesu zhi ba di, “Imba se na
ankpinkpri unfonfo abirr ngga?”

Aba da, “Atangba.”

6 Yesu ddu anishirr ba da bi kuso
ni imimi. Na ba ankpinkpri unfonfo

ka atangba mi, na nyarr ku Abachi,
na tsi ka ki atsitsa ga abiga ma ba,
aba kpa ga ku anishirr ba. 7 Aba se
ni imu ikikla tsi. Uwa ba yi na nyarr
ku Abachi, na du abiga ma ba vu yi
ga ba meme. 8 Aba ri na shi. Aba
vu imbimbru yi ssu ni isisa itangba.
9 Anishirr ba, a su ukri ne, uwa du ba

kuma. 10 Keke na a rri nu uddu ku
ndo na abiga ma ba na ko na anga ka

nggo a yo ka du Damanuta.

Anu Farrisia zha itsarr
zhi nu unkplassu

(Matiyu 16:1-4)

11 Anu Farrisi banu ba a nga ni so
ri anta ni Yesu ku, da aba ta tsarr
ma kye, da Abachi kpanye na ku.
Ni ima yo, aba da ku Yesu di, “Na
inkindirr ikagri numa nggo i zhi nu
unkplassu, ni di inta kye.” 12 Yesu ta
inchorr niisisurr kakamina da di, “A
sa angginggi anishirr bu mi ba a zha
ihi inkindirr na ashishi? Ingga da ki
imba, inkindirr sama nggo a ta tsarr

imba anishirr bu mi ba!” 13 Nabo
yo, uwa du ba na rri nu uddu ku na

kucha ko nu ugugarr inyi numa ku.

Iyistii anu Farrisi tuku i Hirridu
(Matiyu 16:5-12)

14 Abiga ma ba a kpamusu, na si gri
unfonfo wa hen. Unfonfo wa nggo
a gri su uyirr yo na ba nu uddu ku.
15 Yesu a gha ba utu di, “Imba kye yi.

Imba ssubi ni kye iyisti* anu Farrisi
na lyisti ani Hirridu wa.”

16 Aba so zhi ikpambarr, “A sunggo
inta si gri unfonfo wa yo hen?”

17 Yesu a hi inkindirr yi nggo a so
are, na zhi ba di, “A sa angginggi
di imba so re ni ikpa di imba sa nu
unfonfo? Imba si so hi hen? Isisurr
imba yi tsi ni ihi? 18 Imba se na
ashishi, ni si kye hi hen? Imba se
na atu, ni si wo hen? Imba si ssu hi
hen? 19Nggo ingga tsi unfonfo ukywi
wa ga ku anishirr ukri ukywi (5,000)
ba, imbaivuimbimbru yi ssuniisisa
ibirr nggi?”

Aba ddu ma di, “Iwurr ni uha.”

20 “Nggo ingga tsi ankpinkpri un-
fonfo atangba ga ku anishirr ukri une
(4,000) ba, imba i vu imbimbru yi ssu
ni isisa inkpinkpi ibirr nggi?”

Aba ddu ma dij, “Itangba.”

21 Yesu zhi ba di, “Ziza mi, imba
nise kye hi?”

Yesu du unakreshishi kye hi nu Bet-
sada
22 Nggo a rri nu Betsada, anishirr
abanu gri unakreshishi na nga ni
Yesu ku, na ni barr ma da bu ki ungo

sa na ku. 23 Yesu a vu unakreshishi
wa nu ungo, na gri ma huzzu ko nu

umi ighu ku. Na ku ddu antinte surr
ku na ashishi ka, na ka ango sa ku, na
zhima di, “Uwa kye hi?”

24Unakreshishi wa a kpanye, na da
di, “Ingga kye anishirr ba hi, aba zzu
inkinkurr nggi so zirr.”

25 Yesu ka angu ama ka sa ku zizo
na ashishi ka. Unakreshishi wa a
surr ashishi girr, na kye hi zizi mi.
26 Yesu a du ma kakuma ni iko, na gha
ku utu na da ku di, “Tsi kuma ni iko
muwa, ni si kanga nu umi ki ighu ku
zizo hen.”

Are ku Biturr niitui Yesu
(Matiyu 16:13-20; Luka 9:18-21)

* 815 Iyisti: Imbimbru iyisti yi nggo i di du unfonfo a si.

27Nggo Yesu na abiga ma ba, a gru
rri kuma ni ighu yi na anga ka Kay-
isarriya Filipiya. Nggo a se na anko,
uwa a zhi abiga ma di, “Anishirr ba
da diingga su unggonggo?”

28 Aba ddu ma di, “Abanu da du

uwa su Yohana uni zzu anishirr na
amasirr, abanu du uwa su Iliya,

abanu a da du uwa su uyirr nu umi
ku abi kpa are bi kuchi ba.”
29 Uwa zhi ba di, “Imba ku atu
amba wa dadi, ingga suunggonggo?”
Biturr a da di, “Uwa yo su Kristif.”
30 Yesu a nggurr ba di, “Imba si da
ku undurr inkindirr ni itu mungga
hen.”

Yesu are ni itu ittu ima yi
(Matiyu 16:21-28; Luka 9:22-27)

31Yesu gru so tsarr abiga ma ba di,
“Ingga Uvuvurr a Unushirr a ta kiiha
kakami. Ankpinkpye ba ta ka ingga.
Ankpinkpye abikye, na abitsarr ni
Iba yi, a ta ka ingga, na ta ngu ingga.
Nu utarr wa, ingga ta tasi.” 32 A da
ba krizhizhimi. Nggo Biturr a gbha ma
ko na anga yirr, na ku so glo ma di
angginggi du uwa da meme.

33 Nggo, Yesu kasarr na kye abiga
ma ba, na nggarr ito ni Biturr ku dij,
“Chi huzzu ni ingga ku, uwa Umimi!
Uwa si se na amarr ka Abachi hen,
uwa se na amarr ka unushirr.”

34 Yesu yo anishirr ba na abiga
ma ba, na da ba di, “Undurr nggo
ta du uwa ta ga ingga, uwa bu ka

itu ima. 2 Na bu ba unkunkurr ki
garr umaku na ga ingga. 35 Undurr

wanggo nggo ta du uwa ta so sese,
uwa ta zha yi chankarr. Undurr
wanggo nggo a ta ni ingga itu ima yi
nii kuchi i ure ku Abachi ku, uwa ta
so sese. 36 Angginggi su ku unushirr
zizi nggo a ti gri inkpinkpye ingbing-
bruyi pempe nabittu? 37 Unushirr sa
ni inkindirr yi nggo ka ni na kpa itu
ima ttungo. 38 Unushirr wanggo a ti
kru ishisha imungga nu ure ku nggo
ingga da, na ase amimi a ka la ure
angga ka, ingga Uvuvurr a Unushirr

mi ta kru ishisha ima yi na anke ka
Abachi, nggo ingga ta kanga ni ila
nzarrnzarr i Aki mungga yi ndo na
abitu ba Abachi abi wre ba.”

1Yesu kuchi ni bre ba di, “Ingga da
ki imba ure ujiji, abanu nggo kri ni
inggya, a si ta ki bari na ka hi ittu i
Abachi yi ni nga kyekye mi hen.”

Ukpa ku Yesu ku u kasarr
(Matiyu 17:1-13; Luka 9:28-36)

2 Nu nggo azhibarr utani wa i vu
sarr, 1 Yesu yo Biturr tuku Yakubu,
u Yohana du ba ga ma hun ko ni itu
ighre unkpiwa, nunggo akokusona
akpambarr. Nabo yo, Yesu ku kasarr
na ashishi ambarr ka. 3 Angbanja iki
ama ka la kaki a akikla pyarr na ta sa
azzuzzu, nu nggo undurr ni ingbing-
bru inggi yi ka si ngla ssu meme hen.
4 Abiga ma ba atarr mi a hi Iliya, uni
kpa are a Abachi wa, tuku Musa, ni
kri re ni Yesu ku.

3 Biturr re ni Yesu ku di, “Unitsarr,
a si ki inta inkindirr iwre nggo inta
se ni inggya. Di inta na aburr atarr
ki imba. Iyirr ku uwa, iyirr ku Musa,
iyirr ku Iliya.” 6 (Biturr si hi inkindirr
1 nggo ko da hen, nggo isisu ki ba
kakami).

7 Akpa ji zhi nu unkplassu ni ttu

ba nado. Aba wo ukorr nu umi ku
akpa ku di, “Uwanggo yo su Uzumu

wa, nggo isisurr mungga yiinyarr na
ku kakami. Imba wo ma yi!”

8 Aba ka kye na si hi undurr na ku
zizo hen. Yesu yo se na ankpa ma.

9 Nu nggo a ko ji ighre inkpi wa,
Yesu gba ba utu di, “Imba si da ku
undurr inkindirr yi nggo imba ku hi
hen, di ingga Uvuvurr a Unushirr ka

ttu ni ka tasi bari.” 10 Aba vu ure
umaku gri ni isisurr ambarr yi, na ka

ko zhi ikpa di, “Sa angginggi si ittu ni
itasiyi?”

11 Aba zhi Yesu di, “Angginggi du
abitsarr are ba di da di Iliya nggo ta
ka nga kuchi ku uni kpa inta ttungo
wa.”

T 8:29 Kristi: Kristi tuku Mezaya su inkpi iyirr. A si di unushirr wa nggo a hla ma zu i Abachi ku undu
unuma. Kristi & zhi ni irrirri i anu Girrki “Kristos.” Mezaya zhi ni irrirri i anu Ibraniya “Mashiyak.”

12Yesu da ba di, “Iliya ka nga kuchi
ba, ni ssu anko bi. Ungbamvu ku
da di, Uvuvurr a Unushirr taka ni ki
iha aba taka ka ma? 13 Di ingga da
ki imba, Iliya a ka nga ba. Anishirr
ba a ni na ku inkindirr indanda nggo
isisurr imbarr yiikpanye ba, na ta su
nggo ure ku Abachi kuudaniituima
y1.”

Yesu du uvuvurr ni izhi ndanda a
wre
(Matiyu 17:14-21; Luka 9:37-43)

14 Nu nggo Yesu na abiga ma ba,
atarr ba ji zhi ni igbre wa, na hi
akpukpa anishirr nabo. Abitsarr are
ba so ri anta na abiga ma banu ba.
15 Nggo anishirr ba hi Yesu, na ku
ayisurr kakami, na kru ko na ku, na
ku so chi ma.

16 Yesu zhi abiga ma ba di, “Imba
kriri anta ka angginggi na ba?”

17 Ugo numa nu umi ku anishirr
ba a da di, “Unitsarr, ingga gri ku
uwa uvuvurr mungga nggo a se ni
izhi ndanda nggo i du ma si di re
hen. 18 Izhi ndanda yi ti gru ku i
di ba ma nggurr ni imimi, uwa ssu
anfuna angu, na ta anyinyirr na tsi ki
klakaka. Ingga da abiga muwa ba bi
hanizhindanda yi huzzu ku uvuvurr
wa, aba han yi chankarr.”

19Yesu ddu ba di, “Imba anishirr bi
kaiyo isisurr! Imba kye ingga ta so ki
ivi ibirr nggi ni imba ba? Ingga ta ttu
angginggi vu isisurr ni imba ba? Gri
uvuvurr wa ga ki ingga!”

20 Aba gri ma ga ku Yesu. Nu nggo,
izhi ndanda yi hi Yesu, ni ba uvuvurr
wa grininggurr niimimidumatsina
ssu anfu na angu.

21Yesu zhi aki a uvuvurr wa di, “A
ki ase abirr ngga ni di tsi yi?”

Aki wa da ku di, “Zhi ni tsitsa mu.
221zhi yi di zha du uwa ta ngu ma, ni
di ba ma tu nu uru, ni di ba ma yo na
amasirr. Uwa ti se ni inkindirr ina,
kye inta na ashishi ka itito, ni zi inta
nggo uwa ti hi aza ka!”

23Yesudaku di, “Uwa da angginggi,
diuwa ti hi aza ka? Unushirr wanggo
nggo ti yo isisurr na Abachi ku, uwa

di se nu ukyekye ki na aseki ka
namri.”

24 Aki a_ uvuvurr wa da hantu
di, “Ingga kpanye, ni yo isisurr na
Abachi ku, si su kakami hen. Ziingga
ni di yi su kakami.”

25 Nggo Yesu hi da anishirr ba so
nga, na nggarr ito ni izhi ndanda yi
ku di, “Izhi i agbatu tuku inganta,
ingga han uwa huzzu nu umi umaku,
sika rrina ku zizo hen!”

261zhi ndanda yi nggarr angu yi, ni
ba ma nggurr kakami uwa kurr tsi.
Izhiyihuzzu kuma. Uvuvurr wa kurr
ni inkla yi ywi zzu da a ttu. Nu nggo
anishirr ba da di, “A ttu!” 27 Yesu vu
manuungo na gi ma gru, uwa gru kri.

28 Nu nggo, Yesu mi rri ko nu umi
ki iko ku, abiga ma ba ku so zhi ma
sharri di, “Angginggi di inta han izhi
ndanda yi huzzu lankarr?”

29 Yesu ddu ba di, “Inkindirr sama
nggo ka han izhi inggi yi huzzu, ibarr
Abachi na ankpa ma nggo ita zi.”

Yesu are ba zizo ni itu ittu ima yi
(Matiyu 17:22-23; Luka 9:43-45)

30 Nggo Yesu na abiga ma ba du
unto kuma, na sarr ko na anga ka
Galili ka. Yesu si kpanye du undurr
bu hi unto ku nggo uwa se hen. 31 Nu
nggo a so tsarr abiga ma ba. Na
ddu ba di, “A ta ba Ingga Uvuvurr
a Unushirr nu anishirr, nggo ta tsi
ingga ngu, unu utarr wa, ingga ta
tasi.” 32 Abiga ma ba kye ure ki itsarr
umaku ssurr. Isisu ki ba ni zhi ma yi.

Unggonggo sa ankpye?
(Matiyu 18:1-5; Luka 9:46-48)
33 Aba nga nu Kapanahu, nunggo a
rri ko nu umi uki, Yesu zhi abiga ma
badi, “Imbadirianta kaangginggiga

anko?” 34Ishisha kiba nika sa ku. Nu
nggo a ka so di narr inkpinkpye nggi

na anko, na so zhi ikpa du unggonggo
ta sa ankpye nu umi umbarr ku.
35Yesu ji so, na yo awurr na aha ba,
na da ba di, “Uwanggo nggo ta zha du
uwanggo ta su ni meme, uwanggo bi
su uni kre wa, na bu su ugarr amba

namri.” _
36 Na ba inkparr uvuvurr numa

na du yi gru kri na atsutsu ambarr

ka. Na vu ma gri nu ungo, na da
di, 37 “Uwanggo nggo ti kpa uyirr nu
umi ku antsintsi abangga ba, ni isa
mungga uwa kpa si ingga. Undurr
wanggo nggo ti kpa ingga, uwa si
kpa si ingga na nkpamu hen, a kpa
Abachi nggo a tuingga mi.”

Undurr wanggo ta si ka inta hen
uwa sa amunta
(Luka 9:49-50)

38 Yohana ddu Yesu di, “Unitsarr,
inta hi ugo numa nggo so han izhi
ndanda huzzu ni isa muwa, inta da
ku di a bu duma, da a si se nu umi
munta ku hen.”

39 Yesu ddu ba di, “Si han ma yi
hen. Undurrwanggo nggo tinaikagri
ni isa mungga, uwa yo ka si kasarr

hanhan mi na da ure undanda ni itu
mungga hen. 40 Undurr wa nggo ta si

ka inta hen, uwa sa amunta. 41 Ingga
so da ki imba ure ujiji mu. Undurr
wa nggo ta ni imba amasirr ni isa
mungga, Abachi taka nu ma azadi
ama ka na azhibarr a ikikre wa.

Kru inkindirr yi nggo i ta du tuwa i
laure
(Matiyu 18:6-9; Luka 17:1-2)

42 “Undurr wa nggo ati na na du
uyirr nu mi ku atsitsa angga ba a
ka ko nu ugo ni iga ingga yi, i wre
ka lo ku unushirr uwama ununa_ni
1t0 na turr ma yo nl 1ZZo amasirr.
43-44Meme nggo, ungo umuwa nggo ti
taduuwa sarr uzanigainggayi, uwa
gye ku ta yo. I ta wre uwa bu rriniiso
sese nu ungo uyirr, nu uwa bi se na
ango aha ni bi rri nu unto ki iha nu
uru ki rri sese.™ 45-46 Uza muwa nggo
titaduuwarriniilaure, gye kutayo.
I ta wre ku uwa, uwa bi rrini iso sese
nu uza uyirr, nu uwa bi se na aza aha

ni bi rri nu unto ki iha sese nu uru.
47 Ishishi muwa inggi ti du uwa sarr,

uwa ttu yi glo. I ta wre ku uwa bi rri
ko ni ittu yi Abachi ni ishishi iyiry, nu
uwa bu gri ashishi aha ni rri nu unto
ki iha nu uru ki rri sese. 4 Nu nggo
“‘inki yl nggo taka rini si ta ki hen,

uru ku si ta kazhi hen.’t
49 A taka ngla anishirr zzu nu uru na

du ba la zzu nu nggo a di surr ima ni
ilana diyiimarr.

50 “Ima si inkindirr iwre. Imarr yi
ti ngla glo, anko se nggo ta na na di
yi ka ni imarr zizo? Nggo imba hi
ima di marr ni inyi, imba bi na ku
akpukpambirr ba né siima, ni so zizi
na anishirr ba namri.”

10

ItsarriYesuniituiigarr
(Matiyu 19:1-12; Luka 16:18)
1Yesu gru nu Kapanahu na ji ko na
anga ka Yahudiya, na ku cha inyi nu
Joda wa. Akpa anishirr bi na nga na
ku zizo, uwa so tsarr ba na ta si nggo
a di tsarr ba ttuttumi.

2 Anu Farrisi ba a nga da aba ta ni
tsarr ma kye, na ni zhi ma di, “Da ki
inta. I wre unuru bu han uwama?”

3Yesu zhi ba di, “Musa wa charr ki
imba are ka da angginggi?”

4 Aba ddu ma di, “Musa kpanye du
unuru bu charr ku ayamba ama wa
ungbamvu ku ingu igarr na du ma
kuma.”*

5 Yesu ddu ba di, “Musa charr ure
kuma meme nggo imba Kkri itu ni si
wo ure hen. 6 Ni imeme yi i si se
meme yo hen, ‘Abachi a na ba unuru
tuku ayamba,” né ta su nggo, a charr
nu ungbamvu, 7 ‘Ni ima yo, unuru
ta du aki na ayirr ma, na nggurr itu
bi nu uwama ku, 8 Aba aha mi ta su
ukpa uyirr.” Na si ta se aha hen. 9 Ni
ima yo, inkindirr yi nggo Abachi zi yi
bi unushirr bu si tsi yi hre hen.”

10 Nu nggo, Yesu ka rri ko ni iko
yi, abiga ma, ku zhi ma ure kuma.
11 Yesu ddu ba di, “Undurr wa nggo
ta han uwama na ku garr ayamba
numa, uwa kpala ku uwama wa

kakami. Na si uni zha amba. 12 Na
anko ayirr ama wa, ayamba wa nggo

ta ka uruma na ko ku garr unuma,
uwa kpala ku uruma wa kakami. Na
siunizha aniru.”

* 9:43-44 Angbamvu anuma ka a surr 44 tuku 46. Aba aha mi a si ungo yirr nu 48 wa nggo a da di:

Nu nggo, ‘inki yi nggo taka ri ni si ta ki hen, uru ku si ta kazhi hen’ (kye 48).
* 104 Kye zizo Are Ka Zizo 24:1-4; Matiyu 5:31.

66:24.

T 9:48 Kye zizo Ishaya



Marrku 10:13

Yesu na amumarr tsitsa
(Matiyu 19:13-15; Luka 18:15-17)
13 Anishirr ba gri ku Yesu amumarr

tsitsa di a bu ni sa ungo na ba, abiga
ma ba ni nggarr ito na anishirr ba.
14 Nggo Yesu hi ba ni na meme yi, na
ki ba unfu, na ddu ba di, “Du amu-
marr ba du ba nga ni ingga ku, ni si
han ba hen, ittu yi Abachi yi i si aba
ma yo. 15Ingga ko da ki imba ure
ujiji, undurr wanggo nggo ta si bwu
isisurr na kpa ittu yi Abachi na ta si
amumarr tsitsa ba hen, uwa si ta rri
na yi hen.” 16 Na so vu amumarr ba
na ylyirr, na sa ba ungo ni itu, na yo
ba angu azizi.

Ugona azowa
(Matiyu 19:16-30; Luka 18:18-30)

17 Yesu su nu umi ku uzirr, ugo
numa kru na nga ni kuttu ku na
agbuzzu, na zhi ma di, “Unitsarr ni
iwre, ingga ta na sa angginggi bari ni
ka so sese?”

18 Yesu zhi ma di, “Angginggi du
uwa yo ingga ki uni wre? Undurr
numa si si uni wre na antsandirr hen,
Abachi yo na ankpa ama su uni wre.
19 Uwa hi Are ka nggo a da di, ‘Si
ngu unushirr hen; si zha amba ba
anishirr hen; si ki ayi hen; si gye ku
undurrimuhen; side abubo hen; kru
isisuiaki muwa tuku ayirr muwa.’t ”

20 Ugo wa da di, “Unitsarr, nggo
ingganisuuvutsa munikruisisuAre
ka ma.”

21 Yesu kye ma girr, na kpanye na
ku, na ddu ma di, “A ni ji ku uwa
inkindirr iyirr yo. Kuma ku vu aseki
muwa ka re namri, ni ga ku abi iha
ba inklo yi, ni ga ingga, uwa ta se na
ashiki ka kri mwe nu unkplassu.”

22 Nggo, ugo wa wo meme, isisurr
ima yi kaki chichi, na vri isisurr, na
kuma ni ivriisisurr ima yi. Nggo, ugo
wa a se na aseki ka shishemi.

23Yesu ka kye abiga ma ba, na ddu
badi, “I ta ka tsi kakami ku aba ashiki

T 10:19 Kye zizo Issuzzu 20:12-16; Are Ka Zizo 5:16-20.

ka ingbingbru ba, na bi rri ni ittu yi
Abachi yi.”

24Tsisu ki abiga ma ba na are kama,
Yesu kuchi ni bre ba di, “Amarr mu
imba hi nggo itsi ni rri ni ittu yi
Abachi yi. 25 A ta sit inkindirr isu
alakurrmi bi rri ni iywirr i anurr, nu
unushirr wa nggo a se na aseki ka
ingbingbru ka bu rri ni ittu i Abachi
yi.”
26 Nu ure kuma, abiga ma ba ku
ayisurr kakami, na ka so zhi ikpa
zhazha di, “Meme Abachi ta kpa ung-
gonggo ttungo?”

27 Yesu ka kye ba girr na da di,
“Inkindirr yi nggo i mri unushirr, i si
tsi ku Abachi hen; na Abachi ku aseki
ka wemi si mri ma hen.”

28 Biturr gruna zhidi, “Intanggo du
aseki munta ka ni ga uwa na?”

29 Yesu kpanye ba di, “I se meme
yo, ingga ko da ki imba di, undurr wa
nggo ti du iko, ka amuyirr aniru na
amba, ka ayirr, ka aki, ka amumarr,
ka izzuzzu, na ga ingga, na da ba
ure ku Abachi ki wre ku, 30 Uwa ta
kpa aseki angga ka shishemi, ako na
amuyirr, ayiyirr, na Amumarry, ni iz-
zuzzu. Na ta kpa ikarr ni ingbingbru
yi. Na ase ka so nga ka, uwa ta ka kpa
izhi iso sese. 31 Abi imeme ba ta kaki
abi kugo, abi kugo shishemi ta kaki
abiimeme.”

Yesu da ba ittu ima yi inkpu itarr

(Matiyu 20:17-19; Luka 18:31-34)
32 Nggo, aba so kuma nu Urushal-
ima, uwa so ku ba ichi. Uzirr umaku
du abiga ma ba so ku ayisurr. Inkpu
anishirr zi ga ba ni isisu. Yesu yo
awurr na aha ba kaki na anga yirr
na da ba inkindirr yi nggo ta la na
ku. 33 A ddu ba di, “Inta ko kuma nu
Urushalima, nggo a ta ku vu Ingga
Uvuvurr a Unushirr nu ankpinkpye
abikye ba na abitsarr are ba. Aba ta
da di a bu ngu ingga, na ta ba ingga

nu abichirrS. 34 Aba ta me ingga, na
¥ 10:25 Yesu da ku abiga ma ba di i ta vri

u unushirr nu ukpa unggo ku bu kpa iso sese (né su ugo na azo wa). I ta vri kakami na sa alakurrmi,

inina unkpi wa, bu rri ni iywirr i anurr. § 10:33 Abichirr: Anishirr ba nggo sisiingriianu Yahuda
hen (anatsi). Anishirr ba nggo si kpa Abachi hen. Anu Yahuda ba nggo sa abiga a ti gru aba di yo ba da

abangga ba nggo a sarr ba iji.

ta sarr antinte surr ingga, na ta hlo
ingga, na tanguingga. Unu utarr wa,
ingga ta tasi.”

A barr Yesu inkindirr
(Matiyu 20:20-28)

35 Ani Yakubu tuku Yohana, Amu-
marr bu Zabadi, gru nga ni zhi Yesu
di, “Unitsarr, inta di inta ta barr uwa,
du uwa na ki inta inkindirr numa
nggi?”

36Yesu zhiba di, “Imba zha diingga
bu na ki imba angginggi?”

37 Aba da di, “Nu nggo uwa taka so
ni imburr i ittu muwa yi, uwa ka du
uyirr munta wa bu so ku uwa nuungo
ri, uyirr wa nu ungo mla.”

38 Yesu ddu ba di, “Imba si hi
inkindirr yi nggo imba ko zha yi hen.
Imba ka so nu ukucha ki ri kpakpa ni
ivri ku nggo ingga ta so? Ka a ta zzu
imba na anko ayirr nggo a zzu ingga
na amasirr, ni iha yi nggo ingga ta ki
yi?”*

39 Aba di, “Yo-o! Inta ka na.” Yesu
ddu ba di, “Imba ta so nu ukucha ki
ri kpakpa ku nggo ingga ta so, ni ta
kpa izzu na amasirr nggo a ta zzu
ingga. 40 Uwa ti si iso nu ungo ri tuku
nu ungo mla mungga si si ingga nggo

ta ni imba hen. Sa Abachi mu ta nu
abanggabanggoahlabaintoimayi.”

41 Nggo, awurr na aha abiga ma
ba wo ure ku nggo ku, na ki unfu ni
Yakubu ku tuku Yohana. 42 Yesu yo
ba nggurr bi ni inkla iyirr, na ddu
ba di, “Imba hi anishirr abangga ba

a na ba ki attu na atu anishirr a se
nu ukyekye ku gri ba ndanda mi.

Ankpinkpye anishirr ba di nu ba iha.
43Imba bisinameme yo hen. Undurr
wa nggo ti du uwa ta sa ankpye ni
imba ba, uwa bi su ugarr amba we.
44 Uwanggo nggo ta du uwa ta si uni
meme, uwa bu su ugarr amba we.
45 Ingga Uvuvurr a Unushirr mi si
nga di a bu ni gbo ki ingga gbi gbo
hen; ingga nga niitu mungga nye kpa
anishirr shishemi ttungo.”

Batimawu unakreshishi wa a wre
(Matiyu 20:29-34; Luka 18:35-43)

46 A nga nu Jerriko, Yesu so na
abiga ma ba na anishirr shishemi.
Unakreshishi numa nggo a yo ma du
Batimawu, uvuvurr a Timawu, nggo

so nu unddu anko ku na so barr.
47 Nu nggo a wo da a si Yesu anu

Nazareti, nggo so sarr na gru so yo
hantu di, “Yesu, Uvuvurr a Doda, kye
itito mungga!”

48 Anishirr shishemi kpa maki, dia
bu ba ttungo. Uwa ka, na so du hantu
kakami di, “Uvuvurr a Doda, kye itito
mungga, ni zi ingga!”

49 Yesu kukri na di, “Yo ma.” Aba
yo ugo na kreshi wa, na da ku dj,
“Vu isisurr, gru kye ma so yo uwa.”
50 Batimawu ttu ikpo ankru ima yi
ta yo, na nga chachacha, na kuma ni
Yesu ku.

51Yesu zhi ma di, “Uwa zha diingga
bu na ku uwa angginggi?”

Unakreshishi wa di, “Ankpye, da
ashishi ka bwu ki ingga, ni di ingga
kye hi zizo.”

52 Yesu ddu ma di, “Kuma, iyo
isisurr muwa nggi du uwa wre.”
Inkpo iyirr, Batimawu hi abubo, na
ga Yesu kuma na anko.

11

ImirriiYesu nu Urushalima
(Matiyu 21:1-11; Luka 19:28-40;
Yohana 12:12-19)

1 Nggo, Yesu na abiga ma ba ki
ywhiywhirr nu Urushalima, nggo a
ki gaga irri ni igbu nu Betifegi tuku
Betani, nanganilgbre nu Olivu. Yesu
ttu anishirr aha nu umi ku abiga ma
ba, na tu ba kuchi, 2 na gbha ba utu
di, “Kuma ni ighu wanggo wa ni ichi
imba, ni imirri imba, imba ta hi uvu-
vurr ijaki nggo a lo ma nabo, nggo
nise hun yi kye. Imba ddu yi gri
ki ingga ni inggya. 3 Undurr ti zhi
imba di, ‘Imba sona anggingginabo?’
Imba da ku di, ‘Akikye wa yo tu inta,
ataduba griyikanga ziza.””

4 Aba kuma, na ku hi uvuvurr ijaki
wa, nggo a lo ma zu nu ankonki
a iko nga na anko, aba ku ddu yi.

* 10:38 Iso nu ukucha tuku ivri: Yesu a so zhi di aba mi a ka ki iha yinggo uwa a ta ki yi nggo?



Marrku 11:5 67

5 Anishirr banu kri nabo, na zhi ba
di, “Angginggi di imba so ddu uvu-
vurr ijaki wa?” 6 Aba da ba ure ku
nggo Yesu a da ba, anishirr ba du ba
kuma nu uvuvurr ijaki wa. 7 Aba gri
uvuvurr ijaki wa ga ku Yesu, na ddu
inkinkru imbarr i abi yi sa ku, na du
Yesu hun so. 8 Anishirr shishemi a
ddu angbanja iki ambarr ka la ku na
anko. Abanu mi angbamvu surr ku™*
na anko wa. 92 Anishirr ba nggo a so
ku ki ichi, na abanu ba nggo a so ga
ma nu ugo, gru so hantu ko da di,

“Hosana!t
Inyarr sii Abachi!
Abachi bu yo angu ama ka wre
ku
wanggo nggo a nga niisa yi Atiko
yils
10 Abachi bu sa ungo uma ku wre ku
ni itu yi ittu yi nggo so nga na ta
siittuiaki munta wa Doda!
Inyarr siiAbachi nu unkplassu!”
11Yesu rri ko nu Urushalima, na ko
nu Uki Unkpi ku Ibarr Abachi ku, na
kye kukago, nggo azhiwa so kre, uwa

ka huzzu ko nu Betani na awurr na
aha ba.

Ibwa ni ka klo wa
(Matiyu21:18-19)
12Nu uha wa nggo a gru nu Betani,
iyo ki Yesu. 13 Uwa yo ashishi hi
ibwa numa ghagba mu, na ko kye du
uwa ta ku hi inkpinkpo numa na ka
ywhe ri, na nga ni ichi yi, na ni hi
sa angbamvu yo mre, ibwa wa si klo
hen. A si su ba ivi imbarr iyo hen.
14Yesu ddu ibwa wa di, “Undurr mi si
taka riinkpinkpo muwa yi zizo hen.”
Abiga ma ba a wo ma ni da yi.

Yesu rri ko nu Uki Unkpi ku barr
Abachi ku

(Matiyu 21:12-17; Luka 19:45-48;
Yohana 2:13-22)

15 Aba ku rri nu Urushalima, Yesu
kuma nu Uki Unkpi ku Ibarr Abachi
ku, na ko ku han abi gri iki nga ni re
ba na abi so re iki nu Uki ku Ibarr

Abachi ku, na vu ankpu imburr ka
abi so sarr inklo ba kasarr, na abubo

a iso a abi so re ananddu ba. 16 Yesu
kisa ku anishirr ba ni gri inki ire na

rri ba nu Uki Unkpi ku Ibarr Abachi
ku. 17 Na da ku anishirr ba di, “A kurr
niicharr nu ungbamvu ku Abachi ku
zhe mu di, Abachi da di:
“‘Ata diyo Iko imungga yi
ki iko yi ibarr ingga i ingbingbru
yiwe.’§

Imba ka yi ki unto ku iso ku abayi!”™*

18 Ankpinkpye abikye anishirr na
abitsarr are ba a wo ma mi, na gru so
zha anko a ingu Yesu. Na so kru isisu
ima yi, nggo anishirr ba shishemi a
ku ayisurr ni itsarr ima yi, na kpanye
na ku.

19 Nggo azhi wa so ku, Yesu na
abiga ma ba gru huzzu nu umi igbu
ku.

Itsarr ni tu i ibwa ni ttu wa
(Matiyu 21:20-22)

20 Na ambre ka uha ka, aba gru so
ga anko wa, na ni hi ibwa wa nggo
a yo ko angu ndanda ka, uwa ttu zhi
na angbungba ka ji ku sarr ni izhizhi
yi. 21 Biturr kye hi na da ku Yesu di,
“Ankpye, kye ibwa wa nggo uwa na
yo ku angu ndanda ka a ddu!”

22 Yesu da ba di, “Gri Abachi ni
isisurr muwa yi ghangba. 23 Ingga ko
da kiimba ure ujiji di, wanggo nggo ti
da ki ighre wa nggo wa di, ‘Gru kuma
ku, ku ni inyi,’ ni isisurr ima iyirr na
kpanye jiji di inkindirr yi nggo uwa
da yi ta se meme yo, uwa ta na ku na
yi. 24 Meme nggo ingga ko da ki imba,

uwa ti barr zha inkindirr na Abachi
ku, uwa bi kpanye du uwa ka kpa yi

gru kri ni ta barr Abachi, uwa bi ng-
gurr zhi ku abangga ba nggo kpala ku
uwa, ni da Aki muwa nu unkplassu
mi ka ila ure muwa yi glo ku uwama.”
[ 26 Uwa ta si nggurr zhi ku abanu
hen, Aki muwa nu unkplassu mi si ta
nggurr zhi ku uwa meme hen.]

*11:8 M angbamvu surr ku na anko wa: Anu Yahuda ba di kpa ankpye unushirr nggo meme (uttu).
T 11:9 Hosana: Niimeme yi, ani Yahuda ngga a ti ko barr Abachi, aba di da meme di Abachi bu zi ba.

Ziza nggo, a ti ko ghyarr ku Abachi asa nggo aba da meme.

Kye zizo Ishaya 56:7.

% 11:9 Kyezizo Asarr 118:26. S 11:17

* 11:17 Kye zizo Irrimiya 7:11.

Izhini tuiukyekye ku Yesu ku
(Matiyu 21:23-27; Luka 20:1-8)

27 Aba kakuma nu_ Urushalima
zizo.  Yesu ku so zirr kago nu
umi Uki Unkpi ku Ibarr Abachi ku,
ankpinkpye abikye ba, na abitsarr
Are ba, na akikre anishirr bi ighbu ba,
a nga na ku, 28 na ni zhi ma di, “A su
nu kyekye ku unggonggo uwa so na
iki isisu inggi yi? Unggonggo nu uwa
ukyekye ki na iki inggi yi ma mi?”

29Yesu da ba di, “Ingga mi se ni izhi
iyirr nggo ingga ta zhi imba. Imba ti
sa ki ingga ma, ingga ta da ki imba
undurr wa nggo ni ingga ukyekye ki
na aseki ku. 30 Ukyekye ku nggo izzu
yinggo Yohana di zzu anishirr ba na
amasirr wa u zhi nu momonggo? A
kpa ukyekye ku zhi na Abachi ku, ka
Yohana a na ki itu ima? Da ki ingga.”

31 Aba ka ko ri anta, ni ikpa di, “Inta
ti da di, ‘A kpa zhi na Abachi ku,
uwa ta da du uwa sa anggi mu inta
si kpanye nu Yohana ku hen? 32 Inta
ti da di, ‘A na ki itu ima.” ” (Isisu so
ki ba na anishirr ba, nggo anishirr ba
wemi kpanye du Yohana si uni kpa

33Nggo, na da ku Yesu di, “Inta si hi
hen.”

Yesu ddu ba di, “Ingga mi si ta da
ki imba, ukyekye ku nggo ingga so na
undu na ku hen.”

12

Assurre a amimi anishirr
abidoilaba
(Matiyu 21:33-46; Luka 20:9-19)

1 Yesu gru so tsarr ba na assurre
numa di, “Ugo numa nggo do ila, na
ttu inkinkurr numa nggi a yo yi du
grepu. Na harr ila yi kago na acha,
nayainkpriudduddunggo atadihin
ama wa surr, na me unto ki ihun kri
na kye kago. Na ba ila yi nu abi do
abanu nggo a ta di kye ku na yi, na
kuma nu uzirr nu unto ghagba. 2Ni
ivi iywhe issubi yi, uwa tu uvuvurr
iko ama numa na abi do ba ba, di a
bu nu ma inkpinkpo ima ga ku uwa.

3 Abi do ba ku vu ma hlo, na han
ma share na ango aha. 4 Uwa tu
uvuvurr iko numa kako na aba zizo,
aba ku hlo uwama nggarr itu na nu
ma ishisha. 5 Akikye wa ku tu unuma
ko na aba ki unu utarr, aba ku ngu
uwama. Uwa ni tu abanu shishemi,
aba ku hlo ba, na ngi inkpu yi.

6“Uwa se nuuvuvurr uyirr yo nggo
ta tu, uzuma wa nggo a kpanye na ku.
Na tu ma, ni ikikre yi, di a ta ku kye
ma ssu nu ungo.

7“Abi do ba re ni ikpambarr di,
‘Uwanggo yo su uvuvurr a ugo wa,
nggo taka ni gri abubo wa, nga yi di
inta ni ngu ma ni gri abubo wa ki
amunta.” 8 Aba vu uvuvurr wa, na
ngu ma, na ba iku yi huzzu ni ila yi
griku ta yona abi”

9 Yesu kuchi ni bre ba zizo di,
“Akikye ni ila wa ta ni na ba king-
ginggi? A ta ni ngi abi do bama ba,
na kpa ila yi nu abanu. 10 Imba nise
bre nu Ungbamvu ku Abachi ku nggo
a charr di:

“‘Ingbinta yi nggo abi me ba a ka vi,
iyo kaki itu yi ibarr iko yi.
11 Atiko munta wa Abachi nggo na yi
meme,
wanggo si inkindirr iku ayisurr
ni hi.”™* ”

12 Ankpinkpye ba anu Yahudaba so
zha anko a vu Yesu, nggo a hida a so
da assurre unggo ku na atu ambarr.
Aba du ma na kuma, nggo a so kru
isisu i anishirr ba.

Izhini tui han inklo imimi
(Matiyu 22:15-22; Luka 20:20-26)
13 Ankpinkpye ba anu Yahuda ba,
tuku anu Farrisi, tuku anishirr ba
Hirridu ba a nga ni Yesu ku, da aba ta
ku tirr ma ni izhi kye, wre ba ka vu
ma. 14Na gru nga na ku di, “Unitsarr,
inta hi uwa so da su ure ujiji, ni si
di kakye inkindirr yi nggo anishirr di
da hen, ni si di kye unushirr ki na
nkanka hen. Uwa so tsarr anishirr
anko a Abachi wa nu ure ujiji. I wre
inta bi han inklo iimimi yi ku Kayisat
(Uttu unkpi nu Roma wa), ka 1 si wre

* 12:11 Kye zizo Asarr 118:22-23. 1 12:14 Kayisa: A si siisa i uttu unkpi wa mu hen, ka uvutsa wa.

Asiisaiittumu.

hen mi? 15 Inta bu han, ka inta bu si
han hen?” _ o
Yesu kye ba hi nggo a nga i tirr

ma, na zhi ba di, “Ingga na ki imba
angginggi nunggo imba nganyeitirr
ingga? Imba gri ki ingga inkpinkpri
inklo dinarri iyirr, ni di ingga ni kye.”
16 Aba gri ku uyirr. Uwa kpa ku kye,
na zhi ba di, “Wanggo so ashishi ka
unggonggo ni isa inggonggo ni inklo
yi?”

Aba di, “Uttu unkpi nu Roma wa.”

17Yesu ddu ba di, “To, imba nu Uttu
Kayisa inkindirr yi nggo i si ku i ma,
ni nu Abachi inkindirr yi nggo si i
Abachi.”

Aba vu angu gri.

Izhinituiitasi
(Matiyu 22:23-33; Luka 20:27-40)

18 Anishirr banu nggo a yo ba
da, Anu Sadusi (Anishirr ba nggo si
kpanye da anishirr ta ka tasi hen),
nga ni Yesu ku. Na ni zhi Yesu dj,
19 “Unitsarr, Musa a charr ki inta
du: ‘Undurr ti ttu na du ayamba sa
nu uvuvurr, uzayirr ama wa bi hru
ayamba na ako wa, nangri Amumarr
surr ku uzayirr ni ittu wa.’s 20 Amugo
abanu sa aba atangba, ununku wa a
garr na ttu sa nu uvuvurr. 21 Ususa
umaku u ba ayamba wa gri, uwa mi

ni ttu sa nu uvuvurr wa meme. Ni
se meme yo nu unu utarr ambarr wa

ku. 22 Aba atangba mi a gri ayamba
wa ama na ki sa ni ita. Ayamba wa
mi, ni ikikre yi, nga ni ttu ga ba sa
ni ita yi meme. 23 Ziza, na azhibarr
a itasi wa, uwa taka sa ayamba a
uwatanggo, nggo aba atangba mi a
hru ma ki ayamba ambarr.”

24 Yesu da ba di, “Ivri imba yi si
iyirr yo, nggo imba si hi Ungbamvu
ku Abachi ku, ka ukyekye ku Abachi
ku hen. Ima yo, di imba na ndanda
mi! 25 Nggo abi ki ba taka tasi, aniru
na amba si ta ka garr zizo hen. A

ta ka zzu na su abitu ba Abachi ba
nu unkplassu nggo si di garr hen.

26 Ziza nggo, ni itu abi ki yi, nggo taka
tasi: imba nise bre nu ungbamvu

iso kparri?§ Abachi ddu Musa di,
‘Ingga yo sa Abachi a Ibrayi, Abachi
a Ishaku, Abachi a Yakubu.”™ 27 Imba
ssurr ndanda mi, Abachi si sa Abachi
abi ki hen, a sa Abachi abi so!”

Ure unkpi ku nggo u mri
(Matiyu 22:34-40; Luka 10:25-28)

28 Uyirr a abitsarr ba Are ka, a nga
ni wo ba ni ko ri anta yi, na hi nggo
Yesu re na ba zizi mi, na zhi ma di,
“Nu umi ku ankpi are ka, ita inggi i
mri?”

29Yesu ddu ma di, “Inkindirr inggi
nggo imri, inggi si, ‘Imba wo yiani Is-
raila! Atiko, Abachi munta wa, Atiko
nggo su uyirr. 30 Kpanye na Atiko,
Abachi muwa ni isisurr muwa iyirr,
ni izhi muwa yi, na amarr muwa Kka,
nu ukyekye muwa ku.’t 31 Ure ku uha
ku nggo si di:

‘Kpanye na anishirr ba namri zzu
na siitu muwa.’

Inkpi ire numa sama nggo i
mriaha angga ba.”

32 Unitsarr Are wa ddu Yesu di,
“Unitsarr, ingga chi uwa! A su ure
ujiji nggo uwa da di Atiko Abachi wa
Su uyirr yo, unuma sa na antsandirr
nggo mri ma; 33 Unushirr bu kpanye
na Abachi ku ni isisurr ima iyirr, na
amarr ama ka, nu ukyekye umaku,
na bu kpanye nu anishirr ba na su
nggo uwa kpanye ni itu ima yi; ankpi
Are numa sama na antsandirr nggo
a mri aha angga ka, ankpi Are aha
angga ka a mri han amuwu na tu
inina yi nu uru ni iki numa yi nggo a
di gri nga ku Abachi.”

34Yesuwo nggo ugoware krizhizhi
minadduma di, “Uwa si ywhiywhirr
mi ni mirri ni ittu yi Abachi.” Nu ugo
ku uwama ku unuma si ka zhi Yesu
inkindirr zizo hen.

Izhini tuiuwanggo
nggo Abachi hla
(Matiyu 22:41-46; Luka 20:41-44)
35 Nggo Yesu so tsarr ba nu Uki
Unkpi ku Ibarr Abachi ku, uwa zhiba

¥ 12:19 Kye zizo Are Ka Zizo 25:5. § 12:26 Kye zizo Issuzzu 3:1-12. * 12:26 Kye zizo Issuzzu 3:6.

T 12:30 Kye zizo Are Ka Zizo 6:4-5.

 12:31 Kye zizo Levitiku 19:18.

di, “Abitsarr Are ba na kingginggi na

da di Mezaya$ wa taka su uvuvurr a
Doda? 36 Doda ku itu ima, nggo Izhi
Iwre yi Abachi yi i so ku ni isisurr,
uwa da di:
“‘Atiko wa da ku Atiko mungga wa di:
“Ji so nu ungo ri mungga,
ni diingga ka abi karr uwa ba
yo ku uwa ni imimi du uwa so ni
sauzanaba. ”*
37Doda niituima, a yo Mezaya wa da
‘Atiko.” Na anko a ta nggo, uwa kaki
ku Doda uzuma?”

Yesunggurr baniituiabitsarr Are
ambarr ba
(Matiyu 23:1-36; Luka 20:45-47)
Akpukpa anishirr nggo ko wo ma,
na ko nyarr ku kakami.
38 Nggo a so tsarr, na da ba di,

“Imba bi zirr ndindi ni du ku abitsarr
Are ba, nggo di surr atozzo inkinkru,

na di zirr kago di zha ichi na anishirr

ba. 39Na di zha into iso izizi na aki ka
issubi ka, ni into izizi nunggo a so na

iganggo. 40 Abangga ba yo sa anishirr
ba nggo di kpa iki na amba bi so na
ako ba deri, na di barr ta anko na aki
ka barr Abachi ka, da anishirr bi kye
ba. Anishirr ba ma, Abachi taka ki ba
iha ndanda mi.”

Iniiayamba na ako wa
(Luka21:1-4)

41 Yesu kuso hin nga nu unto ku
nggo a di ka inklo yi nggo anishirr ba
di gri na nga nu Uki Unkpi ku Ibarr
Abachi ku surr, na so kye anishirr ba,

ni surr azo ka nu unto ku. Anishirr
shishemi nggo se na azo kakami a ko

surr azo ka kakami. 42 Ayamba numa
nggo so na ako, na sama ni inkindirr,
ni surr angalanzirr atsitsa aha. Nu
nggo ka ma inklo anini ayirr mi.

43 Yesu yo abiga ma ba, na ddu ba
di, “Ingga da ki imba ure ujiji mu da
ayamba na ako anggo wa, a ni azo
mri anishirr ba weminggo a yo ungo
nu unto ki surr azo ku. 44 Abi ni
shishemi ba, a tsu zhi ni inkindirr yi
nggo a senayi, ayamba anggowa ani
zhi nu ntsi wa nggo a se na ku, na ni

§ 12:35 Mezaya: Ka Kristi wa.

mri, inkindirr yi nggo a se na yiniiso
ima yi ni ingbingbru yi.”

13

Yesu tsarr nitu iviiikikre yi
(Matiyu 24:1-2; Luka 21:5-6)
1Nggo Yesu so huzzu nu Uki Unkpi
ku Ibarr Abachi ku, uyirr nu umi ku
abiga ma ba ddu ma di, “Unitsarr!
Kye angbinta kpinkpi angga ka na,
kye ime inkpi iwre inggi na!”
2Yesu ddu ma di, “Uwa hiime inggi
yi, a taka turr yi hre tsatsarr, ingbinta
iyirr si ta hun so ki inuma nu ugo
hen.”

Iha niikarr
(Matiyu 24:3-14; Luka 21:7-19)

3 Yesu so, na so ka ashishi ko nu
Uki Unkpi ku Ibarr Abachi ku. Nggo
Yesu so ni Ighre nu Olivu wa, Biturr,
Yakubu, Yohana tuku Andoro ni ko
ku zhi ma toto di, 4 “Da ki inta ni
ta nggo inkindirr inggi yi taka na.
Angginggi taka tsarr inta da a si ivi
ima yo ima ba?”

5> Yesu da ba di, “Imba so kye yi, ni

su du unu ni re imba hen. 6 Anishirr
shishemi ta nga ni isa mungga da

aba yo su Kristi wa, na ta re anishirr

shishemi. 7Imba ti hi iku na are ka
iku, imba si ki isisu hen, iki yi nggi yi

ta na. Meme mi ikikre yi nise bari.

8]gbu ta tsi ni igbui. Attu ta tsina attu.
Imimi yi ta battu ni ingbingbru yi
shishemi, iyo inkpi taka se. Uwanggo
ni ko si imeme iha ingri yi mu bari.

9 “Imba so gbye vi, a ta vi imba gri
ko ni into yi ibre are na attu ba, na

ta hlo imba na aki ka issubi ka. A ta
griimba ko na attubaniituigaingga.

Wanggo yo ta sa anko wa nggo imba
ta da ba Ure ku wre ku ni itu mungga.
10 (A ta da ku anishirr Ure ku wre ku
unggo ku ki ni ikikre i ingbingbru yi
wemi bari, ikikre yi ta ka nga.) 111vi
yi nggo a ta vu imba gri na ko ni
into ibre yi, imba bi si ri amarr ka
inkindirr yi nggo imba ta ku da hen.
Da ba inkindirr yinggo Izhi yi Abachi
yinu uwa na attuttu ama wa. A sisu

* 12:36 Kye zizo Asarr 110:1.

uwanggo tare hen, a si Izhi yi Abachi
yiiwre mu ta re ku uwa.

12 “Imuyirr ta vu imuyirr ku nu
ba tsi ngi, akiki mi ta na meme ku

Amumarr ambarr. Amumarr mi ta
tirr akiki ambarr ku nu ba tsi ngi.

13 Anishirr namri, ta ka imba ni isa
mungga, uwanggo nggo ti kri ng-
bangba ku ma ni ikikre yi, Abachi
taka kpa ma ttungo.

Ihaindandayinggo so nye
(Matiyu 24:15-28; Luka 21:20-24)
14 “Imba ti hi ‘Inkindirr indanda i
ankizhi™ i kri nu unto ku nggo u si su
ku uma hen. (Uwa ni bre wa, bu hi
inkpi ire ima yi.) Abangga ngga a so
nu Yahudiya bu kru huzzu ku sharri
na agbre. 15 Undurr wa nggo ti ni so
ni itukit uwa bi kru ji kuma, na si ka
rri ko du uwa ko iba inkindirr nu umi
uki hen. 16 Uwanggo nggo ta krini1la

uwa bu si kru ka ko du uwa ka ko iba
ankru ni iko hen. 171vi ima ta ka vri
kakami ku amba biine na amba bi ko
gri amumarr. 18 Imba barr Abachi di

ivi ima bi ka si ni iki hen. 19 Ivri yi ivi
ima ta ka si ndanda nggo. Imba nise
hi meme kye ni ingbingbru yi, zhi ni
meme yi nggo Abachi a na ingbing-
bru inggi yi, ni si ta ka si meme zizo
hen. 20 Abachi tsu ivi ima yi ki ntsimi.
I kasisintsimihen, unushirr uyirr mi

ka si so tsitsirr hen. Uwa a si niitui
anishirr banggo ahlabanggo,imayo

i du ba tsu ivi yi ki ntsimi. 21 Undurr
ti ddu imba di, ‘Kye, Kristi wanggo
nggo, ka di, ‘Kye uwanggo nu unggu
mu,” imba bi si kpanye na ba hen.
22 Anu Kristi abi imu, na abi kpa are
biimu ta huzzu. Na ta na iki yi isisu
ni iki ikagri, wre ba ka re anishirr ba
nggo Abachi hla ba nggo a ti hi anko
wa. 23Imba so gbye kakami! Ingga da
ki imba ni ima yo ni di ivi yi ni se ni
ichi.

Iviingai Uvuvurr a Unushirr

(Matiyu 24:29-31; Luka 21:25-28)

24“Ni ivi ima yi, nu ugo ki iha ku,

“*azhi wa ta ka shirr,

uhwa ku sitaka la hen;
25 intsintse yi taka kuhre zhi nu ussu,
ukyekye ku unkplassu ku ta
battu.’s
26 “Nabo yo anishirr ta hi ingga
Uvuvurr a Unushirr na ashishi ko ji
na akpa ka nu ukyekye ni ila nzarrn-
zarr. 27 Ingga ta tu abitu mungga ba
zhi nu unkplassu, du ba ni nggurr
anishirr mungga ba bi nggo Abachi
ka hla ba zu ba, zhi na anga anza
ambre kuma na anza a ingbahru, zhi
ni ikatu kuma ni ikashirr, na anga ka
ani mi kuma ni ikikre yi unkplassu yi.
Itsarr zhini ibwa wa
(Matiyu 24:32-35; Luka 21:29-33)

28 “Imba bi na undu nu ure ku
ibwa ku, nggo ti ddu angbungba ka,

na ko to ahehe, imba di hi di iki so
nga manu. 29 Meme mi, imba ti hi
aseki angga ka, imba bu hi di ingga
ki ywhiywhirr na anko ba. 30Ingga
so da ki imba ure ujiji mu, imba ta hi
aseki angga ka anishirr ba umi ba ni
so. 31 Unkplassu tuku imimi ta kre,
ure mungga ku si ta ka kre hen.

Undurr si hi azhi wa hen
(Matiyu 24:36-44)

32 “A ta sa azhibarr wa, na attuttu
a inga mungga wa. Undurr si hi hen,
ka abitu ama ba nu unkplassu, ka
uzuma wa. Aki wa yo hi na ankpa
ma. 33 Imba so, ni so ghye yi, ni si so
kahre hen. Imba si hi attuttu wa nggo
a ta ka nga hen. 34Ingga Uvuvurr a
Unushirr, si na su unushirr wa nggo
so kuma nu uzirr nu unto ugbagba,
na du iko ima yi nu ungo ku amirr
iko ama ba, na ga ba into yi indu na
nkanka, na da ku uni ghye anko wa,
da abi so ghbye anko wa zizi, na si kurr
ina hen.

35 “Imba mi bi so gbye, imba si hi
attuttu wa nggo atakye ni iko wa ta
kanga hen. A taka si ni ingbahru
nggi, na atsutsu ibittu, ka na agba tu,
ka na ambre. 36 Du ma si ka gru nga
ni ttu imba zu, imba so kurr ina hen
37Inkindirr yi nggo ingga da ki imba,

* 13:14 Kyezizo Daniya9:27;11:31;12:11. ¥ 13:15 Ituki: Niikuchiyi, ani Yahuda ba a dina akpukpa
a ako amba wa du wa kurr, na di la aseki. Na a si ki uki mu aba a hun ku di barr Abachi na di ka kurr

minabo. ¥ 13:25 Kye zizo Ishaya 13:10; 34:4.

ingga da ku anishirr ba tsatsarr. So
ghye yil!”

14

A ssubitangu Yesu

(Matiyu 26:1-5;
Yohana 11:45-53)

1T A ji ivi iha aba bi na Iga i Ivu
Sarr yi tuku Iga i Unfonfo ni Sama
na lyisti wa. Ankpinkpye abikye ba
tuku abitsarr Are ba, a so zha anko
wa nggo aba ta vu Yesu ku tsi ngu na
ayi. 2 Aba da di, “Inta bu si na na
azhibarr a iga wa hen, du ku anishirr
ba ta zha are ni inta ba.”

Luka 22:1-2;

A ngu ku Yesu anye nu Betani
(Matiyu 26:6-13; Yohana 12:1-8)
3 Nu nggo Yesu so nu Betani ni iko
i Sima nggo a lo ishi. Nu nggo Yesu
so ri ila, ayamba numa gri anye wa
nggo tsi anta na hun ingba wre na

azhizha a alabasta®™. A nawana anye
a unkunkurr ku nggo yo ku du nadi,
na si zi wa ni inkindirr hen. Uwa
murr itu azhizha yi na ka anye wa
surr ku Yesu ni itu.

4 Anishirr banu nggo a kri nabo a
vri isisurr, na so re di, “Angginggi du
ayamba nggo so varr anye wa hre
gigyemi? 5 Anye ma nggo ka ba wa
re inklo ssu na ango aha na ga ku abi
iha (nggo ka ma azo ka ihan unushirr
nu undu ni ise).” Na nggarr ito na
ayamba wa ku.

6Yesu ddu ba di, “Imba du ma tomi.
Imba glo ma na anggi? A na ki ingga

inkindirr izizi ni inkindirr iwre mu
na. 7 Abi iha ba ta di so ni imba ba
ttuttumi. Azhibarr wa nggo imba ta

hi inkindirr iwre imba na ba. Uwa ta
si ingga, ingga si ta di so iso inggi ni

imba hen. & A na inkindirr yi nggo a
hi anko a ina wa. A ka anye anggo
wa surr ki ingga, a ko na ingga ssubi
ki iba zzu mungga iyo. ° Ingga da ki
imba ure ujiji mu di, unto ku nggo a

ti ko ku da ba Ure ku wre ku ni itu
mungga niingbingbruinggiyi, abata

da baure ku ayamba unggo ku, na du
ba hi ku.”

Yahuda kpanye du uwa
taba Yesure
(Matiyu 26:14-16; Luka 22:3-6)

10 Judasi Iskariyoti, uyirr nu umi
ku awurr na aha ba, gru kuma na
ankpinkpye abikye ba, ko ku ba Yesu
nu ba. 11 Aba nyarr ku kakami nggo

a wo ure ku na da zu ku da aba ta nu
ma azo. Uwa ko zha anko nggo uwa

ta ku vu ma nu ba.

YesuriilailgailvuSarryinaabiga
amababa
(Matiyu 26:17-25; Luka 22:7-14;
Yohana 13:21-30)
12 Na azhibarr a imeme wa a Iga i
Unfonfo ni Sama ni Iyisti wa, nggo a

sa azhibarr a di han imimarr inkru i
Iga i Ivu Sarr yi, abiga bi Yesu ba zhi

Yesu di, “Uwa zha di inta bu ku zzu
unto ku ki nu momonggo, nggo inta
ta kurilIgailvu Sarryi?”

13 Yesu hla anishirr aha nu umi
ku abiga ma ba na da ba di, “Imba
kuma nu umi igbu ku Urushalima,
imba ta ku hi ugo numa gri itsa yi
amasirr, na ta ma ni imba ba na
anko. Imba bu ga ma kuma. 14 Ku
da ku akikye ni iko wa nggo uni gri
amasirr wa rri di, ‘Unitsarr wa du,
Uki ku abichirr umungga ku u se
nu momonggo, nggo ingga na abiga
mungga ba ta ni ri Iga i Ivu Sarr yi?’
15Uwa ta tsarrimba angbla uki numa
na atu, nggo a ka ssu ku ki zu ba.
Imba ssubi ki inta nabo yo.”

16 Abiga ma ba, nggo a hla ba, gru
vu anko, na kuma nu umi igbu ku ku
hiise meme yonggo Yesu da ba nggo.
Na ssubi ki Iga i Ivu Sarr yi nabo.

17NiingbahruyiYesu a nggurr surr
na awurr na aha ba. 18 Nggo a so ri
ni imburr iri inkpi yi, Yesu da ba dj,
“Ingga da ki imba ure ujiji di, uyirr
nu umi umba ku ki ywhiywhirr i ba
ingga nu ba, uylrr amba wa nggo so
ri niingga ku.”

19Inkindirr ima yi ivri abiga ma ba
isisurr kakami, aba gru so zhi ma na
yiyirr, da di, “Uwa da di a si ingga?
Han?”

* 14:3 Alabasta: A sa azhizha akikla. Ingbinta yi nggo a si yi ki udduddu. Nadi sa anye a ihun ingha

wre.

20 Yesu ddu ba di, “A ta su uyirr
nu umi umba awurr na aha ba yo.
Uwanggo nggo a so yo ungo ku ni
ingga ku na agbugba ayirr, uwa yo ta
ba ingga nu ba. 21 N ta su nu nggo
a charr da nu Ungbamvu ku Abachi

ku du Uvuvurr a Unushirr ta ttu. I ta
su ndanda ku undurr wa ma nggo ta

ba Uvuvurr a Unushirr nu ba! A ka hi
meme na si ngri ma hen!”

Ila i Atiko
(Matiyu 26:26-30; Luka 22:14-20; 1
Korrintiya 11:23-25)

22Nggo a sunu umi ki so ri ku, Yesu
ba unfonfo wa numa na da inyarr
ku Abachi, na nga ma hre, na ka nu
abiga maba, nadabadi, “Kpayi! Kye
uwanggo su ukpa mungga ku.”

23 Na ki ungo ba ukofi ku, na nyarr
ku Abachi zizo, na ka nu ba. Aba kpa
SO wemi.

24 Yesu da ba di, “Uwanggo yo sa
ayiyimungga wa nggo a ka wa hre ku
anishirr shishemi. Ayiyi anggo yo su
ishi azhi ihehe i Abachi ku anishirr.
ta so ama a ugbyarr iki numa niimba

ba zizo hen. A ta ka sa azhibarr wa
nggo ingga ta ka so ama hehe mu ni

ittu i Abachi nu unkplassu.”

26 Nggo a ri kre, na da usarr, aba
gru hun kuma ni Ighre nu Olivu wa.

Yesu ada di Biturr ta ka uwa
(Matiyu 26:31-35; Luka 22:31-34;
Yohana 13:36-38)

27 Yesu ddu ba di, “Imba ta kru
nggarr nado ni du ingga, zzu nu nggo
a charr da nu ungbamvu ku Abachi
ku:

“‘Ingga ta ngu uni ka aminta wa, am-
inta ba ta kru nggarr nado.’t

28 Nu ugo ku nggo ingga ti tasi, ingga

ta ku ki imba ichi ko nu Galili.”

29 Biturr ddu ma di, “Anishirr ti kru
nggarr nado namri, ingga si ta kru
hen.”

30Yesuda kudi, “Diingga da kuuwa
ure ujiji, niibittuiariyinggo aghbawa
ta nise tu ki inkpu iha, uwa ka kisa ni
ingga ku ki ankpu atarr ba.”

T 14:27 Kye zizo Zakarriya 13:7.

31 Biturr da ki Yesu kyekye mi di,
“A ti ta ngu ingga kye nu uwa ku mij,
ingga sitakisadiingga sihiuwahen.”
Abiga ma ba namri da angu yiyirr
kama yo.

Yesu barr Abachi nu Getsemani
(Matiyu 26:36-46; Luka 22:39-46)

32 Aba gru kuma nu unto numa

nggo a yo ku du Getsemani. Yesu
da ku abiga ma ba di, “Imba ji so ni
inggya, di ingga ta ku barr.” 33 Na

yo Biturr, Yakubu tuku Yohana gri.
Isisurr ima yi wri kpakpa ni vri.
34Yesu da ba di, “Isisurr mungga yise
niivri kakami diingga ki gaga y1 ittu.
Imba so ni inggya ni so gbye yi.’

35Nggo a sha chi kuma ntsi, na jaku
ji kurr ni imimi, na barr di, i ti wre
ku Abachi, uwa bi ka iha inggi glo
ma. 36 Na barr di, “Aki! Aki mungga!
Inkindirr sama nggo i ka mri uwa,
nggo uwa ta kpanye, uwa ka iha inggi
yiglo kiingga. Sina inkindirr yi nggo
ingga zha hen, uwa bi na inkindirr yi
nggo iwre ku uwa!”

37Nggo a kanga na atarr ba ba, na
ni hi ba so kurr ina, na yo Biturr na
zhima di, “Sima, uwa so kurr ina mu-
u? Uwa ka si sha so tsitsirr ntsi ma
attuttu ayirr hen. 38 Imba so tsitsirr,
ni so gbye yi, ni so bi barr du ku imba
bu si ku la ure hen. Kye, izhi imba
yiiso zha ina inkindirr yi nggo iwre,
ukpa umba ku u su.”

39 Na ka ko zizo ku barr, na da
inkindirr yiyirr ima yo. 49 Nggo a
kanga zizo, na ni hi ba so kurr ina yi
zizo,nggo ashishi ambarr kariniina,
na si so kye hen, uwa si ba. Aba si hi
inkindirr yi nggo aba ta da ku hen.

41 Nggo a kanga na aba inkpu itarr
yi, na ni zhi ba di, “Imba ni ko kurr
ina, ni so suyi? Ima ba! Attuttu ayo a
nga ba! Kye, ziza undurr numa a ba
ingga Uvuvurr a Unushirr ni na ango
ka abi la ure ba. 42 Gru yi, ni di inta
kuma. Uni ba ingga ni wanggo so nga
ywhiywhirr mi!”

Avu Yesu grina kuma
(Matiyu 26:47-56; Luka 22:47-53;
Yohana 18:3-12)

43 Nggo Yesu ni so re na ba, Ju-
dasi, uyirr nu umi ku awurr na
aha ba, ku nggurr surr. Na nga
na akpa anishirr di ga ma, abanu
gri injingba na abanu ankpunkpu
inkinkurr. Ankpinkpye abikye ba, na
abitsarr Are ba, na akikre anishirr
ba, aba yo tu ba di a bu ku vu Yesu.

44 7Ziza, uni ba ma nu ba wa zzu
kuma, né tasinggo a katsarr babadi,
“Ugowanggoinggatakunyarrmavu
ni ma anta, uwa yo su wanggo nggo
imba di zha ma nggo, imba vu ma gri
ni kuma yi.” 45 Nggo a nggurr surr,
Yahuda zzu kuma ni Yesu ku, na da

di“Unitsarr!” nama anta. 46 An_1sh1rr
ba ki Yesu kpa na vu ma. 47 Uyirr nu

umi ku awurr na aha ba kri gagami
na ku, na ki ungo ttu anjingba, na
sarr utu ku ugarr a ankpye unkpi
abikye wa ttu ta yo.

48 Yesu zhi ba di, “Imba kye diingga
su unayi mu, ni nga ni ingga ku ni
injingba na ankpunkpu inkinkurr ta
ni vu ingga? 49 Ttuttumi ingga kri
di tsarr imba nu Uki Unkpi ku Ibarr
Abachi ku, imba si vu ingga hen.
Inkindirr inggi i na meme nggo a
charr nu Ungbamvu ku Abachi ku
ni itu mungga.” 50 Abiga ma ba kru
nggarr nado namrina du ma.

51 Uvuvurr nze numa nggo so ga
Yesu, a kri na garr upri inkru, na si
surr inkindirr nu umi hen. Aba ta vu
ma. 32 Uwa kru huzzu ni ihorr mi, na
ka upri inkru ku du ba na ango, na
kuma.

A bre ku Yesu amu na
Akaba anu Yahuda wa

(Matiyu 26:57-68; Luka 22:54-55,
63-71; Yohana 18:13-14, 19-24)

53 Aba gri Yesu na ko ni iko yi
ankpye unkpi abikye wa, nu nggo
ankpinkpye abikye ba namri, na
akikre anishirr, na abitsarr na Are ba
a nggurr bi. >4 Biturr di ga ba ghagba
mu, rri ko nu ure ki iko ku ankpye
unkpi abikye wa. Biturr ku ji so na
abi gbye ma ba, na so vri uru.

55 Ankpinkpye abikye ba na Ak-
aba anu Yahuda ba wemi, a so zha
anishirr ba nggo ta da inkindirr in-
danda ni itu ima yi, da aba ka ngu
ma, na si hi anishirr hen. 36 Anishirr
shishemi a bre imu ni itu Yesu, are
ambarr ka si mirri ni ikpa hen.

57 Abanu gru kri na bre are ka imu
niituimayidi, 58“Intawomaso dadi,
‘Uki Unkpi ku Ibarr Abachi ku, nggo
a me ku na ango ka unushirr, ingga
ta tsi ku nggarr, ni ta vu ku me ni
ivi itarr, ni si ta me ku na ango ka

unushirr zizo hen.’ ” 59 Meme mi are
ambarr ka si mirri hen.

60 Ankpye unkpi abikye wa gru
kri na anke ambarr ka na zhi ma
di, “Yesu, uwanggo sa are ka nggo
a so bre ni itu muwa, uwa da da
angginggi?” 61Yesu so ghangbami, na
si da ba inkindirr mremremu hen.

Ankpye unkpi abikye wa zhi ma
zizo di, “Uwa yo su Kristi, nggo su
Uvuvurr Abachi wa nggo a di gbyarr
ku asa?”

62 Yesu ddu ba di, “Yo-o, a si ingga
yo! Imba ta hi ingga Uvuvurr a Un-
ushirr nggo ingga ta so nu ungo ri ku
Unukyekye wa, ni ta nga na akpa ka
unkplassu ka.”

63 Ankpye unkpi abikye wa ki unfu
na nga ankru ama ka hre na da
di, “Inta si zha undurr numa bu da

1nk1nd1rr mu naku zizo hen? 64Imba
wo ire are 1ngg1 yi, nggo a da are

andanda ni itu i Abachi. Imba da
anggi?”

Aba da na angu ayirr di ugo wa a
la ure, a ma ni tsi ngu. 65 Abanu gru
so ddu antinte surr ku nu ukpa, na
ki ungo ttu ku ashishi ka, na kirr ma,
na zhi ma di, “Da undurr wa nggo a

nggurr uwa?” Abi ghye ba vu ma na
SO I'i ma meme.

Biturr kpa kisa duwa
st hi Yesu hen

(Matiyu 26:69-75; Luka 22:56-62;
Yohana 18:15-18, 25-27)

66 Nggo Biturr so ni ikashirr iki yi
nu ure ku, uva numa, nggo su uyirr
nu umi ku agarr ba ankpye unkpi
abikye wa, nga nabo. 67 Nu unggo,

uva wa hi Biturr so vri uru nu ure ku,
na kye Biturr girr, na du ma dji,

“Uwa mi di ga Yesu anu Nazareti
wa meme.”

68 Biturr kisa di, “Ingga si hi
inkindirr imanggo uwa so dayihen.”
A da meme, na gru huzzu kuma na
anko akaba wa. [Meme nggo, agba
wa tu.]

69 Uva wa ko ku hi ma nabo zizo, na
gru so tsarr abi kri nabo ba di, “Ugo
nggo mi su uyirr nu umi umbarr ku.”
70 Biturr kisa zizo.

Abi kri nabo ba gru so ddu Biturr
di, “A su ure ujiji. Uwa se na ba. Uwa
sa anu Galili. Si kpa kisa hen.”

71 Biturr shi azhi zhi kisa di, “Ingga
da ki imba ure ujiji. Ingga si hi un-
durr wa ma nggo imba so da ma hen.
Ingga ti hima, Abachibinggurringga
ngu.”

72 Ni inkpu ima yi, agha wa tu
inkpu iha yi.# Biturr ssu hi nu nggo
Yesu da ku di, “Agha wa taka nise tu
ki inkpu iha, uwa ka kisa ni ingga ku
ki inkpu itarr ba.” Biturr gru ko yi
kpokpo.

15

Yesu na akaba a Bilatu
(Matiyu27:1-2, 11-14; Luka 23:1-5;
Yohana 18:28-38)

1 Ni gambre bwu, ankpinkpye
abikye ba, na akikre anishirr ba, na
abitsarr na Are ba, na Akaba anu
Yahuda ba, ndo nu uki ku we, na
ssubi. Na yo ku Yesu ache, na gri ma
ga ku Bilatu (Uttu wa sa anu Roma
nggo so gri ba na anga ka Yahudiya
ka.)

2 Bilatu zhi Yesu di, “Nggi su uwa
mu su uttu anu Yahuda wa?”

Yesu kpanye ku di, “Nggo uwa da.”

3 Ankpinkpye abikye ba a so di tto
Yesu na are ki imu shishemi. 4 Bilatu
zhi ma zizo, “Uwa si ta da inkindirr
hen? Uwa siwo are ka nggo a gri nga
shishemi ni itu muwa hen?”

3 Yesu si da inkindirr zizo hen. I
Bilatu a ku ayisurr.

¥ 14:72 Kiinkpiha 14:30.

A zu ku Yesu ittu
(Matiyu 27:15-26; Luka 23:13-25;
Yohana 18:39—-19:16)

6 Ttuttumi ni Iga i Ivu Sarr yi, Bi-
latu di ttu unushirr uyirr huzzu ni
iharr, wanggo nggo anishirr ba ti
barr ni itu ima yi. 7 Ni ivi ima vi,
ugo numa a ri Barraba, nggo a harr
ma ndo na abanu nggo a tto itsi na
di ngi anishirr. 8 Nggo, akpa anishirr
wa chinga na so zhi Bilatu inkindirr
inggi yi nggo a di na ku aba ttuttumi
nggo.

9 Bilatu zhi ba di, “Imba zha di
ingga bi ttu uttu anu Yahuda wa

huzzu ki imba?” 10 Bilatu mi hi
kakami nggo ankpinkpye abikye ba

a gri Yesu ni nu ma, na ttu ashishi
na ku. 11 Ankpinkpye abikye ba ddu
anishirr ba, da ba di a bu du Bilatu ttu
Barraba nggo nu ba.

12 Bilatu a zhi ba zizo, “Angginggi
ingga ta na nu uyirr wa nggo imba yo
ma du uttu anu Yahuda wa?”

13 Aba da hantu, “Kpa ma nga nu
unkunkurr!”

14Bilatu zhiba di, “A la angginggi?”

Aba du nu ukorr unkpi na so da dj,
“Kpa ma nga nu unkunkurr ku!”

15 Bilatu zha du uwa ta su ku

anishirr ba isisurr na ttu Barraba
ttungo, na ba Yesunu abi taikuba, da

a bu hlo ma na gri ma ku kpa nga nu
unkunkurr.

Abi taiku ba asarr Yesu
(Matiyu 27:27-31; Yohana 19:2-3)
16 Abi ta iku ba gri Yesu na rri kuma

nu umi ku ando a ugona wa, na yo
inkpu i abi ta iku yi we. 17 Aba so
sarr ma na surr ku ikpo ankru isisarr
1 uttu yi, na nyarr intto turr ku ni itu
ki anzi, 18 na kuttu na so chi ma di,
“Uttu anu Yahuda, izhi muwa yi bu
so sese!” 19 Na so hlo ma ba ni itu
ni unflankurr, na so ddu antinte surr
ma, na kuttu ku na aghuzzu da aba
so chi ma. 20 Nggo, a sarr ma kre, na
ttu ikpo ankru isisarr i uttu yi glo ku,
na ka angbanja iki ama ka surr ku, na
grima huzzu kuma nu unto ki kpa nu
unkunkurr ku.

A kpa Yesu nu unkunkurr
(Matiyu 27:32-44; Luka 23:26-43;
Yohana 19:17-27)

21 Nggo a so gri Yesu ko yi kpa, na
ZZU ma nu ugo numa nggo ri Sima,
aki a Alezanda tuku Rufo, a sa anu
Sirrene, na so rri nga nu umi igbu ku.

Aba turr ma du ma ba unkunkurr ki
kpa Yesu ku. 22 Na gri Yesu kuma nu

unto numa nggo a yo ku du Goligota,
(a yo ku meme nggo da su Unto Ku
Ukpahe (Uttuttu) Ki Itu.) 23 Nabo yo,
aba ku ni Yesu ahi wa nggo a zi na

ahun ka nggo a ri marr™. Yesu ka iso
wa. 24Mre na kpa Yesu nu unkunkurr
ku, na vu iki isurr ima yi ga. Na turrt
kye ku ikpa ka uwatanggo a ta kpa
ankru atakangga.

25Nggo siitirr ambre, aba kpa Yesu.
26 Na charr ikpala ima yi nggo a vu
ma na yi di: “UTTU ANU YAHUDA
WA.” 27 Na kpa abayi banu aha ndo
na ku ni inkinkurr i ambarr, uyirr wa
nu ungo ri, uyirr wa nu ungo mila. [
28 Nu nggo yo Ungbamvu ku Abachi
ku dajijidi, “A bre ma surr nu umika
bi ila ure.”] 29 Anishirr ba zzu di ga
anko wa ba nabo, na mi atu, na so da
are andanda ni itu ima yi di, “Mhnn!
Uwa yo da du uwa ta ddu Uki Unkpi
ku Ibarr Abachi ku, na tame ku niivi
tarr! 30I-i! Ziza, ji nu unkunkurr ku
ni kpa itu muwa ttungo ki!”

31 Ankpinkpye abikye ba na abit-
sarr na Are ka Musa ba a me Yesu
na re ni ikpa, na da di, “A hi aza
ka ikpa abanu ttungo, na si kpa itu
ima ttungo hen! 32 Du Kristi wa nggo
su uttu anu Israila wa, bi ji nu un-
kunkurr ku zizami, na di inta bi kye,
ni bi yo isisurr na ku!” Aha ba nggo
kpa ba ndo na ku a sarr ma meme.

Ittu i Yesu
(Matiyu 27:45-56; Luka 23:44-49;
Yohana 19:28-30)

33 Nggo, azhi wa ga na atsutsu,
ibwu kri ighu wa namri, nga ni itarr
yi ingbahru. 34 Ni itarr yi ingbahru
yi, Yesu nggarr yi kpokpo na da dji,
“Eloyi Eloyi, lama sabachtani?” A da
di, “Abachi mungga, Abachi mungga,
angginggi du uwa ka ingga du?”

35 Inkpu anishirr yi nggo a se nabo
awo manidayi,nadadi, “Woyi, aso
yo Iliya.”

36 Uyirr nu umi ambarr, ku kru ko
ku ba usoso yo nu umi ku ususa ahi
na ka ti turr ni itu unflankurr, na gi
kuma ku Yesu na angu, na so da dj,
“Inta ta kye ka Iliya ta nga ni ttu ma
1%

« 37Yesu garr angu yi kpokpo mre, na
u.

38 Upri nkru ku# u di klo nu Uki
Unkpi ku Ibarr Abachi ku u nggarr ki
uha ba,$ zhi na atu ji nga na achi ka.
39 Ankpye uni ta iku wa, nggo kri ni
ichi yi unkunkurr yi nggo kpa Yesu, a
hi nggo Yesu ttu, na da di, “Ugo wa su
Uvuvurr Abachi jiji!”

40 Amba banu a se nabo, na kri kre
mu, na so kye ma. Nu umi ambarr
ku, Maryamu nggo zhi nu ighu nu
Magadala, nu Salomi, nu Maryamu
ayirr anu Yakubu uvutsa wa tuku
Jose, na abanu shishemi. 41 Aba yo
di ga Yesu nggo a di so nu Galili, na
so di zi ma undu ku, na amba banu
shishemi nggo nga ndo na ku zhi nu
Urushalima na se na ku.

Izzu i Yesu yi
(Matiyu 27:57-61; Luka 23:50-56;
Yohana 19:38-42)

42 A sa azhibarr a issubi wa (na
ambre ka uha ka, uwa ta sa Asabarr,
azhibarr a isu anu Yahuda wa). Nggo
ni ingbahru yi, 43 ugo numa a ri
Isuhu, unushirr nu Arrimatiya a nga.
A su uyirr nu umi ka akikre ba
Yahuda ba, nggo a di kye ma ssu nu
ungo, uwa mi a su nu umi ki so kye

* 15:23 Marr: A sa ahun nggo dizhiivri. T 15:24 Iturr: A siadu abi ta iku abu Roma aba bi nggarr
ankru ka uni kpala ka ga ki ikpa imbarr na ta su nggo i kurr charr nu ungbamvu ku Asarr 22:18.
¥ 15:38 Upri nkru: Unga nkru ku nggo u ga Unto ku Iwre Sha Kakami yi ki nanka na ankla anuma
ka nu UKki Unkpi ku barr Abachi ku. Ime ima i se nu Urushalima. Abachi a da di anu Yahuda ba a bu

di gbyarr ku uwa asa nabo yo.
Abachi ku. Kye Ibraniya 9.

§ 15:38 Nggarr: Ima tsarr di 1ttQ ima yi bwu ki inta anko a ko na

anko nggo Abachi ta ka so ni ittu ima
yi. A kuma kyekye mi nu Bilatu ku,
na ko ku barr ma, da bi nu uwa iku i
Yesu yi. 44 Bilatu a ku ayisurr nggo a
wo di Yesu ka ttu ba. Na yo ankpye
abi ta iku wa, na zhi ma di, “Yesu a
ttu ngbangbamu?” 45 Nggo a wo na
ankpye wa, Bilatu kpanye ku Isuhu di
a bu kuma ku ba iku Yesu yi. 46 Isuhu
ku re upri inkru ukukla ki izzu ku,
na hun ku ttu iku yi ji, na nyarr yi
nu upri inkru ku, na ba iku yi ku
yo ni ibe yi, nggo i su nu Uko uhan,
na ku nyi anki ingbinta ankpi ni ttu
angu ka Uko uhan ka. 47 Maryamu
nggo zhinu Magadala tuku Maryamu
ayirr Jose, a so kye, na hiunto kunggo
a’yoma.
16

ItasiiYesu yi
(Matiyu 28:1-8; Luka 24:1-12;
Yohana 20:1-10)

1 Nggo Asabarr, Azhibarr a Isu
anu Yahuda wa vu sarr, Maryamu
nggo zhinu Magadala tuku Maryamu
ayirr anu Yakubu, u Salomi, are anye

aihuningba™wre nggo abata ku surr
ki iku i Yesu yi. 2 Na ambre bwu, na
azhibarr a uha wa, nggo anza wa a
gru ba, aba kuma ku rri ni ibe i Uko
uhan yi. 3 Aba zzu di zhi ikpa na anko
di, “Unggonggo ta ku nyi ingbinta yi
ka ki inta ni ibe yi?”

4Ingbinta si inkpi yi. Nggo a ko ku
kye, na hi a ka nyi ingbinta yi glo ba.
5 Na ko ku rri kuma nu umi ku Uko
uhan ku, na ko ku hi uvuvurr nze so
na anga ungo ri a ibe wa, na so ttu
ikpo ankru akikla. Isisu ki ba.

6 Uwa ddu ba di, “Imba si kru isisu
hen! Ingga hi imba so zha su Yesu,
anu Nazaretiyo, uwanggo nggo a kpa
ma nggo. A tasi. A sise hen. Imba
kye yi, uwanggo yo su unto ku nggo
a ka mayo. 7Ziza nggo, kakuma yi, ni
kuma ku da ki Biturr na abiga ma ba:
‘A so ku ki imba ichi kuma nu Galili;
imba ta ko ku hi ma nabo, né ta si
nggo a da ki imba bari na ka ttu.” ”

8 Aba ka huzzu nu ukru zhi ni
ibe i uko uhan yi. Ukpa ambarr ku

wri kpakpa. Aba si da ku undurr
inkindirr ima yi hen, nggo isisu ki ba.

Yesu huzzu ku Maryamu nggo zhi
nu Magadala
(Matiyu 28:9-10; Yohana 20:11-18)
[ 9 Nggo Yesu a tasi ni gambre vyi,
na azhibarr a imeme wa (nu ugo ku
azhibarr a isu wa), uwa huzzu meme
yi ku Maryamu nggo zhi nu Maga-
dala, nggo Yesu a han izhi ndanda
itangba huzzu ku nggo. 19 Maryamu
nggo zhinu Magadala, kuma na ko ku
da ba abangga ba nggo di ga ma. Aba
so ri amarr na so yi. 11 Nggo, a wo di
Yesu tasi; du Maryamu nggo zhi nu
Magadala a hima, aba sikpanyenida
ima yi hen.

Yesu huzzu ku abiga ma aha ba
(Luka 24:13-35)
12Nu ugo ku meme, Yesu huzzu na

ashishi numa nanka ku anishirr aha
banu, a so zirr na anko na so zirr
huzzu kuma ni ight numa. 13 Aba ko
ku da ku abiga ma abanu ba. Aba mi
si kpanye hen.

Yesu huzzu ku awurr na yirr ba
(Matiyu 28:16-20; Luka 24:36-49;
Yohana 20:19-23; Indu 1:6-8)

14 Ni ikikre yi, Yesu huzzu ku abiga
ma awurr na yirr ba, nggo a so, na
so riila. Uwa glo ba ni ka iyo isisurr
ambarr yi, ni itsi kyekye ambarr yi
nggo a si kpanye na abangga ba nggo
hiuwa ni tasi yi hen.

15 Uwa da ba di, “Kuma yi ni ing-
bingbru yi wemi ku bre ku anishirr
Ure kuwre ku Abachi ku. 16 Uwanggo
nggo ta kpanye nu Ure ku wre ku,
aba bi zzu ma na amasirr, Abachi
ta kpa ma ttungo. Uwanggo nggo
ta si kpanye nu Ure ku wre ku hen,
ila ure ima yi i ta so ku ni itu ima
sese. 17 Abangga ba nggo ti yo isisurr
imbarr yi ni ingga ku, ingga ta nu
ba ukyekye ku nggo: A ta han izhi
ndanda huzzuniisa mungga; natare
ni irrirri ihehe, nggo a nise tsarr ba

* 1611 Anye a ihun ingba: Uwama tsarr ikpanye, tuku ikru isisu ni ikye ssu nu ungo. Igri anye ima si
na ta gri ugbyarr ku unkunkurr ki ihun ingba wre nggo na nga ni ibe yi ari.

na yi. 18 Inkindirr ndanda si ta ki ba
hen, ka ti vi aniwa, Ka ti so itsi. A ta sa
ango ambarr ka na abi vri ba, aba ta
wre.”

Yesu hun kuma nu unkplassu
(Luka 24:50-53; Indu 1:9-11)

19 Nu ugo ku nggo Yesu re na ba,
aba ba ma hun kuma nu unkplassu.
Uwa ko ku so nu ungo ri ku Abachi
ku. 20 Abiga ma ba kuma ko ku di bre
Ure ku wre ku kago. Atiko wa so na
undu na aba, na tsarr di ibre imbarr
yi sijiji, zhi nu nggo a nu ba ukyekye
ki na iki ikagri.]

Ure ku wre ku nggo

Luka
a charr

Ure ku meme

Asicharrisaiundurr wanggonggo
a charr ungbamvu unggo ku hen. Ni
ima mi, inta i si ni inkindirr yi nggo i
tsarr dia su Lukauniniahunwayoa
charr ungbamvu ku Luka ku. Luka a
na undu nu ure ku nggo abangga ba
nggo a hi na ashishi ambarr ngga a
da tuku aseki ka nggo a bre ni itu i
Yesu nggo a ni so tsitsirr tuku undu
ku nggo a na.

Ungbamvu ku Ure ku Iwre unggo
ku u zirr bi nu ungbamvu ku Indu i
Abi kuma na angu ku. Ure umbarr
ku tuku nggo a ssu angbamvu akama
a charr nggo a di inta i hi di a su un-
ushirr uyirr nggo a charr angbamvu
akama aha mi, na charr ku undurr
uyiyirr uwama yo, Tiyofilo (1:13).

Itu i1 ure i ungbamvu ku Luka ku
1 si ikpa ttungo i Yesu Kristi yi tuku
inkindirr yi nggo a nga nye na yi. An-
kla ka kye kakami ka nu ungbamvu
kuasi(19:9, 10).

Ungbamvu ku u tsarr ni ikikre yi di
Yesu a ttu na tasi nggo abiga ba a so
dinyarr na di surr ashishi di ukyekye
ku Abachi ku bu nga ni tsarr ssu na

ba.
Are ka nggo a charr ka nu ung-
bamvu unggo ku, tuku ankla ka
nggo a charr ka nggo
Ingri tuku imimarr lala i Yesu yi
1:1-2:52
Izzu na amasirr tuku itsarr kye i
Yesuyi3:1—4:13
U%dgoku Yesu ku nu Galili 4:14—
Undu ku Yesu ku na anko a ikuma
nu Urushalima 9:51—-19:27
Undu ku Yesu nu Urushalima
19:28—-20:47
Ibre are ka inkindirr yi nggo i taka
laniichiZ21:1-38
[ttu tuku itasiiYesu yi 22:1—24:53

1Ingga chi uwa, ankpye Tiyofilo.

Luka1:14

Anishirr shishemi a ka ta ukpa na
charr aseki angga ka nggo Yesu a na
ka, nggo a di so ni inta ba. 2 A charr
aseki kama nggo inta i wo na angu ka
abangga ba nggo a di ga ma, na hina
ashishi, zhi ni imeme yi, na bre surr
ku anishirr ba. 3 Meme yo, ingga ji
so kpi mi ni bre aseki ka we nggo a
na zhi ni imeme yi, ni kye i ta wre
ingga bu charr ku uwa, ankpye Tiy-
ofilo, aseki ka na chi na chi. 4Ingga

na meme wre ku uwa bu hi da aseki
akama namringgo a charr ku uwa na

ka a sa ajiji.

AdaingriiYohana
uni zzu na amasirr wa

5 Ni ivi yi nggo Hirridu nggo su
uttu unkpi wa nggo di gri anga ka
Yahudiya ka, ugo numa a su unikye
nggo a yo ma du Zakarriya. A
zhi ni inkirr i abikye yi nggo a
yo ba di Abija. A su uhanma a
Aruna. Ayamba ama yo su Alisabatu.

Uwa mi su uhanma a Aruna meme.
6 Zakarriya tuku Alisabatu, aba aha

mi a zirr wre na anke ka Abachi, na
di kru isisu iba i Atiko yi namri. Na si
jaku ni inkpi iyirr mi hen. 7 Alisabatu
asunuukru. Aba ahamiakakuyiba,
niima yo aba so sama nu uvuvurr.

8 Na azhibarr numa nggo uwa a su
ku abikye bu Abija ba undu umbarr,
u Zakarriya nggo a so na undu ku
unikye umaku nu Uki Unkpi ku Ibarr
Abachiku. 9Ahla Zakarriya hihla mu
na ta singgo a di na na adu ambarr a
abikye wa di a bu rri nu Uki Unkpi ku
Ibarr Abachi ku, ku tu iki ihun ingba
ngginggiyi. 19Nggo a so tuituikiihun
ingba ngginggi yi, 1 so kparri nggo,
abinganibarr Abachiba shishemi so

barr na abi. _
11 Mre, unitu a Abachi wa nggurr

huzzu nu Zakarriya ku, na nga ni
kukri na anga a ungo ri a akikre ka
a so tu iki ihun ingba ngginggi yi.
12 Nggo Zakarriya sa ashishi na ku
na ki wu, isisu ki ma. 13 Unitu wa a
ddu ku di, “Zakarriya si ki isisu hen,
Abachi a wo ibarr imuwa yi, uwami
wa Alisabatu a ta ngri ku uwa uvu-

vurr, uwa ta yo ma du Yohana. 14 Uwa

ta se ni inyarr kakami ni itu ima vyi,
anishirr shishemi ta me nyarr ni in-
griima yi. 15 A taka su unkpi na age
ka Atiko, na sitaka so ahika inkindirr
yi nggo di ki ihwa mremremu hen.
ZhiniingriimayilzhiiAbachiyitaka
rri so na ku. 16 A taka du anishirr
bu Israila shishemi a kanga na Atiko
Abachi ambarr wa ku. 17 Uwa yo
ta su uwanggo taka nga kuchi, bari
Atiko wa taka nga. Nggo a tinga, uwa
taka ni na undu nu ukyekye tuku izhi
lyiyirr ima yo ni inggi yi nggo Iliya
a na undu umaku na yi nggo. A na
meme wre ku ka ni nggurr akiki bi na
amumarr, ni taka ni na abi ka iwo ure
ku Abachi ba ki anishirr azizi, nggo
ta se na amarr ka ina wre, na ta sa
anishirr ba Abachi. A ta du anishirr
ssubi, na so kye anko a inga i Atiko
y1.”

18 Zakarriya a zhi unitu wa di,
“Ingga ta na kingginggi ni ta hi di ida
muwa Vi ta su jiji? Ingga nggo su
uchuche mu, u ayamba mungga wa
mi su uchuche mu meme.”

19Unitu wa ddu ma di, “Ingga yo su
Gabre, ingga di kri na age ka Abachi.
Uwa yo tu ingga nu Ure ku wre ku
nga nu uwa ku. 20 Nu nggo uwa si
kpanye nu ure ku nggo ingga da ku
uwa hen, ni ima yo, bazhi ziza uwa
taka di so ywiywimi, sa ni ure, kuma
na azhibarr wa nggo ayamba muwa
wa taka ngri uvuvurr wa. Wanggo yo
si inkindirr yi nggo uwa taka hiyi nu
nggoiviyitima.”

21 Meme nggo, anishirr ba nggo a
kri bi Zakarriya na abi ka Uki Unkpi
ku Ibarr Abachi ku a gru so ki isisu
da a su ku anggi mu uwa a rri ku so
gbami nu umi uki ku. 22 Zakarriya a
huzzu nggo na re chankarr, anishirr
baahiniimayodaAbachiatsarr ma
inkindirr nu UKki ku Ibarr ku. Ima yo
du ma kye na so ki ba na ango, na so
jinjirr mi.

23 Nggo ivi i undu i Zakarriya nu
Uki Unkpi ku Ibarr Abachi ku i vu
sarr, uwa kakuma ni iko. 24 Nu ugo ki

iviima yi, Alisabatu ayamba ama wa
hruine, na diso banu uki mukiihwa
ikywi. 25 Na da di, “Kye bari, ziza
yo Atiko na ki ingga inkindirr inkpi
inggi yi. Atiko tsarr ingga ikpanye
ima yiniiviinggiyi. A ttuishisha™ glo
ki ingga na anishirr ba!”

AdadiatangriYesu

26 Nggo ine i Alisabatu yi ki ihwa
itani, a Abachi tu unitu ama wa
Gabre ni ighu nu Nazareti na anga
ka Galili, 27 nu uva numa ku nggo a
nise hi unuru kye, nggo a yo ma di
Maryamu. Ugo numa nggo a yo ma
di Isuhu, uwa yo a go ma. Ugo wa su

uhanma a uttu Doda. 28 Unitu wa_a
nye na ku, na ku da ku di, “Ingga chi

uwa, uwa nggo Abachi na wre ku uwa
kakami! Abachi se nu uwa ku.”

29 Maryamu ki wu kakami, nggo
a wo ichi ima yi, na so ri amarr ni
itu i inkpi i ichi ima yi. 30 Unitu
wa ddu ma di, “Maryamu si ki isisu
hen, sa Abachi nggo a ta na wre ku
uwa kakami. 31 Uwa ta hru ine, ni
ta ngri uvuvurr ni ta yo ma di Yesu.
32 Uvuvurr wa taka sa ankpye. An-
ishirr ta yo ma du Uvuvurr a Abachi
Unkpi Kakami wa. Atiko Abachi taka
ni du ma a ri ittu i abachi ma, uttu
Doda. 33 Uwa yo taka su uttu a ahin-
han bu Yakubu ba sese. Ittu ima yi
taka sama ni ikikre.”

34 U Maryamu ddu unitu wa di,
“Ingga ni su uva mu bari, unuru nise
hiingga kye, itana kinggingginisiki
ingga meme?”

35 Unitu wa ka sa ku di si, “Izhi
Iwre i Abachiyi muita ji nu uwa ku,
ukyekye ku Abachi Unkpi Kakamiwa
ta ni ttu uwa kago. Uvuvurr wa nggo
uwa tangri, atasaniila. Abatayoma
du Uvuvurr a Abachi. 36 Kye, iwrimi
Alisabatu, nggo a da di a se nu ukru,
a se ni ine ihwa itani ziza, ni ichiche
ima inggi yi. 37 Inkindirr sama nggo
ka mri Abachi ina.”

38U Maryamu ddu ma di, “Ingga su
ugarr a Atiko. Abachi bu na inkindirr

* 1:25 Ishisha: Na adu a ani Yahuda, a si inkindirr ishisha ayamba a bu sama ni ngri.

yinggoiwre kuniitu mungga, na tasi
nggo uwa da.” Unitu wa a ka ma du.

Maryamu gru kuma na Alisabatu
ku

39 Ni ivi ima yi, i Maryamu gru
ssubi na narr kuma na Alisabatu ku
ni iko ima yi, ni igbu na agbre wa
na anga ka Yahudiya ka. 40 Nggo
Maryamu a nggurr surr ni iko i Za-
karriya, na sa ashishi na Alisabatu
ku, na chi ma. 41 Nggo Alisabatu
wo ichi i Maryamu yi, u uzuma
wa nu umi ine ku a ki wu, Izhi i
Abachiyimirri ku Alisabatu nu ukpa.
42 Alisabatu da hantu di, “Uwa yo sa
ayamba wa nggo Abachi yo ku uwa
angu ka iwre mri amba ba namri.
Abachi yo ku Uvuvurr wa nggo uwa
ta ngri ma angu ka iwre meme!
43 Angginggi du inkindirr inkpi ma
mi nga ni ingga ku, nggo uwa ayirr
a Atiko mungga wa gru nga ni ingga
ku? 44 Ankpa yirr nggo ingga wo ichi
muwa yi, u uvuvurr mungga wa nu
umi ine a gru ta inyarr. 4 Abachi
yo ku uwa angu ka iwre nggo uwa
kpanye du ure ku Atiko ku nggo a tu
ba nu uwa ku, bu si meme!”

Maryamu da usarr ki inyarr
46 Maryamu da di,
“Isisurr mungga yi ko nyarr ku Atiko.
47 Ingga nyarr ku Abachi nggo a
kpa ingga ttungo.

48 Ingga nggo si si inkindirr hen,

Abachi ssu ingga ugarr ama wa
hi.

Bazhi ziza, uka ku anishirr namri
ta di yo ingga du ayamba wa
nggo Abachi yo ku angu ka
iwre,

49 nggo Abachi Unkpi wa, na ki
ingga inkindirr inkpi inggi yi.
Isa ima yi siiwre.

S0Nggo aseniititoniituiabikruisisu

ama ba,
bazhi nu uka numa kuma nu
numa.

51 Abachi na ungo uma ukyekye ku
na na undu unkpi.

A tse abi nggurr anke kahre, na
abangga ba nggo di ri amarr

inkindirr inkpi na atu a am-
barr wa.
52 Abachi ddu atuttu ankpinkpi ji ni

imburr imbarr vyi,
na gi abangga ba nggo si si
inkindirr hen gru.
53 Na nu abi ki iyo ba iki iwre
shishemi,
na du abu ungo ba kakuma na
ango aha.
54 A gri ure umaku nggo a da zu ku
abachi munta ba,
du uwa taka ni kye agarr ama ba
Israila, na ashishi ka itito.
55 Na kye Ibrayi na ahinhan ma ba

na ashishi ka itito ase na ase na
ta si nggo a ka da zu ku abachi

muntawaba!”
56 U Maryamu so ni Alisabatu

iwrima wa ku ki ihwa itarr bari na
kakuma ni iko nu Nazareti.

Ingri i Yohana uni zzu anishirr na
amasirr wa

57 Nggo ivi i ingri yi nga ku Al-
isabatu, uwa ngri uvuvurr unuru.
58 Abi girr ama ba na amla ma ba a
wo inkindirr inkpi i itito ima yi nggo
Atiko na ku Alisabatu na zi ma inyarr.

59 Nggo uvuvurr wa a ki ivi itan-
darr ni ingri, aba nga ni yo ku iji, na
grusoriamarr ka yo kuisaiakiyidu
Zakarriya. 60 Ayirr wa kisa na da dji,
“Iya! A tayomaduYohana.”

61 Aba a kisa ku di, “Umlama numa
asiri Yohana hen.”

62 Aba zhi aki wa na ango di a bu
yo uvuvurr wa du unggonggo. 63U
Zakarriya da ba na ango di a bu gri
ku uwa inkindirr numa nggo uwa ta
charr na yi. Nggo a gri ku na vyi,
uwa kpa yi na charr di, “Isa ima yi
ri Yohana.” Aba kukri na so vu angu
gri. %4 Na ankpu yiry, irrirri ima yi
gbuddu ku, uwa gru so re na ba, na
so nyarr ku Abachi. 65Isisu ki abi girr
ama ba, anishirr ba gru ku di bre are
akama kagoniigbuiaghre yinaanga
ka Yahudiya ka. 66 Nggo anishirr ba
wo ure kuma na gru so ta amarr ni
itu yi na so bi zhi di, “Uvuvurr wama
taka sa angginggi?” Nggo a hi ungo
ku Abachi ku u se ku ni itu.

Zakarriya nyarr ku Abachi

671zhi yi Abachi yi mirri ku Zakar-
riya aki a Yohana wa, uwa gru so da
ure zu di:
68“Diinta nyarr ku Atiko Abachi a ani

Israila! L
Nggo a nga nye zi anishirr ama

bana ddu ba ttungo.
69Nggo a niinta unikpa ttungo unkpi,
zhi nu uga ku Doda ugarr ama
wa.
70 Na ta si nggo Abachi a da zu na
angu ka abi kpa are ama abi
wre ba ngbangbamu.

71 Na da du uwa taka ni kpa inta
ttungo nu ungo ku abi ka inta
ba,

abangga ba nggo sa abi karr inta.
72Na da zizo du uwa taka kye abéchi
munta ba na ashishi ka itito,
na ssu ishi azhi iwre ima yi hi.
731shi azhi yi nggo a da zu ku abachi
munta wa Ibrayi,

74 du uwa taka ni ddu inta ttungo na
ango ka abi karr inta ba,

di inta ga ma sa ni isisu,

75 ni sini isisurr iiwre ni izirr zizi na
age ka Abachinggo inta tiso ni
ingbingbru inggi yi.

76 “Uzumu, a ta yo uwa ki uni kpa are
a Abachi Unkpi Kakami wa.

Uwa yo ta kuchi ku Atiko ku bina
anko wa ssubi ku.

77 Uwa yo ta ku bre ku anishirr da
Abachi ta nggurr ila ure im-
barr yi zhi,

na kpa ba ttungo.

781tito i Abachi yi si shishemi.

Ima yo du ma ni inta uni kpa
ttungo wa, nggo sina tasianza
ambre wa nggo la zhi nu un-
kplassu ji nga ni inta ba.

79Nala ku abi so ni ibwu ba

tuku abi so ywhiywhirr ni ittu,

na ta tsarr inta anko a isu isisurr.”

80 Uvuvurr wa furr ki unkpi, na tsi
kyekye ni Izhi i Abachi yi, na gru ku
di so na ankpuji, kuma ni ivi yi nggo
anggurr huzzu ku anishirr bu Israila
ba.

2

IngriiYesu
(Matiyu 1:18-25)

INi ivi yi nggo uttu unkpi wa nggo
ariKayisa Agostu a gri anga ka Roma
ka, na da di a bu bre anishirr ba nggo
uwa so gri ba nggo namri. 2 (Uwama
yo siibre anishirr imeme yina ase ka
nggo Kwirrinu a suugonanu Sirriya.)
3 Anishirr ba we a so kuma ni igbu

imbarr yi, di bu ku charr asa ambarr
wa.

4Isuhu a di so nu Nazareti na anga
ka Galili ka, na gru kuma meme na
anga ka Yahudiya ni ighu a Doda wa,
nggo a yo ma du Betalami, nggo uwa

mi su uhanma a uttu Doda. > Isuhu
a gru kuma ni icharr yi nggo na gri

Maryamu, uva wa nggo a go ma ta
garr. Uwa a se ni ine 1 ko ma ku
ingri. 6 Nggo aba se nabo, ivi ingri yi
ma ku. 7 Uwa ngri uvuvurr ama ni
imeme wa, unuru, nanyarr mattuna
angbanja iki na ka ma yo nu ungblo.
A sihiuki ni iko ikpa abichirr yo hen.

Abi ho ba tuku abitu ba Abachi ba
8 Na anga kama abi ho aminta banu
a kurr ywhiywhirr nabo, na so gbhye

aminta ambarr ba ni ibittu. 2 Unitu
a Atiko wa a nga na ba. Inkpinkpye

tuku ukyekye ku Abachi ku u ji nga
na ba, abubo wa la zanzarr kago ba,
isisu ki ba. 10 Unitu wa da ba di,
“Imba si kru isisu hen! Ingga gri ki
imba Ure ku wre ku, ure ku nggo
anishirr we ta me nyarr kakami na
ku. 11 Kye! Ari a ngri ki imba Uni kpa
ttungo nu Betalami, ighu a uttu Doda
wa. Uni kpa ttungo wa yo su Kristi,
Atiko wa. 12 Inkindirr yi nggo ta ku
tsarr imba na ku inggi si di, imba ta
ku hibaanyarruvuvurr na angbanja
iki na ka ma yo nu ungblo.”

13 Mre, abitu ba Abachi shishemi
nu unkplassu a nggurr huzzu ni ng-
gurr bi nu unitu wa nggo ku, na soru
ku Abachi asarr da di,

14“Di inta nyarr ni ghyarr ku Abachi
asa, nggo sa ankpye nu un-
kplassu,

du anishirr ba ni imimi nggo
Abachikpanyenaba,abusoni

isu isisurr.” _
15 Nggo abitu ba Abachi ba ka hun

kuma nuunkplassu, abi ho amintaba
gru so da ni ikpa di, “Di inta kuma
nu Betalami, ku kye inkindirr inggi
yi nggo la nabo, nggo Atiko wa da ki

inta.”
16 Na gru korrmi kuma, na ku hi

Maryamu tuku Isuhu ndo nu uvu-
vurr wa, aba ka ma yo nu ungblo.
17Nggo a ko ku hi uvuvurr wa, na bre
are ka kagonggo unituwadabaniitu
ima yi. 18 Abangga ba nggo wo are ka
namri, nggo abi ho aminta ba a da, a
ku ayisurr, na aseki ka nggo a da ba.
19U Maryamu gri aseki angga ka we
niisisurrima, nasodiriamarrnaatu
ambarr wa. 20 Nggo abi ho aminta ba
so kakuma, na so di gbyarr ku Abachi
asa ga anko ku inkindirr yi nggo aba
wonaku hi, isi meme yona tasinggo
a daba.

A gri Yesu kuma nu Uki unkpi ku
barr Abachi ku

21 Na azhibarr a utandarr wa, aba
yo ku iji, na du ku isa di, Yesu. Uwa
yo siisa yinggo unitu a Abachi wa da
ba, nggo a nise hru ine ima yi.

22 Nggo Maryamu a su ukpa ku in-
gri ku kre, né ta si nggo Are ka Musa
a da ba, Isuhu tuku Maryamu a ba
uvuvurr wa na kuma nu Uki Unkpi

ku Ibarr Abachi ku nu Urushalima ko
ku na ma nu Atiko, 23 (na ta si nggo

1 kurr ni charr na Are ka Atiko ka
di, “Nggo ayamba ti ngri, uvuvurr ni

imeme nggo su uvuvurr unuru, aba
ta grimakunuAbachi.”) 24 Abakuma
nu Urushalima, na ko ku na uvuvurr
wa nu Abachi, na to ku Abachi aseki
ka, na ta si nggo i kurr ni icharr nu
angbamvu ka Are ka Atiko ka. Aseki
ka nggo a di to na ka aka ngga su
aﬂanddu aha, ka amumarr aminche
aha.

25Ugo numa nu Urushalima nggo a
yo ma di Simiyo, a su unushirr uzizi
na di kru isisu i Abachi, na su uyirr
nu umi ku abi gbye anko a uni kpa
Israila ttungo wa. Izhi Iwre i Abachi
yi se na ku. 26 Izhi Iwre i Abachiyi a

ka tsarr ma da a si ta ttu hen, a taka
hi Kristi a Abachi wa ni nga yi bari.
271zhi i Abachiyi gri Simiyo rri kuma
nu umi ku ure ku Uki Unkpi ku Ibarr
Abachiku. Isuhu tuku Maryamu a gri

uvuvurr wa Yesu na rri kuma nu umi
ku ure ku Uki Unkpi ku Ibarr Abachi

ku, na ta si nggo iba i Are ka Musa ka

da. 28 Simiyo kpa uvuvurr wa gri na

ango na gbyarr ku Abachi asa da di:

29 “Zizami, Atiko, iwa na inkindirr yi
nggo uwa da zu.

Meme nggo, uwa bu du ingga
ugarr muwa wa kuma ni
isisurr iyirr, na ta si nggo uwa
da zu.

30Ingga hi Uni kpa inta ttungo wa na
ashishi mungga aha,

31 nggo uwa na ma ssubi na
ashishi ka anishirr we.

32Uwa yo taka su ku anishirr ba nggo

si si anu Yahuda hen uru ku
kye anko ku

na taka gri inyarr nga ku an-
ishirr ama ba Israila.”

33 Isuhu tuku Maryamu a vu anke
grini inkindirr yi nggo a wo ma ni ko
da ni itu i uvuvurr yi. 34 Simiyo yo
ba angu ka iwre, na da ku Maryamu,
ayirr a uvuvurr wa di: “Uwanggo
su uvuvurr wanggo Abachi hla nggo.
A ta du anishirr banu bu Israila ba
kuhre, na ta gi abanu gru kakami.
Uwa yo ta si itsarr i Abachi yi nggo
anishirr ta re ndanda ni itu ima yi.
35Uwa yo ta gri amarr ka nggo sharri
ni isisurr i anishirr huzzu. Nu uwa
ku, uwa ta vri isisurr kakami, ivri
isisurr muwa yi ta si né ta si nggo a
nggarr isisurr unushirr na anji.”

36 Ayamba numa nggo su uni kpa
are, a yo ma di Ana. A su uva a
Fanuwe, na zhi nu uga ku Asherr. A
su uchuche ayamba, nggo a so ase
tangba yo tuku uruma wa, u unuru
wa ttu. 37 Bazhi ni ima mu, uwa di rri
so na ako ka, ziza a ki ase iso tandarr
na ane (84), na di kuma nu Uki Unkpi

ku Ibarr Abachi ku ttuttumi na azhi
ni ibittu, uwa di barr Abachi ni ivu

angu. 38 Na ankpu ayirr ama wa,
uwa mi nga na anu Isuhu ba tuku
Maryamu, ni nyarr ku Abachi, na da

ure ni itu i uvuvurr wa na abangga
ba nggo so kye anko wa nggo Abachi
taka ni kpa Urushalima ttungo nggo.

A ka ka kuma nu Nazareti

39 Nggo Isuhu tuku Maryamu a ku
kre ina inkindirr yi nggo iba i Atiko
yiida banggo, na kasarr kakuma ni
ighu ambarr wa nu Nazareti na anga
ka Galili ka. 90Uvuvurr wa furr nana
ki ukyekye ni ihi i Abachi yi. Abachi
kpanye na ku, na yo ku angu ka iwre.

Yesure na abitsarr ba ba

41 Na ase na ase akiki bu Yesu ba
di kuma nu Urushalima ku di na Iga
i Ivu Sarr yi. 42 Nggo Yesu si na ase
wurr na aha, akiki ma ba gri ma na
ko ni iga yi, na ta si nggo iba yi tsarr
ba. 43 Nggo iga yi i kre, anaki ba gru
ko kuma ni iko, u uvuvurr wa Yesu

ka kukri nu Urushalima. Anaki ba si
hi hen. 44 A kye da a se nu umi ku

anishirr ba nggo so kakuma ni iko.
Nggo a zirr ku azhi bari na gru so

zha ma nu umi ku amla ma ba na
akpikpa ambarr ba. 45Nggo a zhama

chankarr na kakuma nu Urushalima
ko i zha ma nabo. 46 Nggo a zha ma

ki ivi itarr na ko ku hi ma nu ure ku
Uki Unkpi ku Ibarr Abachi ku, uwa
rrisona abitsarr ba ba, na so shirr ba
atu, na so bu zhi ba are. 47 Anishirr
ba nggo so wo ma, a ku ayisurr ku ihi
ima yi, tuku nggo a so sa ba are ka.
48 Nggo anaki ba hi ma, na ku ayisurr.
Ayirr wa zhi ma di, “Uvuvurr, uwa
na ki inta uwama sa angginggi? Inta
tuku aki muwa ko zha uwa kakami.”

49Uwa zhi ba di, “Imba di zha ingga
na angginggi? Imba si hi i si meme
yo ingga bu so ni iko i Aki mungga yi
hen?” 50 Aba si hi inkindirr yi nggo a
so da ba hen.

51Yesu gru ga ba kumanu Nazareti,
na di wo ba ure. Ayirr wa so di vu
aseki kama zu ni isisurr ima. 52U
Yesu furr ni ikye hi, nu ukpa ukyekye.

Abachinyarr ma, a anishirr mi nyarr
ma meme.

* 3:6 Kye zizo Ishaya 40:3-5.

Ure ku wre na angu ka Yohana uni
zzu na amasirr wa

(Matiyu 3:1-12; Marrku 1:1-8;
Yohana 1:19-28)

1 A si ni ise iwurr ni kywi (15) i
ittu 1 Uttu unkpi wa nggo a yo ma du
Tiberriyosi Siza, ni ivi ima yi u Pontu
Bilatu nggo a su ugona nu Yahudiya.
U Hirridu nggo so gri anga ka Galili
ka, uzayirr wa Filibu nggo so grianga
ka Ituriya ka tuku anga a Trakoniti.
Lisaniyanggo a so gri Abilene. 2Niivi
ima yo, anu Anasi ngga tuku Kayafa
a si abikye ankpinkpi ba. Ni ivi ima
yo zizo, Abachi re nu Yohana uvu-
vurr a Zakarriya wa, nu ankpuji wa.
3Yohana gru di zirr kago anga ka inyi
nu Joda wa, na di da ku anishirr ba
ure ku Abachi di, “Imba bu kasarr ni
illaureimbayinidiinggazzuimbana
amasirr, da wre ku Abachi bu nggurr
ila ure imba yi zhi.” 4 Na ta si nggo
a charr nu ungbamvu ku uni kpa are
wa Ishaya da di:

“Undurr so hantu na ankpuji wa,
‘Ssu anko wa bi ku Atiko wa.
Na wa ki ntto nggo a taka ni wre
ku uzirr.
5 A ta turr imimi surr ttu adduddu,
na ta korr iga inki na agbre ki
nggi.
Na ta na anko ka nggo a kachi ki ntto,

na ta na anko ki klon.
6 Anishirr namri ta hi ukyekye ku
ikpa anishirr ttungo i Abachi
yil’ 7*

7 Akpa anishirr gru nga ni Yohana
ku, di a bu zzu ba na amasirr, uwa
ddu ba di, “Imba inkirr i andanda
aniwd! Unggonggo da kiimba diimba
bu kru huzzu nu uje ku nggo Abachi
ta turr nga ki imba? 8 Ziza, imba
bu na iki yi nggo i ta tsarr di imba
kasarr ni ila ure imba yi. Ni si gru
so da na akpambirr di, ‘Ibrayi nggo
sa Aki munta’ hen. Ingga da ki imba,
Abachi se nu ukyekye ku nggo ka ka
angbinta angga ka kasarr ki ku Ibrayi
ahinhan ma! 9Ibre amu i Abachi yi
kuabilaurebaitasinatasinggoaka

iwra nggi nu uzhizhi ku unkunkurr
ba. Meme nggo, unkunkurr ku nggo
u si klo inkpinkpo iwre hen, aba a ta
tse ku ta yo, na ta sarr ku tu nu uru.”

10 Anishirr ba zhi ma di, “Meme
nggo, inta bu na sa angginggi?”

11 Uwa ddu ba di, “Uwanggo nggo
ti se ni inkinkru iha, uwa bu ba ayirr
ka nu undurr wa nggo sa na ka.
Uwanggo nggo ti se niila, uwa bu sha
nu undurr wa nggo sa na yi.”

12 Abi kpa inklo imimi banu nga
di a bu ni zzu ba na amasirr, na ni
zhi ma da di, “Unitsarr, inta ta na sa
angginggi?”

13 Uwa ddu ba di, “Imba bu si kpa
mriinkindirr yi nggo a di imba bu ku
kpa hen.”

14 Abi ta iku banu gru nga na ku
meme ni zhi ma di, “Inta mi na? Inta
bu na ki ngginggi?”

Uwa ddu ba di, “Si kpa inklo nu
undurr ku nu ungbrengbre hen, ka

vu_undurr ni imu mi hen. Meme
imba bu korr angba ni inkindirr yi

nggo a di han imba.”

15 Anishirr a so di kye anko a uni
kpa ba ttungo wa, abanu gru so ta
amarr di mi Yohana yo su Kristi wa.
16 Yohana ddu ba wemi di, “Ingga zzu

imba na amasirr. Undurr numa so
nga nggo a mriingga. Ingga si ma ni

kuklo ni ddu ku anggakpaza ama ka
hen. A ta ni zzu imba ni Izhi Iwre yi
tuku uru. 17 A gri umumu ku ze ikiri
umaku, nggo ta ni hwa ikiri yi, na ta
vu izizi yi ku surr ni iwurr, na ta vu
intinturr yi surr nu uru ku nggo u si

di ka zhi hen.” 18 Yohana se na anko
shisheminggo a di bre ba Ure ku wre

ku da anishirr ba bu kpa ku.

19Yohana a glo uttu Hirridu, nggo a
garr Hirridiya, ayamba a uzayirr wa,
na na aseki numa ndanda shishemi.
20 Uttu Hirridu wa a na inkindirr
numa ndanda zizo, nggo a yo Yohana

nu uki ku harr.

Izzu na amasirr i Yesu yi
(Matiyu 3:13-17; Marrku 1:9-11)

21 Nggo a so zzu anishirr ba na
amasirr, na zzu Yesu meme. Nggo
Yesu a so barr, unkplassu ku bwu,
22 1zhi Iwre yi, zzu na ta si anddu, i
ji ni kuso ku. Aba wo ukorr zhi nu

unkplassu da di, “Uwa yo su Uzumu
wa, nggo ingga korr angba nu uwa ku
kakami.”

Abdchi ma bi Yesu ba
(Matiyu 1:1-17)
23Yesu a vu undu umaku nggo, na
se na ase iso itarr. Anishirr ba yo ma
du uvuvurr a Isuhu,
nggo su uvuvurrt a Heli. 24 Heli su

uvuvurr a Matati.

Matati suuvuvurr a Levi. U Levi su
uvuvurr a Meliki.

U Meliki su uvuvurr a Janayi. U

Janayi su uvuvurr a Isuhu.
25 Isuhu su uvuvurr a Matataya. U
Matataya su uvuvurr a Emo.

Emo su uvuvurr a Nahumu. U
Nahumu su uvuvurr a Esili.
Esili su uvuvurr a Nagayi. 26 U

Nagayi su uvuvurr a Mati.

Mati su uvuvurr a Matataya. U
Matataya su uvuvurr a Seme.

Seme su uvuvurr a Jose. U Jose su
uvuvurr a Joda.

27U Joda su uvuvurr a Jowana. U
Jowana su uvuvurr a Resa.

U Resa su uvuvurr a Zerrubabe. U
Zerrubabe su uvuvurr a Sheyali-

tiye.
U Sheyalitiye su uvuvurr a Nerri.

28U Nerri su uvuvurr a Meliki.

U Meliki su uvuvurr a Adi. Adi su
uvuvurr a Kosamu.

Kosamu su uvuvurr a Elimada. U
Elimada su uvuvurr a Err.

29 Err su uvuvurr a Joshuwa. U

Joshuwa su uvuvurr a Eliyeza.
Eliyeza su uvuvurr a Jorrimu. U
Jorrimu su uvuvurr a Matati.

U Matati su uvuvurr a Levi. 30U
Levi su uvuvurr a Simiyo.

U Simiyo su uvuvurr a Yahuda. U

Yahuda su uvuvurr a Isuhu.
Isuhu su uvuvurr a Jonamu. U

Jonamu su uvuvurr a Eliyaki.
31 Eliyaki su uvuvurr a Meleya. U
Meleya su uvuvurr a Mena.

T 3:23 Uvuvurr: Niibre amla ba nggo a ka ki ba, ani Yahuda a ti da di uvuvurr unuru nggo uwa si

uhunhan ka imla i tanko mu.

U Mena su uvuvurr a Matata. U
Matata su uvuvurr a Nata.

U Nata su uvuvurr a Doda. 32U
Doda su uvuvurr a Jesi.

UJesisuuvuvurr a Obedi. Obedisu
uvuvurr a Bowazi.

U Bowazi su uvuvurr a Salimo. U
Salimo su uvuvurr a Nashoni.

33 U Nashoni su uvuvurr a Ami-
nada.

Aminada su uvuvurr a Adimini.
Adimini su uvuvurr a Ani.

Ani suuvuvurr a Hezroni. Hezroni
su uvuvurr a Perrezi.

UPerrezisuuvuvurr a Yahuda. 34U
Yahuda su uvuvurr a Yakubu.

U Yakubu su uvuvurr a Ishaku.

Ishaku su uvuvurr a Ibrayi.

Ibrayi su uvuvurr a Terra. U Terra
su uvuvurr a Naho.

35U Naho su uvuvurr a Serrugu. U
Serrugu su uvuvurr a Rewu.

U Rewu su uvuvurr a Pelegi. U
Pelegi su uvuvurr a Eberr.

Eberr su uvuvurr a Shela.
Shela su uvuvurr a Keyina.

U Keyina su uvuvurr a Afakadi.
Afakadi su uvuvurr a Shemu.

U Shemu su uvuvurr a Nuhu. U
Nuhu su uvuvurr a Lameki.

37U Lameki su uvuvurr a Metusela.
U Metusela su uvuvurr a Inoki.

Inoki su uvuvurr a Jarredi. U
Jarredi su uvuvurr a Mahalale.

U Mahalale su uvuvurr a Kenani.
38U Kenani su uvuvurr a Enoshi.

Enoshi su uvuvurr a Seti. U Seti su
uvuvurr a Adamu.

Adamu su uvuvurr a Abachi.

4

Itsarr Yesu kye
(Matiyu4:1-11; Marrku 1:12-13)

1 Nggo Yesu kazhi ni inyi nu Joda
wa, Izhi Iwre i Abachi yi i ssu ku nu
ukpa. Izhi yi gri ma ni rri kuma na
ankpuji. 2 Nggo Umimi wa ku tsarr
ma kye ki ivi iso ine (40). Ni ivi ima,
uwa si di ri inkindirr hen, iyo ki ma
kakami. .

3Umimiwa da kudi, “Uwa ti du uwa
suUvuvurr a Abachi, uwa ka ingbinta
inggi yi kaki unfonfo.”

36 U

* 4:4 Kyezizo Are Ka Zizo 8:3.
Kye zizo Are Ka Zizo 6:16.

T 4:10 Kye zizo Asarr 91:11.

4Yesu a ddu ma di, “Ungbamvu ku
Abachi ku da di, ‘A si si ila inggi na
nkpama unushirr ta ri na so tsitsirr
hen.* ”

5 Umimi wa ba Yesu gri kuma ni itu
iighre numa na tsarr ma ittu ingbing-
bru yi we. 6 Na ddu ma di, “Ingga
ta nu uwa ittu, nu ukyekye tuku iwre
imbarr yi namri. A ka ni ingga aseki
akama namri ba. Undurr wa nggo
isisurr mungga ti kpanye na ku, ingga
ta nu ma na ka. 7IKki inggi yi ta si
imuwa namri, nunggo uwa ti kuttuni
ni ingga inkpinkpye.”

8 Yesu a ddu ma di, “Ungbamvu ku
Abachi ku da di, ‘Uwa bu kuttu ku
Atiko nggo sa Abachi muwanigauwa
yo na nkpama!’”

9 Umimi wa ba ma na kuma nu
Urushalima, na gri ma ku sa ni ituki
Uki Unkpi ku Ibarr Abachi ku, na ddu
ma di, “Uwa ti du uwa su Uvuvurr a
Abachiuwatujizhiniinggyadiingga
kye. 10 Ungbamvu ku Abachi ku mi
da di:

“‘Abachi ta tu abitu ama ba
du ba ni ko uwa kpa.t
11 Abitu ba ta gi iwa na ango ambarr
ka,
na si ta du uwa ngri uza ni
angbinta hen.” 7

12Yesu a ka sa ku di, “Ungbamvu ku
Abachi ku u da di, ‘Si tsarr Atiko wa
nggo si Abachi muwa kye hen.’§ ”

13 Nggo Umimi wa tsarr Yesu kye
na anko ka ngga ka wemi, na ka ma
bi azhibarr numa nggo uwa ti ka hi
anko.

Yesu vu undu umaku nu Galili
(Matiyu4:12-17; Marrku 1:14-15)
14 Mre Yesu kanga nu Galil,

ukyekye ku Izhi yi Iwre ku u se na
ku. Anishirr ba wo ure ni itu ima yi
kagonaangaamawa. 15Yesutsarrba
na Aki ka Issubi ka, anishirr ba wemi
gbyarr ku asa.

A ka Yesu anu Nazareti
(Matiyu 13:53-58; Marrku 6:1-6)

f 4:11 KyezizoAsarr91:12. S 4:12

16 Yesu kuma nu Nazareti nggo a
furr. Na Azhibarr a Isu wa, Yesu
kuma nu Uki ki Issubi ku, nggoadina
meme zhe mu. Naku grukrinatabre
nu Ungbamvu ku Abachi ku. 17 Aba
ba ungbamvu ku Ishaya, uni kpa are
wa, nu ma. Uwa bwu ku na hi unto
ku nggo a charr di:

18 “Izhi Iwre i Abachi yi i se ni ingga
ku,
ima yo du Abachi hla ingga
di ingga bu ku da ku anishirr bi
iha ba Ure ku wre ku.
Abachi tu ingga di ingga bu ku ddu
abi kri ni iharr ttungo,
ni du aba akreshishi ba a hi
abubo,*
ni ku ddu abangga ba nggo a so ni
itsutsarr ttungo,t
19nidabadiiviiyoingaba, nggo
Atiko tani ddu anishirr ama ba
ttungo.”*

20 Yesu chi ungbamvu ku, na ka ku
nu unu undu wa nu uki ki issubi ku,
na ji so. Anishirr ba tsatsarr nu umi
ku uki ki issubi ku so surr ku ashishi,
21uwa a da ba di, “Ari yo, ankpi are
angga ka nggo imba i wo nggo ingga
bre, a si are jiji.”

22 Aba wemi nggo a wo ma a bre
are zizini itu ima yi, na so ku ayisurr
na ankpi are ka nggo a bre ka, na da
di, “Uwanggo si su uvuvurr a Isuhu
hen?”

23Yesu ddu ba di, “Ingga hi di imba
ta da ki ingga assurre nggo wa dji,
‘Unifu, fu itu muwa.” Imba ta da ki
inggadiasekikanggoinggainakanu
Kapanahuinggabunakaniinggyani
igbhu mungga wa meme.”

24Yesu da ba zizo di, “Ingga so da ki
imba di, ‘A si di kye uni kpa are ssu
nu ungo ni igbu ama hen.” 25 Imba
wo ingga yi, amba ba ako a garrza
ni Israila na ase ka Iliya, uni kpa are
wa, nggo a so sama na ahru ki ase
tarr ni ihwa itani. Iyo i ki kakami
kago na anga ka ma. 26 Abachi si turr
Iliya ko nu unuma nu umi ku amba
ba ako ba ni Israila hen, na turr ma
ko na ayamba na ako numa ku nu

Zarrefa na anga ka Sido. 27 Anishirr

shishemi ni Israila so ki iha ni ishi ni
ivi i Ilisha uni kpa are wa, uyirr mi
nu umi umbarr ku si wre hen, uwa
su Nama anu Sirriya, nggo Abachi du
ma wre.”

28 Akpa anishirr wa nggo a rri so

nu uki ki issubi ku anu Yahuda ku
a wo ure ku Yesu ukuma na ki unfu
kakami na ku. 29 Na turr gru gha Yesu

huzzu ni ighu wa. Na gri ma hun ko
na anga yirr a igbre nu Nazareti wa,
da aba ta ku turr ma ji ni itu ighre
yi wre ku a bu ji ku ttu. 30 Uwa ku
gbuddu na angu ambarr ka na rri ba

nu umi umbarr ku na kuma na ka ba
du nabo.

Ugo niizhi ndanda wa wre
(Marrku 1:21-28)

31 Nabo, Yesu kakuma nu Ka-
panahu, ighu numa na anga ka Galilj,
nakuditsarr anishirr ba na Azhibarr
a Isu anu Yahuda wa. 32 Aba ku
ayisurr ni itsarr ima yi, nggo a re
kyekye mi zzu né ta si uwa nggo sa
akikye nu ure wa.

33 Ugo numa nggo a se ni izhi
ndanda, na rri so na ba nu uki ki
issubi ku, na gru re hantu di, 34 “E-
el Yesu anu Nazareti, uwa zha sa
angginggi ni inta ba? Uwa nga i ngi
inta mu ki? Ingga hi uwa! Uwa yo su
Unushirr uni Iwre a Abachi wa!”

35 Yesu nggarr ito ni izhi yi ku dj,
“Ba ttungo, ni huzzu ku ugo wa!” Izhi
ndanda yi ba ugo wa gri ni nggurr, ni
huzzu kuma, uwa si ngri ukpa hen.

36 Anishirr ba vu angu gri na so
ddu ikpa di, “Uwanggo sa angginggi?
Ugo nggo wa re kyekye mi na anazhi
ndanda ba ba, aba huzzu!” 37 Ure ki
Yesu ku u bwa kago na anga ama wa.

Yesu du anishirr shishemi a wre
(Matiyu 8:14-17; Marrku 1:29-34)
38 Yesu huzzu nu uki ki issubi ku
na kuma ni iko yi Sima. Ayimbarr a
Sima wa a vri kakami na rri kurr nu
uki, aba da ku Yesu. 391 Yesu rri ku
kukri nu unddu ku abubo a kurr wa,
na dduivriyidiibuhuzzu ku. Ivriyi
huzzu ku jiji. Uwa gru na zzu ba ila.

* 418 Kye zizo Ishaya 61:1. T 4:18 Kye zizo Ishaya 58:6. % 4:19 Kye zizo Ishaya 61:2.

40 Niingbahru, abangga ba nggo se
na abi vri na nkanka a gri ba nga
na age ka Yesu, uwa ni sa ungo na
ba, aba wre namri. 41 1zhi ndanda yi
huzzu ku anishirr shishemi meme ni
da di, “Uwa yo su Uvuvurr a Abachi
wa!” Yesu nggarr ito na ba, na han ba
ni re yi, nu nggo aba mi hi du uwa yo
su Kristi wa.

Yesu da ure ku Abachi ku na aki ka
issubi ka
(Marrku 1:35-39)

42 Na ambre bwu, i Yesu a huzzu
nu umi ighu ku, na kuma nu unto ku
nggo kurr ywiywimi. Anishirr ba gru
di zha ma, na ku hi ma, na da aba ta
han ma ni kuma yi. 43 Uwa ddu ba di,
“Ingga ta ku da Ure ku Abachi ku ni
igbhu numa yi meme, ima yo griingga
nga.” 4 Na gru kuma di bre ba ure ku
Abachi ku kago na aki ka issubika, na
anga ka Yahudiya ka.

)

Yesu yo abiga bi meme ba
(Matiyu4:18-22; Marrku 1:16-20)
1 Azhibarr numa nggo Yesu kri nu
unddu ku inyi nu Genesareti wa, an-
ishirr shishemi a bi na ku, di aba ta

wo ure ku Abachi ku. 2Uwa a hiiddu
iha kri nu unddu amasirr ku, nggo

abi vi ikikla ba a ka yi zu na ko ngla
azhizhi ambarr ka. 3 Yesu mirri nu
uddu uyirr ku nggo su ku Sima,* na
daku Sima diabu gburrrriniinyiwa
ntsi, Yesurrisonuuddukunaso tsarr
anishirr ba ure ku Abachi ku.

4Nggo a re kre ba, na ddu Sima dj,

“Turr uddu ku chi rri ko na amasirr a
ita wa, uwa nu ukpami wa imba surr

azhizhi ka ni vi yi.”

>Sima dadi, “Ankpye, inta gri undu
zhi ni ibittu mu, ni si vu inkindirr
hen. Ingga ta yo, nggo uwa da.”

6 Aba surr azhizhi ka, na vu ikikla
shishemi, nggo azhizhi ka ki ywhiy-
whirr tsi hre. 7 Nggo aba yo abi girr

ambarr ba nu uddu numa di a bu ni
zi aba. Aba ni vi ssu ni iddu yi ha mi,

nggo iddu yi ta ko ji zhi na amasirr
wa.

8 Sima Biturr hi inkindirrimayina,
ji kuttu na aghuzzu ka Yesu, na dji,
“Chishare niingga ku, Atiko! Ingga si
niilauremu!” A dameme nggo, aba
wemi ku ayisurr na akpa ikikla wa
nggo a vi. 10 Akpukpa ma bu Sima ba,
ani Yakubu tuku Yohana, amumarr
bu Zabadi ba, aba mi a ku ayisurr
meme.

Yesu ddu Sima di, “Si di isisu ki uwa
hen. Bazhi ziza nggo, uwa taka di vi
anishirr.” 11 A turr iddu yi ku zu nu
unddu inyi ku, na ka aseki imbarr ka
du namri, na ga Yesu.

Yesu du ugo niishi numa a wre
(Matiyu 8:1-4; Marrku 1:40-45)
12Nggo Yesu ni se ni ighu numa wa,
ugo numa se nabo nggo si uni lo ishi.
Nggo a hi Yesu, na ji kuttu ni imimi
na barr Yesu di, “Atiko, uwa ta kpanye
uwa di ingga wre!”

13 Yesu sa ungo na ku na da dij,
“Ingga kpanye! Ziza uwa wre ba!”
Ankpu ayirr, ishi yi huzzu ku ugo wa.

14 Yesu gha ku utu di, “Si da ku
undurr hen. Gri itu muwa ku tsarr
unikyet wa, ni to ito yi nggo Musa a
}o)la, wre ku anishirr bi hi du uwa wre

a.”

15Nu nggo Yesu gha ku ugo wa utu
mi, ure kuma ka ni bwa kago na anga
ma wa mri ngbangba yi. Anishirr
shishemi a nga ni wo ma, na ka bu
wre ni ivri imbarr yi. 16 Yesu a di gru
kuma ku barr na ankpa ma nu unto
ku nggo su ywi.

Yesu du ugo wa nggo ukpa ku ttu
ywiawre
(Matiyu 9:1-8; Marrku 2:1-12)

17 A si na azhibarr numa nggo Yesu
so tsarr anishirr ba, anu Farrisi ba
na abitsarr Are banu a so nabo. A
zhi ni igbu yi kago nu Galili tuku
Yahudiya, abanu ba a zhinu Urushal-
ima. Ukyekye ku Abachi ku rri ku
Yesu nu ukpa, nggo ta du abi lo ba
wre. 18 Anishirr banu a ba ugo numa

* 5:3 Sima: Isa unuma i Sima yiiriBiturr. T 5:14 Unikye: Na Are ka Musa ka, a da di unikye nggo
a ta da di unilo ulolo nu unggakpa ku ukpa a wre ba. Bre kye nu unghamvu ku Levitiku 14:1-32.

nu utakpa na nga. Ugo wa nggo a ttu
ga anga yirr. Aba nurr da aba ta gri

ma na rri ko ni Yesu ku. 19 Anishirr
ba kri harr anko wa. Aba si hi anko
wa nggo aba ta ba ma na rri kuma

ni iko yi hen. Na kye, na ba ma na
hun ni ituki yi, na ko ku ngri anchirr
ka narrnarr nu unto ku nggo Yesu a
SO, na to ma ji nu utakpa ku, ni zu
na atsutsu ka anishirr ba, na age ka

Yesu. L )
20Nggo Yesu kye iyo isisurr imbarr

yi, na ddu ugo wa di, “Ukpamu, ingga
nggurr ila ure muwa yi zhi ku uwa.”

21 Abitsarr Are ba na anu Farrisi
ba gru so ri amarr di, “Ugo nggo su

unggonggo, nggo so tsarr itu ima yi
kye na Abachi ku? Abachi yo na
ankpa ma a se nu ukyekye ki nggurr

ila ure zhi!” . _
22Yesu hi isisurr imbarr yi, na ddu

ba di, “Angginggi di imba ri amarr
angga ka meme? 23 Uwatanggo tsi
ki imba kakami, ingga bu da di, ‘A
nggurr ila ure muwa yi zhi,”’ ka ingga
bu da ku di, ‘Gru zirr'? 24 Ingga ta
tsarr imba ari di ingga Uvuvurr a
Unushirr se nu ukyekye ku nggurr
ila ure zhi ku anishirr, ni ingbingbru
inggiyi.” Nadakuunilowadi, “Ingga
du uwa bu gru ba abubo a ikurr a
muwa ni kuma niiko!” 25Ugo wa turr
do gru, ba utakpa nggo a di kurr na
ashishiambarr ka, na kuma niiko, na
so nyarr ku Abachi. 26 Aba wemi ku
kri vu angu. Isisu ki ba. Aba gru so
nyarr ku Abachi da di, “Inta hi aseki
ankpinkpi na ashishi munta ari!”

Yesu yo Levi
(Matiyu 9:9-13; Marrku 2:13-17)

27 Nu ugo kuma, Yesu gru huzzu
kuma na abi na ku hi uni kpa inklo
imimi numa nggo a yo ma du Levi.
Uwa rriso na abubo a undu ama wa.
Yesu ddu ma di, “Ga mi.” 28 Levi turr
gruna ka aseki ka nggo a kurr nu uki
du, na ga ma kuma.

29 Levi a na ku Yesu iga inkpi ni
iko ima. Anishirr abi kpa inklo im-
imi ba shishemi na anishirr banu a
se nabo. 30 Anu Farrisi na abitsarr
ambarr ba a gru so zhi abigaiYesu ba

di, “Angginggi di imba di ri ni so na

abi kpa inklo i imimi ba na abi la ure
ba?”

31Yesu ddu badi, “Anishirr ba nggo
sa akyekye si di zha uni ni ahun hen,
abi vri ngga di zha ma. 32Ingga si nye
yo abi sa niila ure mu hen, ingga nga
iyoabilaurebayodubakasarrniila
ure imbarr yi.”

Izhiniituiivu angu
(Matiyu 9:14-17; Marrku 2:18-22)
33 Anishirr banu nga ni da ku Yesu
di, “Abiga bu Yohana ba di vu angu
gri ttuttumi na so di barr riri mu,
abiga ba anu Farrisi ba mi di na
meme yo, amuwa ba so di ri na so
mre.”
34Yesu zhi ba di, “Imba kye ka wre
ikpikpaiunuruayambaheheyibuso
niiyonggowaunuruaayamba wa ni
so na ba? 35 Azhibarr wa so nga nggo
a taka ba unuru wa glo na ba barij,
aba taka vu angu.”
36 Yesu da ba assurre anggo wa di,
“Anishirr si di tsu upri inkru uhehe

ni warr sa ku ankru akuku hen. A ta
nga ankru ahehe ka hre, upri ankru

uhehe ku si ta kpa wre ku ukuku
ku hen. 37 Na anko ayirr ama yo,
anishirr si di ba ahi ahehe kasurr
nu unggakpa ku zu ahi ukuku hen.
Uwanggo nggo a ti na meme, ahi
ahehe wa ta tsi unggakpa ukuku ku
nggarr na kuhre, unggakpa ku u ta
sama nu undu. 38 Meme nggo, an-
ishirr bu surr ahi ahehe nuunggakpa
ku zu ahi uhehe! 39 Undurr wa nggo
ta so ahi akuku wa, uwa si ta kpanye
na ahehe wa zizo hen. A ta dadi, ‘Ahi
akuku wa a marr sha.” ”

6

IzhiniituiAzhibarr aIsu wa
(Matiyu 12:1-8; Marrku 2:23-28)
1Yesu na abiga ma ba a so zirr ba ni

izzuzzu i ikiri na Azhibarr a Isu wa,
abiga ama ba gru so mi ato a alikama
wa so ngu ta. 2 Anu Farrisi banu a
zhi ba di, “Angginggi du imba so na
inkindirr yi nggo Iba munta yi kisa
di a bu si na yi na Azhibarr a Isu wa
hen?”

3 Yesu zhi ba di, “Imba nise bre
inkindirr yi nggo uttu Doda a na nggo
iyo 1 ki ma na anishirr ba nggo so

zirr na ku? 4 Doda a rri ko nu uki
ku Abachi ku na ku ba unfonfo wa
nggo a gri ga ku Abachi a ta na tsu

ga ku anishirr ama ba. Ni iba munta
yi, a si abikye ngga a di ta uwama na
nkpambarr.” 5 Niikikre yi, Yesu da ba
di, “Ingga Uvuvurr a Unushirr nggo si
Atiko a Azhibarr a Isu wa.”

Yesu a du ugo numa nggo ungo
umaku u sharr kre a wre
(Matiyu 12:9-14; Marrku 3:1-6)

6 Uwa a si na Azhibarr a Isu numa
nggo Yesu gru ku so tsarr anishirr ba
nu uki ku issubi ku. Ugo numa nggo
ungo ri umaku u sharr kre ku a rri

so nabo. 7 Abitsarr na Are ba na anu
Farrisi ba a rri kri nu umi uki ku, na

sozha ankowanggo aba ta vu Yesu ni
ila. Nasokye ma girrmi, diata grudu
ungo kuuwre kuugowana Azhibarr

a Isu wa. 8 Yesu hi amarr ambarr ka
na ddu ugo wa di, “Gru nga ni ichi.”

Ugo wa gru ku kri ni ichi yi.

9 Yesu ddu ba di, “Di ingga zhi
imba: Iba munta yiida diinta bu na
angginggi na Azhibarr a Isu wa? Di
inta bunauzizi, ka inta bu na umimi?
Di inta bu du unushirr so tsitsirr, ka

inta bu du ba ki?”
10 Na kye ba kago, na ddu ugo wa

di, “Na ungo muwa ku.” Uwa na
ku. Ungo ku u wre ku. 11 Aba vri
isisurr na ku kakami na gru so zhi
ikpa inkindirr yi nggo aba ta na ku
Yesu.

Yesu hla abi ko na angu awurr na
aha
(Matiyu 10:1-4; Marrku 3:13-19)

12 Azhibarr numa nggo Yesu hun
ku so barr Abachi ni ighre wa, na ku
so barr nggarr ambre. 13Nggo ambre
ka nggarr, uwa yo abiga ama ba ng-
gurr bi na hla anishirr awurr na aha
banayo baki abi ko na angu. 14 Sima
nggo a yo ma di Biturr, nu uzayirr wa
Andoro, i Yakubu tuku Yohana, i Fil-
ibu tuku Batolomi, 15 U Matiyu tuku
Toma, i Yakubu uvuvurr a Alifiyo, i
Sima nggo a yo di ugo nggo a se na
amarr ka ako ambarr ka, 16 Judasi

uvuvurr a Yakubu, uJudasiIskariyoti
nggo na anko du ba vu Yesu.

Yesu tsarr na du anishirr a wre
(Matiyu 4:23-25)
17Yesu na abi ko na angu ba a kaji

zhi ni igbre wa ni kukri na abubo
badada wa. Akpa anishirr nga ni
hi abiga ama ba kri bi ma nabo. A
zhi na anga ka Yahudiya, ni ighu i
Urushalima, nu unddu inyi ku Taya
nu Sido. 18 A nga da aba a nye wo
ure ku Yesu ku na ku bu kpa iwre ni
ivri imbarr yi. Abanu nggo a se na
anazhia ngananiwre. 19 Anishirr so
ta kpukpa da aba ta ku sa ungo na ku,
nggo a so hi ukyekye ku ni huzzu ku
nu ukpa, na du ba wre wemi.

Inyarr niivriisisurr
(Matiyu 5:1-12)
20 Yesu kakye abiga ma ba na da di,

“Abachi a yo ki imba angu ka iwre,
imba abi iha zizami;

Ittui Abachi yi si imba.

21 Abachi a yo ki imba angu ka iwre,
imba bi ki iyo zizami;

imba taka shi!

Abachi a yo ki imba angu ka iwre,
imba abi yi zizami;

imba taka me!

22 Abachi a yo ki imba angu ka iwre,
nggo anishirr ka imba,

na han imba, na marr imba,
nabre are andanda na atu amba,
ni itu mungga Uvuvurr a Un-
ushirr!
23“Nggo atinakiimba meme,imba
bu nyarr, ni me nyarr. Kye, azadi
amba ka kri kakami, nggo a zu ki
imba nu unkplassu. Kye, dbachi am-
barr ba a na ku abi kpa are mungga
ba meme yo.

24 “A ti si imba nggo se ni iki ing-
bingbru yi zizami, uje umba
ku taka si kakami,

nggo imba ka kpa azadi amba ka
ba!

25Uje umba, imba nggo so shi zizami.

Imba taka so niingaza!

Uje umba, nggo so me nyarr ziza

nggo;
imba taka ni yl wuwu!

26 Uje umba, nggo anishirr so ghyarr
ki imba asa;

abachi ambarr ba mi a na meme
yoniituiabikpaare biimu ba.

Imba kpanye na abi karr imba ba
ba
(Matiyu 5:38-48; 7:12a)
27“Ingga so da ki imba, imba nggo
so wo ingga: Imba bu kpanye na abi

karr imba ba ba. Imba bu na wre
ku abi karr imba ba. 28 Abangga

ba nggo a marr imba, imba bu yo
ba angu azizi, ni barr Abachi ku
abangga ba nggo a na ki imba un-
danda. 29 Undurr ti nggurr uwa nu
unga uyirr, uwa ka numa ku sarr
ku. Undurr ti vu uwa kpa ankru
ankpi, uwa ba avutsa ka unuma kye.
30 Nu abangga ba nggo barr imba
inkindirr. Undurr ti ba_inkindirr
imba, imba bu si ga ma ku kpa yi
hen. 31 Na ku abanu inkindirr yi nggo

imba zha di a bu na ki imba.
32 “Imba ti kpanye na abangga ba

nggo kpanye ni imba ba, imba ta kpa
angginggi iwre? Abi la ure ba mi di
na wre ku abangga ba nggo kpanye
na ba! 33Imba ti na wre ku abangga
ba nggo di na wre ki imba yo mre,
imba ta kpa angginggi zizi nu umi?
Abi la ure ba mi di na meme yo!
34Imba ti ni uhla ku abangga ba nggo
imba hi da taka han imba, imba ta
kpa angginggi zizi? Abi la ure ba mi
a dinu abilaure uhla, nunggo a hidi
a taka ni han ba! 35Iya! Imba bu kpa-
nye na abi ka imba ba ba, ni na wre
ba. Niuhla, ni si kye anko nggo a ta ni
han imba bari hen. Imba ti na meme,

azadi imba ka taka kri kaba. Imba
taka si amumarr ba Abachi Unkpi

Kakami wa, nggo uwa yo di na wre
ku abika inyarr na agbugbu anishirr.

36 Imba bu si abi itito na ta si Aki
amba wa, nggo di se ni itito.

Ibre are

(Matiyu 7:1-5)
~ 37“Imba bu si bre ku abanu ila ure
imbarr yi hen. Abachi mi si ta bre
ila ure imba yi hen. Imba si vi abanu

ni ila hen. Abachi mi si ta vi imba
ni ila ure hen. Imba nggurr zhi ku

abanu, Abachi mi ta nggurr zhi ki

Luka 6:48

imba meme. 38 Imba ti tsu ni abanu,
Abachita niimba meme. Imba ta kpa
ssu pwi, i ta kuhre awuwa. Aba ta ni
imba ssu na ango na kpa kpikpa, na
ba vaviva ki awuwa na age amba. Na
agbugba wanggo nggo imba di tsarr
ku abaq}l, Abachi ta tsarr ki imba na
ama yo.

39 Yesu da assurre anggo zizo di,
“unakreshishi ka si gbu unakreshishi
hen. Unuma ti na meme, aba aha mi

ta kuhre nuudduddu. 49 Uvuvurr uni
bre si di mri unitsarr ama wa hen.
Nggo uvuvurr ni bre wa a ti kre ibre

yi nggo, uwa ta si na ta si unitsarr
ama wa.

41 “Angginggi du uwa so kye uvu
unkunka ku ni ishishi i uzumbirr yi,
ni si kakye unkunkurr kunggo u harr
ni muwa yi hen? 42 Uwa ta na ki
ngginggi ni da ku uzumbirr wa dj,
‘Di ingga ttu ku uwa unkunka ku ni
ishishi’, ni si hi unkunkurr ku nggo
kurr ni ishishi imuwa yi hen? Uwa
ni na aseki wre ku anishirr a bu hi.

Ttu unkunkurr ku ni ishishi muwa
yi bari, uwa ta kye hi zizi ni ttu ku

uzumbirr wa unkunka ku ni ishishi
ima yi.

Unkunkurr ni inkpinkpo ima yi
(Matiyu 7:16-20; 12:33-35)

43 “Unkunkurr ki iwre si di klo
inkpinkpo indanda hen. Unkunkurr
undanda si di klo inkpinkpo iwre
hen. 4 A di hi unkunkurr ku
inkpinkpo yi, nggo u klo nggo. A sidi
ywhe ibwa ka ingo nu unkunkurr ki
intto hen. 45 Meme yo, unushirr uzizi
a di gri inkindirr zizi zhi ni isisurr
ima izizi yi. Ugbugbu unushirr di gri
amarr ndanda zhi ni ndanda isisurr
ima yi. Angu di da inkindirr yi nggo i
zhini isisurr.

Abime ako aha ba
(Matiyu 7:24-27)
46“Angginggidiimbasodiyoingga
da ‘Atiko, Atiko’, ni si na inkindirr
yi nggo ingga da ki imba hen? 47 Di
ingga ta tsarr imba di, uwanggo nggo
ti nga ni ingga ku, na ni shirr atu
nu ure mungga ku, na kpa ku na na
undu, a si kinggi. 48 A si n ta si ugo
wanggo tameiko, nayaibarrjikuma

ni imimi bari, na zu ibarr iko yi na
angbinta. Nggo inyi wa ssu garrza na
ninggurr niiko yi, isibattuhen, nggo
a me yi wre. 49 Undurr wanggo nggo
ti wo ure mungga ku, na si na undu
na ku hen, uwa sina ta si ugo wanggo
nggo me iko ima yi sama ni ibarr iko
yi. Nggo inyi wa ssu, na ni nggurr iko
yi i ji jaku inkpu iyirr, i jaku yi i si
wawami!”

7

Yesu du uvurr iko a ankpye
abi ta iku nu Roma wa wre
(Matiyu 8:5-13; Yohana 4:43-54)

1 Nggo Yesu bre aseki ka kre ku an-
ishirr ba, na gru kuma nu Kapanahu.
2 Ankpye a abi lo ukpa nu Roma wa
nabo, a se nu uvurr iko nggo se gaga
na ku, uvurr iko wa a kurr ukpa
kakami na ki ywhiywhirr ittu. 3Nggo
ankpye wa wo di Yesu se, na tu akikre
ni Yahuda da bu ko ku yo ma du nga

ni du uvurr iko wa wre. 4 Aba ko ni
Yesu ku, ku so barr ma kakami da

di, “Ugo wa so zha uwa kakami. 5 A
kpanye na anishirr munta ba ba, na

a me ki inta uki ki issubi ku.” ¢ Yesu a
ga ba.

Nggo a ko ki ywhiywhirr ni iko yi
nggo ugo wa so, ugo wa tu akpam-
barr ba ni Yesu ku di, “Ankpye, si
ki itu muwa iha ni irri nga ni iko
mungga hen. Ingga si ma ni du uwa
bu rri nga nu umi iko mungga hen.
7 Ingga kye itu mungga kpachirr,
ingga si ma ni nga na age muwa hen.
Kri nabo ni re uvurr iko wa ta wre
ki ingga. 8Ingga mi so nu ungo ku
ankpinkpye mungga, ni so gri abi ta
iku banu na ango mungga. Ingga ti tu
unuma di kuma, uwa kuma. Ingga ti
yo unuma di nye, uwa nga. Ingga ti
dakuugarr mungga wa dinainggiyi,
uwa ana yi.”

9 Yesu kukri na vu angu gri, na
kakye anishirr ba nggo so ga ma,
na ddu ba di, “Ni Israila mi, ingga
nise hi unushirr ni yo isisurr ma mi!”
10 Abitu bu ugo ba kakuma ni iko yi
ankpye abi ta iku wa na ku hi uvurr
iko wa uwa ka wre ba.

Uvuvurr aayambana ako wa atasi

11 Nggo Yesu huzzu kuma ni igbu
wa nggo a yo ma du Neyi. Abiga
ama bana akpukpa anishirr di gama.
12Nggo a so mirri na anko a ighu wa,
na hi ba so gri iku yi ko izzu. Uni ttu
wa a su uwa uyirr wama yo ni ingri
iyirr. Ayirr ama wa si ayamba ako.
Anishirr bi ighu ba shishemi huzzu
so zirr ndo na ayirr wa. 13 Nggo Atiko
sa ashishi na ayamba wa ku, itito ki
ma, uwa ddu ma di, “Ba ttungo!”

14 Na zirr kuma ku sa ungo nu
utakpa ku, u abi ba iku ba kukri. Yesu
da di, “Uvuvurr nze, ingga du uwa bu
tasi!” 15 Uni ttu wa gru so, na bwu
angu na gru so re. Yesu ka ma nu
ayirr wa.

16 Isisu ki anishirr ba, aba gru so
nyarr ku Abachi na da di, “Uni kpa
are unkpi nggo gru ni inta ba!” Na
da di, “Abachi nggo nga ikpa anishirr
ama ba ttungo!” 17 Ure kuma ni itu yi
Yesuu bwa kagona anga ka Yahudiya
ka na abi girr ambarr ba.

Abitu bu Yohana ba
(Matiyu 11:2-19)

18 Nggo abiga bu Yohana ba ku bre
ku inkindirr yi nggo Yesu so na vyi,
nggo Yohana yo aha nu umi umbarr
ku, 19 na tu ba di a bu ku zhi Yesu kye

di, “Uwa yo su uwanggo nggo a taka
nga wa, ka inta bu kye anko a unuma
mu?”’

20Nggo a ko ni Yesu ku, na ko ku da
ku di, “Yohana unizzuna amasirr wa
yo di inta bu ni zhi uwa di, ‘Uwa yo su
uwanggo nggo a taka nga wa, ka inta
bu kye anko a unuma mu?’ ”

21 Na attuttu ama wa Yesu du abi
vri shishemi a wre ni ivri ambarr,
ni ilolo imbarr yi, na abi ku anazhi
ndanda, na du aba kreshi shishemi a
wre. 22 Uwa ddu abitu bu Yohana ba
di, “Imba kakuma ku da ku Yohana
inkindirr yi nggo imba hi ni wo yi
nggo. Aba kreshi a wre, aba akpre a
gru zirr, abi lo ishi mi a wre, aba ag-
batu a wo are, na abi ki mi tasi, a bre
ku abiiha Ure ku wre ku. 23 Abachl ta
yo ku undurr wa nggo a kpa ingga ni

isisurr iyirr angu ka iwre.’

24 Nggo abitu bi Yohana ba a
kakuma, Yesu gru ko bre ku anishirr
ba are ni itu i Yohana di, “Nggo
imba di ko nu Yohana ku na ankpuji
wa, imba di kye di imba ko kye sa
angginggi? Itu ihihru™ wa nggo a lo
wa klo du ka so wri nu unddunddu?
25Imba i ko kye angginggi? Unushirr
wa nggo surr iki iwre? Anishirr ba
nggo di surr iki inkpinkpi i atuttu,
na so me nyarr, na di so na akaba
a uttu! 26 Da ki ingga yi, imba i ko
kye sa angginggi? Uni kpa are? E-
e, imba hi undurr wa nggo mri uni
kpa are. 27 Yohana yo su uwanggo
nggo Ungbamvu ku Abachi ku da di
Abachi a da di:

“‘Ingga ta tu unitu mungga wa kuchi
ku uwa,
uwa a ta kuchi nganibu ssuanko
bi ku uwa.t
28 Ingga so da ki imba, Yohana a mri
anishirr ba nggo ayamba nggo ngri.
Undurr wa nggo uwa yo su uvutsa
kakami wa ni Ittu yi Abachi yi a mri
Yohana.”

29 (Anishirr ba namri a wo Yohana.
Abi kpa inklo imimi mi a kpanye da

Abachi a na wre, ni ima yo aba du

Yohana a zzu ba na amasirr. 30U anu
Farrisi ba na abitsarr na are ba nggo

sa abikriatunakaiwokuAbachiure,
na si du Yohana zzu ba na amasirr
hen).

31 Yesu ddu ba zizo di, “Ziza nggo,
ingga ka da anishirr ba ari ba a zzu
na ta sa angginggi? 32 A zzu na ta sa
amumarr ngga so nu udu. Na so yo
ikpa di:

“‘Inta nggurr ki imba inggingga,
imba sirro hen!
Inta ba azhittu,
imba siyi hen!’
331 Yohana uni zzu na amasirr wa
nga, na si so ahi, ka ri unfonfo hen,
imba da di, ‘A se na anazhi ni itu.’
34 Ingga Uvuvurr a Unushirr nggo
nga, niso riniso, imba da di, ‘Kye ugo
nggo! A ri kpekpe, na so na hwa, na
ki ikpikpa na abi kpa inklo imimi ba,

Luka 7:46

na abi la ure!” 35 Abangga ba nggo a
kpanye nu ukrizhizhi ku Abachi ku
a so na inkindirr yi nggo i tsarr di
ukrizhizhi ku Abachi ku su jiji.”

Yesu ni iko _i Sima, anu Farrisi wa
36 Anu Farrisi numa a yo Yesu di a

bu ku riniiko ima. I Yesu kuma niiko
yi na ku ji so na ta ko ri. 37 Ayamba

numa nggo se nu umi ku igbu kuma,
a sini ila ure na wo di Yesu nggo so
ni iko 1 anu Farrisi, na ba anye a hun
ingba wre ssu na a azhizha wa nggo
a na wa ni ingbinta yi nggo a yo yi di
alabasta. 38 Na ka ba ku Yesu nu ugo
na ni kuttu ku na aza, na so yi ashishi

surr ku Yesu na aza. Na ki infunfutu
ima yi hi ku ashishi wa, na surr ku

anye a ihun ingba wre wa na aza na
ma anta. o
39 Nggo anu Farrisi wanggo nggo a

yo ma a hi meme na da ku itu ima dji,
“Ka du ugo nggo su uni kpa are ujiji,
ka sihida ayamba anggo wa, nggo so
ngu ma ango ka a su unila ure hen!”

40Yesu ddu ugo wa di, “Sima, ingga
se ni inkindirr yi nggo ingga ta da ku
uwa.”

Sima da di, “Unitsarr, da ki ingga.”

41 Yesu ddu ma di, “Anishirr aha
banu nggo a ri ku ugo numa uhla ki
inklo. Uyirr wa a ri ma ayiyirr akywi
(500) mu ka ingbingbi dinarri.t Uyirr
wa iso ikywi (50). 42 Aba aha mi a
sama na anko a ihan inklo wa. Ugo
wa a ka yi du ba aha mi. Uwatanggo
ta nyarr ku ugo wa sha?”

43 Sima da di, “Ingga kye, a ta su
uwanggo nggo umaku u kri sha.”

Yesu ddu ma di, “Uwa da ma.”

44 Na kye kako na ayamba wa ku,
na ddu Sima da di, “Kye ayamba nggo
wa. Ingga mirri ni iko muwa, uwa
si ni ingga amasirr a ingla aza hen.
Uwaninglakiingga aza kana ashishi
ama, na hi ki ingga na ka ni infunfutu
ima yi. 45 Uwa si kpa ingga ni ma
anta hen, uwa nga so ma anta na aza
mungga ka zhi nggo ingga mirri mu.

46 Uwa si gri anye ni surr Ki ingga ni

7:24 Thihru: Meme nggo aba a da di Yohana a si si ulatata hen, na si rrerre na ta si uguga ku nggo

unddunddu u so go ku.

T 7:27 Kye zizo Malachi 3:1.

% 7:41 Dinarri: Unushirr a ti na undu ku

azhiyirr niila i unuma, aba a di han ma inklo dinarri uyirr.

itu hen, uwa ni ngu ki ingga anye a
ihun ingba wre na aza. 47 Ima yo,
ingga so da ku uwa di a nggurr ila
ure ima 1 kri mwe yi zhi ku, ima yo
du ma tsarr ikpanye i kri mwe inggi
yi. Undurr wa nggo ti nggurr zhi ku
ntsimi, ikpanye ima yi di su ntsimi
yo.”

48 Nabo yo, Yesu ddu ayamba wa di,
“Ingga nggurr ila ure muwa yi zhi ku

uwa.” )
49 Abanu nggo so ri na ku nggo,

gru so zhi ikpa toto di, “Uwanggo su
unggonggo na nggurr ila ure zhi?”

50 Yesu ddu ayamba wa di, “Iyo
isisurr muwa nggi kpa uwa ttungo.
Kuma ni isu isisurr.”

8

Ambabanggo a zi Yesu

INuugokuiviima,iYesu grukuma
ku di zirr kago niigbu inkpinkpi ni it-
sitsa yi, na ku di bre ba Ure ku wre ku
ittu i Abachi yi. A gri abi ko na angu
awurr na ahaba (12) na ku, 2na amba
banu meme, nggo Yesu a du ba wre ni
ivriimbarr yi, na han anazhi ndanda
huzzu ku abanu ba nu ukpa. Uyirr nu
umikuambaba ayomadi Maryamu,
nggo zhi nu Magadala, nggo Yesu a
han anazhi ndanda atangba huzzu
ku nu ukpa. 3 Unuma su Yuwana,
ayamba a Chuza, ugo wa su uyirr
nu umi ku ankpinkpye ba nggo a di
na undu na ando a uttu Hirridu. U
Suzana, na amba banu ba shishemi,
nggo so di zi Yesu na abiga ma ba na
aseki.

Assurre a uni ttu ikiri wa
(Matiyu 13:1-9; Marrku 4:1-9)

4 Anishirr shishemi a so nga ni Yesu
ku, zhi ni ighu yi kago. Nggo akpa
anishirr wa a nggurr bini ankla iyirr,
Yesu a bre ba assurre anggo di: 5“Uni

donuma a ssuzzu kuma ko ku hiibibi
ikiri ima. Nggo a kuma ku so hi ikiri

yinggo, i ingbingbi inuma yi i kuhre
ga anko, aba cha yi na aza, aminche
a ta yi ri glo. 6 Ingbingbi inuma yi
1 kuhre na adantto. Uwa si nggo a
amasirr a sama, achi a ikiri wa a

* 810 Kye zizo Ishaya 6:9.

gru ta ko furr mre na ka ki. 7 Ibibi
ikiri numa yi kuhre ni intto, intto yi
i furr ni harr ikiri di yi furr chankarr.
8 Ibibi ikiri numa yi i kuhre ni imimi
izizi, ni furr ni klo ingbingbi ayiyirr
mri inggi uni do wa a ttu nggo.”

Yesu a bre kre ba nggo na nggarr
angu ddu ba di, “Uwanggo nggo ti si
na atu ka iwo, uwa bu wo.”

9 Abiga ma ba a zhi ma inkindirr
inggi nggo assurre wa a da nggo.
10 Yesu a ddu ba di, “A tsarr imba ihi
aseki ka ittu i Abachi yi, uwa ta sa
abanu ba nanko, ingga na undu na
assurre nggo ni tsarr ba, wre ba,
“‘atiso kye mi, aba si ta kye hi hen;

na a ti so wo mi aba sita vu grini
itu hen.”™

11 “Wanggo yo si inkindirr yi nggo
assurre wa a tsarr nggo: Ingbingbi
ikiri yi su ure ku Abachi ku yo. 12Ikiri
yi nggo i kuhre ga anko wa nggo
1 sa abangga ba nggo a wo ure ku
Abachi ku, umimi wa a nga ni ka
ku glo ni isisurr imbarr yi, na han
ba ni kpanye na kpa ikpa ttungo yi.
13 Ingbingbi ikiri yi nggo i kuhre ni
imimi i adantto wa i si nd ta si an-
ishirr abangga ba nggo a wo ure ku
Abachi ku na kpa ku ni inyarr. Uwa
a su nggo ure ku u si rri kurr ba ni
isisurr ngbangba hen, aba kpanye na
sha kri ngbangba, itsarr kye ti rri na
ba mre aba jaku. 14 Uwa ta si ikiri
inggi yi nggo i kuhre ni intto yi, ima
sina ta si anishirr abangga ba nggo a
wo ure ku Abachi ku na kpa ku nggo,
ivrituku asekikaingbingbrukaanga
ni han ba ni furr ki azizi. 15 Ingbingbi
ikiri yi nggo i kuhre ni imimi izizi yi,
inggi sa abangga ba nggo a wo ure ku
Abachi ku na vu ku griniisisurrizizi,
na kpanye na vu gri, na kri karrkarr
ma ni klo ingbingbi.

Assurre aurukila
(Marrku4:21-25)

16 “Unushirr ka si murr uru na gru
ba agbugba ttu ingba ni la uru wa
hen. A ka si ba uru ku nggo so la ku
zu na aza ka agudu hen. Iya! A ta
ba uru ku sa ni inkindirr numa tsa,

na du ku la ku anishirr ba nggo so
nga ni iko yi. 17 Inkindirr yi nggo a
shayisharrinado a taka griyi ssuzzu
na abi. Inkindirr yi nggo a ka yi ttu
sharri a ta bwu yi. 18 Uwa a si ni ima
yo, imba bu shirr atu zizi. Undurr
wanggo a se ni inkindirr, a ta tsu
yo ku zizo, undurr wanggo a sama
ni inkindirr, aba ta vu ma kpa ivi
inkindirr ntsi yi nggo a kye du uwa a
se nayinggo.”

Ayirr na amuyirr bi Yesu ba
(Matiyu 12:46-50; Marrku 3:31-35)

19 Ayirr a Yesu na amuyirr bi Yesu
ba a nga di aba a ta ni hi ma,
akpa anishirr wa a ttu ma nado, aba
ma chankarr ni ichi ki ywhiywhirr

na ku. 20 Undurr numa ddu Yesu
di, “Anayirr muwa ngga na amuyirr

amuwa ba a kri na bi da aba nye hi
uwa.’

21 Yesu a ddu ba di, “Ayirr na
amuyirr amungga ba a si abangga ba
nggo a wo ure ku Abachi ku na na
inkindirr yi nggo u da nggo.”

Yesu a du unddunddu ku
u ku kurr

(Matiyu 8:23-27; Marrku 4:35-41)

22 Azhibarr numa, Yesu a mirri nu

uddu ku amasirr na ddu abiga ma ba
di, “Di inta i kucha kuma nu ugugarr
kiizzo amasirr ku.” Aba gru mirri nu
ddu ku na so kuma. 23 Nggo a so darr
nu uddu ku na so kuma, inaivu Yesu.
Unddunddu unkpi gru so go kyekye

mi ni so vu amasirr surr nu umi ku
uddu ku, u gru ta ko jirri, ittuiklo ba

na ashishi.
24 Abiga ma ba ku a si ma dij,
“Ankpye! Ankpye! Inta ta ki.”

Yesu a gru na nggarr ito nu und-

dunddu ku ku tuku ankinkirr ka
amasirr ka. Unddunddu ku u kukri
ni go yi, ankinkirr ka a ba ttungo,

amasirr wa a ba ki ywi. 25Yesu a zhi
abiga ma ba di, “Ikpanye imba yiise
namo mu?”

Isisu ki ba, aba a ku ayisurr na zhi
ikpa di, “Uwanggo su unggonggo? A
nggarr ito nu unddunddu ku tuku
amasirr mi, aba wo ma.”

Yesu a du ugo wanggo nggo a se ni
izhi ndanda a wre
(Matiyu 8:28-34; Marrku 5:1-20)

26 A kucha zhi na anga a Galili wa
na kuma na anga ka igbu nu Gerrasa
wa. 27Nggo Yesu a ko huzzu nu uddu
kuma yonuunddu ku amasirr ku, na
ma nu ugo numa zhi ni ighu wa, izhi
indanda i rri so ku nu ukpa. Uwa a
tanko ba ni di zirr ni ihorr, na si di

so ni iko mremremu hen. A di so na
abe. 28 Nggo ugo a hi Yesu, mre na

nggarr angu a yi na jaku ku na aza,
na du hantu di, “Uwa zha angginggi
ni ingga ku, Yesu Uvuvurr a Abachi
Unkpi Kakami wa! Ingga tsi ku uwa
ango, si ki ingga iha hen!” 29 Ugo wa
da meme nunggo Yesu a ka da kuizhi
ndanda yi di bu ssuzzu ku nu ukpa.
Ankpu shishemi izhi ndanda yi a di
ba ugo wa nggurr. Niima yo, aba di
vu ma lo na ache, izhi ndanda yi di
du ma tsi ache ka nggo a lo ma na ka
na ango tuku na aza kahre na ssuzzu
zirr kuma na ankla ka nggo anishirr
a sido hen.

30Yesuazhimadi, “Isaimuwayiiri
unggonggo?” Uwa ddumadi, “Akpa”,
nu nggo anazhi shishemi a rri so na
ku. 31 Anazhi ba tsi ku Yesu ango di a
bu si han ba ku surr nu udduddu ku
nggo u ta sama ni ikikre.

32 Akpa anikpama a so ri ni ine
ighre yi. Anazhi ba a barr Yesu di a
bu du aba kuma ku rri na anikpama
ba ba. Yesu a kpanye ba ma. 33 Mre,
anazhi ba a huzzu nu ugo wa ku,
na ku rri ku anikpama ba, akpa
anikpama wa kru jiniine ighre yi, na
ku kuhre rri na amasirr na gu kuma.

34 Nggo abi so ho anikpama ba a hi
inkindirr yi nggo i la, na kru rri nu
umi ighu ku na ga ighu itsitsa yi, na
so bre ure ku kago. 35 Anishirr huzzu
nye ikye inkindirr yi nggo la. Nggo a
nga ni Yesu ku, na ni hi ugo wa nggo
anazhi ba huzzu na ku nggo, uwa so
hinga ku Yesu na aza, na surr iki, itu
ima yi 1 si iyirr, isisu ki anishirr ba.
36 Abangga ba nggo a ku hi nggo na
kakuma ku da ku anishirr iwre i ugo
wanggo anazhiba a di sona ku nggo.

37 Mre, isisu ki anishirr ba na anga
ka Gerrasa ka we, aba barr Yesu di a
bu huzzu share na anga kama. Nggo
Yesu rri nu uddu ku na ta ko share,
38 ugo wa nggo anazhi ba a ssuzzu
ku nggo, a tsi ku Yesu ango di a bu
du uwa ga ma. Yesu a kisa ku na
ddu ma di, 39 “Kakuma ni iko ku bre
ba inkindirr yi nggo Abachi a na ku
uwa.” Ugo wa a kakuma kago umi
ighu ku na so bre ba inkindirr inkpi
yinggo Yesu a na ku.

Yesu aduayamba aiji ayiyi wawre,
na du uva a Jarru tasi
(Matiyu 9:18-26; Marrku 5:21-43)
40 Nggo Yesu a kucha kakuma nu
ugugarr ku izzo amasirr ku zizo, an-
ishirr ba nggo a kri ko kye anko ama
wa a kpa ma na ango aha. 4! Ugo
numa nggo a yo ma di Jarru, a sa
ankpye nu uki ku issubi ku igbu ku,
na nga ni jaku ku Yesu na aza, na tsi
ku ango, di a bu ga uwa kuma ni iko
ima, 42duuva ama ta ko ttu. Uvawa a
sina ase awurr na aha, na si ku ayirr
wa uyirr wama yo.
Nggo Yesu a zzu so ga anko wa,
akpa anishirr wa a ma ma, uwa

a ma ittu unddunddu chankarr.
43 Ayamba numa a ki ase awurr na

ha nu ulolo ku ji ayiyi. A ka varr azo
na abi fu ba chankarr ba. 44 Ayamba
a rri ga akpa anishirr wa, na nga
nu ugo ku Yesu, na ni sa ungo nu
nzirrnzirr ku ankru ka Yesu ka. Mre,
1ji ayiyi yi i kukri.

45 Yesu zhi ba di, “Unggonggo a sa
ungo ni ingga ku?”

Anishirr ba wemi a kisa. Biturr a
ddu Yesu di, “Ankpye, uwa ssurr akpa
anishirr wa nggo a ttu uwa nggo?”

46 Yesu a ddu ma di, “Undurr a sa
ungo ni ingga ku. Ingga i hi ukyekye
u ssuzzu ki ingga nu ukpa.”

47Nggo ayamba wa a hida a fouwa
hi, na gru so wri kpakpa na ni jaku
ku Yesu na aza. Na da ku na ashishi
ka anishirr ba, inkindirr yi nggo i
du uwa a nga ni sa ungo ku na ku
nggo, tukunggo ijiayiyiiba ttungo ku
inkpo yirr. 48 Yesu a dduma di, “Iviya,

iyo isisurr imuwa inggi du uwa wre.
Kuma ni isu isisurr.”

49 Nggo Yesu a ni so re, unitu numa
a zhi ni iko i Jarru na ni ddu Jarru
di, “Si so tsutsarr unitsarr wa ghami
hen, uva mi wa a ka ttu ba.”

50 Yesu a wo meme nggo, na ddu
Jarru di, “Si du isisu ki uwa hen. Yo
isisurr yo mre, uva wa a ta wre.”

51 Nggo a nga ni iko i Jarru yi, Yesu
a kisa ku inkpu anishirr yi ni rri ga
ba yi, na du ani Biturr, i Yohana tuku
Yakubu, na aki tuku ayirr a uva wa du
ba a rri ga ma. 52 Anishirr ba wemi
a ko ba azhittu na yi uva wa hantu.
Yesu a ddu ba di, “Si yi hen, uva wa
si ttu hen, a kurr si ina mu!”

33 Aba hi du uva a ka ttu ba, na me
Yesu mi me mu. 54 Yesu a vu uva wa
nu ungo na da di, “Inkparr uva, tasi!”
55 Mre, izhi i uva yi ikanga, uwa turr
do gru kri ki kri. Yesu ddu ba di a bu

nu ma inkindirr a ri. 56 Akiki bu uva
ba a ku ayisurr, Yesu a nggurr ba, dia

bu si da ku undurr inkindirr yi nggo
uwa na hen.

9

Yesu a tu abi ko na angu awurr na
ahaba
(Matiyu 10:5-15; Marrku 6:7-13)
1Yesu a yo abi ko na angu awurr
na aha ba ni inkla yirr, na nu ba
ukyekye ku han anazhi ndanda we,

na bu du abu ilolo a wre. 2 Na tu ba
di a bu ku bre ku anishirr ure ku ittu
1 Abachi yi, na bu du abu ilolo a wre.

3Na ddu ba di, “Imba si gri inkindirr

ni huzzu kuma nu uzirr ku hen. Si
ba unflankurr ku yi ungo mi hen, ka

ambu, ka ila, ka azo, ni si gri inkinkru
iha hen. 4 Nggo imba ti rri ni iko yi
nggo a kpa imba, imba bu so ni iko
ima yi ma na azhibarr wa nggo imba
taka gruniigbuwa. 5 Anishirr biigbu
ba nggo a ti ka imba, imba ti ta share
imba ttu ihurr® yi na aza amba surr
ba. Uwama su ba inkindirr igha ba
utu, di Abachi taka ki ba iha.” ¢ Abi
ko na angu ba kuma ni igbu tsitsa yi

9:5 Ttuihurryinaaza: Inaimaitsarr di a ka anishirr angga ba.

kago, ku di bre ba Ure ku wre ku, na
du anishirr wre ni ivri imbarr yi.

Isisu i Hirridu yi
(Matiyu 14:1-12; Marrku 6:14-29)
7 Nggo Hirridu, uni gri anga ka
Galili wa a wo aseki ka nggo Yesu
ko na ka, na nggurr zarr, nggo an-
ishirr banu ko ku da ku di Yohana
uni zzu na amasirr wa a tasi, na se.
8 Abanu so da di Yesu a su Iliya uni
kpa are a Abachi, uwa mu nggurr

huzzu. Abanu da di Yesu su unuma
nuumiku abikpa are bi kuchibayoa

tasi zizo. U Hirridu a da di, “Yohana
nggo ingga ika du ba vu ma ttu ku itu
ba. Uwa su unggonggo, nggo a so bre
areniituyizizo?” Na gru so zha anko
wa nggo uwa ta sa ashishi ni Yesu ku.

Yesu a ho anishirr ukri ukywi
(Matiyu 14:13-21; Marrku 6:30-44;
Yohana 6:1-14)

10 Nggo abi ko na angu ba a ku
kanga, na ni da ku Yesu inkindirr yi
nggo aba ko ku na yi, uwa yo ba na
kuma ni igbu wa nggo a yo ma di Bet-
sada, nggo a ta ko kusona akpambarr
nabo. 11 Akpa anishirr wa wo unto ku
nggo a ko na gru ga ma. Uwa kpa ba,
na bre ba ure ni itu i Ittu i Abachi yi,
na du abi lo ba wre, né ta si nggo a so

zha.
12Nggo azhi wa ta ko ku, abi ko na

angu ba, aba awurr na aha mi (12), a
gru nga ni Yesu ku ni ddu ma di, “Du
anishirr ba kuma ni ighu itsitsa yi
ni izzuzzu yi nggo se kago ni inggya,
hi da a ta ku hi ila na abubo ikurr.
Inggya a sina ta si ankpuji mu.”

13 Yesu ddu ba di, “Imba ku atu
amba, imba nu ba inkindirr iri.”

Aba da di, “Inta se na ankpinkpri
unfonfo akywi (5) yo ni ikikla iha (2),
nggo iji inkpu. Uwa zha di inta bu
ku re ku akpa anishirr anggo ila?”
14 (Anishirr aniru ka ma ukri ukywi
(5,000) mu, nggo a kri nabo).

Yesu da ku abiga ma ba di, “Imba
du anishirr ba ga so na ankla na an-
Kkla ki iso ikywi kywi.” 15 Abiga ma ba
a na meme yo, anishirr ba we a ji so.
16 Yesu ki ungo kpa ankpinkpri un-
fonfo akywi ka ni ikikla iha yi, na kye

hun ko nu ussu, na nyarr ku Abachi,
na mi ka nu abiga ma ba, di a bu kpa
ga ku anishirr ba. 17 Aba ri shi na du
ikpu imbimbru yi, abiga ma ba vu yi
ssu ni isisa iwurr ni iha (12).

Biturr nggarr Yesu la
(Matiyu 16:13-19; Marrku 8:27-29)

18 A sina azhibarr numa nggo Yesu
ko ku so barr na ankpa ma, abiga
ma aba yo a se na ku mre. Uwa zhi
ba di, “Anishirr ba da di ingga su
unggonggo?”’

19 Aba ddu ma di, “abanu da du
uwa su Yohana uni zzu na amasirr,
abanudaduuwasilliya,abanudadu
uwa suunuma nu umi ku abi kpa are
bu ngbangba ba, nggo tasi.”

20 T Yesu zhi ba da di, “Imba na?
Imba da di ingga su unggonggo?”

I Biturr da di, “Uwa yo su Kristi wa
nggo zhina Abachi ku.”

21Yesu gba ba utu gbigbi di a bu si
da ku undurr hen.

Yesu ada ba iha tuku ittu ima yi
(Matiyu 16:20-28; Marrku 8:30—
9:1)
22 Yesu da ba zizo di, “Uvuvurr a

Unushirr ta ki iha kakami. Akikre
anishirr ba, na ankpinkpye abikye

ba, na abitsarr are ba ta ka ingga, na
ta ngu ingga. U nu utarr wa, Abachi
ta ta ingga si.”

23 Yesu ddu ba wemi di, “Undurr
wa nggo ti zha du uwa ta ga ingga,
uwa bu kpamusu ni itu ima, na di
ba unkunkurr ku ikpa umaku ttut-
tumi, na ga ingga. 24 Undurr wa
nggo ti du uwa ta kpa itu ima ttungo,
uwa ta ttu. Undurr wa nggo ti ba
itu ima yi a ni ingga, uwa si ta ttu
hen. 25 Unushirr ta kpa angginggi nu
nggo a ti se na aseki ka ingbingbru ka
namri, i ni ikikre yi uwa si taka kpa
iso sese hen? 26 Undurr wa nggo ti
kru ishisha mungga ni itsarr mungga
yi, ingga Uvuvurr a Unushirr mi taka
ni kru ishisha ima yi, nggo ingga
taka nga ni inkpinkpye imungga vi,
ni inkpinkpye i Aki mungga yi, na
abitu abi wre ama ba. 27 Ingga so da

ki imba di abanu ni inggya a taka hi
ittu yi Abachi bari na ki.”

Ikasarr i Yesu yi
(Matiyu 17:1-8; Marrku 9:2-8)

28 Nu ugo ku ivi itandarr nggo Yesu
bre ba aseki angga ka, uwa ba Biturr,
i Yohana tuku Yakubu, na hun kuma
ni ighre numa ko kuso barr. 29 Nggo
Yesu ku so barr wa, ashishi ama ka
a kasarr, iki isurr ima yi i la nzarrn-
zarr. 30 Aba kakye anishirr aha a

kukri so re na ku. Uwa a su anu
Musa tuku Iliya. 31 Aba aha mi kri

ni inkpinkpye, na ni kri so re ni Yesu
ku ni itu yi nggo a da di a ta ni ttu
nu Urushalima. 32 Biturr na akpukpa

ama bu zirr ba a ku kurr ina zzu na
ta sa a ku mu. Nggo a kasi, na hi ila

nzarrnzarr i Yesu yi. Na hi anishirr
aha ba, anu Musa tuku Iliya, aba so
re ni Yesu ku. 33Nggo anishirr aha ba
a ta kuma na ka Yesu du, Biturr ddu
ma di, “Ankpye, 1 wre kakami nggo
inta se nu uwa ku ni inggya. Inta ta
na ki imba aburr atarr, iyirr muwa,
iyirr ku Musa, iyirr ku Iliya.” (Na si
hi inkindirr yi nggo a so da hen).

34 Nggo a ni so re, akpa ji zhi nu
unkplassu ni ttu ba nado. Isisu ki
abiga ma ba, nu nggo akpa ka jinittu
ba nggo. 35 Aba wo ukorr zhi na akpa
ka da di, “Uwanggo yo su Uzumu wa,
nggo ingga hla. Imba wo ma yi!”
36 Nggo ukorr ku ba ttungo, aba hi
Yesu kri na ankpa ma. Ni iviima yi
abiga ma ba a jinga na ni ki ywina si
da kuundurr inkindirr yi nggo aba hi
hen.

. Yesuduuvuvurr niizhi ndanda wa
awre
(Matiyu 17:14-18; Marrku 9:14-27)
37 Nu uha wa, nggo Yesu na abiga
ma ba atarr mi a ka ji zhi ni ighre
wa, akpa anishirr nga ni ma na ku na
anko. 38 Ugo numa nu umi ku akpa
anishirr ku a du hantu di, “Unitsarr!
Ingga barr uwa, kye uzumuwanggo a
sikiingga ingbingbiiyirr imayo mre.
391zhi ndanda nggi di tsutsarr ma, ni
du ma di hantu tankpami, na di tsi
ssu antinte na angu, ni so di na ma ki
undanda ttuttumi, ni si ttu ma ttungo

hen. 40Ingga barr abigamuwabadia
bu han izhi yi huzzu ku uvuvurr wa,
aba a han yi chankarr.”

41 Yesu ddu ba di, “Imba bi sa ni
iyo isisurr! Imba ndanda anishirr!
Imba kye ingga ta di so sese mu nggi
niimba ba, ni ka so di vuisisurr?” Na
da ku ugo wa di, “Gri uzumi wa nye
niinggya.”

42Nggo uvuvurr wa ta ko gru kuma
ni Yesu ku, izhi yi i ba ma gri ni
nggurr kparr, ni du ma tsi. I Yesu
nggarr ito niizhi indanda yi ku na du
uvuvurr wa wre, na ka ma nu aki wa.
43 Anishirr ba wemi nggo kri nabo a
hi inkindirr ima yi na ku ayisurr nu
ukyekye ku Abachi ku.

Yesu daba ittuimayi zizo
(Matiyu 17:22-23; Marrku 9:30-32)
Nggo anishirr ba ni ko ku ayisurr
na aseki ka nggo aba a ku hi Yesu
ni ko na ka, uwa ddu abiga ma dj,
44 “Imba bu si kpamusu ni inkindirr
yinggo ingga ta da ki imba ziza nggo
hen! A ta ba ingga Uvuvurr a Un-
ushirr nu anishirr abi ka ingga ba.”
45 Abiga ma ba si hi inkpi i ure ima
yi hen. Abachi nggo ka inkpi i ure
yi sharri ba. Isisu ki ba ni zhi ma
inkindirr ni itu yi.

Unggonggo sa ankpye
(Matiyu 18:1-5; Marrku 9:33-37)

46 Abiga ma ba gru soriantaniikpa
du uwatanggo ta sa ankpye. 47 Yesu
hi amarr ambarr ka, na ba inkparr
uvuvurr numa, na du ma kri ku na
anga yirr, 48 na ddu ba di, “Undurr
wa nggo ti kpa uvuvurr uvutsa ma
mi ni isa mungga, uwa kpa si ingga.
Undurr wa nggo ti kpa ingga, uwa
kpa su undurr wa nggo a tu ingga.
Undurr wa nggo su uvutsa kakami
nu umi umba ku, uwa yo sa ankpye
kakami wa.”

Undurr wa nggo ta si ka imba hen,

uwa a siamba
(Marrku 9:38-40)

49U Yohana da di, “Ankpye, inta i hi
undurr numa nggo a ko han anazhi
huzzu ku anishirr ni isa muwa, na si

se nu umimunta ku hen, inta han ma
diabuduma.”

50 Yesu ddu ma di, “Imba bu si han
ma hen! Undurr wa nggo ta si ka
imba hen, uwa sa amba.”

Igbu numa nu Samarriya i ka ikpa
Yesu
51 Nggo ivi yi i so nga nggo a ta ba
Yesu hun kuma nu unkplassu, uwa
gru kpanye ni isisurr ima du uwa ta

kuma nu Urushalima. 52 Na tu abitu
abanu kuchi kuma ni ighu numa nu

Samarriya, di a bu ku ssu aseki ka
bi ku namri. 33 Nu nggo abi igbu ba

a hi krizhizhi mi di Yesu a so kuma
nu Urushalima, ima yo du anishirr ba

nabo a si kpa ma hen. 54 Abiga ma
ba, Yakubu tuku Yohana a hi meme
na zhi ma di, “Atiko, uwa zha di inta
bu yo uru nggo zhi nu ussu du ku ji ni
tu ba ngi?” 55 Yesu kasarr, na nggarr
ito na ba. 56 Mre i Yesu na abiga ma
ba a kuma ni igbu numa.

Abangga ba nggo a da di aba ta ga
Yesu
(Matiyu 8:19-22)

57 Nggo Yesu na abiga ma ba a vu
anko so kuma, ugonuma anganiddu
Yesu di, “Unto ku nggo uwa ti kuma,
ingga ta gauwa.”

58 Yesu ddu ma di, “Anihon a se
na ahon, aminu a se ni ako, ingga
Uvuvurr a Unushirr sama nu unto ku
ka itu sharri.”

59Na ddu ugo numa wa di, “Ga mi.”

Ugo wa da di, “Ankpye, di ingga ku
so ni ka ba aki mungga zzu bari.”

60 Yesu ddu ma di, “Du abangga ba
nggo sa niizhiiso sese nggo a sinéta
sa abi ki a bu ko ku zzu ikpa ambarr.
Uwa, kuma ku da ure ku ittu i Abachi
y1.”

61 Ugo numa ddu ma di, “Ankpye,
ingga ta ga uwa, uwa bu di ingga ku
da ku abi iko mungga ba bari.”

62Yesu ddu ma di, “Uni do niilando
wa nggo ti ko do, na bu kakye ugo,

uwa sitama ina undu niittuiAbachi
yihen.”

*
10:1 Isoitangba na aha (72): Angbamvu anuma a charr diiso itangba (70).
wa nggo Abachi a tu anishirr ba nu uru ku umimi umbarr ku.

amimi anishirr a so na yi.

Yesu tu anishirr iso itangba na aha
(72) ba
INuugo kuma Yesu hla anishirriso
itangba na aha™ (72) na tu ba huzzu
na aha ha, du ba bu kuchi kuma ni
ighuyiniintoyinggouwa ta ko kuma
na yinggo. 2Na da ba di, “Ikiri inggi i
wri kakami, abu undu ba a su ntsimi.
Imba barr Akikye ni ikiri wa du ma

turr abu undu huzzu shishemi du ba
ni ssu ikiri bi. 3Ziza nggo, ingga ko tu

imba zzu amumarr aminta ngga nu
umi ku aniche. 4Imba si gri ambu,
ka azo, ka anggakpaza ki aha hen. Si
kukri ni so chi undurr na anko hen.

5 “Nggo imba ti rri ni iko i undurr,
imba bu da dji, ‘Iso su ni iko inggi yi.’
6 Unushirr ni iso su nggo di kpanye
na anishirr ba a ti se ni iko yi, imba
du ichi imba iiso su yi i kuma na ku,

undurr ti sama imba ba ichi imba i
iso su yi ni kuma. 7 Imba so ni iko

lyiyirr ima yi nggo a kpa imba yo, ni
ri ni so inkindirr yi nggo a ti ri na so
natsuniimba. Iwre a bu han ku unu
undu azadi ka undu ama ka, ni si gru
di sarr akonki hen.

8 “Imba ti mirri ni ighu aba kpa
imba, imba bu ri inkindirr yi nggo a
zu ki imba na age. ° Ni du abu lolo
ba wre ni igbu wa. Ni da ku anishirr
banabo di, TttuiAbachiyiisiywhiy-
whirr mi ni imba ba.’ 10Imba ti mirri
niighu wa nggo a ka ikpa imba, imba
ka huzzu zirr ga anko ka umi ighbu ka
ni da di, 11 ‘Thurr ighu imba yi nggo
i so ki inta na aza, inta ttu yi surr ki
imba, wre ki imba bu hi di Abachi
taka ni kiimba iha. Imba bu hi meme
di: Ittu i Abachi yii si ywhiywhirr mi
ni imba ba.” 12 Ingga so da ki imba
di na azhibarr a ibre amu wa, Abachi
taka ki itito nu Sodomut ku mri ighu
wa mal!

Igbtiyi nggo i ka ibwu isisurr yi
(Matiyu 11:20-24)
13“Uje umba Korrazi! Uje umba mi
meme Betsada! Iki i ikagri yi nggo

T 10:12 Sodomu: Igbu
¥ 10:13 Taya tuku Sido: igbu yi nggo



Luka 10:14

a na yi ni imba ba, ka da a na yi nu
Taya tuku Sido,* ka si ma anishirr ba
nabo a ka ku so na surr angbanja iki
ka ivri isisurr ba, na surr inturu ni
itu, na tsarr da aba a ka kasarr ni
ila ure imbarr yi ngbangbamu. 14 Na
azhibarr ibre amu wa, Abachi taka
ki itito na anu Taya tuku Sido ba mri
imba. 15 Imba anishirr ba nu Ka-
panahu!S Imba kye da Abachi ta gri

imba hun kuma nu ussu? A sita na
meme hen. Iya! A ta turr imba surr

nu abubo a iso abi ki wa!” .
16 Yesu da ku abiga ma ba di, “Un-

durr wa nggo ti wo imba uwa so wo
siingga. Undurr wa nggo ti ka imba,
uwa ka si ingga. Undurr wa nggo ti
ka ingga uwa ka undurr wa nggo a tu
ingga.”

Ikangayiiso itangba na aha yi

17 Anishirr iso itangba na aha (72)
angga ba a kanga ni inyarr, na da di,
“Atiko, anazhi mi a wo inta, nggo inta
nggarr ito na ba ni isa muwa!”

18 Yesu ddu ba di, “Ingga hi Isheta
ko jaku zhi nu unkplassu zzu na ta
siilaiinge. 19 Wo yi! Ingga ni imba
ukyekye nggo imba ta hun zirr na
aniwd, na anila, ni nu imba ukyekye
kunggoimba tabalshetaunikaimba
wa, inggurr. Inkindirr si ta ki imba
hen. 20 Imba bu si nyarr di anazhi
ba a wo imba hen. Inyarr imba yi bu
si nu nggo a charr asa a imba wa nu
unkplassu nggo.”

Inyarri Yesu yi
(Matiyu 11:25-27; 13:16,17)
21 Na ankpu ama wa, Izhi Iwre yi
1 du Yesu a si ni inyarr. I Yesu da
di, “Aki, Akikye nu unkplassu tuku
imimi, ingga nyarr ku uwa, nggo uwa
tsarr amumarr ba aseki ka nggo uwa

sha ka sharri ku abi bwu ashishi na
abangga banggo a hiibre angbamvu.

I si meme yo, Aki mungga, uwanggo
yo siinkindirr yi nggo uwa nggo kpa-
nye ni na yi meme.

22“Aki mungga wa a ni ingga aseki
ka namri. Undurr si hi ka uvuvurr

wa a su unggonggo hen. Uwa sa Aki
wa yo na nkpama a hi. Undurr si hi
nggo Aki wa se hen, Uvuvurr wa yo
na nkpama hi, na abangga ba nggo
Uvuvurr wa hla ba na tsarr ba na ku
nggo.”

23 Yesu kasarr ko na abiga ma ba
na anga yirr, na ku da ba sharri dj,
“Abachi a yo ki imba angu ka iwre,
nggoimba hi aseki ka nggo imba so hi
ka zizanggo! 24Ingga ko da ki imba di
abi kpa are na atuttu shishemi a zha
da aba ka hi aseki ka nggo imba so hi
ka, na si hi anko wa hen, na zha da
aba ka wo aseki ka nggo imba so wo
ka, na si wo ka hen.”

Assurre anu Samarriya uni na wre
wa

25Unitsarr na angbamvu ka Are ka
a gru kri du uwa ta tsarr Yesu kye di,
“Unitsarr, ingga ta na kingginggi wre
ki ingga bu kpa iso sese?”

26 Yesu zhi ma di, “Ungbamvu ku
Abachi ku da kingginggi? Inkpiiure
yiisidaangginggi?”

27 Ugo wa da di, “ ‘Kpanye na
Abachi, Atiko muwa wa ni isisurr
iyiry, ni izhi muwa iyirr, nu ukyekye
muwa ku wemi, na amarr muwa
ka namri’”®; ni ‘Kpanye nu uni girr
amuwa na ta si nggo uwa kpanye ni
itu muwa.’t ”

28 Yesu ddu ma di, “Uwa da ma. Na
meme yo, uwa ta kpa iso sese.”

29 Unitsarr na Are wa zha di an-
ishirr abuhiduuwadikruisisuiAre
yi, na gru zhi ma di, “Unggonggo su
uni girr amungga wa?”

30 Yesu ddu ma di, “Ugo numa ko
ji zhi nu Urushalima na ko kuma nu
Jerriko, abayi a zzu vu ma, na kpa
iki ima yi, na hlo ma ki rrerre, na ka
ma du. 31 Nggo unikye a anu Yahuda
numa so ga anko amawa, nanihiugo
wa kurr na anko wa, na zirr ni gigarr
ka ga anga numa wa, na kuma. 32Uni
ziundu nu Uki ku Abachi numa, nggo
zhi nu uga ku Levi, & nga na ni na
meme yo. A ni ko ku klo kye ugo wa,

§ 10:15 Korrazi, Betsada tuku Kapanahu: Igbti yi nggo i se nu unddu ku inyi nu Galili wa. Yesu a di

bre ku anishirr ba ure ku nabo yo.
19:18.

10:27 Kye zizo Are Ka Zizo 6:5.

T 10:27 Kye zizo Levitiku

na kakuma meme. 33U anu Samar-
riya numa a zirr uzirr uma mu na

tsi ni ma nu ugo wa ku uwa kurr,
na ki itito na ku. 34 Na kuma na ku,
ku ba ma, na hi ku ukpa, na surr ku
anye na ahii na ankpa ka, na lo kuna
ka nu upri inkru. Na ba ugo wa ni
sa ni ijaki ama wa, na gri ma kuma
nu unto ku nggo anishirr abi ko nu

uzirr a ku di kurr na ri ila. Na ku
kye manggarr ambre. 35Nggo ambre

ka nggarr, uwa zzu nu unikye abubo
wa inklo azurrfa aha, na da ku di,
‘Bubomi, imba kye ki ingga na ku.
Ingga ta kanga na anko anggo wa, ni
ta ni han ku uwa inkindirr yi nggo
ihunniituyi.’”

36 Ni ikikre yi, Yesu zhi unitsarr are
wa di, “Ni ikye muwa, uwatanggo nu
umi umbarr ku atarr mi a su uni girr
a ugo wa nggo abayi ba a hlo ma?”

37 Unitsarr na are wa da di,
“Uwanggo nggo na wre ku ugo wa
nggo.”

Yesu ddu ma di, “Uwa mi kuma ku
na meme yo!”

Yesu kumaniiko i anu Marrta tuku
Maryamu

38 Nggo Yesu na abiga ma ba ko
zirr na anko so kuma nu Urushalima,
na ku rri ni ivi ighu numa. Ayamba
numa nggo a yo wa di Marrta, a so ni
igbu wa, na kpa ba gri kuma ni iko
ima. 39 Na se nu uvayirr nggo a yo
ma di Maryamu. Maryamu ku ji so
ku Atiko na aza, na so wo itsarr ima
yi. 40U Marrta ki unfu di Maryamu
a ka undu ku du ku uwa pempe, na
du uwa so na ku na ankpa ma. Na
kuma ku zhi Yesu di, “Atiko, i wre
nggo uvamburr wa ka undu ku du ki
ingga diingga so na ku na ankpa mu?
Dakudumanganiziinggaunduku!”

41 Yesu ddu ma di, “Marrta! Mar-
rta! Uwa zharr itsutsarr itu muwa
na ashiki shishemi. 42 Inkindirr yi

nggo 1 si izizi i si iyirr yo. Uvambirr
Maryamu a ttu inkindirr izizi ima yo,
nggo a si taka vu ma kpa yi hen.”

101

Luka11:11

11

ItsarriYesu yi tuku ibarr
(Matiyu 6:9-13; 7:7-11)

1 Na azhibarr numa nggo Yesu ku
so barr nu unto numa. Nggo a barr
kre, uyirr nu umi ku abiga ma ba a
dduma di, “Atiko, tsarr inta nggo inta
ta barr, na ta si nggo Yohana a tsarr
abiga ma ba.”

2Yesu ddu ba di, “Imba ti ta barr,
imba da ma mi:

“*Ati munta,
du isa muwa yiikurr wre;
du ittd muwa yi nga.
3 Ni inta ila iri munta yi ni ivivi yi,
nggo inta di zha.
4 Ni nggurr ila ure munta yi zhi ki
inta,
na tasinggo inta dinggurr zhi ku
abi kpala ki inta ba.
Si gri inta kuma nu unto ki tsarr
kye hen.” ”

5 Yesu ddu abiga ma ba di, “Ka du
uyirr nu umi umba ku a gru kuma
ni iko i ukpama na atsutsu ibittu,
na ku da di, ‘Ukpamu, ni ingga uhla
ku ankpinkpri unfonfo atarr ngga.
6 Kye, ukpamu nggo a ko zhi nu uzirr
na mirri ni iko mungga. Ingga sama
ni inkindirr iri nggo ingga ta ba nu
ma ril’

7“Uwa wo ukpami wa a re nu umi
uki mu dj, ‘Si ttutsarr ingga hen! A
ka han anko ba. Ingga na amumarr
mungga ba, inta ka ji kurr ba. Ingga
sita gruninuuwa inkindirr hen.’ 8Di
ingga da kiimba, a ti du uwa si ta gru

ni nu uwa unfonfo wa du uwa su ku
ukpama mi hen, uwa a ta gru ni nu

ma aseki ka namri nu nggo a si kru
ishisha hen, na ka na so zhi ma ghami

hen.
9“Meme nggo, ingga ko da ki imba

di: Imba bu zhi, imba ta kpa; zha,
imba ta hi; nggurr, aba ta bwu ki
imba anko wa. 19 Undurr wa nggo ti
zhi, uwa ta kpa, undurr wa nggo ti
zha, uwa ta hi. Undurr wa nggo ti
nggurr, anko wa aba ta bwu ku.

11 “Unggonggo nu umi umba akiki
a ka nu uzuma iwd nggo a ti zhi ma

¥ 10:34 Anye na ahi: A di ki anye tuku ahi nu unkpa na du yi wre.

ikikla? 12 Ka uzumika a zhi uwa ihen,
uwa nu ma ila? 13 Imba amimi mu
di nu amumarr amba ba aseki azizi.
Aki amba wa nggo su nu unkplassu

wa mu nggo a di ni Izhi Iwre yi ku
abangga ba nggo ko barr ma ka si hi
ini aseki mri meme hen?”

Yesu tuku izhi ndanda
(Matiyu 12:22-30; Marrku 3:20-27)
14 Yesu ku han izhi huzzu ku ugo
numa nggo izhi du ma si di re hen.
Nggo izhi yi huzzu, ugo wa gru so re.
Anishirr ku ayisurr. 15 Abanu a da di,
“A su Belzebulu, uttu ani inkindirr,
uwa yo nu ma ukyekye ku han ba

huzzuku.” 16 Abanu zha da abata tirr
Yesu kye, di a bu na inkindirr numa

isisunggoita tsarr ba di Abachinggo
atuma.

17 Yesu hi amarr ambarr ka nggo
na ddu ba di, “Anishirr bi igbu ba
nggo ti ga akpa ki na nkanka, na ko
di tsi ni ikpa, a si di ma ivi iha hen.
Uga ku nggo ti ga ki na nkanka u
di jaku meme. 18 Anishirr bi Isheta
ba ti ga kri na ko tsi ni ikpa, ittu yi
ta kri kingginggi? Ingga da meme,
nu nggo imba da di ingga so han
izhi yi ssuzzu, di a su Belzebulu nggo
ni ingga ukyekye ku na meme ku.
19Ingga ti so han anazhi ba huzzu nu
ukyekye ku Belzebulu, abiga amba
badihanbanukuunggonggo? Abiga

amba bamidadiimbadandanda mi!
20 A su nu ukyekye ku Abachi nggo

ingga di han izhiindanda yi. Ima mi
itsarrimba diittuiAbachiyiikanga
ni imba ba ba.

21 “Unushirr ukyekye, a ti zu atita
ama ka itsiso gbyeikoima, ikiikoima
yiitakurr ku zizi. 22Undurr ukyekye
nggo a mri ma ti nga ni tsi na ku na
mri ma, uwa ta vu atita ama ka gri
na kuma na vu iki i iko ma yi ga ku
anishirr.

23 “Undurr wa nggo ta si si
amungga hen, uwa a karr ingga.
Undurr wa nggo ta siziingga ssu ikiri
bi hen, uwa si uni se kahre.

Ikangaiizhiindanda yi
(Matiyu 12:43-45)

24 “1zhi i ndanda ti huzzu nu ukpa
ku unushirr, 1 di zirr kuma ku zha
unto ku iso su. I ti ku zha lankarr, i
di ddu itu ma di, ‘Ingga ta kakuma ni
iko mungga yi.’ 25 Nggo i ti kakuma
ni ku hi iko yi ikurr krizhizhi wre.
26 T di kakuma ku gri anazhi abanu
atangba nggo a mri ma umimi, aba ta
ga ma ku so nabo. Nggo a ti ku kuso
kre ba, undurr wa kaki ndanda mri
niimeme yl1.”

Inyarr iziziyi
27Nggo Yesu nisore, ayamba numa
nu umi ku anishirr ku a gru re dj,
“Ayamba wa nggo a ngri uwa nggo,
Abachi a yo ku uwa angu azizi!”
28 Yesu ddu ma di, “Abangga nggo
a wo ure ku Abachi ku na kpa ku na
undu, aba mi Abachi yo ba angu ka
iwre mri meme.”

Izha aseki ka kagri
(Matiyu 12:38-42)

29 Nggo akpa anishirr wa kri kago
Yesu, uwa da ba di, “Anishirr bi ivi
angga ba a si agbugbu kakami! A zha
ihiikagri. Undurr sitanabanayimri

inggi nggo Abachi a na ku Yunana™
hen. 30 Na anko wa nggo Yunana a sa
angba ku anu Nineve, uwa si meme
yo ingga Uvuvurr a Unushirr ta si
ku anishirr ba ari ba angba. 31 Na
Azhibarr a Ibre Ure wa, Ayambat wa
nggo su Uttu nu Sheba taka gru kri
na ni imba ba ari ba ikpala. Nggo a
zirr zhi ni igbu numa ghagbamu, na
kuma du uwa ko iwo itsarr i bwu itu
1 Uttu Solomo yi. Ingga ko da kiimba,

undurr numa se ni inggya nggo a mri

Solomo. 32 Na Azhibarr a Ibre Amu
wa, anishirr bu Nineve a taka gru kri

ni imba anishirr ba ari ba ba, na ta
da diimba i kpala. Nggo a wo ure ku
Abachi kunu Yunanaku, na kasarrni
ila ureimbarryi. Diingga da kiimba,
undurr numa se niinggya nggo a mri
Yunana inkpinkpye!

* 11:29 Yunana: Ikurri Yunana ki ivi itarr yinu umi ine ku ikikla ku, i si na ta su nggo Yesu a kurr ki

ivi itarr ni ibe yi.

T 11:31 Ayamba wa nggo su Uttu nu Sheba: A zirr ta anko du uwa a ta ni wo ure

krizhizhi ku Abachi ku nu Solomo ku. Kye nu ungbamvu Atuttu 10:13.

Ingba nila uru
(Matiyu 5:15; 6:22-23)

33“Undurr ka si yo uru ni ingba nu

uru na ba ma sharri a ka si zu ma na
ba agbugba ttu ma hen. A tabama sa

nu unto ku nggo su tsa, wre ku bu la
kago ni iko yi na du anishirr ba kye
hi. 34 Ashishi amba ka a su ku ukpa
umba ku ingba nu uru. Ashishi amba
ka ti si azizi imba ta kye wre. Nggo
ashishi ka ti vri, ukpa ku si ni ibwu.
35Kri gbangba ni du uruimba kula ni
si du ibwu ki hen. 36 Ukpa umba ku ti
kolanamriintankla iyirr mi, isise ni
ibwu hen, u ta la kago na ta singgo a
di yo uru ni ingba wa u di la ki imba

nggo.”

Yesu glo anu Farrisi ba na abitsarr
Areba
(Matiyu 23:1-36; Marrku 12:38-40)

37Nggo Yesu bre are kama kre, anu
Farrisi numa a yo ma di a bu ku ri
na ku. Uwa mirri ga ma ku ji so na

abubo a iri wa. 38U anu Farrisi wa a
ku ayisurr, nunggo Yesu ta korisama

niingla ango.*

39 U Atiko wa ddu ma di, “Imba
anu Farrisi ba di ngla ugo ku ighigba
imba yi, u nu umi ku imba sa amimi

anishirr. 40 Arrurru imba! A si sa
Abachi uyirr uwama yo nggo na abi

ka, uwa yo na umi ku hen? 41 Imba
nu abi iha ba aseki ka nggo se nu umi
ku igbigha umba ku, aseki ka tsatsarr
tangla zzu ki imba na age ka Abachi.

42 “Uje umba anu Farrisi, nggo
imba di nu Abachi uyirr nu umi ku
uwurr nu umi ku aseki ka hin inyi,
ni ka ikpanye na Abachi ku, ni si na
uzizi hen. Imba bi na aseki ka wemi
ni si ttu inuma glo hen.

43 “Uje umba anu Farrisi, imba di
zha abubo a kuso ankpinkpye na aki
kaissubi ka, nidizhadiabuchiimba
ichiiankpinkpye nu udu.

44“Ujeumbayi! Imba sinatasiabe
ngga,nggo asidissukakyehihen, na
du anishirr di zirr ba na ka si hi hen.”

45 Uyirr nu umi ku abitsarr Are ba
a ddu ma di, “Uwa ti da meme, uwa
marr inta mi kye na aba!”

46 T Yesu ddu ma di, “Uje umba

abitsarr Are! Imba di vu iki iri sa ku
anishirr na ago, imba ku atu amba si

ta na ivri ungo mi, izi ba griyi hen.
47“Uje umba! Nggo imba i ssu abe
ka abi kpa are ba na wre nanka. Abi
kpa are ba nggo abachi ambirr a ngi
ba, imba me ba abe ka wre. 48 Meme
nggo, imba kpanye ku abachi ambirr
ba da a na wre. Abdchi ambirr ba a
ngiabikpaare ba,imba me ba abe ka.
49 Ni ima yo, Abachi, nu ukrizhizhi
umaku, a da di, ‘Ingga ta tu ba abi
kpa are na abitu. Aba ta ngi inkpu yi,
na ta ki inkpu yi iha.” 50 Meme nggo,
Abachi taka ni zhi imba anishirr ba
ari ba ayiyi a abi kpa are ba we, zhi
ni imeme i ingbingbru yi. 51 E-e,
ingga ko da ki imba anishirr ba ari
ba, Abachi taka ni zhi imba ayiyi a
anishirr angga ba namri, bazhi nu
nggo a ngu Habila mu kuma nu nggo
a ngu Zakarriya$ nu Uki ku Abachi
ku, na atsutsu ka akikre ka ito nu

Unto ku Iwre Sha Kakami ku.
52“Uje umba abitsarr Are ba! Imba

i gri inkpe ibwu anko i kuma ni iko i
ihii Abachi yi. Imba si ta rri ko hen,

ni han anishirr ni mirri kuma!”
53Nggo Yesu a share nu unto kuma,

abitsarr Are ba na anu Farrisi ba a
re ku Yesu kago, na gru so zhi ma

aseki shishemi, 54 da aba ta hi anko
wa nggo aba ta vu ma ni da inkindirr
numa ndanda.

12

Igba utu ni tu i ashishi aha
(Matiyu 10:26-27)
1 Na attuttu ama wa nggo akpa

anishirr nu ukri nu ukri a huzzu
shishemi na ko cha ikpa, i Yesu ddu

¥ 11:38 Risama niingla ango: Uwanggo a si adu ani Yahuda nggo anu Farrisi ba a kye wa ssuna ango.

§ 11:51 Habila tuku Zakarriya: Nu ungbamvu ku Imeme ku Anghamvu ka Abachi ka ani Yahuda ka,
Habila yo a si unushirr uni imeme wa nggo a ngu ma, u nu unghamvu ku Aseki ka nggo vu sarr ku uha
ku, Zakarriya nggo a si unushirr uni ikikre wa nggo a ngu ma. Kye Imeme 4:8 tuku Aseki ka nggo vu

sarr ku uha ku 24:20-21.

abiga ma di, “Imba bu hi ndanda it-
sarrianu Farrisiyi, nggoisiiashishi
aha. 2 Inkindirr yi nggo a ti ttu yi
zu sharri, aba taka ni bwu yi la na
azhi. Inkindirr yi nggo ti na yi sharri,
a taka gri yi nga ni ihi i anishirr.
3 Meme nggo, inkindirr yi nggo an-
ishirr ti da yi sharri ni ibwu, aba ta
dayihuzzuna azhidu anishirr wo yi.
Inkindirr yi nggo uwa ti da yi zhazha
nu uki, a ta kpa yi du hantu ni ituki.

Undurr wa nggo imba ta kru isisu
imayi
(Matiyu 10:28-31)
4 “Akpukpamburr, ingga da ki
imba, imba bu si kru isisu i abangga
ba nggo a ta ngu ukpa ku yo mre,

na si ta na inkindirr mri meme hen.
5Ingga ta tsarr imba undurr wa nggo

imba ta kru ma isisu nggo. Kru isisu
1 Abachi nggo se nu ukyekye ku ngu
unushirr na turr ma yo nu uru. Ingga
ta da ki imba zizo, Abachi nggo si
ni ikru! 6 A si di vi ananddu akywi
re angalanzirr aha hen? Abachi si
kpamusu nu uyirr nu umi umbarr
ku hen. 7 Infunfutu imba yi mi i kri

ni ibre mu namri. Imba bu si ki isisu
hen. Kye, imba mri ananddu ba nggo

kri shishemi!

Ikpanye ni ika Yesu
(Matiyu 10:32-33; 12:32; 10:19-20)

8 “Ingga da ki imba, undurr wa
nggo ti bwu angu ama da du uwa
ga ingga, ingga Uvuvurr a Unushirr
ta na ku meme yo na age ka abitu
ba Abachi ba. 9 Undurr wa nggo ti
huzzu krizhizhi minakaingga, ingga
Uvuvurr a Unushirr mi ta ka ma na
age ka abitu ba Abachi ba. 19Undurr
wa nggo ti da ure undanda ni itu
imungga Uvuvurr a Unushirr, aba ta
nggurr zhi ku. Undurr wa nggo ti da
ure undanda ni itu i Izhi Iwre yi, aba
si taka nggurr zhi ku hen.

11 “Nggo ti gri imba kuma nu unto
ku ibre amu na age ka ankpinkpye
ba, ka na atuttu ba, imba si ku ayisurr
niri amarr ka inkindirr yi nggo imba
ta da ni kpa atu amba ttungo nu unto
kuma hen. 121zhiIwre i Abachiyiita

tsarr imba inkindirr yi nggo imba ta
da.”

Assurre a ugo unazo wa

13 Ugo numa nu umi ku anishirr
ku, a ddu Yesu di, “Unitsarr, da ku
uzumburr wa di a bu tsu iki yi nggo
aki munta a ttu na kadu ki inta a ni
Ingga.”

14 Yesu ddu ma di, “Ukpamu, ung-
gonggo na ingga ki uni bre amu ka
uni ga ki imba iki?” 15 Na kuchi ni da
ba di, “Imba bu so gbye ni bu kye ni si

nakiabizharr inkindirr hen. Undurr
ka ti se na ashiki ka kinggi mi, uwa si

ta so sese hen.” _
16 Yesu a da ba assurre anggo di:

“Ugo numa nggo a su nu ungo ni
ikuchi yi, na se ni ila iwre ikiri. 17Ugo
wa gru ko ri amarr ni isisurr ima dji,
‘Ingga sa nu unto ku nggo ingga ta
zu ikiri mungga yi. Ingga ta na ki
ngginggi?’

18 “Na ddu itu ima di, ‘Ingga ta
hlo iwurr imungga yi nggarr ni me
inkpinkpi mu nggo ingga ta zu aseki
ni ikiri mungga yi. 19 Ni ta da ku itu
mungga di, “Ugo ni murrvu! Uwa se
na aseki zizi nggo uwa ta zu ma ase
shishemi. So su, ni ri, ni so, ni nyarr
ku itu muwa.’ ”

20“Abachi ddumadi, ‘Urrurru uwa!
Ni ibittu inggi yi uwa ta ttu. Ung-
gonggo ta na undu na aseki angga ka
nggo uwa zu?’ ”

21 Ni ikikre yi Yesu da ba di, “I
se meme yo na abangga ba nggo so
turr aseki ka ingbingbru ka zu ku atu
ambarr, na sa ni inkindirr na age ka
Abachi.”

Iyo isisurr na Abachi ku
(Matiyu 6:25-34)
22Yesu da ku abiga ma ba di: “Imba
bu si tsutsarr atu amba, ni inkindirr
yi nggo imba ta ri, ka imba ta surr
hen. 23 Iso tsitsirr i mri ila. Ukpa u
mri iki i surr. 24Imba kye aminche ba
nggo a si di do hen, na si di hwa hen,
na sama na aki ka zu ikiri, ka iwurr,

ka inzaba. Abachi a so di nu ba iri.
Imba mri aminu! 25 Itsutsarr imba yi

ka yo ki imba azhi yirr ni iso imba yi
ni ingbingbru inggi yi? 26 Imba ti ma

chankarr ni ivintsi ma mi nggo mri
imba ina, inkpinkpi yi mu na?

27 “Imba kye ugbyarr ku nggo di
furr na ankpuji. U si di na undu
inkindirr hen, na si di warr iki isurr
ku atu ambarr hen. Ingga ko da ki
imba di, Uttu Solomo nggo se na aseki
shishemi, a Sl sena iki isurr iwre na
nggo di ni agiga ka iki isurr. Agiga
ka nggo se ari, ambre a ka ki, aba
ku yo uru na ka. Nggo Abachi di
na meme ku agiga mu, uwa ta na
kingginggi na si ta ni imba isurr hen!
Imba abi isisurr ivuntsi! 29 Imba si di
tsutsarr atu amba gbami ni inkindirr
yi nggo imba ta ri, ka imba ta so
hen. 30 (Anishirr bi ingbingbru ba di
so yo isisurr imbarr yi na aseki ka
ngga ka ma mi.) Aki amba wa a hi
aseki akama nggo imba so di zha ka.
31 Imba bu zha ittu ima yi, uwa ta ni
imba inkpu iki yi namri kye ma.

Asekinu unkplassu
(Matiyu 6:19-21)

32 “Imba si ki isisu hen, imba amu-
marr aminta. Aki amba wa a kpanye
du uwa ta ni imba ittu ima yi. 33 Vu
aseki amba ka re, ni ka inklo yi ga ku

abiiha. Ninaku atu aimba into isurr
inklo yi nggo i si taka ngahre hen.

Imba zu aseki amba ka nu unkplassu,
nggo a si taka kre hen. Nabo, unayi si
takubahen,idarrsitarihen. 34Unto
ku nggo aseki amba ka a se, isisurr i
imba yi ta se nabo yo.

Uvuvurr iko ni so kye anko wa
35 “Imba ssubi ku undu, ni yo uru
ni ingba imba yi, 36 ni na zzu né ta
si amirr iko ba nggo so gbye anko a
Atiko ambarr nggo ta kanga zhi nu
unto ku ihru ayamba. Nggo a ti nga
ninggurr ba anko wa, aba ta gru bwu

ku na wa hanhan mi. 37 Amirr iko
abama ta sa abi nyarr nu nggo Atiko

ambarr wa taka kanga na ni hi ba so
ghye! Ingga da ki imba, a taka ttu
ankru ama ankpi ka glo, na taka ji so,

na ri na ba. 38 Amirr iko ba a ta sa
abi nyarr kakami, nggo a ti ni hi ba

so ssubi, ka a nga si ni ibittu, ka ni
igambre! 39 Imba mi hi di akikye ni
iko ka hi azhibarr wa nggo unayi ta
nga ni iko ima yi, uwa ka si kpanye
na du unayi wa mirri hen. 40 Imba
mi bu so ssubi. Kye ingga Uvuvurr a
Unushirr ta nga na azhibarr wa nggo
imba sita hi hen.”

Uvuvurrko u niyo isisurr,
ka uni sa ni iyo isisurr
(Matiyu 24:45-51)
41 Biturr ddu Atiko wa di, “Uwa so
da ki inta ngga, assurre wa, ka uwa so

da ku anishirr ba namri.”
42 Atiko wa a ddu ma di, “A su ung-

gonggo se nu uvuvurr iko ukrizhizhi
nggo yo isisurr? Uwa yo su wanggo
nggo akiko ma wa ba ma yo ki ankpye
niiko yi, di a bu griiko yi na nu amirr
iko banu ba ila na ankpu na ankpu.
43Uvurr iko wama taka nyarr kakami
nggo akiko ma wa a taka nga ni hi
ma uwa so na undu ku wre ni iko yi.
44 Akikye ni iko wa a ta du ma kye iko
yi namri. 45 Uvurr iko wa ti gru da
di akiko ama wa ta so ghami bari na
kanga, na gru ko hlo amirr iko abanu
ba, aniru na amba ba, na ri na so na
hwa, 46 Akiko ma wa a gru nga na
azhibarr wa nggo uvuvurr iko wa si
hi hen, na attuttu wa nggo a si so kye
anko hen. Akikye wa taka ni tse ma ki
ankpunkpu aha, na ta ki ma iha ndo

na abi ka iwo ure abanu ba.

47 “Uvurr iko wa nggo hi inkindirr
yi nggo akiko ma wa zha di a bu
na ku na yi, na ka ina yi, a ta kpa
ihlo kakami na amfarr. 48 Uvurr iko
wa nggo si hi inkindirr yi nggo aki
iko ma wa zha da a bi na ku hen,
na na inkindirr indanda, a ta hlo
ma meme. Thlo ima yi ta ma mi.

Abachi ta zha shishemi nu unushirr
wa nggo Abachi nu ma shishemi

nggo. Uwanggo nggo a nu ma Kkri
kakami, a taka kpa kri kakami na ku.

Yesu griiga ki na nkanka
(Matiyu 10:34-36)
49 “Ingga nye iyo uru ni ingbhing-
bru yi. Ingga kye i ka wre i ka rri

12:50 Izzu na amasirr: Yesu a so re niitu iiha yi nggo a ji ku ntsimi uwa a ki yi.

ba! 50Ingga se ni izzu na amasirr™
yi nggo ingga ta kpa yi. Bazhi ziza,
ingga ta so se nu umi ku iha ka ku
ma na azhibarr wa nggo ingga ta kpa
yi. >1Imba kye di ingga nye gri isu
isisurr mu ga ki ingbingbru yi? Iya!
A si si isu isisurr mu hen, si iga ki
na nkanka mu. 52 Bazhi ziza, iko yi
nggo se na anishirr akywi i ta ga ki
nanka. Atarr ba ta gru vi na aha ba
ba, aha ba ta gru vi na atarr ba ba.
>3 Akiki ta gru vina amumarr ambarr
baba, amumarr ta vina akiki ambarr
ba ba. Ayiyirr ta gru vi na amumarr
aniwd ba, aniwa ta gru vi ku ayiyirr
ba. Ayimbarr ta gru ku ayamba a
uzuma, amba amumarr ta gru vi na
ayliyirr ba aniru ambarr.”

Thiiiviyi
(Matiyu 16:2-3)

54 Yesu ddu anishirr ba wemi di,
“Imba ti hi akpa ka so gru zhi ni in-
gbahru, imba di da di, ‘Ahru ta ku,’
ahru wa a ku jiji. 55 Imba ti wo und-
dunddu u go ni hun hi hun, imba di
da di issu i ki ywhiywhirr ba uwa si
meme yo. >6Imba abi na aseki wre ku
anishirr a bu hi! Imba di kye imimi
yi, ni kye akpa ka, ni da inkindirr yi
nggoitala. Meme nggo, angginggi di
imba si hi uzirr ku ingbingbru ku ni
iviinggiyi hen, nggo ingga se niimba
ba ziza.

Ssubi nu uni girr a muwa ku
(Matiyu 5:25-26)
>7“Angginggi di imba si di hla kye

bari, ni na inkindirr yi nggo i si iwre
hen? 58 Undurr ti se nu ure ni itu
muwa, na gri uwa ko nu unto ki ibre
amu, uwa bu zha issubi na ku ni iko,
ni si du imba kuma nu unto ki ibre
amu ku hen. Uwa ti ka, uwa ta gri
uwa ku nu uni hla amu wa. Uni hla
amu wa ta kpa uwa nu abilo ukpa ba,
aba ta gri uwa ku ttu nu uki. 59 Uwa ta
si han inkindirr yi nggo a zu ku uwa
tsatsarr hen, uwa si ta du uwa huzzu
nabo hen.”

13

Duilaureimbayi, wre kiimba bu si

ki hen ) o
1Na azhibarr ama wa, anishirr a se

na ku, na da ku Yesu nggo Bilatu™ a
ngi anu Galili na azhibarr nggo a nga
ni so han inina yi na ko to ayiyi wa
na age ka Abachi. 2 Yesu ddu ba di,
“Anu Galili ba nggo a ngi ba meme,
imba kye di abangga si abi la ure mri
inkpu anishirr nu Galili? 3 Imba mi,
ingga ko da ki imba, imba ta si kasarr,
ni du ila ure imba yi hen, imba mi
ta ki meme yo. 4 Abangga ba na
anishirr awurr na atandarr ba nggo
ugonka ku Silowa ku u ji ywhe ba
na? Imba kye di abangga si ndanda

mri anishirr ba nu Urushalima na?
SIngga ko dakiimbaisisimemehen!

Imba ta si kasarr ni duila ure imba yi
hen, imba mi ta ki meme yo.”

Assurre a ibwa ni ka iklo wa
6 Yesu gru da ba assurre anggo wa

di: “Na sese ugo numa nggo ttu ibwa
niila ima. Na ko ku di zha inkpinkpo
yi, ibwa wa si klo hen. 7 Ugo wa
a da ku unu undu ama wa di, ‘Kye,
wanggo si ise itarr nggi nggo ingga
di nga ni di zha inkpinkpo ibwa nu
unkunkurr unggo ku, u si klo hen.
Tse ku ta yo! U ta kri na angginggi ni
so harr abubo wa gigyemi.’

8 “Unu undu wa ddu ma di, ‘Du ku
ma ni inarr bari. Diingga ya imimi
surr kago ku ichi yi, ni surr ku ing-

barr i amuwu. 2 Unkunkurr ku ti klo
imbréyirr, 1 wre. U ta si klo hen bari,

uwa tse ku tayo.””

Yesu a du ayamba a so gbo gbi gbo

wa awre na Azhibarr a Isu wa '
10 Nggo Yesu ku so tsarr ba nu uki

ku issubi ku na Azhibarr a Isu wa,
11 ayamba numa nggo anazhi a ki
ma ulolo, uwa so di gbo ghi gho ase
awurr na tandarr, na vu darr na a
ka si gru ki tsa hen. 12 Nggo Yesu hi
ayamba wa, na yo wa na ddu ma da
di, “Ayamba, ivri imuwa yiiwre ba!”
13Na sa ungo na ku, uwa gru na ukpa,
na gru kri ki kri, na nyarr ku Abachi.

* 13:1 Bilatu: Bilatu a su ugona nu Yahudiya, bazhi ni ise i 26 kuma ni 36 nu ugo ku 1ttQ i Yesu.

14 Ankpye nu uki ku issubi wa a
ki unfu, nggo Yesu a du ayamba wa
wre na Azhibarr a Isu wa. Na gru kri
na ddu anishirr ba di, “Inta se ni ivi
itani i na undu. Imba nga ni ivi ima
yi ni kpa iwre imba yi, ni si nga na
Azhibarr a Isu wa hen!”

15 Atiko wa a ddu ma di, “Imba
abi na aseki wre ku anishirr a bu hi!
Imba sidi ddu ilando ka ijaki imba yi

zhi nuunto ku ri umbarr ku, du ba ku

so amasirr na Azhibarr a Isuwa hen?
16 Kye, ayamba anggo wa su uhanma

a Ibrayi, nggo Isheta lo ma zu ki ase
awurr na atandarr, imba di ingga bu
si ddu ma ttungo na Azhibarr a Isu

Wa hen?-” . . . . . .
171da ima yii du ishisha ki abi karr

ma ba. Anishirr shishemi a nyarr ni
iki iku ayisurr yi nggo Yesu a na yi.

Assurre a ingbingbii mosita
(Matiyu 13:31-32; Marrku 4:30-32)

18 Yesu a zhi ba di, “Ittu i Abachi yi
1sin ta si angginggi? Ingga ta tsarr
IttuiAbachi kye na angginggi ku? 191
Zzu na ta si ingbingbi i mosita, nggo
ugo numa nggo gri ku ttu ni ila ima. I
zzu, ni kaki ichi inkpi. Aminche bi in-
gbingbru ba a ku na ako ni inggingga
ima yi.”

Assurre a imbimbru iyisti
(Matiyu 13:33)

20Yesu a zhi zizo di, “Ingga ta tsarr
kiimba angginggi kye ni Ittui Abachi
yi? 211 zzu nd ta si ayamba nggo a
ba imbimbru ikpu ssu na aghugba na
tsuiyistit surr imbimbru ikpuyiigru
s1.”

Anko avutsawa
(Matiyu 7:13-14, 21-23)

22 Yesu ko kuma nu Urushalima,
na zzu di tsarr anishirr ba ga ighu
inkpinkpi ni itsitsa yi. 23 Ugo numa
a zhi ma di, “Ankpye, Abachi ta kpa
anishirr ntsimi yo ttungo?”

Uwa ddu ba di, 24 “Uwa mi bu ta
ukpa ni rri ga anko avutsa wa. Ingga
da ku uwa, anishirr shishemi ta gru
da aba ta rri kuma, na si ta hi anko
wa hen. 25 Nggo akikye ni iko wa ta

T 13:21 Iyisti: Imbimbru ahun yi nggo i di du unfonfo a si.

gru ku han anko wa, nggo imba ta kri
nabo nita konggurr ankowanidadi,
‘Ankpye, bwu ki inta anko wal’

“Uwa ta ddu imba di, ‘Ingga si hi
inkla yi nggo imba zhi hen!

26 “Nabo yo, imba ta gru ko da di,
‘Inta irinisondo nuuwa. Uwa i tsarr
niigbu imunta yi!’

27*“Uwa ta da di, ‘Ingga si hi inkla yi
nggo imba zhi hen! Imba chi share ni
ingga ku, imba bi na awurr!’

28 “Nabo yo, imba ta yi, ni ta nyirr
nyirr, nu nggo imba ta hi Ibrayi,
Ishaku, Yakubu na abi kpa are ba
Abachi ba ni Ittu i Abachi yi, nggo a
ta ddu imba glo! 29 Anishirr ta zhi na
anza ambre tuku niingbahru. Abanu
ta zhiniikatu tuku niikashirr nanga,
ni so ni imburr imbarr yi ni iga ittu
i Abachi yi. 30 Abanu nggo sa abi
imeme a ta kaki abu ikikre, abi ikikre
a ta kaki abi imeme.”

Yesu avriniituiUrushalima
(Matiyu 23:37-39)

31 Nabo, anu Farrisi ba nga ni ddu
Yesu di, “Gru share ni inggya. Kye,
uttu Hirridu ko zha du uwa ta ngu
uwa.”

32 Yesu ddu ba di, “Imba ko ku da
ku inkindirr ima yi, ‘Ingga ko han
izhiindanda huzzu, ni ko du anishirr
wre ari. Na ambre, ivri nggi, ingga ta
kre undu mungga ku.” 33 Ingga ta ko
kuchi nu undu mungga ku ari, ambre
ni ivri. I si ta wre a bi ngu uni kpa are
nu unto numa nggo si su Urushalima
hen.”

34 Yesu da di, “E! Urushalima,
Urushalima! Imba nggo ngi abi kpa
are ba, ni di ta abitu ba Abachi ba
na angbinta, nggo a tu ba ni imba
ba! Inkpo ibirr nggi ingga zha issu
amumarr amba ba bi, na ta si nggo
ayirr iviko di kye na ssu amumarr
ama ba bi na angba ama ka. Imba di
ka! 35Kye, Abachi taka ka Uki unkpi
ku Ibarr Abachiimba kuniigbuimba
wa. Ingga ko da ki imba di, imba sita
hi ingga zizo hen, imba taka hi ingga
na azhibarr wa nggo imba ta ko da

¥ 13:35 Kye zizo Asarr 118:26.

di, ‘Uwanggo nggo nga ni isa 1 Atiko
yi, Abachi bu yo ku angu ka iwre.’s ”

14

Yesu du uni lo numa a wre
1A sina Azhibarr a Isu numa nggo,
i Yesu ko ku ri ila ni iko yi ankpye
numa nu umi ku anu Farrisi ba, an-
ishirr ba nggo a kri nabo gru so surr
ku ashishi girr. 2Ugo numa nggo aza

ama ka na ango ka a si,* a nga ni Yesu
ku. 3 Yesu a zhi abitsarr Are ba na
anu Farrisi ba di, “I wre aba bu du
unushirr a wre na Azhibarr a Isu wa,
ka a bi du ma?” 4 Aba so ghangbami.
Uwa yo ugo wa na du ma wre, na du
ma kuma.

5Na ddu ba di, “Unggonggo alando
ka uvuvurr alando amaka a jaku ni
inkpri udduddu na Azhibarr a Isu
wa, uwa ka ka wa du?” 6 Aba si ddu
ma inkindirr hen.

Ikiitu nggi tuku igi itu

7Yesu hi nggo abichirr ba nggo a
yo ba ni iga yi a di zharr into i iso 1
iwre yi na abubo a iga wa, na da ba
assurre anggo wa di: 8 “A ti yo uwa
ni iga numa, uwa bu si narr ku ji so
nu unto ku ankpinkpye ku hen. Mj, a
yo ankpinkpye banu nggo a mri uwa.
9Ugowanggoyoimbahamitaniddu
uwda, duuwa bu gruni nuugo nggowa
abubo a iso wa. Ishisha ta ki uwa ni
ku so na abubo avutsa wa. 10 Nggo a
ti yo uwa, uwa bu ku ji so na abubo a
iso avutsa wa, wre ku uni iga wanggo
ta nga, uwanggo ta ni da ku uwa dji,
‘Ukpamu, gru ku ji so na abubo ankpi
aiwrewa.’ Anishirr ba ta kye uwa ssu
nu ungo. 11 Undurr wa nggo ti gi itu,
aba ta nggurr ma yo nu ugo. Undurr
wanggo a ti ka itu ima ta yo, aba ta gi
ma Ki nu ussu.”

12Yesu ddu ugo wa nggo a yo ma di,
“Uwa ti na iga, si yo akpukpambirr,
ka amuyirr, ka amla mi, ka abi girr
bu ungo hen, wre ku aba mi taka
ni yo uwa meme, han uwa unka ku.
13Uwa tinaiga, iwa buyo abiiha, aba
ankpu azana aba ankpu ango, na aba

akreshi. 14 Abachi ta yo ku uwa angu
azizi. Nggo anishirr abama sama ni
inkindirrikani han uwa, Abachitaka
han uwa na azhibarr wa nggo a taka
ta anishirr ba nggo a kye ba a sa azizi
ba kasi.”

Assurre aiga inkpiyi
(Matiyu 22:1-10)

15 Uyirr nu umi ku abi so ri ndo ni
Yesu ba ba a wo ure ku nggo Yesu
da, na ddu ma di, “Abangga ba nggo
taka soniimburr inkpiyinaazhibarr
a iga wa ni iko yi Abachi taka nyarr

kakami!” .
16 Yesu a ddu ma di: “Ugo numa

nggo a ta na iga, na yo anishirr
shishemi. 17 Nggo azhibarr wa ma,
uwa tu amirrikoamabadiabukuda
ku anishirr ba nggo a yo ba di, ‘Nga yi
ki kye inta issubi baV’

18 “Abichirr ba gru so da ivri im-
barr na nkanka. Uniimeme wa da di,
‘Ingga re 114, i wre ingga bu ku kye yi.
Kpa iyi imungga yi.’

19 “Unu uha wa da di, ‘Ingga re
ilando ido iwurr, di ingga gri yi ku
tsarr kye bari. Kpa iyi imungga yi.’

20 “Unuma wa da di, ‘Ingga garr
ayamba ahehe ni ivi inggi yo. Ingga
sita ko hen.’

21 “Uvurr iko wa kakuma ku da ku
akiko ama wa, akiko wa ki unfu na
ddu uvuvurr iko wa di, ‘Narr huzzu
ku ga anko kpinkpi ka na a atsutsu
ka umi igbu ku, ni yo abi iha, na aba
kpre aza, na aba ankpunkpu ango, na
aba kreshi.’

22 “Uvurr iko wa a ddu ma di,
‘Ankpye, inkindirr yi nggo uwa da,
inggaikanayiba,izizamiinto ki iso
unise ma.’

23“Akiko mawa a dduuvurr ikowa
di, ‘Kakuma na anko ka unddu igbu

itsitsa yi, ni ku turr ba du ba nga, ni
tsarr ssu ki ingga ni iko yi. 24 Ingga
nggo ko da ku uwa, abangga ba nggo
ingga yo ba ni imeme yi, uyirr mi si
takala ila imungga yi kye hen!” ”
Inkindirr yi nggo unushirr ta na

barina si uniga Yesu
(Matiyu 10:37, 38)

* 14:2 Azana ango ka a si: Ulolo ku nggo u di du ukpa ku unushirr u so si ki unkpi.

25 A sa azhibarr numa nggo, akpa
anishirr so ga Yesu. Uwa kasarr na
ddu ba di: 26 “Undurr wa nggo ti du
uwa ta gaingga, na sikpanyeniingga
mri ana ayirr, nu uwama, na amarr
ma, na amuyirr aniru na amba, ni itu
ima hen, uwa si ma uni ga ingga hen.
27Undurr wa nggo ta si ba unkunkurr
ku ikpa umaku na ga ingga hen, uwa
si ma uni ga ingga hen.

28“Undurr wa nggo ti du uwa ta me
iko,uwasitajisonabiinkloyikye, ka
itama, kaitaklonyarr bari hen? 29 A
ta si na meme hen, na gru zu ibarr
1 iko yi na du ime yi kukri na anko,
anishirr ba nggo ti ko sarr ba nabona
hiyiatamema. 30Nadadi, ‘Ugonggo
a du uwa ta me, nggo na klonyarr na
anko!’

31“Ka, ka du uttu numa nggo ta ko
ni ta iku nu uttu numa, na si ku so na
han kye, uwa na anishirr ukri uwurr
(10,000) ta ku ta iku nu uttu wa nggo
se na anishirr ukri iso iha (20,000)

ku hen? 32 Uttu wa ti hi du uwa ka
si tsi kpa na ku hen, nggo a ti nise

ghagbamu, uwa ta tu anishirr ama ba

du ba ku zha issubi na ku. 33 Na anko
ayirr ama wa, undurr wa nggo ta si

nggurr ugo nu aseki ka nggo se na ka
hen, uwa si ma uni ga ingga hen.”

Assurre aimayinggo
simarr hen
(Matiyu 5:13; Marrku 9:50)

34 Yesu da ba zizo di, “Ima i wre,
imarr ima yi ti ka nado, a ta na yi
kinggingginaduimarryiikanga? 351
si ta se nu undu ku imimi mi hen, na
ka si tsu yi surr na atsu mi hen. A ta
ba yi ku kahre. Undurr wa nggo ti se
na atu ka iwo ure, uwa bu wo!”

15

Ivinta wa nggo a nado
(Matiyu 18:12-14)

1 Na azhibarr numa nggo, abi kpa
inklo imimi ba na abila ure a grunga
ni Yesu ku, wre ba bu ni woma. 2Anu
Farrisi ba na abitsarr Are ba a gru ko
re gbrungbru di, “Ugo wa nggo a di
kpa abi la ure na rina ba!”

31 Yesu da a ba assurre numa di:
4 “Ka du uyirr nu umi umba ku, a

se na aminta ayirr yirr (100), uyirr
nu umi umbarr ku nado, uwa ta na
kingginggi? Uwa ta ka iso itirr na
zha uyirr wa nggo nado ku hi bari.
5 A ti hi ma uwa ta nyarr na ba ma
sa na abubwa, 6 na ta gri ma nga ni
iko. Na ta ni yo akpikpa ama na abi
girr ama ba, na da ba di, ‘Ingga se
ni inyarr, nggo ingga ku zha ivinta
mungga wa nggo a nado hi. Ingga yo
imba, di imba bu ni zi ingga inyarr
ima yo!” 7 Na anko ayiyirr ama yo,
ingga ko da ki imba di, inyarr ta se nu
unkplassu kakami ni itu i unushirr
unila ure uyirr nggo a duila ure ima
yi na kpa Abachi. A mri iso itirr na
atirr ba (99) nggo a si abi wre ba nggo
kye i si si ba inkindirr i iwre aba bu
duila ure imbarr yi hen.”

Inklo yinggo i nado

8Yesu a da ba assurre anuma zizo
di, “Ka di ayamba numa nggo se na

angalanzirr awurr, i kpinkpirr iyirr i
jaku nado, uwa ta na kingginggi? A ta
murr uru ki, na vu uki ku, na so zha
ku kye bwermi. 9 Nggo a ti hi yi, uwa
ta yo akpukpama na abi girr ama
ba na ddu ba di, ‘Ingga se ni inyarr,
nu nggo ingga zha inklo mungga yi
nggo i nado hi. Imba nga di inta ni
nyarr yil’ 10 Meme nggo, ingga ko

da ki imba da abitu ba Abachi ba nu
unkplassu ta se ni inyarr kakami ni

itu 1 unushirr uyirr nggo a du ila ure
ima yi.”
Uvuvurr ni nado wa

11 Yesu da ba zizo di: “Ugo numa
nggo a se na Amumarr aniru aha.
12 Uvutsa wa ddu aki ambarr wa di,
‘Aki mungga, vu iki imuwa yi ga ki
inta zizami, ni niingga imungga.” Aki
ambarr wa vu aseki ama ka ga ba aha

I.

13“Niivi ntsimi, uvutsa wa vu aseki
ama ka re tsatsarr na kpa inklo yi na
gru kuma nu uzirr. A kuma ni igbl
numa ghagbamu na ku riinklo yi kre
na angu. 14 Nggo inklo yi i kre namri,
iyo gru ki na anga akama, uwa sa ni

inkindirr. Iyo ki ma kakami. 15 Uwa
gru kuma ku zha undu nu ugo numa
ku, nggo a si abi igbu wama. Ugo wa
a turr ma kuma nu unto ku nggo a zu
anikpama ama ba, di a bu kuma ku

di ho ku nabo. 16 Uwa ku di zha du
uwa ta ho itu ima ni ila yi nggo a di

ni anikpama ba. Undurr mi si nu ma
inkindirr iri hen.

17“Nggo amarr ama ka a kanga ku,
uwa da di, ‘Amirr iko ba aki mungga
ba, a se na aseki nggo a mri ba iri.
Kye, ingga nggo ko ttu ni ingaza ni
inggya mi! 18 Ingga ta gru kuma
na aki mungga ku. Ni ta ku da ku
di, Aki mungga, ingga la ure na age
ka Abachi, ni ila ure na age muwa.
19 Ingga si ma uni yo ki uzumi zizo
hen. Na ingga ki uyirr nu umi ku
amirr iko amuwa ba, nggo so di na ku
uwa undu.’ 20 Nggo, na gru ko kuma
na aki wa ku.

“Nggo a ni ko ta anko ni iko, aki wa
hi ma ni ko nga vyi, itito ki ma na ku.
Uwa kru kuma nu uvuvurr wa ku, ku
nyarr ma vu.

21“Uvuvurr wa da di, ‘Aki mungga,
ingga la ure na age ka Abachi tuku
na age amuwa. Ingga si ma uni yo ki
uzumi zizo hen.’

22 “Aki wa yo amirr iko ama ba na
ddu ba di, ‘Narrma nye! Ku ba ankru
ahehe ka wre ni surr ku yi. Ni ba
indehri ni yo ku ni uvuvurr ungo,
ni vu anggakpaza ni surr ku na aza.
23 Ni kuma ku kye uvuvurr alando
uzizi, nggo a ki ahihi, ni vu han vi,
ni di inta nyarr ni na iga! 24 Uzumu
wanggo a ka ttu ba, i zizami uwa tasi.
Anado,izizaingga hima.” Mre aba a
kuchi ni iga yi.

25 “Nggo a ko na meme, uzayirr
nunku wa a nado ni 1l4. Nggo a
ko kanga, na ki ywhiywhirr ni iko
na wo asarr ni inggingga irro yi.
26 Na yo ugarr uyirr wa na zhi ma
di, ‘Angginggi zzu?’ 27 Uwa da ku
di, ‘Uzumbirr wa yo a kanga ni iko,
aki muwa a vu uvuvurr alando uzizi,
nggo ki ahihi han ku, nggo a hi ma
kanga kyekye.’

28 “Uzayirr nunku wa ki unfu du
uwa si ta mirri ni iko yi hen. Aki
wa wo na huzzu ko ku barr ma di
a bu mirri. 29 Uwa ddu aki wa di,
‘Kye, ase angga ka nggo ingga so na
ku uwa undu zzu ugarr mu nisi kpala
ku Uwa nu unto numa hen. Uwa na
ki ingga angginggi? Ivuwu mi nggo
uwa ka vu ni ingga di ingga kpa na
irro na akpukpamburr, uwa nise na
meme kye! 30 Uwa nggo yo su uzumi
wanggo nggo a vu aseki muwa ka
ku kahre ni izha amba, nggo nga ni
iko uwa ngu ku uvuvurr alando uzizi,
nggo a ki ahihi’

31 “Aki wa ddu ma di, ‘Uzumu,
uwa di so se ni ingga ku ttuttumi.
Inkindirr yi nggo ingga se na yi i si
imuwa namri. 32Ima ki inta ni inyarr
yi, nggo uzumbirr wa a ttu na tasi. A
nado, i ziza uwa kanga.” ”

16

Uvurr iko ukrizhizhi wa
1Yesu da ku abiga ma ba ure unggo
ku di, “Ugo numa nggo se nu ungo.
Na se na ankpye a amirr iko, nggo
di kye ku ashiki ama ka. Ugo wa

a wo _di uvuvurr iko wa di varr azo
ama ka hre na anko ndanda. 2 Nggo

na yo ma rri ku ddu ma di, ‘Ingga
wo da angginggi ni itu muwa? Gri
angbamvu ka nggo uwa charr aseki
kanggo ingga du ku uwa i nga namri,
di ingga ni kye. Uwa yo si ta su uni gri
ki ingga aseki mungga ka zizo hen.’

3 “Uvurr iko wa a ri amarr na ddu
ma di, ‘Akiko mungga a ta ku han
ingga nu undu mungga ku. Ingga
ta na kingginggi? Ingga nggo si
su ukyekye nggo ingga ka do hen.
Ishisha ki ingga ni ku barr ma yi.
4Ingga hi inkindirr yi nggo ingga ta
na! I ta si meme undu mungga ku ti
kre,inggata seniikpikpa, nggo ataka
di kpa ingga yo na ako ambarr wa.’

5 “Na yo anishirr ba nggo a ri ku
ugo wa ahla ka na ayiyirr. Na zhi uni
imeme wa di, ‘Uhla ku nggo uwa ri ku
akiko amungga wa u su ubirr nggo?’

6 “Uwa ddu ma di, ‘Ingga kpa uhla
ku anye olivu impirr inkpinkpi ayirr
yirr (100).

“Uvuvurr iko wa a ddu uni ni uhla
wa di, Ji so ni charr hanhan mi
di ayiyirr ane (400) nu ungbamvu
muwa ku.’

7“Na yo unu uha wa mirri ku zhi
ma di, ‘Uwa na? Uhla muwa ku u su
ubirr nggo?’

“Uwa da di, ‘Umungga ku su ikiri
abubwu ukri uyirr (1,000).’

“Uvuvurr iko wa da ku di, ‘Charr
abubwu ayiyirr atandarr (800).’

8 “Ni ikikre yi, akiko a uvurr iko
ni varr iki hre wa a gbyarr ku asa,
nggo a na undu uma ku krizhizhi
mi. I si meme yo nggo anishirr bi
ingbingbru ba si krizhizhi ba ni na
aseki ka ingbingbru ka mri anishirr
abiga ba Abachi ba.” 9 Yesu kuchi ni
bre ba di, “Ziza, ingga ko da ki imba
di, ki ikpikpa na ashiki ka ingbingbru
ka, wre ba a ti ka kre aba ta kpa uwa
ni iko i iso sese yi.

10 “Undurr wanggo nggo a ti kpa-
nye na ku ni gri inkindirr ivutsa, aba
ta kpanye na ku ni gri inkpi. Un-
durr wanggo nggo a ti si kpanye na
ku ni gri inkindirr ivutsa hen, aba si
ta kpanye na ku ni gri inkpi yi hen.
11 Meme nggo, imba ti si hi achi ka
na kingginggi ni gri iki mggl yinggo
i siiunkplassu? 121Imba ti si hi gri
inkindirr yi nggo i siiundurr unuma
hen, unggonggo ta ni imba imba yi?

B“Uvuvurr iko uyirr ka si na undu
ku atitiko aha hen. A ta karr uyirr
wa na ta kpanye nu unuma wa. A ta
kru isisu i uyirr na ta ka uyirr wa. Na
anko ayiyirr ama yo, uwa ka si ba itu
imuwa ni undu ku Abachi tuku izha
inklo narrnarr hen.”

Are ka Yesu numa ka
(Matiyu 11:12-13; 5:31-32; Marrku
10:11-12)
14Nggo anu Farrisibawo are angga
ka namri, na sarr Yesu, nggo a hi da

aba mi zharr inklo. 15 Yesu ddu ba
di, “Imba yo atu amba wa di imba

ngga si abi na wre na ashishi ka an-
ishirr. Abachi mu hi isisurr imba
yi. Inkindirr yi nggo anishirr bre yi
surr na amu, ima yo si inggi yi nggo
Abachi a ka yi.

16 “Anishirr a di kru isisu i Are ka
Musa ka na angbamvu ka abi kpa are
ka, nga ni ma ni ivi yi nggo Yohana
uni zzu na amasirr wa a ku nggurr
surr. Bazhi ni ima yo aba a gru di da
Ure ku wre ku ni itu i Ittu Abachi yi.
Anishirr shishemia ko ta ukpa da aba
ta mirri ni ittu yi. 17 Meme mi, ure ku
Musa ku u se. A si inkindirr ivintsi,
unkplassu ni ingbingbru inggi a bu
kanado, mringgo inkindirr ivutsa nu
umi ku Are ka i bu sama nu ukyekye.

18 “Undurr wa nggo ti han ayamba
ama na ku garr anuma, uwa kpala na
si uni zha amba. Undurr wa nggo ti
garr ayamba wa nggo a han wa, uwa
mi kpala na siuni zha amba.”

Ugo uni inklo wa tuku Lazarru

19 Yesu kuchi ni bre ba ni itsarr
yi di, “Ugo numa nggo a se nu ungo
kakami na di surr iki i iwre ni i tsi
anta. Na se na aseki azizi kakami,
na su kpukpa na iga yo mre. 20 Ugo
numa se zizo nggo a su uni iha i isa
imayiiriLazarru, nggo ukpa umaku
sa ankpa mi. Aba di ba ma ni zu na
aminko ka mirri ko ni iko i ugo nu
ungo wa. 21 A di zha du uwa ta di vu
imbimbruila yinggo ugo nuungo wa
tiri na du inkpu. Amiyo ba nga di re
ku ankpa ka.

22“Uniihawa attu, abitu ba Abachi
ba a gri ma hun ku zu ywhiywhirr ni
Ibrayi ku. Unu ungo wa ttu, aba zzu
ma. 23 Nggo a so nu abubo a iso abi
ki wa, na gi ashishi kye nu ussu na hi
Ibrayi gbhaghamu, u Lazarru so ku na
anga ayirr. 24 Uwa bwu angu yo di,
‘Aki mungga Ibrayi! Kye iha mungga
ni du Lazarru yo uvuvurr ungo na
amasirr na tse yo ki ingga niirrirri di
ighigharr mungga yisu. Kye, ingga ko
wo ivri kakaminu uru!’

25 “Ibrayi ddu ma di, ‘Uzumu, ssu
hi nggo uwa di so ni ingbingbru vyi,
uwa se na ashiki ka ingbingbru ka
shishemi. U Lazarru a se na aseki

andanda. Ziza nggo, Lazarru so me
nyarr, Uwa so se ni ivri. 26 Meme mi,
inkpriuddudduise kiinta na atsutsu
nu uwa. Nggo abanu ti da aba ta cha
ko nu uwa ku, aba ta cha chankarr.
Abanu nggo ti da aba ta cha nga zhi
ni imba ba na nga ni inta ba, aba ta
cha ma chankarr’

27 “Ugo nu ungo wa da di, ‘Ingga
ko barr uwa aki munta Ibrayi, tu
Lazarru kuma na amuya mungga ba
ni iko i aki mungga. 28 Ingga se na
amuyirr mungga a sa akywi. Du
Lazarru ku gba ba utu du ba si ka ni
ki iha nu unto ku nggo ingga se hen.’

29 “Ibrayi ddu ma di, ‘Amuya

amuwa ba a se na Are ka Musa ka
tuku itsarr i abi kpa are yi nggo a

charr, nggo a ta gha ba atu. Amuyirr
muwa ba bu shirr atu ku itsarr
imbarr yi.’

30“Uni ungo wa a da di, ‘Aki munta,
Ibrayi! Iya, inise makiingga, undurr
nu umi ku a bi ki ba kakuma na aba,
abatawomanaduilaureimbarryi.’

31 “Ibrayi ddu ma di, ‘A ta si ta wo
Are ka Musa ka ni itsarr i abi kpa
are yi hen, aba si ta wo zizo hen, ka
undurr ka tasi na kuma na ba, aba si
ta kpanye hen.””

17

Itsarrnituila ure
(Matiyu 18:6-7, 21-22; Marrku
9:42)
1Yesu ddu abiga ma ba di, “Iki yi
nggo di du anishirr la ure i ta nga ki
imba. Uje ku undurr wa nggoitanga
zhi na ku nggo! 2 Iwre ka ba ununa
ki iko a klo ku ni ito, na turr ma yo ni
inyi. Imaiwrenakunggoabuduma
so na du atsitsa angga ba la ure. 3Kye
inkindirr yi nggo uwa di na yi!
“Uzumbirr tila ure, uwa bu glo ma,
uwa ti ba ttungo, uwa bu nggurr zhi
ku. 4 A ti kpala ku uwa ki inkpo
tangba na azhi ayirr, na ko nga nu
uwa kuinkpoitangba yi, ni barr dadji,
‘Ingga i si ta na meme zizo hen,” Uwa
bu nggurr zhi ku.”

Iyo isisurr

> Abi ko na angu ba a ddu Atiko wa
di, “Naniduiyoisisurrimuntayiikri
mriiziza yi.”

6 Yesu ddu ba di, “Imba ti se ni iyo
isisurr ntsimi na ta si ingbingbi ikiri
yinggo a yo yi di mosita, imba ti ddu
unkunkurr unggo ku di, ‘Huzzu ni
izhizhi imuwa yi we ku ji rri ni inyiV’
U tananatasinggoimbaida.

Undu ku uvuvurr iko

7*Ka du uyirr nu umi umba ka a se
nu uvuvurr iko nggo di do ku, ka di
ho ku. Nggo uvuvurr iko wa tinga zhi
ni1la, atiko ama wa di ddu ma di a bu
narrma ku ri ila ima yi? 8Iya! Atiko
wa ta ddu madi, ‘Ssuila yi zu kiingga
ni ku ssubi ni nga ni ni ingga na yi, di
ingga ni ri ni so bari, uwa nga ni ji so
ni ri imuwa yi.” 9 Uvurr iko wa si ta
kpa igbyarr asa numa hen, nunggo a
sisonaunduku nggo akiko amawa a
nu ma hen. 10Imba mi bu na meme,
nggo imba ti na inkindirr yinggo ada
kiimba, imba da di, ‘Inta sa amirr iko
mu. Inta isima a bi kpa igbyarr asa
imuwa yi hen, inta so na undu munta
mu.’”

_ Yesu a du anishirr
bilo ishi awurr a wre

11 Yesu a so kuma nu Urushalima
na nga nu udirr ku Samarriya tuku

Galili. 12 Nggo ta ko rri nu umi ighu
numa, anishirr abi ishi awurr gru ni
ma na ku na anko. Na kri ghaghamu,
13na du ma hantu di, “Yesu! Ankpye
munta! Kiitito niinta ba!”

14Nggo a hi ba na ddu ba di, “Kuma
ku tsarr abikye anishirr ba ikpa imba
yi.” Nggo a ko kuma na kakye aba
wre.

15 Uyirr nu umi umbarr ku nggo
hi du uwa wre, na kasarr kuma na
so nyarr ku Abachi na so bre asarr

hantu. 16 Na kuma ku kuttu ku Yesu
na aza na nyarr ku. Ugo wa a zhi nu

Samarriya.

17 Yesu zhi ma di, “Ingga kye di a
sa anishirr awurr ngganggo ingga du
ba wre? Uyirr yo a kanga, atirr ba
na? 18 Sa angginggi du uyirr wanggo
nggo a su unichirr mu a kanga ni da
ku Abachiinyarr imayi?” 19 Yesu ddu

ma di, “Gru kuma. Kye, iyo isisurr
muwa nggiidu uwa wre.”

IngaiittuiAbachiyi
(Matiyu 24:23-28, 37-41)

20 Anu Farrisi banu a nga ni zhi
Yesu di Ittu i Abachi yii taka nga nita
mu. Yesu a ddu ba di, “Ittui Abachiyi
isitanganaankowanggoimba tahi
na ashishi amba hen. 21 Undurr si ta
da di, ‘Kye! Siinggiinggya!’ ka ‘Kye!
Siinggi nunggo hen!” Ittu i Abachi yi
ika rri ba so niimba ba.”

22 Na ddu abiga ma ba di, “Ivi yi ko
nga nggo imba ta zha di imba ka hi
azhi yirr nu umi ku ivi yi Uvuvurr
a Unushirr yi, ni si ta hi wa hen.
23 Abanu ta re imba mi di, ‘Kye inggi
niinggyal!’ ka, ‘Kye kuma unggu mu!’
Imba bu si kuma ku di zha yi hen.
24 Nggo imba di hi inge i 1a nu ussu,
nila zhi na anga numa kuma na anga
numa, Uvuvurr a Unushirr taka si
meme yo na azhibarr wa nggo a taka
kanga. 25 Uvuvurr a Unushirr taka ki
ihakakami. Anishirr ba a se anggaka
a ta ka ma.

26 “N4 ta si nggo a na ni ivi i Nuhu
yi, 1 taka se meme yo ni ivi yi nggo
Uvuvurr a Unushirr a taka kanga.

27 Na ase ka Nuhu ka, anishirr namri
a sodirinaso. Aniruna amba a so di
garr ikpa ku ma na azhibarr wa nggo

Nuhu a rrini jjirrigi ima yi, amancha
wa ku nga ni ngi ba namri.

28 “] taka se na ta si nggo i se ni ivi
i Lotu yi. Anishirr a so di rina so, na
re na vu ka re, na so ttu ikiri na so me

ako. 29 Na na meme ma na azhibarr
wa nggo Lotu a huzzu nu Sodomu,

uru tuku solfa u ji zhi nu unkplassu
ni tu ba ngi namri.

30 “I taka se meme yo nu nggo
Uvuvurr a Unushirr wa taka kanga
aba taka hi inkpinkpye nu ukyekye
umaku. 31 Na azhibarr ama wa, un-
ushirr wa nggo so ni itu iko ima, a
bu si ji rri ni iko yi du uwa ta ku
ba inkindirr nu umi hen. Meme yo,
unushirr wanggo nggo ti kri ni 114, a
bu si kru kanga ni iko du uwa ta ni

ba inkindirr hen. 32 Imba bu ssu hi
inkindirr yi nggo i la na ayamba a
Lotu wa!™ 33 Undurr wa nggo ti du
uwa ta kpa itu ima ttungo, uwa ta ttu.
Undurr wa nggo ti ba itu ima a ni,
a ta kpa ma ttungo. 34 Ni ibittu ima
yi, ingga nggo ko da ki imba, anishirr
aha ta kurr na abubo ayirr, aba ta ba
uyirr na du uyirr wa nu ugo. 35 Amba

aha taka so ko nu ununa. Aba ta ba
uyirr wa na du uyirr wa nu ugo. |

36 Anishirr aha taka klo ko na undu ni
114, aba ta ba uyirr na du uyirr wa.”]

37 Abiga ma ba a zhi ma di, “Atiko,
a taka na meme nu momonggo?”

Yesu ddu ba di, “Nu unto ku nggo
ikutise,ananggurudinggurr binabo

yo.”
18

Assurre ni itu i ayamba na ako wa
tuku uni hla are wa.
1Yesu a bre ku abiga ma ba assurre
nggo ta tsarr ba di a bu so di barr
ttuttumi, na si su ukpa hen. 2Yesu da
di: “Ni igbu numa nggo uni hla are
numa di so, na si kru isisu i Abachi
hen, na si kye unushirr mi ssu ni
ishishi hen. 3 Ayamba na ako numa
niighuwama a di nga na ku ttuttumi,
nidibarr makiituima di, ‘Zi ingga ni
ituiabikarr ingga bal’
4“Zhi ngbangbamu uni hla are wa
di ka ina inkindirr ni itu yi. Ni ikikre
yi uwa da ku itu ima di, ‘Nu nggo
ingga si kru isisu i Abachi hen, ni
si kye unushirr ssu ni ishishi hen,
5 nggo ayamba wa nggo di tsutsarr
ingga, ingga ta ta ukpa ni na ku
inkindirr yi nggo so zha yi. Ingga ta
si na meme hen, uwa ta di tsutsarr
ingga meme yo, na ka nikiingga udi!’

6 Atiko wa a da di, “Wo inkindirr yi
nggo ugbugbu uni hla are wa a da.
7Nggo uni hla are andanda wa mu
ka ti na meme ku ayamba na ako wa,
imba kye Abachi ka si na inkindirr
izizi mri meme ku anishirr abangga
ba nggo a so di barr ma zha izi na

* 17:32 Ayamba a Lotu: Ure ku inkindirr yi nggo i la na ayamba a Lotu wa nggo u se nu unghamvu

ku Imeme 19:15-17, 26.

azhi na ingbahru hen? A si ta su
ukpa ni zi ba hen. 8 Ingga da ki imba,
Abachi ta nu ba inkindirr yi nggo i
si ba imbarr, na ta ni yi hanhan mi.
Uvuvurr a Unushirr a tingawa a taka
ni hi anishirr shishemi a bi yo isisurr
na ku ni ingbingbru inggi yi?”

Assurre niitu i anu Farrisi ba tuku
uni kpa inklo imimi wa

9 Yesu a bre assurre anggo ku an-
ishirr banggo a di kye da abangga na
wre ka ba, na di kye abanu kpachirr.
10 A ddu ba di, “Anishirr aha banu
ngga a huzzu kuma ni ibarr Abachi
nu Uki Unkpi ku Ibarr Abachi ku.
Uyirr wa sa anu Farrisi, unuma wa
a su uni kpa inklo imimi. 11 Anu
Farrisi wa a gru kri ku itu ima na
barr di, ‘Abachi, ingga nyarr ku uwa
nggo uwa na ingga ki nanka ni inkpu
anishirr, abi de anishirr, agbugbu,
abi zha amba, ni si si nd ta si uni kpa
inklo imimi wanggo wa hen. 12Ni ivi
itangba, ingga di vu angu ankpu iha.
Ni ti se ni inkindirr iwurr ingga ttu
yirr nu uwa’

13 “Uni kpa inklo imimi wa gru kri
kremi na si kpanye na gi ashishi hun
kuma nu ussu hen, na sa ungo na
ankenadadi, ‘Abachi, kiititoniingga
unila ure ku!” ”

14Yesu da di, “Ingga ko da ki imba,
uni kpa inklo imimi wa yo kuma ni
iko ni isu isisurr. Undurr wa nggo ti
gi itu ima aba ta gri ma kaji, undurr
wanggotigriituimayijiabatagima
hun.”

Yesu a yo ku amumarr tsitsa angu
azizi

(Matiyu 19:13-15; Marrku 10:13-
16)

15 Anishirr banu mi a so gri amu-
marr ambarr na nga ni Yesu ku, di a
bu yo ba angu azizi. Abiga ma ba hi
ba na han ba ni na meme yi. 16 Yesu
yo amumarr ba chinga nu ukpa uma
na ddu abiga ma ba di, “Du amumarr
tsitsa du ba nga niingga ku. Sihanba
yi hen. Ittu yi Abachi yi si i abangga
ba nggo a si nd ta si amumarr angga
ba. 17 Imba bu hi di, undurr wa

wanggo ti si kpa Ittu yi Abachi na ta
siuvuvurr uvutsa hen, uwa si taka ni
rriniittu yi hen.”

Ugo uni inklo wa
(Matiyu 19:16-30; Marrku 10:17-
31)

18 Azhibarr numa nggo, ankpye
numa a zhi Yesu di, “Unitsarr uni
wre, ingga ta na sa angginggi ni ka
kpa iso sese?”

19 Yesu a zhi ma di, “Angginggi du
uwa yo ingga ki uni wre? Abachi yo
suuni wre nankpama. Undurr numa
uni wre a sama. 20 Uwa hi Are Kka,
‘Si zha amba na aniru hen. Si ngu
unushirr hen. Si ki ayi hen. Si vu

undurr niimu mi hen. Kru isisu i aki
muwa na ayirr muwa.” ”

21 Ugo wa ddu ma di, “Zhi nggo
ingga ni di su uvutsa mu, ingga di na

aba ma.”
22 Nggo Yesu wo meme, na ddu ma

di, “Inkindirr iyirr yo ni ji ku uwa.
Kuma ku vu aseki muwa ka re namri,
nikpa inklo yi ga ku abiiha, uwa ta se
na aseki shishemi nu unkplassu. Uwa
ti na meme uwa nga ni ga ingga.”

23 Nggo ugo nggo a wo meme,
isisurr i vri ma kakami, nu nggo ugo
wa a se nu ungo kakami. 24 Yesu
hi ma ni ivri isisurr yi na da di, “I
taka tsi kakami unu ungo a bu rri ni
Ittu i Abachi yi! 25 Alakurrmi ta rri
ni iywirr i anurr kuchi unushirr nu
ungo ka rrini ittu i Abachi yi.”

26 Anishirr ba nggo kri nabo na wo
meme naazhima di, “Unggo mu taka
kpa ikpa ttungo?”

271 Yesu ddu ba di, “Inkindirr yi
nggo tsi ku unushirr, Abachi ka na
yi.”
28 T Biturr ddu ma di, “Kye! Inta
nggo i ka ako munta wa du ni ka aseki
ka nggo inta i se na ka du, ni ga uwa
na?”

29 Yesu a ddu ba di, “Undurr
wanggo a ka du iko ima du, na
ayamba ama, na amuyirr aniru na
amba, na akiki ma, na amarr ma ni
itu Ittu i Abachi yi, 30 uwa ta kpa kri
shishemi na ase angga ka bari, ni ka
kpa iso sese na ase ka so nga ka.”

Yesu da ba ittu ima yi inkpu itarr
(Matiyu 20:17-19; Marrku 10:32-
34)

31 Yesu yo abiga ama awurr na ha
ba kaki na anga yirr, na ddu ba dj,
“Wo yi! Inta ta ko kuma nu Urushal-
ima. Inkindirr yi nggo abi kpa are ba
a charr, i ta ku la jiji ni itu 1 Uvuvurr

a_Unushirr. 32 A ta ku ba ma nu
abangga ba nggo a si si anu Yahuda

hen, aba a ta me ma, na marr ma, na

ta ddu antinte surr ma. 33 Na ta hlo
ma, na ta ngu ma, unu utarr wa, uwa

ta tasi.”

34 Abiga ma ba si hi inkindirr ima
yinggo a ko da yi hen. Inkpi i ure yi
isharriba, aba si hi inkindirr yi nggo
Yesu ko re ni itu yi hen.

Yesu du unakreshishi a wre
(Matiyu 20:29-34;, Marrku 10:46-

52)
35 Nggo Yesu so ki ywhiywhirr nu
Jerriko, unakreshishi numa nggo so

di barr nu unddu anko ku nabo.
36 Nggo a wo anishirr ba ni so sarr

kuma na zhi ba di, “A sa angginggi
ima yi?” 37 Aba da ku da di, “a si Yesu
anu Nazareti nggo a so sarr kuma”

38 Uwa yo hantu di, “Yesu! Uvuvurr
a Doda! Kye, ki itito ni ingga ku!”

39 Anishirr banggo a siniichi a ng-
garr ito na ku di, a bu ba ttungo. Uwa
ka na yo hantu kakami di, “Uvuvurr
a Dodal! Kye iha mungga yi!”

40 Yesu a kukri na da di a bu vu ma
ga ku uwa. Nggo a ki ywhiywhirr, i
Yesu zhi ma di, 41 “Uwa zha di ingga
bu na ku uwa angginggi?”

Uwa da di, “Ankpye, di ingga kye
hi.”

42 Yesu ddu ma di, “Bwu ashishi!
Iyoisisurr imuwa nggiidu uwa wre.”
43 Inkpu iyir, uwa bwu ashishi na
kye hi, na ga Yesu, na ko nyarr ku
Abachi. Nggo anishirr ba a hi meme,
na gru ko nyarr ku Abachi.

19

Yesu tuku Zakiyo

1Nggo Yesu mirri nu Jerriko, na ko
vu sarr. 2 Ankpye abi kpa inklo imimi
numa nabo a ri Zakiyo, nggo a se nu
ungo. 3 Na zha du uwa ta hi Yesu, na
su unkpunkpu kakami, anishirr ba a
harr ma. 4 Uwa kru ku ku anishirr
ba ichi, ku hun nu unkunkurr numa
nggo a yo ku di sikamo, u kri nu uddu
anko ku, na hi di Yesu so ba nabo yo.

5Nggo Yesu a rri ni ichi unkunkurr
yi, na kukri na gi ashishi kye Za-
kiyo, na ddu ma di, “Zakiyo! Narr ji.
Kye, ingga ta kurr ni iko muwa ari.”
6Zakiyo wanarrji, niinyarr nikla ma
VU

7 Anishirr ba hina re ghrungbru di,
“Ugonggoakoichirrniikoiunilaure
wanggo!”

8 U Zakiyo gru kri ki kri, na ddu
Atiko di, “Ankpye, wo ingga! Ingga
ta ga aseki mungga ka narrnary, ni ta
ba anga ayirr nu abi iha. Ingga ti de
undurr, ingga ta han ku ki inkpu ine
inkindirr yi nggo ingga kpa.”

9Yesu ddu ma di, “Ari, ikpa ttungo
i nga ni iko inggi yi. Ugo nggo mi
meme a su uhanma a Ibrayi. 10Ingga
Uvuvurr a Unushirr i nga nye i zha
abinado ba ni kpa ba ttungo.”

Assurre a amirr iko awurr ba
(Matiyu 25:14-30)

11 Nggo anishirr ba ko shirr ku
atu, Yesu kuchi na bre ba na assurre
unuma, nu nggo a ki ywhiywhirr nu
Urushalima aba kye di Ittu i Abachi
yi ta gru nga. 12Uwa da ba di, “Ugo
numa nggo sa ankpye na gru kuma ni
igbu numa ghagbamu ko ikpa ittu, na
kanga ni iko. 13Nggo a ta ko kuma na
yo amirr iko ma ba awurr mi, na nu
ba angalanzirr ayiyirr, na da ba dj,
‘Ingga ti kuma, imba bu hi inkindirr
yinggo imba ta ka inklo inggi yi sarr
na yi nggo.”™

14 “Anishirr abi igbu ama ba a ka
ma, na tu abanu di a bu kuma ku da
ku abi ttu ba di, ‘Inta ka. Ugo nggo a
sita siuttu munta hen.’

15 “Ni ima mi, uwa a ku kpa ittu
yi, na kanga ni iko, na ni yo amirr

*
19:13 Angalanzirr: A yo angalanzirr ka di “mina” ni irrirri i Girrki. Mina i Girrki iyirr i si inklo yi

nggo a di han unu undu azadi ama ka ni ihwa itarr.

iko ba awurr mi zu, wre ku a bu
wo inkindirr yi nggo a kasarr, na
amasirr ni itu.

16 “Uni imeme wa a da di, ‘Ankpye,
ingga se na angalanzirr awurr nggo
uwa niingga.’

17 “Atiko ma wa a da di, ‘Ingga chi
uwa nu undu. Uwa su uvuvurr iko
uzizi! Nggo uwa hi igri ivutsa, ingga
na uwa ki uttu ni itu i igbu iwurr’

18 “Unu uha wa da di, ‘Atiko, ingga
se na angalanzirr a kywi kye na
angga ka nggo uwa i ni ingga nggo.’

. 19 “Atiko ma wa a ddu uwama di,
‘Uwa ta griigbu ikywi.’

20 “Uni utarr wa mirri na ddu ma
di, ‘Ankpye, kye inklo muwa inggi.
Ingga i gri yi ku yo sharri ku uwa
nu unga ankru. 21Isisu ki ingga nu
uwa ku, nu nggo uwa tsi kyekye. Uwa
di kpa inkindirr yi nggo i si si ajiji
amuwa hen, ni di hwa nu unto ku
nggo uwa si ttu hen.’

22 “Atiko ma wa a ddu ma di, ‘Uwa
ugbugbu uvuvurr iko. Angu muwa
ka a vu uwa. Uwa hi di ingga tsi, ni
di ri ajiji ka abanu ni di hwa nu unto
ku nggo ingga si ttu hen. 23 Uwa ka
gri inklo imungga yi ku zu ki ingga
nu unto ku zu inklo ku. Kye, ingga ka
kanga ni ba yi na amasirr ni itu yi.’

24“Na ddu anishirr ba nggo a krina
ku di, ‘Imba kpa inklo yi glo na ku,
ni ka yil nu uwanggo wa nggo se na
angalanzirr awurr ka.’

25“Aba a da ku di, ‘Ankpye, kye a se

na awurr mremremu!’ 26 Uttu wa a
ddu ba di, ‘Ingga nggo ko da ki imba,

undurr wanggo ti se ni inkindirr, a ta

tsu inuma nu ma shishemi. Undurr
wanggo ti sama ni inkindirr, a ta kpa

ivintsi yi nggo a se na yi. 27 Uwa a
ta si abi karr ingga ba, nggo a si kpa-
nye di ingga nggo bu su uttu ambarr
wa hen, vi ba ni tsi ngi na ashishi a
mungga nggo mil!’”

Yesu a mirri nu Urushalima
(Matiyu 21:1-11; Marrku 11:1-11;
Yohana 12:12-19)

T 19:38 Kye zizo Asarr 118:26.

28 Nggo Yesu bre are ka kre, na ku
ba ichi kuma nu Urushalima. 29 Nggo
Yesu na abiga ma ba a ki ywhiywhirr
nu Betifegi tuku Betani, ighu yi nggo
1 si na anga ka Igbre nu Olivu wa,
uwa a tu abiga ma ba aha di aba bu
kuchi 30 Na ddu ba di, “Kuma ni ighu
wanggo ni ichi imba. Imba ti kuma,
imba ta ku hi uvuvurr ijaki nggo a lo
ma zu, nggo a nise hun ma kye. Ddu
ma gri nga ni inggya. 31 Undurr ti zhi
di imba ko ddu ma ta na angginggi,
imba bu da ku da Atiko wa yo a zha
ma ta na undu na ku.”

32 Aba aha ba a kuma na ku hi yi si
meme yo nggo Yesu a da ba. 33 Nggo
a ko ddu uvuvurr ijaki wa, akikye
wa a zhi ba di, “Imba ko ddu ma na
angginggi?”

34"Aba da ba di, “Atiko wa ko zha
ma.

35 Nggo a ttu ma ga ku Yesu. Na

ni ddu inkinkru imbarr i abi yi sa
ki inina wa nu ugo, na ba Yesu sa.
36 Nggo Yesu a so kuma, anishirr ko
ddu inkinkru imbarr i abi yi surr ku
na anko.

37 Nggo a ki ywhiywhirr nu
Urushalima, nu nggo anko wa zzu ji
ni Ighre nu Olivu wa, akpa anishirr
wa nggo so ga ma, gru so nyarr ku
Abachi, na da aseki ka iwre ka nggo
Abachi na ba hantu, nggo a hi ikagri
yinggo Yesu a na ba, na da di:
38“Abachibu yo ku Uttu wa nggo, nga

niisaiAtiko yi angu azizi!t
Isu bu se nu unkplassu. Inta bu
gbyarr asa ku Abachi nggo a

hru aseki ka wemi!”

39 Anu Farrisi banu nggo se nabo, a
re ni Yesu ku di, “Unitsarr, nggarr ito
na abiga ba ba du aba ba ttungo nida
meme!”

40Yesuddubadi, “Ingga da kiimba,

abiga mungga ba a ti ba ttungo ni
ighyarr kiingga asa, angbinta a ta gru
so hantu na gbyarr asa kama.”

Yesu yi ku Urushalima
41 Nggo Yesu ki ywhiywhirr na kye
Urushalima, na yi ku igbu wa, 42 na
da di, “Ka kaki di uwa hi inkindirr

yinggo ta gri isu nga ari! Aba ka yi
sharri ku uwa. 43 Azhi wa so nga nggo

abi karr uwa ba ta ni harr uwa zu nu
ugonka, na ta harr uwa yo na atsutsu.

44 Na ta ri uwa nggarr tsatsarr na an-
ishirr ba nggo a so nu umi umuwa ku,
na si ta du ingbinta iyirr mi nu unto
umaku hen, nggo uwa si hi azhi wa
nggo Abachi nga ni kpa uwa ttungo
hen!”

Yesu rri kuma nu Uki Unkpi ku

Ibarr Abachi ku
(Matiyu 21:12-17; Marrku 11:15-

19; Yohana 2:13-22)

45 Yesu rri kuma nu Uki Unkpi ku
Ibarr Abachi ku, na ku han abi gri iki
ire ba huzzu, 46 na ddu ba di, “Ung-
bamvu ku Abachi ku u da di, Abachi
a da di, ‘A ta yo Iko imungga ki iko
ibarr’ Imba nanko ka yi ki unto ku
sharri ku abayi.”

47 Ni ivivi ima yi Yesu di tsarr ba
nu Uki Unkpi ku Ibarr Abachi ku.
Ankpinkpye abikye ba, na abitsarr
are ba, na akikre ba a di zha da aba
ta ngu ma, 48 na si hi anko wa hen,
nggo anishirr ba wemi a ko shirr ku
atu kakami.

20

Izhiniituiinkpinkpye i Yesu yi
(Matiyu 21:23-27;, Marrku 11:27-
33)
1 A si na azhibarr numa nggo Yesu
so tsarr anishirr ba nu Uki Unkpi ku

Ibarr Abachi ku na so bre ba Ure ku
wre ku, ankpinkpye abikye ba, na
abitsarr Are ba, na ankpinkpye anu
Yahuda ba a gru nga ni Yesu ku, 2 ni
ddu ma di, “Da ki inta undurr wa
nggo nu uwa ukyekye ku na aseki
angga ka ma mi. A suunggonggo nu
uwa na ku?”

3Yesu ddu ba di, “Imba di ingga zhi
imba ure uyirr. 4 Ukyekye ku nggo
Yohana a di zzu anishirr na amasirr
wa, u zhi na Abachi nggo ku, ka u zhi

nu anishirr ku?”
5 Aba gru ko ri anta na atu ambarr

di, “Inta ta da ku da angginggi? Inta
ti da di, ‘Abachi nggo a nu ma na
ku,” uwa ta da di, ‘uwa sa anggi mu

* 20:17 Kye zizo Asarr 118:22.

inta si kpanye na are ka Yohana ka
hen?’ 6Inta ti da di, ‘U zhi nu anishirr
ba,” akpa anishirr anggo a ta ta inta
na angbinta. Nggo anishirr ba a ka
kpanye di Yohana a siunikpa are ba.”

7Na gru da di, “Inta si hi unto ku
nggo ukyekye umaku u zhi hen.”

8 Yesu ddu ba di, “Ingga mi si ta da
ki imba, nu ukyekye ku unggonggo
ingga ko na undu unggo ku hen.”

Izhiniituiinkpinkpyei Yesu yi
(Matiyu 21:33-46; Marrku 12:1-12)

9 Yesu da ku anishirr ba assurre
anggo wa di, “Ugo numa nggo a ttu

inkinkurr i grepu ni ila, na ba yi nu
abi do, na kuma nu uzirr nu unto
gbhagba, na ku so ta anko. 10 Nggo
ivi 1 ywhe yi i ma, uwa tu uvuvurr
iko ama na abikye ila ba ba di a bu
ku kpa inkindirr yi nggo a tsu zu ku.

Abi do ba ku hlo uvuvurr iko wa na
han ma kakuma na ango aha. 11 Uwa

ni tu uvuvurr iko numa zizo inkpu
iha. Aba ku hlo ma meme, na nu ma
ishisha, na du ma kakuma na ango
aha. 12 Inkpu itarr inggi, uwa ni tu
unuma, aba ku ki ma unkpa meme,

na turr ma huzzu. .
13 “Akikye ni ila wa da di, ‘Ingga ta

na kingginggi ziza nggo? Di ingga tu
uzumu wa wanggo ingga kpanye na

ku. A takuwo ma!’
14 “Nggo abi do ba hi ma nggo, na

ddu ikpa di, ‘Uwanggo yo su uvuvurr
a akikye ni ila wa, di inta ngu ma, iki
ima yi i ta si imunta!” 15 Na ba ma
huzzu niila yi, ku tsi ngu.”

Yesu ddu ba di, “Meme nggo,
akikyeniilawatanaabidoilaabama
kingginggi? 16 A ta nga ni ngi abi do
abama, na ka ila yi nu abi do banu.”
Nggo anishirr ba a wo ure ku nggo
Yesu a bre ba nggo, na da di, “Abachi
bu si du inkindirr inggi yi ila hen!”

17Yesu kakye anishirr ba, na zhi ba
di, “Uwa ti si meme, ungbamvu ku
Abachi ku u da di angginggi?
“‘Ingbinta yinggo abime ba akayidi

isindanda,
ima iyo 1 kaki ingbinta inkpi yi
nggo siiso griibarriiko yi.”™

18 Undurr wa nggo ti jaku ni ingbinta
nggi yi, uwa ta mi ki ankpunkpu.
Undurr wa nggo ingbinta nggi yi i
ti ji jaku ku nu ukpa, i1 ta ko ma ki

imbimbru.”

19 Abitsarr na Are bana ankpinkpye
abikye ba a hi di Yesu da assurre
anggoniituimbarr. Imayo dubazha
anko wa nggo aba ta vu Yesu korrmi.
Isisu so ki ba na anishirr ba ba, aba
kru di anishirr ba a ta gru tsi akputtu,
na sivuma hen.

Izhiniitui han inklo imimi
(Matiyu 22:15-22; Marrku 12:13-
17)

20 Abitsarr Are ba na ankpinkpye
abikye ba gru zha anko, wre ba ka vu
ma gri ku ugona wa nggo a ttuma zhi
nu Roma. Na tu anishirr abanu, di a
bu ku na zzu da aba si anishirr azizi,
na bu tirr Yesu kye niizhi. 21 Abangga
ba nggo a tu ba a nga ni ddu Yesu dji,
“Unitsary, inta hi di ure muwa ku, ni
uwa si di na wre ku amuwa nanka
hen. Uwa di da si inkindirr yi nggo
Abachi zha di unushirr a bu na. 22Da
ki inta, i wre inta bu han inklo imimi
ku Kayisa, uttu nu Roma, ka i si wre
hen?”

23Yesu a hiisisurr imbarr yi, di a ko
tirr uwa mu, na ddu ba di, 24 “Tsarr
ingga dinarri uyirr, a charr ashishi
ka unggonggo, ni isa inggonggo na
ku?”

Aba da dj, “Uttu Kayisa.”

25Nabo yo Yesu ddu ba di, “Imba bu
nu Uttu Kayisa inkindirr yi nggoisii
Uttu Kayisa, ni nu Abachi inkindirr yi
nggoisiiAbachi.”

26 Aba si hi inkindirr yi nggo aba ta
na na ka vu ma na ashishi ka anishirr
ba nabo hen. A ku ayisurr ni ida ima
yi, na ba ki ywi.

Izhiniituiitasi
(Matiyu 22:23-33; Marrku 12:18-
27)

27 Anishirr abanu nggo a yo ba da
anu Sadusi, nggo a si kpanye di an-
ishirr bi ki, a taka tasi hen, ambarr
abanu a nga ni Yesu ku ni zhi ma dj,
28 “Unitsarr, Musa a charr ki inta are
angga ka di, ‘Unushirr ti ttu na ka

ayamba du na sa nu uvuvurr, uzayirr
a uni ttu wa a ta gri ayamba wa, wre
ku a bu ngri amumarr ni isa i uzayirr
yi.” 29 Amugo abanu sa atangba. Un-
unku wa garr na ttu, sa nu uvuvurr.
30 Ususa umaku ba ayamba wa, na
ttu meme, sama nu uvuvurr. 31 Mre
uzayirr nu utarr wa a ba ma na ttu.
Na ko na meme yo aba atangba mi a
garr ma na ki, ayamba wa a si ngri
ku uyirr mi ambarr hen. 32 Ni ikikre
yi, ayamba mi ni ttu. 33 Da ki inta, na
azhibarr wa nggo abi ki ba taka tasi,
uwatanggo taka griayamba wa, nggo
aba atangba mi a garr wa?”

34Yesu ddu ba di, “Ima ku anishirr
biingbingbru ba a di garr, na ba garr.
35 Uwa a taka si si meme yo na ase
ka so nga ka hen. Abangga ba nggo
Abachikyeiwre ababukatasina ase
akama, ni wre aba bu ka so tsitsirr,
a si taka garr zizo hen. 36 Na si taka

ki zizo hen. A taka zzu n4 ta si abitu
ba Abachi ba nu unkplassu. A taka

sa amumarr ba Abachi, nggo Abachi
taka du ba tasi ni ibe, na du ba so
tsitsirr. 37]Jiji mu, Abachi ta abi ki ba
si. Musa tsarr da abi ki ba taka tasi na

i kparri, Musa a da di Atiko nggo a si,
‘Abachi a Ibrayi, na Abachi a Ishaku,

na Abachi a Yakubu.’ 38 A si Abachi a
abi so tsitsirr, na si si Abachi a abi ki
hen. Imaitsarr di inta wemi ni ikye i
Abachi, i so tsitsirr.”

39 Abitsarr na Are abanu ba a gru
re di, “Unitsarr, ida imuwa inggi yi i
siure ujiji!” 490 Bazhi niima, undurr a
si zhi Yesu inkindirr zizo hen.

Izhiniitu i uvuvurr a Doda
(Matiyu 22:41-46; Marrku 12:35-
37)
41Yesu zhi ba di, “Anggi mu du an-

ishirr a da di Kristi wa a su uhanma
a Uttu Doda? 42U Doda na nkpama

a charr nu Ungbamvu ku Asarr ka
Igbyarr Asa ku di:
“ ‘Atiko Abachi a ddu Atiko mungga
wa di:
“Ji so nu ungo ri umungga

43ni di ingga na abi karr uwa ba

kiinkindirr yinggo uwa ta vu aza
muwa sa na ba.” ”’t
44 Uttu Doda ki itu ima a yo ma ki
‘Atiko.’” Kristi wa ka na kingginggi na
kaki ku Doda uhanma?”

Igba utu i Yesu ni itu i abitsarr Are

ba
(Matiyu 23:1-36; Marrku 12:38-40)

45Nggo anishirr ba ko shirr ku atu,
Yesu ddu abiga ma ba di, 46 “Imba
na ni bu kye abitsarr Are ba. Nggo
di zharr izirr ni inkinkru inkpinkpi
kago, na di zha da anishirr bi so chi
ba na kuttu ba nu udu, na di zha into
inkpinkpi nu uki ku issubi ku, tuku
iso ni ichi ni into i iga. 47 Anishirr
angga ba di ka amba ba ako mri, na
vu ba kpa ako ambarr wa. Na di barr
ta anko, wre ku anishirr a bu kye da

aba a hi Abachi kakami! Abachi ta ki
anishirr abama iha mri abanu ba!”

21

Iniiayamba na ako wa
(Marrku 12:41-44)

1 Nggo Yesu kye kago na hi abu
ungo ba ko surr inklo na agbugba a
uki ku ibarr wa, 2 na hi ayamba na
ako nggo siniiha a ko yo angalanzirr
atsitsa aha. 3 Na ddu ba di, “Ingga da
kiimba da ayamba na ako wa nggo a
siniiha, a yo mri abanu ba. 4 Abanu
ba tsuzhina akpukpa aseki anggowa
nggo a se na wa, ayamba anggo a ba
inkindirr yi nggo se na yi namri.”

Yesu da nggo a taka tsi Uki Unkpi
kuIbarr Abachi ku nggarr
(Matiyu 24:1-2; Marrku 13:1-2)
> Abiga ma abanu ba akoreniitui
angbinta zizi ka nggo a me Uki Unkpi
ku Ibarr Abachi ku na ka nggo, ni ini
yi nggo a gri ga ku Abachi. Yesu da
di, 6 “Imba i hi angbinta angga ka?
Azhibarr wa a so nga nggo a taka
hlo ime inggi yi nggo imba ko kye
yi nggarr. Imba si taka hi ingbinta

inuma so ku numa ni itu zizo hen. A
taka turr ka kahre tsatsarr.”

Tha niitsutsarr
(Matiyu 24:3-14; Marrku 13:3-13)

T 20:43 Kye zizo Asarr 110:1.

7 Abanu zhi Yesu di, “Ankpye, i taka
si meme nita nggo? Angginggi taka
tsarr inta da ina ima i ta ko ki ywhiy-
whirrila?”

8 Yesu ddu ba di, “Imba so kye yi,

ni si na ki arrurru hen. Anishirr
shishemi ta gru da aba nga ni isa

imungga. A ta ni da di, ‘Ingga yo su
Kristi! Kye, iviyoingaba!’ Imbasiga
ba hen. 9Imba bu siduisisuikiimba
hen, nggo imba ta wo are ka iku, ni
itsi kputtu. Abama ba yo ta kuchinga
bari, meme mi nggo ikikre yiinise.”

10 Na da zizo di, “Igbu ta tsi ni igbtL.
Ittu ta tsi ni ittu. 11 Imimi yi ta battu,
iyo ta ki, anishirr ta wo iki kago ni
ingbingbru yi, na ta ki iha ku ilolo
ndanda. Iki yiisisu ta ji zhi nu ussu.

12 “Nggo aseki angga ka a ta nise
nga, aba ta vi imba ku tsutsarr. A
ta gri imba na kuma, ku bre amu na
aki ka ibarr ka, na ta harr imba na
aki ka iharr. A ta gri imba na kuma
na atuttu ba ba, na ankpinkpye bi
gri anishirr, nu nggo imba i si abiga
amungga. 13 Uwama yo ta si ki imba
anko wa nggo imba ta da ku anishirr
ba Ure ku wre ku ni itu imungga.
14Nggo a tiviimba, imba buyoisisurr
imba yi ni ingga ku, ni si ri amarr
ka inkindirr yi nggo imba ta da hen.
15Ingga nggo ta ni imba ankpi are ka
ni ihi du imba hi inkindirr yi nggo
imba ta da. Uyirr nu umi ku abi
karr imba ba a si ta kri na kpa kisa
ni inkindirr yi nggo imba i da hen.
16 Akiki ambirr, na amuyirr ambirr,
na amla ambirr, na akpukpambirr
a ta re imba, na ta ngi inkpu imba
yi. 17 Anishirr namri ta ka imba ni
isa mungga. 18 Meme mi ingbingbi
infunfutu iyirr imba i si ta nado hen.
19 Imba ti kri ngbangba, imba ta kpa
atu amba ttungo.

A ta turr Urushalima kahre
(Matiyu 24:15-21; Marrku 13:14-

19)

20 “Imba ti hi abi ta iku ba kri kago
Urushalima, imba bu hi di ivi yi i ki
ywhiywhirr ba, nggo a ta hlo igbu
wa nggarr. 21 Abangga ba nggo a

so nu Yahudiya a bu kru hun kuma
na agbre ka. Abi so nu umi ku igbu

nu Urushalima a taka kru huzzu.
Abangga ba nggo se na abi a bu si ka

rri kuma nu umi igbu ku zizo hen.
22 Tvi ima yo taka si ‘Ivi Iha’ nggo
Abachi taka du yi ki ani Israila ba. Iki
iha inggi iyo i taka nga na ta si nggo
a charr nu Ungbamvu ku Abachi ku.
23Ivi ima yi taka vri ku amba ba ane
kakami, na amba abi gri amumarr
alala! Tha ndanda ta se ni ingbingbru
yi. Unfu ku Abachi nggo taka ji na
atu a anishirr angga ba. 24 A taka ngi
abanu ni injingba, na ta vi abanu ku
harr ni ighu numa. Anishirr angga
ba nggo a si si ani Yahuda hen a taka
ni tsi nu Urushalima ku, na ta riighu
wa. Abata gri Urushalima kakuma ni
ivi ikikre yi.

Inga i Uvuvurr a Unushirr yi
(Matiyu 24:29-31; Marrku 13:24-
27)

25 “Aseki ka isisu taka se na azhi a
la wa, nu uhwa ku, tuku ni intsintse
yi. Niingbingbru yi, anishirr ta so ni
isisu i iku. A taka zha inkindirr ina
yi chankarr. Amasirr ni inyi a taka
yi na gru na ankinkirr. 26 Anishirr
ta hi aseki ka isisu ka nggo ko gru
ni ingbingbru yi, abanu taka tsi ku
isisu. Ukyekye ku ussu ku taka battu
wemi. 27 Aseki ndanda angga ka a
ti kre nggo, mre anishirr kago a ta
hi ingga Uvuvurr a Unushirr so ri
huzzu, ji zhi na akpa nu ukyekye ni
inkpinkpye. 28 Nggo imba ti hi aseki
ka ko na meme nggo, imba gru kri ni
so gbye kakami, kye ikpa ttungo imba
yiisigagami.”

Itsarriibwayi

(Matiyu 24:32-35; Marrku 13:28-
31)

29T Yesu da ba assurre di: “Kye

ibwa ni inkinkurr numa yi. 30 Imba
ti hi ba ko to angbungba ahehe, imba
hi da ajiji nggo ko nga. 31 Na anko
aylyirr ama wa, imba ti hi aseki
angga ka, imba bu hi di ittu i Abachi
yiisi ywhiywhirr mi.

32 “Di ingga da ki imba, anishirr
abanu na ase angga ka a taka se tsit-
sirr, aseki angga ka a taka ni vu sarr
bari, aba ta ki. 33 Unkplassu ni imimi
taka kre, ure mungga ku si taka kre
hen.

Iso gbye tuku iso kye anko

34 “Ima yo, imba bu ki bwe, ni si
tsutsarr atu amba ki iri ni iso inyarr
iki, tukuiso niingbingbruyihen, wre
ku Azhibarr ama wa a bu si ka ni vu
imba kpa mi hen. 35 Azhibarr ama
wa taka vu anishirr kago ingbingbru
yi. 36 Imba bu gbye ni so barr Abachi
ttuttumi, wre ku bu ni imba ukyekye
ku bwa huzzu na aseki ka ngga ka
nggo taka nga nggo, wre ki imba ka
ku krina age ka Uvuvurr a Unushirr.”

37Yesu a ba ivi ima yi namri ku so
tsarr ba nu Uki ku Ibarr ku. Nggo
ingbahru ti ki, uwa di huzzu kuma
ku so nggarr ambre ni Igbre nu Olivu
wa. 38 Ttuttumi ni igambre anishirr
ba ta gru nga ni shirr atu na wo ure
umaku nu Uki Unkpi ku Ibarr Abachi
ku.

22

Yahuda a kpanye du uwa ta
re Yesu mi ku nu ba

(Matiyu 26:1-5, 14, 16, Marrku
14:1,2,10, 11, Yohana 11:45-53)

11vi yi ki ywhiywhirr, nggo a ta

na Iga i Unfonfo ni Sama ni Iyisti
wa, nggo a yo yi di Iga i Ivu Sarr yi.
2 Ankpinkpye abikye ba na abitsarr
Are ba a so kruisisuianishirr yi, ima
yo du ba so zha anko wa nggo aba ta
vu Yesu sharri. 3 Nggo Isheta mirri
ni isisurr i Yahuda, nggo a yo ma di
Iskariyoti. Uwa yo su uyirr nu umi
ku awurr na aha ba. 4U Yahuda gru
kuma na ankpinkpye abikye ba bana
ankpinkpye abi gbye Uki ku Ibarr ba,
na ku bre ba nggo uwa ta na, na ka
ba Yesu re ba. > Aba nyarr ku na ddu

ma di aba ta nu ma inklo. 61 Yahuda
kpanye na gru ko ri amarr ka anko

zizi, wre ku bu vu Yesu a nu ba na yi,
anishirr shishemi a si ta se nabo hen.

Yesunaabigaamabaassubikulga
i Ivu Sarr yi

(Matiyu 26:17-25; Marrku 14:12-
21; Yohana 13:21-30)

7 Na azhibarr wa nggo a ko na Iga
i Unfonfo ni Sama ni Iyisti wa. A
sa azhibarr nggo anishirr a ko han
imimarr inkru i Iga i Ivu Sarr yi. 81
Yesu tu Biturr tuku Yohana na ddu ba
di, “Imba kuma ku ssu ila i Iga i Ivu
Sarr yi ssubi di inta niri.”

9 Aba ka zhi ma di, “Uwa zha di inta
bu ku ssu yi ki nu momonggo?”

10 Uwa da ba di, “Imba ti ta mirri
nu umi igbu ku, imba ta hi ugo numa
nggo griitsaiamasirr na nga niimba
ba. Imba ga ma rri ko ni iko yi nggo
a ta rri, 11 ni zhi akikye ni iko wa
di, ‘Unitsarr wa a da di, uki ku nggo
ingga na abiga mungga ba ta ri ila
i Iga i Ivu Sarr yi u si momonggo?’
12 Akikye ni iko wa a ta gri imba
hun ku tsarr angbla uki numa na atu,
nggo a ka ssu ku ki zu ba. Imba surr
inkindirr iri yi nabo yo.”

13 Aba huzzu na ku hi aseki ka
meme yo na ta si nggo Yesu a da ba,
na na ilayilIgailvu Sarr yi nabo.

Ila i Atiko yi
(Matiyu 26:26-30; Marrku 14:22-
26; 1 Korrintiya 11:23-25)

14 Nggo azhi wa ama ba, Yesu ku ji
so na riila yi na abi ko na angu ama
ba ba. 15Na ddu ba di, “Ingga so kye
anko di ingga ka ri ila Iga i Ivu Sarr
yi ni imba ba bari, ni ka ki iha yi!
16 Ingga da ki imba, ingga si taka ri yi
zizo hen. Uwa taka se ni ikikre yi mu
bari nggo a taka hi inkindirr yi nggo
du ba so riniIttu i Abachi yi.”

17 Yesu ki ungo ba ukofi ku, na
nyarr ku Abachi, na da di, “Imba kpa
ga ki ikpa imba. 18 Ingga ko da ki
imba di bazhi ziza, ingga i si taka so
ahi a ugbyarr unkunkurr numa zizo
hen, Ittu i Abachi yi taka nga bari.”

19 Na ba unfonfo wa gri na nyarr
ku Abachi, na mi ma, na ka nu ba
di, “Uwanggo su ukpa umungga ku
nggo aba ku ni ni itu amba. Imba

na meme, wre ki imba ka di ri amarr
amungga.”

20Nggo arikre, Yesu ba ukofi kunu
ba meme yo, na da di, “Uuwanggo yo
a si ayilyi amungga wa nggo a ka wa
kahre ki imba. Ama yo a tsarr azhi
ahehe ka nggo Abachi a shi ku an-
ishirr ba nggo kpanye na ku. 21 Kye!
Uwanggo nggo a ta re ingga nu ba, a
so ni imburr yi ni ingga ku! 22Ingga
Uvuvurr a Unushirr ta ttu né ta si
nggo Abachi kye iwre ku. Uje ku
unushirr uwama nggo ta ba ingga
re!” 23 Aba gru so zhi ikpa di, a su
unggonggo nu umi umunta ku nggo
atanameme.

Izha inkpinkpye

24 Abi ko na angu ba a gru ko
ri anta ni ikpa di uwatanggo ta sa
ankpye nu umi umbarr ku. 25 Yesu
ddu ba di, “Atuttu bi ingbingbru ba a
hru anishirr ambarr ba nu ukyekye
mu. Ankpinkpye angga ba nggo a
si nu ukyekye na atu anishirr wa a
yo atu ambarr di, ‘Abi zi anishirr’.
26 T si si meme yo ni imba ba hen.
Unkpi wa nu umi umba ku bu kaki
uvutsa. Uni gri imba wa a bu na ki
ugarr. 27Undurr wa nggo a si ankpye,
uwanggo suunushirrwanggojisona
ri, ka uwanggo nggo a so na ku undu?
E-e! Undurr wa nggo ji so. Ingga su

uvurr iko nu umi imba ku. 28 Imba di
soniingga ku ni hiitsarr kye mungga

yi namri. 29 A si nu nggo Aki mungga
a ni ingga ukyekye ku hru anishirr
na ta su uttu, ingga mi ta ni imba
meme inkpinkpye ihru anishirr néa ta
su atuttu. 30 Imba ta ri, ni so ni ingga
ku ni imburr inkpi yi ni ittu imungga
yi, ni ta si atuttu abi gri aki awurr na
aha ka Israila ka.

Yesu da nggo Biturr taka ka ma
(Matiyu 26:31-35; Marrku 14:27-
31; Yohana 13:36-38)

31 “Sima! Sima! Wo! A bwu ku
Isheta anko di a bu tsarr imba kye,
nggo a di hla azizi ba glo na andanda
ba, na ta si nggo uni do a di ze ikiri
na ddu akpukpla ka. 32Ingga ko barr
ku uwa, Sima, di iyo isisurr imuwa yi
bu si jaku hen. Nggo uwa ti kanga ni

ingga ku, uwa nu amuya amuwa ba
ukyekye.”

33Biturr ddu ma di, “Atiko, ingga ta
ga uwa kuma nu uki ki iharr ku, ni ta
ttu ndo nu uwa ku!”

34 Yesu ddu ma di, “Ingga da ku
uwa, Biturr, agha wa ta nise tu ni
ibittu inggi yi, uwa taka kisa ki ankpu
tarr du uwa si hiingga hen.”

Ambu tuku anjingba

35 Nggo Yesu gru zhi abiga ma ba
di, “Nggo ingga turr imba kuma ni
meme yi sama na ambu a uzirr, na
ambu a inklo, na anggakpaza, imba
zha inkindirr chankarr?”

Aba da di, “Iya, inta i1 si zha
inkindirr chankarr hen.”

36 Yesu ddu ba di, “Zizami, undurr
wanggo nggo ti se na ambu a uzirr, ka
ambu a inklo, uwa bu ba gri. Undurr
wa nggo ti sama na anjingba, uwa
bu ba ankru ama ka a re na re ayirr.
37 Imba na meme, wre ku inkindirr
yinggo Angbamvu ka Abachi ka a da
ni itu mungga nggo i bu la meme yo.
Angbamvukaadadi,‘Abremayona
abilaureba.”

38 Abiga ma ba a da di, “Ankpye,
kye inta i se na anjingba aha!”

Uwa ddu ba di, “A ma ba!”

Yesu ku barr ni Igbre nu Olivu
(Matiyu 26:36-46; Marrku 14:32-
42)
39Yesu gru huzzu ni ighu wa né ta
si nggo a di na ttuttumi na kuma ni
Igbre nu Olivu wa. Abiga ma ba a ga
ma. 49 Nggo a ku rri nu unto ku na
da ba di, “Imba barr yi, wre ki imba
bu si jaku ni itsarr kye yi hen.” 41 Na
chi kuma ntsi, ma nggo ka ta ingbinta
ko, na kuttu na aghuzzu na barr dj,
42“Aki mungga, uwa ti kpanye uwa ka
ukofi* ku iha unggo ku glo ki ingga.
Na inkindirr yi nggo i wre ku uwa, si
na inkindirr yi nggo ingga nggo i zha
du uwa bu na hen.” 43 Unitu a Abachi
wa a ji zhi nu ussu ni nu ma ukyekye

ku vu isisurr. 44 Yesu a se nu umi
ku ivri ni isisurr kakami, na so barr

kakami na gba ajiji, ajiji ka ko tse zzu
ayiyi mu surr ni imimi.

45 Nggo Yesu gru zhi nu unto ku
ibarr ku, na kakuma na abiga ma ba
ba, na ku hi ba a ka di ba na so kurr
ina. Isisurr imbarr yi i se ni ivri.
46 Uwa ddu ba di, “Imba so kurr ina
ngginggi yi? Gru so tsitsirr ni barr yi,
wre ki imba bu si jaku ni itsarr kye yi
hen.”

Avu Yesu
(Matiyu 26:47-56;, Marrku 14:43-

50; Yohana 18:3-11)

47Nggo Yesu ni ko re, akpa anishirr
shishemi nga na ku. Uyirr nu umi ku
abiga ba, a ri Judasi a so zirr ni ichi
imbarr, na zirr nga ni nyarr Yesu vu
gri. 4 Yesu zhi ma di, “Judasi, uwa nga
ni ngu ingga Uvuvurr a Unushirr na
ango, wre ku uwa bu ba ingga re ba
yo?”

49Nggo abiga Yesu ba a hiinkindirr
yi nggo ko zirr, na zhi ma di, “Atiko,
inta bu na undu ni injingba munta
yi?” 50 Uyirr nu umi ku abiga ma ba
a ka itu anjingba a sarr ku ugarr a
ankpye unkpi abikye numa wa utu
ku ungo ri.

511 Yesu a ddu ba di, “I ma ba!” Na
ki ungo vu ku utu ku, u ku wre.

52T Yesu ddu ankpinkpye abikye
ba, na ankpinkpye bu Uki ku Ibarr
ba, na akikre anishirr abanu nggo
nga ivu ma di, “Imba nga nye vu
ingga yo ni injingba na ankpunkpu
inkinkurr, zzu di ingga la ki imba
ure? 53 Ttuttumi ingga di se ni imba
ba nu Uki Unkpi ku Ibarr Abachi ku,
imba si vu ingga hen. Ziza yo sa
azhibarr a ivu wa, nggo uttu ni ibwu
wa ko gri ittu yi.”

Biturr a kisa du uwa si hi Yesu hen
(Matiyu 26:57-58, 69-75; Marrku

%476'53-54, 66-72; Yohana 18:12-18, 25-

54 Nggo a vu Yesu, na gri ma na
kuma ni iko i ankpye unkpi abikye
wa, Biturr a so ga ba ghagha mu nu
ugo. 35 Aba mu uru nu ure ku na ko
vri, Biturr ku ji so na ko vri na ba.

22:42 Ukofi: Yesuasoreniituiihayinggouwa atakiyinggo. Ikiihaimaita tsind tasiiso inkindirr

irikpakpa nggi.

56 Uva ugarr numa nggo hi ma ni so
na bayi, nakye ma girr, na dadi, “Ugo
nggo mi se ni Yesu ku!”

7 Biturr kisa di, “Ayamba, ingga si
hi ma hen!”

58 A sha so ntsimi, ugo numa a hi
Biturr ni so yi, na da di, “Uwa mi su
uyirr nu umi umbarr ku meme!”

Biturr da di, “Ugo nggo, ingga si se
hen!”

59 A sha so ntsimi zizo, ugo numa
krikarrkarr di, “Ugo nggo a se ni Yesu
ku, uwa mi sa anu Galili!”

60 Biturr da di, “Ugo nggo, ingga si
hi inkindirr ima nggo uwa ko da yi
hen!” Nggo a ni ko re mre, agha wa
tu. 61 Niima, Atiko wa kasarr na kye
Biturr girr. Biturr a ssu hi inkindirr
yi nggo Atiko wa da ku di, “Agba wa
ta nise tu uwa ta kisa ki inkpu itarr du
uwa si hi ingga hen.” 621 Biturr gru
huzzu ku krina abi na so yi kakami.

A me Yesu na hlo ma
(Matiyu 26:67-68; Marrku 14:65)
63 Anishirr ba nggo a so gbye Yesu
a gru ko sarr ma na hlo ma. %4 Na ki
upri ankru ttu ku ashishi ka, na zhi
ma di, “Unggonggo nggurr uwa? Gye
1o(la!” 65Na bre are andanda numa ssu
u.

Yesu na age ka ankpinkpye
(Matiyu 26:59-66; Marrku 14:55-
64; Yohana 18:19-24)

66 Nggo ambre ka nggarr, akikre
anishirr, na ankpinkpye abikye ba,
na abitsarr Are ba, a nggurr bi, na
gri Yesu nga na age ka inggurr bi i
ankpinkpye yi. 67 Na ku zhi ma dj,
“Da ki inta, uwa yo su Kristi wa?”

Yesu ddu ba di, “Ingga ti da ki imba
mi imba si ta kpanye hen. 68 Ingga
ti zhi imba ure, imba si ta sa ki
ingga hen. 69 Bazhi zizami kuma
ni ichi, ingga Uvuvurr a Unushirr
ta so nu ungo ri ku Abachi nggo su
Unukyekye we.”

70 Aba zhi ma di, “Uwa yo su Uvu-
vurr a Abachi wa?”

Uwa ddu ba di, “Imba da meme yo
diingga su Uvuvurr a Abachi.”

71 Aba da di, “Inta si zha inkindirr
numa na ku zizo hen. Inta wo na
atu amunta inkindirr yi nggo a da ni

ibarr angu ima nggo!”

23

Yesu na ge ka uttu Bilatu
(Matiyu 27:1-2, 11-14; Marrku
15:1-5; Yohana 18:28-38)
1 Anishirr ba gru namri na gri Yesu
kuma nu Bilatu ku, 2 na gru so re kisa
ma na ku di, “Inta vu ugo nggo uwa

so re anishirr di a bu si han inklo
imimi ku Kayisa hen, na gru ko da

na nkpama du uwa yo si Kristi wa,
wanggo a su uttu.”

3U Bilatu a zhi Yesu di, “Uwa yo su

uttu a anu Yahuda wa?”

I Yesudduma di, “Na ta singgo uwa
da.”

4U Bilatu a ddu ankpinkpye abikye
ba na anishirr ba di, “Ingga si hi ugo
nggo ni ila nggo ingga ka ttu ma iba
hen.”

5 Aba ka na gru kri ku kyekye mi di,
“Itsarr ima yi gri itsi nga ku anishirr
ba kago nu Yahudiya. A tsarr zhi
nu Galili mu, uwanggo ziza a rri ni
inggya.”

Yesu na age ka Hirridu

6 Nggo Bilatu wo meme, na zhi ba
di, “Ugo nggo sa anu Galili?” 7 Nggo
a wo di Yesu zhi na anga ka nggo
Hirridu so grika, na turr ma kuma ku
Hirridu. Hirridu a se nu Urushalima
niiviima yi.

8 U Hirridu nyarr kakami, nggo a hi
Yesu ashishi na ashishi. A ta anko ba
nadiwo are ama ka, na si hiinkindirr
yi nggo uwa ka na, na hi ma hen. Na
a ko yo isisurr du uwa ka hi ma ni
na inkindirr numa ikagri. 91 Hirridu
zhi Yesu are shishemi. I Yesu kri
ngbangbami. 10 Ankpinkpye abikye
banaabitsarr Are ba gru chi kumana
hantu, na bre ku Hirridu are ka imu
andanda ni itu i Yesu. 11 U Hirridu
na abi ta iku ama ba a sarr Yesu,
na ku ba ankru ka uttu, ni surr ku,
na turr ma kakuma ku Bilatu. 12 Na
azhibarr ama yo Hirridu tuku Bilatu

a vu ikpikpa. Ngbangba ka a so di
karr ikpa.



Luka 23:13

Angu Yesu
(Matiyu 27:15-26; Marrku 15:6-15;
Yohana 18:39—19:16)

13 Bilatu yo ankpinkpye abikye ba,
na akikre ba, na anishirr ba namri,
14 na da ba di, “Imba gri ugo nggo ni
nga ni ingga ku di a so di re anishirr
mi. Kye, ingga zhi ma na ashishi
amba ni si hi ma ni inkindirr ila iyirr
minu umi ku aseki ka nggo imba bre

ku na ka hen. 15 Hirridu mi meme a
si hi ma ni ila hen, na turr ma kanga

ni inta ba. Ugo nggo a si na inkindirr
numa nggo ima itsi ma ngu hen. 16 A
ta si meme ingga ta hlo ma ni du ma
kuma.” [ 17 Ttuttumi ni Iga i Ivu Sarr
yi ani Yahuda ba a ti barr, u Bilatu
di ttu unushirr uyirr nggo ttungo, nu
umi ku abangga ba nggo a kri harr.]

18 Anishirr ba namri a gru hantu
di, “Ngu ma! Ni ttu Barraba ttungo
ki inta!” 19 (A yo Barraba wa ni harr
yi di a tto itsi nu Urushalima, na ngi
anishirr).

20 Bilatu ko zha du uwa ta ttu Yesu
nggo ttungo, na barr anishirr ba zizo.

21 Aba kisa na nggurr ungo na angu
di, “Kpa ma! Kpa ma nga nu un-
kunkurr ku!”

22 Bilatu da ba inkpu itarr yi di,
“Ugo nggo a la angginggi? Ingga si hi
inkindirr yi nggo a na hen, imba di
imba ta ngu ma! Ingga ta hlo ma ni
ttu ma ttungo.”

23 Aba kisa na hantu kisa di a bu
kpa Yesu. Ni ikikre yi ihantu, imbarr
yiidu amarr ka Bilatu ka a ba kasarr,
uwa ba ma nu ba. 24 Bilatu a yo ba
ungo ni inkindirr yi nggo a ko zha ni
ituiYesu. 25Nattuugowanggo a harr
ma nu uki, ku itsi ni ingi anishirr yi
ttungo. Bilatu ba Yesu nu ba di a bu
kuma ku na inkindirr yi nggo isisurr
imbarr da ba.

A kpa Yesu nu unkunkurr
(Matiyu 27:32-44; Marrku 15:21-
32; Yohana 19:17-27)

26 Abi ta iku ba a gri Yesu na share.
Asokuma nggona zzu hiugonuma a
sa anu Sirrene, a yo ma di Sima. Uwa
so ka zhi ni ivi ighu numa, na ta ko
rri nu Urushalima. Aba vu ma, na

ba unkunkurr ku garr ku a sa ku nu
umpa, na du ma gri ku, na ga Yesu
nuugo. 27 Akpukpa anishirr di ga ma.

Amba banu se nuumiumbarrkunaa
so yi ku Yesu. 28 Yesu kakye ba na ddu

ba di, “Imba amba bu Urushalima!
Imba si yi ki ingga hen, yi ku atu
amba na amumarr amba ba. 291vi yi
so nga nggo anishirr ta da di, ‘Amba
banggo Abachiayobaangu azizi, asi
abangga banggo anise ngrikye, nggo

uvuvurr a nise ma ba asisa ambarr
kye!” 30 Uwama yo ta si ivi yi nggo

anishirr ta ddu agbre ka di, ‘Ji ttu
intal’” na ta ddu agbre ingbinta dj,

‘Sha inta sharri!’ . o
31 Anishirr ka ti na aseki a kama ni ivi
yi nggo unkunkurr i to ni shirr, i ta si

kingginggi ni ivi yi nggo i ti kru?”

32 Abi ta iku ba a gri abi la ure aha
abanu kye ku Yesu ta ku kpa ba ni
inkinkurr yi ma mi. 33 Nggo a ni rri
nu unto ku nggo a yo ku di, “Ukpahe
Itu”, na kpa Yesu nabo na abayi ba
aha mi. Uyirr wa nu ungo ri, uyirr
wa nu ungo mla. 34 Yesu da di, “Aki
mungga, nggurr zhi ba! Kye, a si hi
inkindirr yi nggo a ko na hen.”

Abi ta iku ba a ba ankru ama ka
nggarr ga, na ko hla hi hla.

35 Anishirr ba kri na ko kye, u
ankpinkpye anu Yahuda ba ko me ma
di, “A kpa abanu ttungo, a ti du uwa
yo su Kristi wa nggo Abachi a hla ma,
uwa bu kpa itu ima ttungo di inta
kye.”

36 Abi taiku ba mikrinako sarr ma,
na nga, ni nu ma ususa ahi, 37 na da
di, “Kpa itu muwa ttungo, uwa ti da
du uwa yo su uttu anu Yahuda wa!”

38 Ni itu ima yi a charr nu un-

kunkurr ku di: UWANGGO YO SU
UTTU ANU YAHUDA WA.

39 Uni la ure uyirr wa, nggo a kpa
ma bi ni Yesu ku nggo, a gru ko marr
ma di, “A si su uwa yo su Kristi hen?
Ttu itu muwa ttungo kye ni inta mi
meme!”

40 Uyirr wa nggarr ito na ku di,
“Uwa si kru isisu i Abachi hen? Uwa
kpa iha iyirr ndo na ku. 4! Imunta
yiima ki inta, inta ko vu inkindirr yi

nggo inta ngga i ttu yi, uwama a si na
inkindirr hen.”

42 Na ka ddu Yesu di, “Kakye ingga
hi ni ittu muwa yi!”

43Yesu ddu ma di, “Ari, uwa ta so ni
ingga ku nu unkplassu.”*

Ittu i Yesu yi
(Matiyu 27:45-56; Marrku 15:33-
41; Yohana 19:28-30)

44 Nu nggo a si na azhi na atsutsu
mi, nggo azhi wa a ka ila yi, ighu
wa wemi a shi ibwu, kuma ni itarr
ingbahru. 45 Azhi wa ka ila yi. Ung-
banja ankru ku nggo a klo ku nu Uki
Unkpi ku Ibarr Abachi ku u nggarr ki
anga aha. 46 Yesu a yi hantu di, “Aki
mungga! Izhi imungga yiisi na ango
muwa!” Nggo a da meme, na ttu.

47 Ankpye abi ta iku wa nggo a se
nabo nggo, a hi inkindirr yi nggoila,
na nyarr ku Abachi di, “Jiji mu, ugo
nggo a suunushirr uzizi!” 48 Anishirr
ba nggo kri nabo na ko kye inkindirr
yinggo ko zirr, na hiinkindirr yi nggo
ila, akakuma niiko, niivriisisurr, na
sa ango na anke. 49 Abangga ba nggo
a hi Yesu ashishi na ashishi, na amba
ba nggo a di ga ma zhi nu Galilj, a kri
gbagbamu na so kye ma.

Izzu i Yesu yi
(Matiyu 27:57-61; Marrku 15:42-
47, Yohana 19:38-42)

50 Ugo numa a ri Isuhu, nggo su
uyirr nu umi ku akikre ba ni inggurr
biianuYahuda yi, na suunushirr uz-
izi, nggo a di kye ma ssu na ango. >1 A
si kpanye na amarr ka ankpinkpye
abanu ba hen, na kisa ni inkindirr
yi nggo a na nggo. Isuhu a zhi ni
igbu numa ni Yahudiya, nggo a ri
Arrimatiya. Na so di kye anko a inga
a ittu i Abachi yi. 52 A gru kuma ku
barr Bilatu iku i Yesu yi. 53 Na hun ku
ttuikuiYesuyiji, na nyarr yi nu upri
inkrunggo a dinyarr iku na ku, naba
yiku yo ni ibe yi nggo a ya yi na anki
ingbinta wa, na nise na undu na yi.
>4 A si na azhibarr nggo ani Yahuda
ba a so ssubi ku azhibarr Asabarr,
nggo a si Azhibarr a Isu anu Yahuda.

A siniingbahru, nggo Azhibarr a Isu

wa a ko ma. .
55 Amba ba nggo a ga Yesu zhi nu

Galili, a ga Isuhu ku kye ibe yi, nggo
a yo iku yi. 56 Na kakuma ni iko ku na
anye a ihun ingba wre ku iku yi.

Na Azhibarr a Isu wa, aba so su, na
ta singgo Are ka Musa ka a da.

24

ItasiiYesu yi
(Matiyu 28:1-10; Marrku 16:1-8;
Yohana 20:1-10)

1 Ni igambre bwu, nu uha na
Azhibarr a Isu ani Yahuda wa, amba
ba gru kuma ni ibe yi, na gri anye
ka a hun ingba wre wa nggo a na
ka ssubi. 2 Na ku hi a ngi ingbinta yi
glo na angu anko ka ibe ka. 3 A mirri
kuma, na si ku hi iku i Atiko Yesu yi
ni ibe yi hen. 4 A kukri nabo kpi, na
ko ri amarr ni inkindirr ima yi, mre
na gru kakye anishirr aha a kri na
aba, na surr inkinkruila zanzarr na
ta si azhi. 5 Isisu i ki amba ba, aba

kuttu ni imimi. Abitu ba Abachi ba
a zhi amba ba di, “Sa angginggi du

imbpa ko zha uni so tsitsirr nu umi ku
abi ki? 6 A si se ni inggya hen! A ka
tasi ba. Imba bu ssu hi inkindirr yi
nggo a da ki imba nu Galili. 7 ‘A ta ba

Uvuvurr a Unushirr sa ku abi la ure
na ango, du ba kpa ma, unuugo kiivi
itarr, uwa ta tasi.” ” 8 Mre amba ba a

ssu hi di Yesu a da meme.
9 Na share ni ibe yi na kakuma ku

da ku awurr na ayirr ba ni inkpu
anishirr yi. 10 Amba ba nggo a kuma
ni ibe yi a su Maryamu nu Magadala,
tuku Yuwana, u Maryamu ayirr a
Yakubu. Aba ni inkpu amba vyi, a
ga ba ku da ku abi ko na angu ba.
11 Abi ko na angu ba kye ure kuma
ki ankalanttu, na si kpanye na ba
hen. 12 Biturr gru kru kuma ni ibe
yi ku klo kye na hi iki izzu anishirr
iyo kurr, iku i Yesu yi i sama nu umi.
Uwa kakuma ni iko ni ku ayisurr ni
inkindirr yi nggo uwa ku hi.

Yesu na anko a ko nu Emayo
(Marrku16:12-13)

* 23:43 Unkplassu: Inkla yi nggo anishirr abi wo ku Abachi ure a ti ki, aba a kuma nggo.

13 Na azhibarr ayiyirr ama wa, an-
ishirr aha nu umi ku abiga Yesu ba, a
ko kuma ni ighu wa nggo a ri Emayo,
nggo ka ma kilomita iwurr ni yirr zhi
nabo na kuma nu Urushalima. 14 Aba
ko re ku ikpa ni inkindirr yi nggo i la.
15Nggo a ko re na ko ta amarr, Yesu ni
itu ima a nga ywhiywhirr, ni ko zirr
na ba. 16 Aba ko hi undurr wa, na si
kye ma hi ka su unggonggo hen.

17 Yesu zhi ba di, “Imba zirr ni ko
re da angginggi ga anko?” Aba kukri
ngbangbami, ni ivri na ashishi am-
barr ka. 18 Uyirr nu umi ku, a yo ma
di Kliyopa, a zhi ma di, “Uwa yo si
unichirr wa na nkpami nu Urushal-
ima nggo si hi inkindirr yi nggo i la
nabo niiviinggi yi hen?”

19 Yesu a zhi ba di, “Imba ko re da
angginggi?”

Aba ddu ma di, “Ni itu i inkindirr
yi nggo i la ni Yesu anu Nazareti wa
ku nggo. Ugo nggo wa a su uni kpa
are mu a Abachi, na di na aseki ka
ku ayisurr shishemi. Abachi a na an-
ishirr ba namri du ba kye ma ssu na
ango. 20 Ankpinkpye abikye munta
ba na ankpinkpye ba, a ba ma a nij,
di a bu tsi ma ngu. Aba a kpa ma nu
unkunkurr. 21 Inta ko yo isisurr du
uwa yo taka ni kpa Israila ttungo! Ari
su utarr mu nggo a na inkindirr ima
yi. 22 Kye, amba banu nu umi munta
ku, a ni da ki inta ure ki ku ayisurr
da aba zzu han kuma na ambre ni
ibe yi, 23 na si ku hi iku yi hen. Na
kanga da aba ku hi zzu da su nu ula,
abitu ba nggo a da ba di Yesu a si
tsitsirr. 24 Abanu nu umi munta ku,
a kru kuma ku kye ibe yi, na ku hi
meme yo nggo amba ba a da, na si hi
ma hen.”

25Yesu ddu ba di, “Imba sa arrurru,
imba si kpanye na aseki ka wemi
nggo abi kpa are ba a da hen! 26Imba
kye, i wre ku Kristi wa du ma ki iha
bari Abachi ka kye ma ssu na ungo
kakami nu unkplassu?” 27 Yesu bre
ba aseki ka nggo a charr nu Ung-
bamvu ku Abachi ku ni itu ima vyi,
bazhi ni imeme yi na Angbamvu ka

Musa ka tuku ni inkpu icharr i abi
kpa are ba.

28 Nggo a ki ywhiywhirr ni igbu nu
Emayo wa, nggo a so kuma, Yesu a na

zzu du uwa a ta tsi so kuma ni ichi
mu. 29 Aba tsi ku ango di, “Nga ni so

ni inta ba, kye azhi wa ko ku, ibwu ta
ko ki.” Uwa ka ga ba rri kuma ku so
na ba.

30 Nggo a ji so na ta ko ri, Yesu ba
unfonfo wa, na nyarr ku Abachi, na
mi ma ga ba. 31 Mre, aba gru ko kye
ma hi. Uwa ka nado. 3% Aba gru ko
zhi ikpa di, “A si si nd ta si uru nggo
u ko rri ni isisurr munta yi nggo a ko
re na anko wa, nggo ko tsarr ki inta
Angbamvu ka Abachi ka hen?”

33 Mre, aba tudo gru ankpa ayirr
kaji kuma nu Urushalima, na ku hi
abi ko na angu awurr na ayirr ba so
na abanu. 34 Abi ko na angu ba a ddu
aba aha ba di, “Atiko munta wa a tasi
jiji! A bwu ku Sima ashishi na du ma

a hi ma!” 35 Anishirr aha abi zhi nu
Emayo ba a gru so da ba inkindirr yi

nggo aba a zzu hi na anko, tuku nggo

aba kye ma hi nggo a ko mi unfonfo
wa.

Yesu huzzu ku abiga ma ba
(Matiyu 28:16-20;, Marrku 16:14-
18; Yohana 20:19-23; Indu 1:6-8)

36 Nggo aha ba ni ko bre ba, mre
aba kakye Yesu kri na ba, na ddu ba
di, “Imba bu se ni isu isisurr.”

37 Aba ki wu, na kye da aba ko hi
uzhi mu. 38 Uwa ddu ba di, “Imba kru
isisu ngginggi? Angginggi di imba
si kpanye hen? 39 Kye, inkpa ango
imungga yi, na atoza amungga ka, ni
buhidiasiinggayoniitumungga. Sa
ungo ni ingga ku kye imba ta hi. Kye,
izhiisama ni inina ikpa tuku attuttu,
imba hiingga se na aseki akama.”

40 Nggo a da meme, na tsarr ba
ango ka na aza ama ka. 41 Aba nyarr
a si tsitsirr, na si kpanye hen. Uwa
zhiba di, “Imba se na angginggi iri ni
inggya?” 42 Aba ba kukru ikikla nggi
ni surr sisurr a nu ma. 43 Uwa kpa ta
na ashishi ambarr.

44 Yesu ddu ba di, “Nggo ingga ni
di se ni imba ba, ingga bre ki imba
di: Aseki ka wemi nggo a charr na
are ka Musa ka, tuku angbamvu ka
abi kpa are ka, tuku Ungbamvu ku
Asarr ka Ighyarr Asa ku, a ta la ni itu
imungga.”

45 Mre, uwa bre ba di a bu hi ankpi
ire ka nggo a charr na Angbamvu
ka Abachi ka nggo. 46 Na a ddu ba
di, “A charr na Angbamvu ka Abachi
ka di Kristi wa a ta ki iha na ttu,
unu utarr wa uwa a ta gru ni ibe
yi. 47 A charr zizo na Angbamvu

ka Abachi ka di anishirr a ta ba isa
ima yi bre Ure ku wre ku Abachi ku.

Bazhi nu Urushalima na kago igbu i
ingbingbru inggi yi wemi a ta bre da
anishirr bu du ina ndanda na kanga
na Abachi ku, wre ku a bu nggurr
ila ure imbarr yi zhi ba. 48 Imba yo
1 ki ashishi hi aseki angga ka, kuma
ku da ku abanu inkindirr yi nggo
imba hi nggo. 49Ingga ku itu mungga
ta tu ki imba Izhi Iwre yi nggo Aki
mungga wa a da zu. Imba bu ku so
nu Urushalima bi ukyekye ku nggo ta
ji zhi nu ussu nga ki imba.”

A ba Yesu hun kuma
nu unkplassu

(Marrku 16:19-20; Indu 1:9-11)

50 Mre, Yesu gri ba na huzzu nu
umi ighu ku, kuma ni ighu nu Betani,
na ku gi ango ama ka ki nu ussu na
yo ba angu ka iwre. 51 Nggo a so
yo ba angu azizi ka, mre aba attu

ma ki nanka na ba ma hun kuma nu
unkplassu. 52 Aba kuttu na so ghyarr

ku asa na kakuma nu Urushalima, ni
inyarr kakami. 53Bazhiniimayi, aba
a ka ko nu Uki Unkpi ku Ibarr Abachi
ku, na so ghyarr ku Abachi asa.

Ure ku wre ku nggo

Yohana
a charr
Ure ku meme
Uni charr ungbamvu ku Ure ku
wre unggo ku a si Yohana, uni ko na
anguwa. Asuuvuvurr a Zabadinggo
a siuzayirr a Yohana, uni ko na angu
wa. A si ankpye kakami ni inggurr bi
iabigaabiimemeba. Asiyomaniisa
nuungbamvuunggo ku hen. Ayoma
chuchichu di, “Uniga wa nggo Yesu a
kpanye na ku.” (13:23; 19:26; 20:2;
21:7,20,24) A charr na ta si uwanggo
nggo a hi aseki ka na ashishi ama.

Uni charr Yohana wa a da na
nkpama inkindirr imeme yi nggo i

du uwa a charr ungbamvu ku nggo
di, “A charr aseki angga ka, wre ki
imba bu kpanye di Yesu a si Kristi,

Uvuvurr a Abachi. Ni bu hi di imba ti
kpanye na ku, imba ta kpa iso tsitsirr

ku abiga ahehe ngga ungbamvu ku,
na charr ku di zha abangga ba nggo
asisiabigahen. Zhinu a zu niisisurr

ima du uwa a charr ku abi hi irrirri
1 Girrki ngga ungbamvu ku. Ambarr

abanu ba a ka wo itsarr indanda yi
ba, uwa nanko a ko zha du uwa a ta
na ba ki abiga Abachi.
Aturena ankla ka nggo a charr ka
nggo

Ure ku meme ku 1:1-14

Undu ku Yesu ku nggo u kuchi ku

undu ku Galili ku 1:15—4:54
Undu ku Yesu ku nu Galili tuku ivri
nu Urushalima 5:1—-10:42
Itasi i Lazarru yi tuku nggo a zha
anko angu Yesu 11:1-57
Imirri i Yesu nu Urushalima tuku
itsarr ikikre ima yi 12:1-17:26
Ittu tuku itasi niibeiYesuyi 18:1—

20:10.
I[tasi tuku inggurr ssuzzu ku an-

ishirriYesuyi20:11—-21:25

Ure ku iso sese

1Ure* u se ni imeme i aseki yi. Ure
ukuma u di se ndo na Abachi ku. Ure
ukuma u si Abachi. 2 Ure kuma u di
se ndo na Abachi ku zhi ni imeme yi.

3 Abachi a na aseki ka we nu ure
ukuma yo, na a si na inkindirr inuma

nanka sama nu ure ukuma hen. 4Iso
tsitsirr i zhi nu uwa yo ku, i iso ima
iyo suisola né ta siurunggousola
kago ku anishirr. 5> Uru ukuma yo u
so 1a ku abi so ni ibwu ba. Ibwu yi ka
si tsi ku zhi hen.

6 Abachi a tu unitu ama wa, nggo
isa ima yiri Yohana, 7 di a bu nga ni
tsarr anishirr ure ni itu i ila yi, wre
ku anishirr we a bu wo ma na kpanye
nu ure ku. 8 Yohana nggo a si si uru
ku 1ila jiji